
پێشه‌كی بێبڕانه‌وه

‌
سواره‌ نه‌جمه‌دین 
سۆرانمان  كتێبەی  ئەم  ئامادەكردنی  پیاچونەوە و  ئەركی  كە  كاتێك، 
پێسپێردرا، لە دڵەوە هەناسەیەكی سارد هەژاندمی، چونكە زۆر بە سادەی 
فیلمێكی سینەمایی  یادگارییەكانی من و شەهید سۆران وەك  لە  شریتێك 
بەبێڕەزامەندی خۆم، خۆی هاویشتە ناو سۆز و لاپەڕەكانی یادگاری من 

و سۆرانەوە.
 ئامادەكردنی ئەم كتێبە لەو كاتەدا ئازاری دابڕانێكی نەخوازراوی من و 
سۆرانی جارێكیتر نەك هەر نوێكردەوە، بگرە لە ناخەوە جارێكیتر بردمیەوە 
بۆ رۆژانی رابردوو و پیاچونەوە بەیادگاری و ژیانی منداڵی و لاوێتیمان، 
هاوكات رەنگە لەم دنیایەدا هیچ شتێك ئەوەندەی ئەوە دڵخۆشی نەبێت، كە 
من  بەرێبخەم،  سۆرانه‌وه‌  دنیابینیەكانی  و  نووسین  رێگای  لە  زەمەنێكیتر 
و هاوەڵانم لە ئامادەكردنی ئەم كتێبە كاك ئارام شوانی و گەردە خان و 
سه‌رجه‌م ئه‌و دۆستانه‌ی له‌م كتێبه‌دا جێده‌ستیان هه‌یه‌، ئەوەی دەمانەوێت 
تەنیا دانەوەی نوتێك قەرزی سۆرانە لە سەر ئێمە و هاوڕێكانی و بەرز و 

پیرۆز راگرتنی پرسی ئازادی و قوربانیەكانی ئەو رێگایەیە.
سۆران خاوەنی کێشەیەکی نەتەوەیی و نیشتمانی و مرۆڤایەتی بوو، ئەو 
دەیویست سەرقافڵەی خەباتی ئازادی و دیموكراسی بێت لە جەنگەڵستانی 
دەسەڵاتێكی دیكتاتۆری و توندڕەودا، ئەو دەیویست زۆر بە هێمنانە و دور 
لە شكاندنی شكۆی جوانی مرۆڤدۆستی بە جەلادەكانی بڵێت ئێوە بە هەڵەدا 
چوون، من بەزەیم بە ئێوەدا دێتەوە، چونكە دەرئەنجام مێژوو خەڵكانێك 
دەباتە سەر بەرەی رێز و حورمەت و پیرۆزی و هەندێكی وەك ئێوەش 

دەخاتە زبڵدانی خۆیەوە.

خاوه‌نێتی،  حه‌مه‌  مامه‌  سۆران  ته‌نها  به‌  حه‌مه‌(  مامه‌  )سۆرانی  كتێبی 
به‌  رێگه‌  ئارام  كاك  و  خان  گه‌رده‌  بۆ  خۆم  خوێندنه‌وه‌ی  به‌  پشتبه‌ستن 
خۆم ده‌ده‌م، ئه‌وه‌ بڵێم: ئه‌وه‌ی ئێمه‌ بۆ سۆرانمان كردووه‌، كه‌مترین وه‌فایه‌ 
بۆ ناسینی سۆران، یان به‌ ده‌ربڕینێكی تر، سۆران زۆر له‌مه‌ شایسته‌تره‌ 
له‌  باس  بكه‌ین  شه‌رم  و  ببین  ماندوو  بۆی  زیاتر  له‌مه‌  زۆر  ده‌هێنێت  و 
ماندووبوونی خۆمان بكه‌ین، هه‌ر بۆیه‌ كه‌سمان به‌وه‌ ڕازی نه‌بووین ناومان 
بخرێته‌ سه‌ر  پیاچوونه‌وه‌  ئاماده‌كار، چ وه‌ك كۆكه‌ره‌وه‌، چ وه‌ك  چ وه‌ك 
كتێبه‌كه‌، له‌ ئاكامدا گه‌یشتین به‌وه‌ی ئاماده‌كردنه‌كه‌ی وه‌ك ماڵباتی سۆرانی 

مامه‌ حه‌مه‌ بناسێنین. 
ئه‌م كتێبه‌، به‌سه‌ر دوو به‌شی سه‌ره‌كیدا دابه‌شبووه‌، به‌شێك بۆ دنیای 
ڕۆژنامه‌وانی شه‌هید سۆران و به‌شێك بۆ به‌رهه‌مه‌ شیعرییه‌كانی، له‌ پرۆسه‌ی 
كۆكردنه‌وه‌ و ئاماده‌كردندا، به‌ پله‌ی یه‌كه‌م پشت به‌ كۆمپیوته‌ره‌كه‌ی شه‌هید 
و  خانه‌واده‌  زاری  له‌  سۆران  شه‌هید  ژیانامه‌ی  دواتر  به‌ستراوه‌،  سۆران 
هاوڕێكانییه‌وه‌،‌ پیشاندنی كه‌یسی سۆران له‌به‌ر ڕۆشنایی نۆ ساڵ هه‌وڵ و 
ته‌قه‌لای بێ ئاكام، له‌گه‌ڵ ئه‌و ئه‌رشیفی ڕۆژنامه‌گه‌رییه‌ی پاش خۆی بۆی 

به‌جێهێشتووین. 
ئه‌و درافته‌ی به‌ ده‌ست من گه‌یشت، نزیكه‌ی 320 لاپه‌ڕه‌ی )ئه‌ی فۆڕ( 
بوو، دوای خوێندنه‌وه‌ی یه‌كه‌م، تێگه‌یشتم ئه‌وه‌ هه‌موو شتێك نییه‌، چۆن 
بۆ خۆم له‌ سه‌روبه‌ندی شه‌هیدبوونی سۆرانه‌وه‌ تاكو ئه‌م ساته‌ زیاتر له‌ 
بیست بابه‌تی جۆربه‌جۆرم له‌ رۆژنامه‌كان ده‌رباره‌ی بڵاوكردووەته‌وه‌، لێ 
له‌و درافته‌دا هیچیانم به‌رچاو نه‌كه‌وت، ئه‌مه‌ش ئه‌و ڕاستییه‌ی ڕوونكرده‌وه‌، 
ده‌كرێت ده‌ستمان به‌ سه‌دان و هه‌زاران نووسین و به‌یاننامه‌ و ئیدانه‌كردن و 
تێكست و بابه‌تی جۆربه‌جۆر نه‌گه‌یشتبێت، بۆیه‌ پاش ڕاوێژمان ئه‌وه‌مان به‌ 
باش زانی ته‌نها چه‌ند نمونه‌یه‌كی په‌یوه‌ندیدار به‌ كه‌یسی شه‌هیدبوونه‌كه‌ی 
و پیشاندانی چه‌ند لایه‌نێكی ژیانی سۆران و سه‌رجه‌م به‌رهه‌مه‌ ئه‌ده‌بی و 
رۆژانامه‌وانییه‌كانی لێره‌دا به‌یان بكه‌ین، به‌ پێچه‌وانه‌وه‌ ئه‌گه‌ر ته‌واوی ئه‌و 
نووسراوانه‌مان كۆبكردایه‌ته‌وه‌، به‌ دڵنیاییه‌وه‌ قه‌باره‌ی كتێبه‌كه‌ زۆر نائاسایی 
گه‌وه‌رده‌بوو، له‌گه‌ڵ ئه‌وه‌شدا ئه‌سته‌م بوو هه‌موویمان بۆ كۆبكرایه‌ته‌وه‌.  

من و سۆران
نێوان  بینینی  یه‌كتر  دواین  بكه‌وێته‌وه‌  بیرم  ناكات  هاوكاریم  یادگه‌م 
گه‌ڕانه‌وه‌ی  رۆژی  له‌نێوان  نه‌بم،  هه‌ڵه‌  ئه‌گه‌ر  بوو،  كه‌ی  سۆران  و  من 
له‌  به‌ر  ڕۆژێك  چه‌ند  ڕه‌نگه‌  شه‌هیدبوونیدابوو،  ساتی  و  ئێران  وڵاتی  له‌ 
شه‌هیدبوونی بووبێت‌، لێ كاك ئارام چه‌ند كاتژمێرێك به‌ر له‌ شه‌هیدبوونی 
چیرۆكه‌كه‌  ورده‌كاری  له‌گه‌ڵیدابوون،  شه‌هیدبوون  ساتی  تا  گه‌رده‌خان  و 
له‌ درێژه‌ی كتێبه‌كه‌دا بخوێنه‌ره‌وه‌، هه‌نییه‌ لامخۆشه‌ راگوزه‌رێكی خێرا به‌ 

یاده‌وه‌رییه‌كانم له‌گه‌ڵ شه‌هید سۆراندا بكه‌م. 
په‌یوه‌ندی نێوان من و سۆران، ده‌گه‌ڕێته‌وه‌ بۆ سه‌ره‌تایی فام كردنه‌وه‌مان، 
ئه‌و  لێ  ده‌یاناسیته‌وه‌،  ده‌بیت و  فێر  ناوی كه‌سه‌كان  ئیدی  كاته‌ی  ئه‌و  بۆ 
زه‌مه‌نه‌ یه‌كانگیر بوو، له‌گه‌ڵ ده‌ربه‌ده‌ری و ئاواره‌یی، له‌گه‌ڵ ناهه‌مواری و 
ده‌ردیسه‌ری، ئه‌و ده‌مه‌ له‌ )كه‌ركوك(ڕا هه‌ڵهاتین و هه‌رچۆن بوو خۆمان 
گه‌یانده‌ سلێمانی، چیرۆكی كۆڕه‌و و ئاواره‌یی لێره‌ شوێنی نابێته‌وه‌، لێ له‌ 
سلێمانی له‌ كوێ و چ گوزه‌رانێ!؟ ئه‌وه‌یان په‌یوه‌ندی به‌ په‌یوه‌ندی نێوان 
من و سۆرانه‌وه‌ هه‌یه‌، په‌یوه‌ندی ئێمه‌ به‌ ته‌نها ئامۆزایه‌تی نه‌بوو، بگره‌ له‌ 

منداڵییه‌وه‌ هاوڕێبووین تا ساتی شه‌هیدبوون. 
سه‌ربازگه‌  ئه‌و  سلێمانییه‌،  حامییه‌ی  چیرۆكه‌دا  له‌م  شوێن  سه‌ره‌تای 
روویداوه‌،  تیادا  مه‌رگه‌ساتی  و  تراژیدیا  ده‌یان  ڕۆژانێك  ته‌ندروستییه‌ی 
پاركی ئازادی ئێستا كه‌ به‌ په‌یكه‌ری ماچ و باخچه‌ی قه‌شه‌نگ و فواره‌ی 
ڕۆژانێك  به‌خشیوه‌،  سلێمانی  به‌  قه‌شه‌نگی  سیمایه‌كی  سه‌رنجراكێش 
پاشماوه‌ی نه‌خۆشخانه‌ی سه‌ربازی و بنكه‌ی سه‌ربازی ڕژێمی به‌عس بوو، 
كاتێك له‌ كه‌ركوكه‌وه‌ ئاواره‌بووین، ماڵی ئێمه‌ چه‌ند ژوورێكمان له‌و بینایه‌ی 
دواتر بوو به‌ رێستۆرانتی رێڤان و ماڵی مامه‌ حه‌مه‌ش، چه‌ند ژوورێكیان له‌و 
بینایه‌ی ئێستا بینای پارك تاوه‌ری له‌سه‌ر بونیاد نراوه‌ كه‌مێك رێكخسته‌وه‌ 
و به‌ وشكه‌ كه‌ڵه‌ك و دیواری قوڕ و سه‌ره‌تا په‌نجه‌ره‌كانمان به‌ نایلۆن و 
ده‌رگای حه‌وشه‌مان به‌ ته‌نه‌كه‌ی ڕۆن چێكرد، به‌شی ئه‌وه‌ی تیا بگوزه‌رێین، 
ئه‌و كات من ته‌مه‌نم پێنج و سۆران شه‌ش ساڵان بوو، دوو منداڵی هاوڕێ 

بێ ئاگا له‌وه‌ی خزم و كه‌سی یه‌كین. 

له‌وه‌ درێژتر ده‌بێته‌وه‌  چیرۆكه‌ بێشوماره‌كانی حامییه‌ی سلێمانی زۆر 
لێره‌دا بنووسرێته‌وه‌، ئه‌وه‌نده‌ هه‌یه‌ له‌گه‌ڵ سۆران له‌ نێو ماڵه‌ ئاواره‌كانی 
به‌  یاریكردن  و  منداڵی  به‌سه‌ربردنی  وێڕای  ڕۆژانێك  خۆمان،  وه‌ك 
پاشماوه‌ی زیل و چه‌ك و ته‌قه‌مه‌نی سه‌ربازی و موغه‌زی و كه‌ره‌سته‌ی 
شه‌ش  ده‌وروبه‌ری  له‌  هه‌ر  كۆنه‌كه‌،  سه‌ربازگه‌  نه‌خۆشخانه‌ی  پزیشكی 
بۆ حه‌وت ساڵان، له‌گه‌ڵ سۆران ده‌ستمان به‌ كه‌سابه‌تی ده‌ستگێڕی كرد، 
كه‌سابه‌تی چی! به‌شی ئه‌وه‌ی تا ئێواره‌ خۆمان بخافڵێنین، ئه‌گه‌ر نا كالیار 
فرۆشتن به‌ ترش و خوێیه‌وه‌، ته‌به‌دۆرێك چلوره‌ تا ئێواره‌ بتوێته‌وه‌، یان 
بۆ  ده‌بێت چی  بكڕن،  لێمان  ماڵی خۆمان  مه‌رجه‌ی  به‌و  گوڵه‌به‌رۆژه‌  لوله‌ 
خێزانه‌كه‌مان ده‌سته‌به‌ر كردبێت، جگه‌ له‌وه‌ی بونیادنانی بۆ خۆمان به‌دیهێنا. 

وه‌كو )هه‌ردی(، شریتی عومری ڕابردووم دێته پێش چاو
مه‌به‌ستی  به‌  كردم،  پێوه‌  په‌یوه‌ندی  حه‌مه‌  مامه‌  فه‌رمان  ڕۆژه‌ی  ئه‌و 
ئاماده‌ كردنی ئه‌م كتێبه‌، وه‌ك هه‌ردی شریتی عومری رابردوو هاته‌وه‌ پێش 
خێمه‌  گوزه‌ری  له‌  كاركردن  بۆ  منداڵییه‌وه‌  نه‌هامه‌تیانه‌ی  له‌و  هه‌ر  چاوم، 
فرۆشه‌كانی داره‌سوتاوه‌كه‌، له‌و بازاڕه‌دا له‌گه‌ڵ سۆران له‌ ناو ته‌پوتۆزی 
به‌  ده‌ستمان  ناو  هه‌نگاومان  نووسین  و  خوێندنه‌وه‌  بۆ  فرۆشییه‌وه‌  كۆنه‌ 
كاری ڕۆژنامه‌وانی كرد، به‌ جۆرێك له‌ ماوه‌یه‌كی كه‌مدا هه‌ر یه‌كه‌مان له‌ 
لێره‌دا  به‌نده‌  مێژووه‌ی  ئه‌م  به‌ش،  لێپرسراوی  به‌  گه‌یشتین  هه‌فتانه‌مه‌یه‌ك 
به‌ چه‌ند دێڕێك باسی ده‌كه‌م، ده‌خوازێت به‌ كتێبێك بنووسرێته‌وه‌، كتێبێك 
هه‌وراز و نشێوه‌كانی تیادا پیشان بدرێت، ئه‌م راگوزه‌ره‌ خێرایه‌م بۆیه‌ باس 
كرد، تاكو ئاماژه‌ به‌وه‌ بكه‌م سۆران به‌ سانایی نه‌بوو به‌ سۆران، سۆران و 
بنه‌ماڵه‌كه‌مان به‌ گشتیی قوربانی ده‌ستی ده‌سه‌ڵاته‌ یه‌ك به‌ دوای یه‌كه‌كانی 
عێراق بووین، له‌ هه‌ر ڕه‌شبگیریه‌كی ده‌سه‌ڵاتی به‌عسدا یه‌كێكی ئێمه‌ی تیادا 
به‌  بوون  ئێمه‌  لاوی  و  پیر  چه‌ندین  شۆڕشدا  چالاكییه‌كی  هه‌ر  له‌  بووه‌، 
گه‌وره‌تر  خۆشمان  قه‌باره‌ی  له‌  زۆر  شه‌هیده‌كانمان  تۆماری  و  قوربانی 
بووه‌، ئێمه‌ خه‌ونمان به‌ له‌ ناوبردنی ده‌سه‌ڵاته‌ دیكاتۆره‌كانه‌وه‌ ده‌بینی، به‌ڵام 
چاوه‌ڕوانی ئه‌و ڕاستییه‌ نه‌بووین ده‌سه‌ڵاته‌ دیموكراته‌ كوردییه‌كه‌ی له‌مه‌ڕ 

كوردی  ده‌سه‌ڵاتێكی  ده‌مانویست  به‌رێت!  ناومان  له‌  شێوه‌یه‌  به‌م  خۆمان 
له‌  كردنی سۆران  به‌ڵام شه‌هید  نامانكوژێت،  نه‌بێت  هیچ  بكات،  حوكممان 
ژێر سێبه‌ری ده‌سه‌ڵاتی كوردیدا، به‌ داخه‌وه‌ ته‌واوی ئه‌و باوه‌ڕ و خه‌ونه‌ی 
سه‌روقوچ كرده‌وه‌، پێیوتین ئه‌و خه‌ون و بڕوايه‌مان زۆر هه‌ڵه‌ بووه‌ .. به‌ 

داخه‌وه‌ ڕاستییه‌ تاڵه‌كه‌مان بینی و خوێنی گه‌شی سۆران ڕژا. 

ته‌ور به‌ده‌سته‌كان
داربڕ  هه‌میشه‌  نه‌یناڵاندووه‌،  داربڕدا  سته‌می  ژێر  له‌  ته‌ور  هه‌رگیز 
ته‌ور  وتەنی  سه‌عاده(  )وه‌دیع   .. ناڵاندوویه‌تی  دار  سه‌ختی  ده‌ست  له‌ 
به‌ده‌سته‌كان، كاتێك ده‌كه‌ونه‌ وێزه‌ی دره‌خته‌ سه‌وزه‌كان، لایان وایه‌ كۆتایی 
به‌ سێبه‌ری دره‌ختێك ده‌هێنن، بێ ئاگان له‌وه‌ی ئه‌و دره‌خته‌ی ڕه‌گی به‌ خاكدا 
ڕۆچووبێت نه‌ك ته‌ور هیچ هێزێك له‌ عۆده‌ی نایات، كاتێك ته‌وربه‌ده‌سته‌كان 
كه‌وتنه‌ ناوقه‌دی شه‌هید سۆرانی مامه‌ حه‌مه‌، خه‌ونی له‌ناوبردنی سێبه‌ر و 
سه‌وزاییان ده‌بینی، كه‌چی ئه‌مڕۆ سۆران له‌ هه‌موو كوچه‌ و كۆڵانێك چرۆ 
ده‌كات، ئه‌مڕۆ هه‌موو بستێكی ئه‌م نیشتیمانه‌ سیمای سۆرانی مامه‌ حه‌مه‌یه‌، 

وه‌كو شێركۆ بێكه‌س ده‌بێژێت: 
لەبێشەڵانی زەماندا ڕۆژ ون ئەبێ‌
مانگ ون ئەبێت، ساڵ ون ئەبێت
هەموو تەوەرەكان ون ئەبن..

بیرئەچنەوە
بەڵام ئەوەی لەناو دڵی ئەم خەڵكەدا

جێنیشتەیە و جێ‌ چۆڵ ناكا بۆ هیچ شتێ‌ و 
قەت ون نابێ‌

))مانگ((ی سەری ئەرخەوانی ..
سۆرانی مامە حەمەیە!

ته‌ور به‌ ده‌سته‌كان بۆ كوێ ده‌چن! ئێوه‌ جه‌سته‌ی سۆرانتان شه‌هید كرد، 
لێ زۆر دڵنیام سیمای سۆران هه‌موو ڕۆژێك میوانی ماڵی خه‌جاڵه‌تیتانه‌، 
كابووسی خه‌ونه‌كانتانه‌ و له‌سه‌ر سفره‌ و له‌ ناو نوێن و له‌ به‌رده‌م ئاوێنه‌شدا، 

وێنه‌ی گه‌شی سۆران هه‌یه‌، من نازانم ئێوه‌ كێن و ئێوه‌ چۆنن و چ كاره‌ن 
و له‌ كام توخمی مرۆڤ كوژن، وه‌لێ له‌وه‌ دڵنیام هه‌رگیز سیمای دوا ساتی 
سۆران له‌ زه‌ینتانا ون نابێت و بۆ هه‌میشه‌ تانه‌ی چاو و گرێی دڵتانه‌، كه‌ 

ده‌شمرن له‌ ناو گۆڕا سۆران ڕێنویتانه‌. 
ئێوه‌ كه‌ به‌ هه‌زار ماسك رووخسارتان پۆشیوه‌، ئێوه‌ كه‌ هه‌زار په‌رده‌ 
هێشتا  بده‌ن،  دیكه‌ش  هه‌وڵی  سه‌دان  هه‌ڵچنیون،  بۆ  دیواریان  ده‌یان  و 
عه‌زابی سۆران له‌ به‌رۆكتان نابێته‌وه‌،  ئێوه‌ی درابڕ هه‌میشه‌ له‌ ژێر سته‌می 
بڕینه‌وه‌ی دره‌ختدان، دڵنیام بۆ هه‌میشه‌ عه‌زابی سه‌ختی ناوقه‌دی سۆران 
ده‌چێژن، هه‌میشه‌ به‌و داخه‌وه‌ ئه‌تلێنه‌وه‌ كه‌ نه‌تانتوانی سۆران له‌ ناو به‌رن، 
بۆ  نه‌تانتوانی  لابه‌رن،  هه‌قیقه‌ت  له‌سه‌ر  دره‌خته‌  ئه‌و  سێبه‌ری  نه‌تانتوانی 
چركه‌یه‌ك ناوی سۆران بسڕنه‌وه‌، گه‌رووی چاوبرسی ئێوه‌ له‌وه‌ ته‌نگتره‌ 
سۆران قوت بدات، ئێوه‌ ویستان سۆران له‌ ناو به‌رن و له‌ پێش چاوتان 
نه‌مێنێت، كه‌چی ئێستا زۆر له‌ جاران زیاتر له‌ پێش چاو و له‌ به‌ربینتانیه‌ و 

له‌ دڵی هه‌مووماندایه‌. 
زۆر دڵنیام كاتێك ئه‌م كتێبه‌ دێته‌ پێش چاوتان، نازانم گه‌ر خوێنده‌واریتان 
هه‌ستی  گه‌ر  نا،  یان  بڕێژن  خه‌جاڵه‌تی  فرمێسكی  دیارییەوه‌  به‌  و  هه‌بێت 
بۆتان  زیاتر  تر  جارێكی  ئه‌بم  دڵنیا  له‌وه‌  هه‌بێت،  ڕاسته‌قینه‌تان  بكوژێكی 
ڕوون ده‌بێته‌وه‌ ئه‌وه‌ سۆران نه‌بوو شه‌هیدتان كرد، ئه‌وه‌ خودی خۆتان بوو 
كوشتان، كاتێك ئه‌م كتێبه‌ ده‌بینن جارێكی تر بچنه‌وه‌ به‌رده‌م ئاوێنه‌كه‌ و له‌ 
سیمای ڕه‌شی خۆتان بڕوانن، له‌ خۆتان بپرسن ئه‌وه‌ سۆران بوو خوێنیتان 

ڕژان یان مرۆڤبوونی خۆتان. 
ئه‌گه‌ر چی له‌وه‌ دڵنیام بكوژان جگه‌ له‌ فه‌رمانبه‌رێكی ئاسایی هیچی تر 
نین، سۆران زۆر له‌وه‌ مه‌زنتره‌ بخرێته‌ به‌رانبه‌ر چه‌ند بكوژێكی ناچیز و 
ئه‌وان  ناوبرابێتن،  له‌  له‌ لایه‌ن خۆیانه‌وه‌  ئێستا  ئه‌و بكوژانه‌  زه‌لیل، ڕه‌نگه‌ 
ساته‌ش  ئه‌م  تا  ئه‌گه‌ر  دڵنیام  له‌وه‌  زۆر  ترسنۆكه‌كانن،  ده‌ستی  مه‌قاشی 
خودی  لایه‌ن  له‌  كوشتنه‌  هه‌ر‌  ئاكامیان  دڵنیاییه‌وه‌  به‌  نه‌كوژرابێتنه‌وه‌، 
تیرۆرستی  ده‌زگایه‌كی  هه‌ستاوه‌  كاره‌  به‌و  ئه‌وه‌ی  به‌رپرسه‌كانیانه‌وه‌، 
دروستكراوه‌  ئه‌وه‌  بۆ  و  ئومێده‌  ناوبردنی  له‌  كاری  ده‌زگایه‌ك  گه‌وره‌یه‌، 

ڕه‌نگه‌  كاریان  یه‌كه‌مین  بۆیه‌  بكات،  ڕۆشنایی  و  هۆشیاری  به‌ربه‌ره‌كانێی 
هه‌ر ئه‌وه‌ بێت مرۆڤ بوون له‌ ئه‌ندامه‌كانیان دابماڵن و نه‌هێڵن هۆشیاری 
نه‌زانن  ئه‌وه‌ی  به‌ هۆكاری  بووه‌  ئه‌م خه‌سڵه‌ته‌شیانه‌  هه‌ر  به‌ربینیان،  بێته‌ 
له‌ خۆیان  به‌ڵكو هه‌زاران سۆرانیان  نه‌كوژانده‌وه‌،  به‌و كاره‌یان سۆرانیان 
ڕاستكرده‌وه‌، ئه‌وان كۆتاییان به‌ سۆران نه‌هێنا، سۆران پێشه‌كی شۆڕشی 
ڕۆشنایی بوو، سۆران پێشه‌كی بێ بڕانه‌وه‌یه‌، هه‌میشه‌ به‌رده‌وام ده‌بێت و 
هه‌میشه‌ وه‌ك ڕه‌مزی بوێری و ڕۆشنكردنه‌وه‌ی تاریكییه‌كان ده‌مێنێته‌وه‌. 

داوای لێبوردن له‌ سۆران و هاوڕێكانی ده‌كه‌ین
له‌ دوا به‌شی ئه‌م پێشه‌كییه‌ كورته‌دا به‌ پێویستی ده‌زانین، به‌ر له‌ هه‌ر 
كه‌س داوای لێبوردن له‌ سۆران بكه‌ین، ئه‌گه‌ر وه‌ك پێویست مافمان نه‌دابێت 
به‌ به‌رهه‌مه‌كانی و نه‌مانتوانیبێت تێكڕایان كۆبكه‌ینه‌وه‌، دوای لێبوردن له‌و 
هاورێ و دۆستانه‌ ده‌كه‌ین یادگه‌مان نه‌یانی دۆزیوه‌ته‌وه‌ تاكو په‌یوه‌ندیان 
پێوه‌ بكه‌ین و به‌رهه‌مه‌كه‌ به‌ بڕشتر بكه‌ین، له‌وه‌ دڵنیاین ده‌یان بابه‌تی په‌نهانی 
دیكه‌ هه‌یه‌، هێشتا ئێمه‌ په‌یمان پێنه‌بردووه‌ و به‌ دڵنیاییه‌وه‌ شایه‌نی پێزانین 
و سوپاسن، هه‌ر دۆست و هاورێیه‌ك گه‌ر له‌سه‌رو په‌ڕه‌كانی ئه‌م كتێبه‌وه‌ 
بیگه‌یه‌نێته‌  ده‌توانێت  تێكیستێك،  یاخود  لایه‌،  یاده‌وه‌رییه‌كی  یان  ڕاستیه‌ك 
به‌رهه‌مێكی  له‌  یاخود  داهاتوودا  چاپی  له‌  تاكو  وێستگه‌كانمان  له‌  یه‌كێك 
نابێت و  دیكه‌دا به‌یانی بكه‌ین. كتێبی سۆران مامه‌ حه‌مه‌ به‌م چاپه‌ ته‌واو 
شێوه‌  هه‌مان  به‌  هه‌یه‌،  ئاماده‌گی  هه‌میشه‌  سۆران  چۆن  هه‌ر  به‌رده‌وامه‌، 

كتێبه‌كه‌ش به‌ كراوه‌یی ده‌مێنێته‌وه‌.

په‌نجه‌ره‌ی یه‌كه‌م: 
سۆرانی مامه‌ حه‌مه‌ وه‌كو رۆژنامه‌نووس:

له‌م په‌نجه‌ره‌یه‌وه‌ ئه‌ڕوانینه‌ ژیانی ڕۆژنامه‌گه‌ری شه‌هید 
سۆران و گوزه‌رێكی خێرا به‌ ناو به‌رهه‌م و كاره‌ 
ڕۆژنامه‌وانییه‌كانیدا ده‌كه‌ین، له‌ ده‌ستپێكەوە تا 

شه‌هیدبوونی. 

به‌شی یه‌كه‌م:
ژیاننامه‌ی )سۆرانی مامە حەمە(

له‌  حه‌مه‌،  مامه‌  سۆرانی  به‌  ناسراو  محێدین،  عەزیز  محەمەد  سۆران 
به‌ڵام  لەدایكبووە،  کەرکوک  )لەتیفئاوا/شۆریجە(ی  گەڕەكی  لە   1986/3/3
خۆی سەبارەت بە رۆژی لەدایكبوونی دەڵێت:” بەرواری تەمەنەكەم لەسەر 
پێناسەكەم پێدەچێت دروست نەبێت،چونكە دەگێڕنەوە ئەوڕۆژەی منی تێدا 
لەدایكبووم، هاوكات ساڵڕۆژی لە دایكبوونی   سەدام حسێن بووه‌“، به‌و 
وه‌ك  “سه‌رۆك”  دایكبوونی  له‌  رۆژی  به‌  میدیاكانه‌وه‌  له‌  كات  ئه‌و  پێیه‌ی 

بۆنه‌یه‌كی گه‌وره‌ پیشان ده‌درا. 
ناوچەی  )مۆردانە(ی  گوندی  خەڵكی  )جەباری(یه‌و  لەبنه‌ماڵه‌ی  سۆران 
بەهۆی  1984دا  لەساڵی  خێزانەكەی  قادركەرەمە،  بە  سەر  جەباری 
كردووه‌تە  روویان  مۆردانەوە  لەگوندی  بەعسەوە  رژێمی  راوەدوونانی 

شاری كەركوك. 
و  شاربووە  لە  ماڵێكمان  واتە  بووین،  بنە  دوو  ئێمە  دەڵێت:  سۆران 
ماڵێكیشمان لە گوند )مۆردانە(، من لە ماڵێكی تەنگەبەرو رووخاو و بێتامی 
گەڕەكێك بەناوی )لەتیفئاوا( لەدایكبوومە، كە بەشێكە لە گەڕەكی شۆریجە، 
خانووەكەمان زۆر كۆن و بچووك دەهاتە پێش چاو، بەهۆی بچووكی ئەو 

شوێنە و بەرزی دیوارەكانییەوە هەمیشە لەو ماڵەدا هەستم بە تارماییەك 
دەكرد!  ئێستاش كە دەچمە ئەوماڵە، هەمان هەستم بۆ درووست دەبێت.

مۆردانە،  حەمەی  مامە  بە  ناسراو  عەزیز،  محەمەد  سۆران،  باوكی 
كەسایەتییەكی ناسراوی جه‌بارییه‌و رۆڵی دیاری هه‌بووه‌ له‌ كاروبار و پرس 
و راكانی ناو بنه‌ماڵه‌، لە ساڵی 1932 لەدایكبووە و لە 2003/8/9 لە شاری 
موسڵ له‌ كاتی سه‌ردانی بۆ مه‌زاری نه‌بی یونس بە نەخۆشی شێرپەنجە، 
كۆچی دواییی كردووەولە گۆڕستانی شێخ سەعید لە چەمچەماڵ نێژراوە. 
دایكی سۆران، شازادە حسێن محەمەد، لە 1942/7/1 لە دایكبووەو تا 
خۆڕاگری  نمونه‌ی  به‌  ده‌كرێت  خانمانه‌ی  له‌و  یه‌كێكه  ژییاندایە،  لە  ئێستا 
درێژای  به‌  و  دایكی سێ شه‌هیده‌  خانم،  شازاده‌  بناسێنرێت،  كۆڵنه‌دان  و 
ته‌مه‌نی قوربانی ده‌ستی راگواستن و ده‌ربه‌ده‌ری بووه‌، به‌و پێیه‌ی سێ جار 
جه‌رگی سوتاوه‌ و چه‌نده‌ها جار ماڵوێرانی و ده‌ربه‌ده‌ری دیوه‌، ده‌كرێت به‌ 

شازاده‌ی خه‌مه‌كان بناسرێت.  
جگه‌ له‌ شه‌هید سۆران، مامه‌ حه‌مه‌و شازاده‌ خان، خاوه‌نی چوار كوڕ و 

چوار كچی دیكه‌ن، سۆران،‌ بچوكترین ئه‌ندامی خێزانه‌كه‌ بوو.‌ 
له‌ كۆڕه‌وه‌ گه‌وره‌كه‌ی 1991دا، خێزانه‌كه‌یان ئاوا‌ره‌ی سلێمانی ده‌بێت، 
)حامییه‌(  سه‌ربازگه‌ی  ناو  له‌  دیكه‌  كه‌ركوكی  خێزانی  چه‌ندین  له‌گه‌ڵ 
و  ئه‌شكه‌نجه‌دان  شوێنی  رۆژانێك  سه‌ربازگه‌یه‌ی  ئه‌و  ده‌بن،  نیشته‌جێ 
كاره‌ قێزه‌وه‌نه‌كانی ده‌سه‌ڵاتی رووخاوی پێشووی عێراق بوو، دواتر بوو 
به‌ شوێنی مانه‌وه‌ی ئاواره‌كان و له‌ ئێستاشدا یه‌كێكه‌ له‌ سیما جوانه‌كانی 

سلێمانی و پاركی ئازادی له‌سه‌ر بونیاد نراوه‌. 
سۆران، له‌ باسی نه‌هامه‌تی خێزانه‌كه‌یاندا ده‌ڵێت:” ژیانی ئێمه‌ پێش لە 
بەهۆی  هەبووە،  تراژیدیای  لە  پڕ  و  ئارام  نا  كەشێكی  منیش،  دایكبوونی 
بەردەوام  بوون،  بەشدار  كورددا  شۆڕشەكانی  لە  خانەوادەكەمان  ئەوەی 
له‌سه‌ره‌تاوه‌  هه‌ر  چونكه‌  بوونه‌ته‌وه‌،  كوشتن   و  گرتن  و  شەڕ  تووشی 
بژین،  له‌ هه‌ر شوێنێك بن سه‌ربه‌رز  ئه‌وه‌ خێزانه‌كه‌مان راهاتووه‌  له‌سه‌ر 
منیش په‌روه‌رده‌ی ناو ئه‌و خێزانه‌م، لەم سەردەمەشدا ئەوەی بییەوێت بە 

سەربەرزی بژی، باوەڕناكەم ژیانێكی خۆشی هەبێت”.

سۆران، منداڵێكی خوێنشیرین و جوان بووه‌، هه‌میشه‌ له‌ لای ده‌رودراوسێ 
نازی دراوه‌تێ و گه‌مه‌یان له‌گه‌ڵدا كردووه‌، وه‌ك خۆی ئاماژه‌ی بۆ ده‌كات 
له‌گه‌ڵ ئه‌وه‌شدا هه‌میشه‌ رووبه‌ڕووی )مه‌كه‌، ئاقڵبه‌، بۆ خۆت ببه‌ به‌ پیاو، 
كه‌سایه‌تییه‌كی  له‌سه‌ره‌تاوه‌‌  بۆیه  بووه‌ته‌وه‌،  تر(  ده‌سته‌واژه‌ی  چه‌ندین 
كه‌مدوو و دابڕاوی لێ دروستبووه‌ و ده‌وترێت به‌و منداڵییه‌ وه‌ك پیاوی 

گه‌وره‌ مامه‌ڵه‌ی كردووه‌. 
له‌ به‌رئه‌نجامی ئه‌و نه‌هامه‌تیانه‌ی پێیدا تێپه‌ڕیوه‌ و دۆخی خێزانه‌كه‌یان، 
سۆران ده‌ڵێت:” لەناو كۆمەڵێكدام كە كۆمەڵێكی خەمۆكە، لەناو بنەماڵەیەكدا 
درووستبووم،لەناو ئازاردا گەورە بووم، ئه‌وانه‌ی ده‌ینووسم و ئەوانەشی 

دەیخوێنمەوە، دەچمە هەر شوێنێكیش هەر ئازار و خەم و خەفەتە”. 
خوێندنگه‌ی  له‌  سه‌ره‌تایی  قۆناغی  و  خوێندن  به‌ر  ده‌چێته‌  سلێمانی  له‌ 
)حه‌مدی تێكه‌ڵاو( ته‌واو ده‌كات و دواتر بۆ ناوه‌ندی سه‌ره‌تا ده‌چێته‌ ناوه‌ندی 
)وه‌ته‌ن(ی كوڕان و دواتر ناوه‌ندی )شۆڕش(ی كوڕان و ناوه‌ندی )به‌كره‌جۆ(
ده‌گه‌ڕێنه‌وه‌  خێزانه‌وه‌  به‌  به‌عس،  ده‌سه‌ڵاتی  رووخانی  دوای  كوڕان،  ی 
شاری كه‌ركوك و له‌ ناوه‌ندی )سه‌ركارێز( درێژه‌ به‌ خوێندن ده‌دات، هه‌ر 
له‌ شاری كه‌ركوك ده‌چێته‌ په‌یمانگای هونەرە جوانەكان بەشی )بیستن و 

بینین(، تا ئەو ساتەی شەهید بوو خوێندكاری ئەو پەیمانگایە بوو.
كار و  منداڵییه‌وه‌ سه‌رقاڵی  له‌  شه‌هید سۆران، هاوشانی خوێندن هه‌ر 
له‌ مه‌زادخانه‌ی سلێمانی  به‌ ده‌ستگێڕی و دواتر  كه‌سابه‌ت بووه‌، سه‌ره‌تا 
هاوكاری باوك و براكانی بووه‌، له‌ دوای گه‌ڕانه‌وه‌شیان بۆ كه‌ركوك، له‌ 

بازاڕی شۆڕیجه‌ په‌ڕاوگه‌یه‌كی داناوه‌ و كاری تیادا كردووه‌. 
سۆران جیاواز له‌ ئه‌ندامانی تری خێزانه‌كه‌ی، له‌گه‌ڵ ئه‌وه‌ی ده‌ستبه‌رداری 
خوێندنه‌كه‌ی نه‌بووه‌، هاوكات پێی له‌ كار و كه‌سابه‌ت نه‌بڕیووه‌، خولیای 
نابوو،  بونیادی  خنجیلانه‌یه‌ی  كتێبخانه‌  له‌و  بووه‌،  نووسین  و  خوێندنه‌وه‌ 
كتێبه‌كانی )رۆمان، شیعر، چیرۆك، سیاسی، كۆمه‌ڵایه‌تی، ده‌روونی، ئاینی 

..هتد( ده‌بینرێت.
ساڵی  بۆ  ده‌گه‌ڕێته‌وه‌  حه‌مه‌،  مامه‌  سۆرانی  لای  نووسین  ئه‌زموونی 
1999، به‌ڵام چوار ساڵ دواتر نووسینه‌كانی بڵاوده‌كاته‌وه‌، یه‌كه‌مین كاری 

به‌رواری  له‌  نوێ(  )كوردستانی  ڕۆژنامه‌ی  له‌  ڕۆژنامه‌گه‌ریدا  بواری  له‌ 
)خولی  ناونیشانی  به‌  بڵاوده‌بێته‌وه‌،  جه‌باری  ته‌نیا  ناوی  به‌  2003/8/23دا 
پیشەیی رێکخراویUNOPS(، هه‌ر له‌و ساڵه‌دا باوكی وه‌فات ده‌كات و له‌ 
گۆڕستانی )شێخ سه‌عید( له‌ چه‌مچه‌ماڵ به‌ خاك ده‌سپێردرێت، كاتێك ده‌بینێت 
ناو گۆڕه‌كاندا ده‌سوڕێنه‌وه‌،  به‌  ئاژه‌ڵ  نییه‌و  پەرژینێکی  گۆڕستانه‌كه‌ هیچ 
)پەرژینكردنی گۆڕستانی شێخ  ناونیشانی  به‌  یه‌كه‌مین وتاری ده‌نووسێت 
ناوچه‌یه‌ ده‌كات،  له‌ به‌رپرسانی ئه‌و  سەعیدی خێرخوازان(و رووی ده‌می 

تاكو په‌رژین بۆ گۆڕستانه‌كه‌ دروست بكه‌ن. 
پەیامنێر  وەكو  خۆبه‌خش  به‌  كه‌ركوك،  بۆ  گه‌ڕانه‌وه‌یان  دوای 
كۆمەڵەی  زمانحاڵی  كە  دەكات،  ئەمڕۆ(  )كەركوكی  كاربۆڕۆژنامەی 
رووناكبیری و كۆمەڵایەتی پارێزگای كەركوك بوو، هاوكات لە تەلەفزیۆنی 
كاتدا  هه‌مان  له‌  كاردەكات،  پەیامنێر  وەك  كەركوك  )العراقیە(پەخشی 
بە  هەولێر  لە  بووە،  گڵۆپ(  )كوردش  نامەی  هەفتە  كه‌ركوكی  په‌یامنێری 

زمانی ئینگلیزی بڵاو دەكرایەوە.
)كوردستان  رۆژنامه‌ی  ده‌رچوونی  سه‌ره‌تای  له‌گه‌ڵ   2006/3/1 له‌ 
راپۆرت(دا، ده‌بێت به‌ په‌یامنێری ئه‌و ڕۆژنامه‌یه‌ له‌ كه‌ركوك، دواتر ده‌بێته‌ 

به‌ به‌رپرسی نووسینگه‌ی كه‌ركوكی رۆژنامه‌كه‌. 
چەمچەماڵ ستوونێكی  رۆژنامەی  له‌   )21( ژماره‌  تاكو   )11( ژمارە  لە 

هەبووە بەناوی )نیشتیمانی بێ ئارایشت(.
هه‌روه‌ها بەرپرسی راگەیاندنی )ناوەندی چاك( بووە لە كەركوك. 
ئەندامی دەستەی نووسەرانی رۆژنامەی )نووگرەسەلمان( بووە لە 

شاری كەركوك.
هه‌ر له‌ ساڵی 2006دا له‌ رێگه‌ی هاوڕێیه‌كییه‌وه‌ په‌یوه‌ندی له‌گه‌ڵ گۆڤاری 
لڤین دروست ده‌كات و له‌ هه‌مان ساڵدا یه‌كه‌مین دیداری رۆژنامه‌وانی بۆ 
په‌رله‌مان  بارودۆخی  به‌  سه‌باره‌ت  تاڵه‌بانی(  )نوری  له‌گه‌ڵ  لڤین  گۆڤاری 
ئه‌نجام ده‌دات و  له‌ ژماره‌ )37( ئه‌و گۆڤاره‌دا بڵاو ده‌بێته‌وه‌، له‌ ژماره‌ 42 
گۆڤاره‌كه‌وه‌ به‌ فه‌رمی ده‌بێت به‌ به‌رپرسی نووسینگه‌ی كه‌ركوكی گۆڤاری 
لڤین، تا ساتی شه‌هیدبوونی به‌رده‌وام ده‌بێت و دوا كاری له‌ گۆڤاری )لڤین(

)سۆزانییەكان  بەناوی  بڵاوبووەتەوە   )2008 )69 حوزەیرانی  ژمارە  لە  دا 
كەركوك داگیر دەكەن(. 

هاوكات له‌ ڕۆژنامه‌كانی )رۆژنامه‌، ئاسۆ، هه‌واڵ، چه‌مچه‌ماڵ، كه‌ركوكی 
ئه‌مڕۆ و .. هتد( گۆڤاری )بانه‌ڕۆژ( و سایته‌كانی )ماڵێك له‌ ئاسمان، ده‌نگه‌كان، 

كوردستانپۆست، ئارامی و .. هتد،( نووسینی بڵاوكردووەته‌وه‌. 
شانۆ، یه‌كێكی تر بووه‌، له‌ خولیاكانی شه‌هید سۆران، ساڵی 2005 له‌ 
هه‌مان  و  ده‌كات  نوێ(ه‌وه‌  تیپی شانۆیی)هه‌نگاوی  به‌  په‌یوه‌ندی  كه‌ركوك 
)دێین و  )ئه‌نفال(ه‌وه‌ شانۆی  كاره‌ساتی  یادی 17 ساڵه‌ی  بۆنه‌ی  به‌  ساڵ 

ده‌چین( له‌ زانكۆی سلێمانی پێشكه‌ش ده‌كه‌ن. 
كاره‌ساتی  یادی  بۆ  هه‌ڵه‌بجه‌  پارێزگای  له‌  هاموون،  رێكخراوی  له‌گه‌ڵ 
كه‌  دیالۆگانەی  له‌و  یه‌كێك  ده‌كه‌ن،  پێشكه‌ش  شانۆگه‌رییه‌ك  باران  كیمیا 
خۆی زۆر لای خۆشه‌ویست بووه‌، له‌و شانۆییه‌دا ئه‌م دیالۆگەی خواره‌وه‌یه‌: 

)ئەها!! ئەوە سەرپۆشەكەی سەری دایكمە كە چەندین جار منی پێ‌ 
داپۆشیوە.. 

ئەها.. ئەوە بێڵەكەی دەستی باوكمە، كە چەندین جار ئەم خاكەی پێ‌ 
كێڵاوە.. 
بەڵێ‌...

ئەوە كراسەكەی بەری كاكمە،ئەها چۆن زەرد هەڵگەڕاوە! رەنگی 
ماتەمی پۆشیوە.. 

ئاخ هەڵه‌بجەكەم..ئاخ.. ئاخ ..(

جگه‌ له‌ ڕۆژنامه‌گه‌ریی و شیعر و شانۆ، ئاره‌زووی زۆری بۆ وه‌رزش 
هه‌بووه‌ و له‌ ساڵی )2000(ه‌وه‌ له‌ خوله‌ میللییه‌كاندا به‌شداری یاری تۆپی 
ئازادی،  ئەستێرەی  بەكرەجۆ،  لە  )دواڕۆژ  تیپه‌كانی  بۆ  و  كردووه‌  پێی 
ناوبژیوانی  به‌هۆی  2003دا  ساڵی  له‌  لێ  كردووه‌،  یاری  كەركوك(  قەڵای 
بسێنێت،  ته‌شه‌نه‌  شه‌ڕه‌كه‌یان  نایه‌وێت  سۆران  كه‌  دووكه‌سه‌وه‌  كردنی 
ده‌كه‌وێته‌ نێوانیانه‌وه، به‌ڵام كێشه‌كه‌ گه‌وره‌ ئه‌بێت و ته‌قه‌ی تێده‌كه‌وێت، له‌و 
نێوه‌نده‌شدا چه‌ند گوله‌یه‌ك به‌ر قاچ و ڕانی سۆران ده‌كه‌وێت و بە سەختی 

ئەنجام  بۆ  بەغداد  و  سلێمانی  لە  نەشتەرگەرییەكی  چەند  دەبێت،  بریندار 
هەوڵی  پاشان  دەبێت،  جێگە  لەسەر  مانگ  شەش  ماوەی  بۆ  و  دەدرێت 
دووبارە گەڕاندنەوە بۆیاری كردن دەدات، بەڵام بەهۆی ئەو قاچ شكانەیەوە 

توانای یاریكردنی نابێت و بە ناچاری واز لەیاریكردن دەهێنێت. 
ئه‌م ڕووداوه‌ به‌سه‌ر سۆرانێكدا هات، كه‌ هه‌میشه‌ بێده‌نگ و له‌سه‌رخۆ 
دووره‌  له‌  ئه‌وه‌ی  كردووه‌،  ئارامی  له‌  حه‌زی  هه‌میشه‌  بوو،  ئارام  و 
ناسیبێتی  نزیكه‌وه‌  له‌  كاتێک  خۆبه‌زلزانینه‌،  بێده‌نگێكه‌ی  وایزانیوه‌  دیبێتی 
به‌  حه‌زی  زیاتر  تێگه‌یشتووه‌،  سۆران  راسته‌قینه‌كه‌ی  كه‌سایه‌تییه‌  له‌  و  
تێكه‌ڵبوون له‌گه‌ڵ كه‌سایه‌تییه‌ به‌تواناكاندا ده‌كرد، تاكو سود له‌ ئه‌زموون و 
تواناكه‌یان ببینێت، زۆربه‌ی كات گوێگر و گێڕایه‌ڵ بوو، هه‌ڵسوكه‌وتی له‌گه‌ڵ 
چوارده‌وره‌كه‌یدا به‌پێی ته‌مه‌نی به‌رانبه‌ركه‌ی ده‌گونجان، خۆشه‌ویستیه‌كی 
هه‌بوو،  له‌گه‌ڵیاندا  یاریكردنی  باشی  تاقه‌تێكی  هه‌بوو،  منداڵان  بۆ  زۆری 

دیاری و گۆڤار و نامیلكەی منداڵانی ده‌دانێ و خۆشیانده‌ویست. 
خه‌ونی بینین و سه‌فه‌ری وڵاتانی زۆر زۆر بووه‌ و مه‌خابن ته‌نها فریا 
كه‌وت سه‌فه‌رێكی ئێران بكات و به‌ ماوه‌یه‌كی كه‌م دوای گه‌ڕانه‌وه‌ی شه‌هید 

بوو.

ئێواره‌یه‌كی خوێناوی
2008/7/21

به‌  رۆژنامه‌نووسان  بۆ  كه‌ركوك  به‌عس،  ده‌سه‌ڵاتی  روخانی  دوای  له‌ 
زۆنی مردن ناوده‌برا، یان به‌ زۆنی مه‌ترسیدار، چونكه‌ ناوچه‌ دابڕێنراوه‌كان 
به‌ گشتی و كه‌ركوك به‌ تایبه‌تی بۆشایی ده‌سه‌ڵاتی هه‌بوو، له‌ نێوان به‌غداد 
مابووه‌وه‌،  هه‌ڵوا‌ستراوی  به‌  كوردستاندا  و  عێراق  نێوان  له‌  هه‌ولێردا،  و 
نیشتیمانی  یه‌كێتی  و  كوردستان  دیموكراتی  پارتی  نێوان  له‌  ته‌نانه‌ت 
كوردستانیشدا، گونجان و ته‌بایی نه‌بوو، به‌ نمونه‌ ته‌نها شه‌قامی سه‌ره‌كی 
و  پارتی  نێوان  له‌  شۆریجه‌یه‌،  گه‌ڕه‌كی  سایده‌كه‌ی  دوو  كه‌  شاره‌،  ئه‌و 
یه‌كێتیدا به‌ش كرابوو، لاییه‌كی زه‌رد بوو به‌ ناوی شه‌قامی )شه‌هید ئه‌رپه(‌وه‌ 
)كامیلی مه‌لا وه‌یسی(یه‌وه‌  ناوی شه‌هید  به‌  نارابوو، لایه‌كی سه‌وز و  ناو 
ئه‌و  كوێخای  فره‌  و  نه‌ته‌وه‌یی  فره‌  فره‌ده‌سه‌ڵاتی،  له‌  جگه‌  نرابوو،  ناو 
ناوچانه‌ی كردبوو به‌ زۆنی مه‌ترسیدار و كوشتن و له‌ناوبردن هاوشانی 
ته‌قینه‌وه‌ و په‌لاماری تیرۆرستی زۆر ئاسایی ببوو، له‌م دۆخه‌دا سه‌خترین 
كار، کاری رۆژنامه‌نووسی بوو، جگه‌ له‌وه‌ی كانگای هه‌واڵ و ڕاپۆرت و 
و  گوله‌  رێگای  له‌  بوو  پاكتاوكردن  كانگای  بوو،  رۆژنامه‌نووسیش  كاری 
سه‌روه‌رییه‌كی  خۆی  بۆ  زۆنه‌دا  له‌م  سۆران  كاركردنی  بۆیه‌  كوشتنه‌وه‌، 
گه‌وره‌ بوو، له‌م باره‌یه‌وه‌ سۆران له‌ دیدارێكدا ده‌ڵێت:” لەم وڵاتەدا كاتێك 
ئێمەی رۆژنامەنووسان بكوژرێین وەك ئەوە وایە سەربازێك یان پۆلیسێك 
بەلای  شارەدا  لەم  رفاندن  و  كوشتن  چونكە  بڕفێندرێت،  یان  بكوژرێت، 
هەموو مرۆڤەكانەوە ئاسایی بووەتەوە، ئیدی گرنگ پیشەو كارو پلەو پایە 

نییە”.

رۆژی 2008/7/21 له‌ مێژووی رۆژنامه‌گه‌ریی كوردیدا، نه‌ له‌بیر ده‌كرێت 
و نه‌ ده‌شاردرێته‌وه‌، له‌ یه‌ككاتدا  سومبولی بوێری رۆژنامه‌گه‌رییه‌ و ‌ په‌ڵه‌ی 
كه‌ركوكدا  له‌  كوردی  ڕۆژنامه‌گه‌ریی  مێژووی  ده‌سه‌ڵاتدارانیشه‌،  ره‌شی 

دابه‌ش ده‌بێت به‌سه‌ر پێش 2008/7/21 و دوای ئه‌و دیرۆكه‌. 

تیرۆركردنی  هەڕەشه‌ی  خانەوادەكەی،  وتەی  و  زانیارییەكان  بەپێی 
سۆران لەو كاتەوە دەستپێدەكات، كە واز لەڕۆژنامەی كوردستان ڕاپۆرت 
دەهێنێت،ئەوڕۆژنامەیه‌ی به‌ ڕوونی سه‌ر به‌ پارتی دیموكراتی كوردستان 
شه‌هید  ئایدیای  بۆ  هۆكاره‌كه‌ی  ڕۆژنامه‌یه‌  له‌و  سۆران  وازهێنانی  بوو، 
ده‌گه‌ڕێته‌وه‌، كه‌ بابه‌ته‌كانی به‌گشتی ڕه‌خنه‌ئامێز بوون و به‌رۆكی گه‌نده‌ڵی 
و گه‌نده‌ڵكارانی ده‌گرت، بوێر و چاونه‌ترسانه‌و بێ سڵمینه‌وه‌ ئه‌وه‌ی ڕاستی 
بووایه‌ ده‌یوت، بۆیه‌ سه‌نگه‌ری كاری ڕۆژنامه‌وانی له‌ ڕۆژنامه‌یه‌كی سه‌ر به‌ 
پارتی دیموكراتی كوردستانه‌وه‌ ده‌گوێزێته‌وه‌ بۆ گۆڤاری لڤین، كه‌ گۆڤارێكی 

سه‌ربه‌خۆی، ڕه‌خنه‌یی سیاسییه‌. 
سه‌ره‌داوه‌كانی  سۆران  )2008(دا،  ساڵی  حه‌وتی  مانگی  له‌سه‌ره‌تای 
پۆلیسی  بەڕێوبەری  بۆیه‌  ده‌بێته‌وه‌،  زه‌ق  لا  ته‌واوه‌تی  به‌  هه‌ڕه‌شه‌كردنی 

قەزا و ناحییەكانی كە ركوك، له‌و مه‌ترسییه‌ ئاگادار ئه‌كاته‌وه‌. 
ته‌له‌فۆنی  ژماره‌  ڕێگه‌ی  له‌  ڕاسته‌وخۆ  به‌  )2008/5/15(دا  رۆژی  له‌ 
)07705972015( هه‌ڕه‌شه‌ی تیرۆكردنی لێ ده‌كرێت، ئه‌ویش خانەوادەكەی 
گۆڤاری  سەرنووسەری  و  كەكوك  شاری  لایەنێكی  و  بەرپرس  چەند  و 
لڤین و سەندیكای رۆژنامەنووسان  و لقی كه‌ركوكی سه‌ندیكاكه‌ و هه‌ندێك 
راپۆرتی  به‌پێی  هاوكات  ئه‌كاته‌وه‌،  ئاگادار  رۆژنامەنووسه‌كانی  هاوڕێ  له‌ 
ناوی وەك  كوردستان،  رۆژنامەنووسانی  مافی  لە  كردن  داكۆكی  لیژنەی 

رۆژنامەنووسێكی هەڕەشەلێكراو تۆمار كردووه‌.
ده‌یزانی  كردبوو،  هه‌ڕه‌شانه‌  ئه‌و  جدیه‌تی  به‌  هه‌ستی  سۆران،  شه‌هید 
لەوە  بیری  ڕاگەیاندبوو  هاوڕێكانی  بە  مه‌ترسیدایه‌،  له‌  ژیانی  به‌ڕاستی 
كردووەتەوە بگەڕێتەوە بۆ شاری سلێمانی و لەوێ‌ نیشتەجێ‌ ببێت، بەڵام 
نه‌یویستووه‌ شاری  هەیه‌تی،  دایكی  بۆ  زۆرەی  ئەو خۆشەویستییە  لەبەر 
توانیومە  بەوەوە دەكەم كە  بهێڵێت و وتویه‌تی:” شانازی  كەركوك بەجێ‌ 
لە مەترسیدارترین ناوچەدا زۆرترین كاری ڕۆژنامەوانی بكەم، لەبەر دایكم 

ناتوانم كەركوك بەجێ‌ بهێڵم”. 
خوشه‌ویستییه‌كی  كه‌ركوك،  بۆ  خۆشه‌ویستی  پاڵ  له‌  سۆران  شه‌هید 
و  هه‌ڕه‌شه‌  هه‌موو  سه‌ره‌ڕای  هه‌بوو،  پیشه‌كه‌ی  بۆ  ڕاده‌به‌ده‌ری  له‌ 

مه‌ترسییه‌كان، ئاماده‌ نه‌بوو ده‌ستبه‌رداری ببێت، له‌ ڕێپۆرتاژێكی رۆژنامەی‌ 
)هاوڵاتی(دا ده‌رباره‌ی هه‌ڕه‌شه‌ی سه‌ر ڕۆژنامه‌نووسان، به‌م شێوه‌یه‌ باس 
ئاگردان دانیشێت پریشكی  لەنزیك  له‌ دۆخی خۆی ده‌كات:” هەر كەسێك 
بەردەكەوێت، خۆم چەند جارێك بە نامەو بەتەلەفۆن بۆماڵەوەمان هەڕەشەم 
لێكراوە و دوامكەوتوون و نەشمزانیوە كێن، تەنها لەبەر ئەوەی دەمانەوێت 
بدەین  پیشان  دونیا  و  كوردان  بە  كەركوك  روونی  و  واقعی  وێنەیەكی 
،ئەوانیش لەگەڵ ئەم هەڵوێستەماندا نین، زۆرجاریش بە ناچاری وتارەكانمان 
بەڵام  بڵاودەكەینەوە،  بەناوی خوازراوەوە  ڕیپۆرتەكانمان  و  ئینتەرنێت  لە 
لەپێناو  ئامادەم  و  خۆشدەوێت  رۆژنامەگەریم  چونكە  ناترسم،  لێیان 
خۆشەویستەكەمدا”ڕۆژنامەگەری” خۆم بەختبكه‌م، له‌گه‌ڵ ئه‌وه‌شدا لەزۆر 
ئەگەر  گه‌شبینین  بەڵام  ناناسێنم،  رۆژنامەنووس  وەك  خۆم  شوێنیش 

بشكوژرێین، كەسانێك هەن تا لەشوێنمان دروست ببنەوە”. 
برایه‌كی  ماڵی  له‌  شه‌وه‌  ئه‌و  ده‌بێت،  سلێمانی  له‌  7/20 سۆران  رۆژی 
ده‌مێنێته‌وه‌ و بۆ به‌یانییه‌كه‌ی كاتژمێر نۆ به‌ مه‌به‌ستی كارێكی ڕۆژنامه‌وانی 
ده‌چێته‌ چه‌مچه‌ماڵ و دوای كاره‌كه‌ چاوی به‌ هاوڕێیه‌كی ده‌كه‌وێت و نیوه‌ڕۆ 
ده‌گه‌ڕێته‌وه‌ بۆ كه‌ركوك و مه‌خابن كاتژمێر 9 شه‌و به‌ پیلانێكی داڕێژراو 

شه‌هید ده‌كرێت. 

تراژیدیای ساتی شه‌هیدبوون

گه‌رده‌ی  وه‌ك  كه‌سێك  هیچ  سۆران،  شه‌هیدبوونی  ساتی  چیرۆكی 
خوشكی نایگێڕێته‌وه‌، چۆن خۆی له‌ ته‌نیشتیەوە بووه‌ و له‌ باوه‌شیدا گیانی 
گه‌رده‌  زمانی  له‌  خۆی  وه‌ك  كاره‌ساته‌كه‌  گێڕانه‌وه‌ی  ده‌قی  سپاردووه‌، 

خانه‌وه‌ به‌م شێوه‌یه‌یە‌: 

لە  بووم  رزگاری  قوتابخانەی  لە  من  بوو،  نیوەڕۆ  دوانزەی  كاتژمێر 
گەڕەكی ڕەحیمئاوا، تەلەفۆنی بۆ كردم وتی: بێم بە شوینتا؟

وتم: ئێستا لە كوێی؟
وتی: وا لە بازگەی كەركوكم. 

پێموت: نا لەگەڵ هاوڕێكانم دێمەوە.
وتی: ناشرین من بۆ تۆم بوو خوات لەگەڵ. 

سۆران گیان)گه‌رده‌ خان دوای چه‌ند ساڵ هێشتا هه‌ر به‌ “سۆران گیان” 
ناوی ده‌بات( زۆر ئاسایی بوو، تەلەفۆنی بۆ دایكم كردبوو، كە ئەو كاتە 
دایكم لە نەخۆشخانەببوو، پێیوتبوو وەرەوە میوانمان هەیە، دایكم گەڕایەوە 
ماڵەوە، تا كاتژمێر3:30، خوشكه‌كه‌م نه‌خۆش بوو، بۆیه‌ سۆران گیان دایكم 
و براژنەكانمی بردە ماڵی خوشكەكەم، دوای گەڕایەوە ماڵه‌وه‌ و نووست، 
بانگی عه‌سری فه‌رموو و ئه‌و هه‌ر هه‌ڵنه‌ستا، هه‌وڵمدا خه‌به‌ری بكه‌مه‌وه‌ تا 
نوێژه‌كه‌ی بكات، دواتر مۆبایلەكەی چەند جارێك زەنگی لێدا، منیش بردمە 
بن گوێیەوە وتم: هەستە جەڕەسە،هەستاو وەڵامی دایەوە،وتی: نه‌تانهێشت 
ماڵ،  بۆ  گەڕانەوە  ئەوان  و  دایكم  كرد  نوێژی  و  تا خۆی شۆرد  بخه‌وم، 
و  دایكم  و  گیان  سۆران  كرابوو،  بۆ  نەشتەرگەری  ترم  خوشكەزایەكی 
براژنەكەم چوون بۆلای لەڕەشیدئاوا، سۆران گیان )دالیا و كانی و دانا(ی 
خوشكەزامی زۆر خۆشدەویست، ئه‌و ڕۆژه‌ بۆ دواجار له‌ ژیانیا دیاری بۆ 

)دالیا( كڕی. 

بردەوە  دەمەوئێوارەدایكمی  ماڵ،  بۆ  گەڕانەوە  كردبوو،  دره‌نگی  كات 
بۆ نەخۆشخانە و گه‌ڕایه‌وه‌، پێكه‌وه‌ نانمان خوارد،ئه‌وه‌ دوا نانخواردنمان 
بوو پێكه‌وه‌، وه‌ك هه‌موو جار له‌ ته‌نیشتم دانیشتبوو، )فەرمان(ی براشمان 

لەگەڵ بوو، به‌ڵام دوای نانخواردن یه‌كسه‌ر چووه‌ ده‌ره‌وه‌. 
بوو،  نێوانمان  گفتوگۆی  دوا  ئه‌وه‌  كرد،  قسه‌مان  كه‌مێك  نان  دوای 
پێیوتم: ناوی تۆ و پەیمانی مامم نووسیوە بۆ چاودێری سەر سندووقەكانی 
دەنگدان،منیش پێموت: ئێمە دەنگ نادەین چۆن چاودێر بین؟ وتی: دڵت چاك 

دەبێت دەنگ بدە. 
ببوو،  ناو شار  له‌  ته‌قه‌ینه‌وه‌یه‌ك  كاته‌كان  ئێواره‌یه‌ وه‌ك زۆربه‌ی  ئه‌و 
هات،  ده‌رگاكه‌مان  ده‌نگی  ته‌قینه‌وه‌كه‌،  ده‌نگی  دوای  كاتژمێر  نیو  نزیكه‌ی 
.. نزیكی كاتژمێر  به‌ڵێ له‌ ده‌رگا درا و ته‌قینه‌وه‌كه‌ی ناو دڵی من ڕوویدا 
نۆ بوو، وامزانی میوانمان هاتووه‌، سۆران گیان بێ هیچ دوو دڵیه‌ك به‌په‌له‌ 
گه‌یشته‌ ده‌رگاكه‌، به‌ یه‌كێك له‌ برازاکانم وت: به‌ دوای مامه‌تا بڕۆ بزانه‌ كێیه‌، 
به‌ره‌و  ژه‌هراویه‌كانیان  گولله‌  مه‌دخه‌له‌كه‌  ده‌رگای  ناو  نه‌گه‌یشته‌  برازاكه‌م 
ناوحه‌وشه‌ و ماڵه‌كه‌مان هات، له‌گه‌ڵ براژنه‌كه‌م هاوارمان كرد )سۆران(یان 
كوشت! ده‌نگی ته‌قه‌كان ناو ژووره‌كانی پڕ كرد، كه‌س له‌ حه‌وشه‌ نه‌بوو، 
وامزانی سۆران له‌به‌ر ده‌رگایه‌، به‌ په‌له‌ گه‌ڕامه‌وه‌ و چه‌كه‌كه‌م هێنا كه‌س 
گیان شه‌ڵاڵی  بینم، سۆران  بشیان  فریانه‌كه‌وتم  به‌داخه‌وه‌  نه‌مابوو،  له‌وێ 
له‌ گوێم ئه‌وه‌ بوو  له‌تری ئه‌دا و دوایین ده‌نگی  خوێن بوو، به‌ره‌و ڕووم 
وتی “ئای...” به‌ براژنمی وت “كوشتمیان” لاشه‌ی سۆران گیان له‌ باوه‌شی 
خوشكه‌كه‌م و براژنه‌كه‌ما له‌ناو خوێنه‌ گه‌شه‌كه‌یدا زه‌رد هه‌ڵگه‌رابوو، ڕه‌نگی 

زه‌رد و ئاڵی خوێنه‌كه‌ی تێكه‌ڵ ببوون. 
له‌ ناو كۆڵان هاوارمان ده‌كرد فریامان كه‌ون، به‌ ده‌ست به‌ قایمی ئه‌مكێشا 
به‌ سه‌یاره‌كه‌ی سۆران گیاندا و داوای یارمه‌تیم ده‌كرد، ئه‌پاڕامه‌وه‌ ئه‌موت 
به‌ پاڵیش بێت با سۆران بگه‌یه‌نینه‌ نه‌خۆشخانه‌، دراوسێكه‌مان سه‌یاره‌كه‌ی 
بمێنێت،  به‌س  سۆران  ئه‌پاڕامه‌وه‌  خوا  له‌  كه‌وتینه‌ڕێ،  خێرای  به‌  و  هێنا 
ئه‌موت خوایه‌گیان نه‌زرێكی گه‌وره‌م له‌سه‌ر سۆران گیان نه‌مرێت، خوایه‌ 
گیان بیكه‌ به‌ خاتری دایكم با سۆران هیچی لێنه‌یات، نه‌گه‌یشتینه‌ كۆڵانه‌كه‌ی 

پشته‌وه‌ براژنم وتی: سۆران مرد، به‌ڵام هه‌ر بردمانه‌ نه‌خۆشخانه‌، )فه‌رمان(
ده‌رنه‌ئه‌هات،  ده‌نگم  هاوار  تاو  له‌  گه‌یشت،  ئێمه‌  دوای  كه‌مێك  براشم  ی 
نه‌مهێشت پۆلیسه‌كان بێن به‌ لایا و هه‌ر پزیشكه‌كانم لێی نزیك ئه‌كرده‌وه‌، 
به‌ڵام بێ سود بوو، ده‌مویست هیچ نه‌بێت دایكم بانگ بكه‌ن، به‌ڵام پۆلیسه‌كان 

به‌ قوماشێكی شین ده‌م و چاویان داپۆشی. 
ئەمە بوو ئەو شەوەی، كە من هەرگیز بیرم لێ‌ نەدەكردەوە، ئه‌و شه‌وه‌ی 
هه‌رگیز بیریشم ناچێته‌وه‌، له‌ خوا ده‌پاڕێمه‌وه‌ كه‌س نه‌یبینێت و ئه‌و داخه‌ 
نه‌چێت به‌ دڵی كه‌سا، داوالە حكومەتی هەرێم دەكەم بكوژانی سۆران ئاشكرا 
ئه‌كرێت  بۆ  ئه‌كه‌م، هه‌رچیان  له‌ هه‌موو لایه‌ك  داوا  دادگا،  بیدەنە  بكەن و 

بیكه‌ن، بۆ ئەوە چیترڕۆژنامەنووسان بە ناهەق نەكوژرێن.

دوا ئارامگای سۆرانی مامه‌ حه‌مه‌
به‌ پێی وته‌ی شایه‌د حاڵه‌كان، بكوژانی سۆرانی مامه‌ حه‌مه‌، به‌ ئۆتۆمبێلێكی 
جۆری )BMW( ده‌چنه‌ به‌رده‌رگای ماڵه‌وه‌، دوای ئه‌وه‌ی له‌ ده‌رگا ئه‌ده‌ن و 
سۆران ده‌رگاكه‌ ده‌كاته‌وه‌، ڕاسته‌وخۆ یه‌كێكیان ته‌قه‌ی لێ ده‌كات، له‌ هه‌مان 
كاتدا ئۆتۆمبێلێكی نیسان ده‌بڵ كابینه‌ش له‌ سه‌رسوچی كۆڵانه‌كه‌ هاوكار و 
چاودێری گروپه‌ تیرۆرستییه‌كه‌ بووه‌ و چاودێری ناوچه‌كه‌یان كردووه‌، ئه‌و 
چه‌كه‌ی سۆرانی پێ شه‌هید كرا، جۆری ده‌مانچه‌ بووه‌، چه‌ندین گوله‌ به‌ ڕان 

و ناوسك و دڵییه‌وه‌ ده‌نێن. 
هه‌مان شه‌و كاتژمێر یه‌ك به‌ ئاماده‌بوونی زۆرێك له‌ خزم و كه‌س و كار 
و هاورێیان و رۆژنامه‌نووسان، شه‌هید سۆران لە گۆڕستانی )خاڵۆ كەریم( 

لەچەمچەماڵ بەخاك ده‌سپێردرێت.

هۆكاره‌ نادیاره‌كانی 
پشت تیرۆركردنی سۆرانی مامه‌ حه‌مه‌

ئه‌گه‌رچی دوای ده‌ ساڵ، هێشتا نه‌ بكوژانی سۆران دۆزراونه‌ته‌وه‌ و نه‌ 
ئه‌و هێزه‌ی له‌ پشت تیرۆركردنه‌كه‌وه‌یه‌، ته‌نانه‌ت بێ ئومێدی و ڕه‌شبینی 
هه‌مووانی  سۆران،  كردنی  شه‌هید  هۆكاری  و  سه‌ره‌داو  ده‌ستكه‌وتنی  له‌ 
گرتووه‌ته‌وه‌، لێ سۆران چیتر به‌ ته‌نها شه‌هیدێك نییه‌ و ڕووداوه‌كه‌ تاوانێك 
رۆژنامه‌گه‌رییه‌،  بوێری  بیروڕاو  ئازادی  سومبولی  سۆران  به‌ڵكو  نییه‌، 
شه‌هیدكردنی به‌ ته‌نها كه‌یسێكی دادگا نییه‌، به‌ڵكو شۆرشێكه‌ به‌دوای خۆیدا 
چه‌ندین شه‌هیدی دیكه‌ هاتن و له‌ سایه‌یدا ژیانی چه‌ندان ڕۆژنامه‌نووس له‌ 
مه‌ترسی رزگاری بووه‌ و تیرۆرستان ناتوانن وا به‌ ئاسنی ده‌ست به‌رنه‌وه‌ 

بۆ خۆڵه‌مێش چونكه‌ ده‌زانن به‌ ده‌موچاویاندا كڵپه‌ ده‌كات.
و  گرنگ  كه‌یسی  چه‌ندین  بۆ  ده‌ستی  كاركردنیدا،  ماوه‌ی  له‌  سۆران 
هه‌ستیار بردوه‌، له‌پێناو خزمه‌تكردنی شاره‌كه‌ی و به‌ره‌وپێشبردنی ره‌وتی 
ڕۆژنامه‌گه‌ری چه‌ندان راپۆرت و به‌دواداچوونی بۆ گه‌نده‌ڵی و ناعه‌داله‌تی و 
نابه‌رپرسیارێتی كردووه‌، شه‌هید سۆران ره‌مزی بوێرییه‌ و ده‌كرێت لێره‌وه‌ 
وه‌كو براندێك ناوه‌كه‌ی به‌كار بهێنرێت، بۆ ئه‌و ڕۆژنامه‌نووسانه‌ی بوێرانه‌ 

سڵ له‌ هیچ شتێك ناكه‌نه‌وه‌ له‌ پێناو ده‌رخستنی راستییه‌كاندا. 
له‌به‌ر ئه‌وه‌ی نه‌ لیژنه‌ بێشوماره‌كان و نه‌ به‌ڵێنه‌ ڕه‌نگا و ڕه‌نگه‌كان و 
نه‌ هه‌وڵه‌ نه‌زۆكه‌كان و نه‌ هه‌وڵه‌ دڵسۆزه‌كانی رۆژنامه‌نووسان و هه‌ندێك 
لایه‌نی وه‌فادار و نه‌ هیچ رێگایه‌كی دیكه‌، ئه‌نجامێكی نه‌بوو، تاكو نه‌ك هه‌ر 
بكوژان و لایه‌نی پشت بكوژان ئاشكرا بكات، به‌ڵكو ته‌نانه‌ت هۆكاره‌كه‌شی 
به‌ وردی نه‌زانرا، بۆیه‌ ده‌نگدانه‌وه‌ی هۆكاری شه‌هید كردنی سۆران، له‌ نێو 
ڕاگه‌یاندنه‌كاندا بۆ یه‌كێك له‌م سێ خاڵه‌ی خواره‌وه‌ گه‌ڕێندرایه‌وه‌، ئه‌گه‌رچی 
به‌ دروستیش نازانرێت كامیانه‌ و ناشكرێت له‌م سێ هۆكاره‌ به‌ده‌ر بێت، له‌ 
هه‌مان كاتدا ده‌كرێت هه‌ر سێ هۆكاره‌كه‌ پێكه‌وه‌ له‌ پشت تیرۆركردنیه‌وه‌ 

بن. 

یه‌كه‌م: ئەوڕاپۆرتەی 
به‌ خوێنی ڕیپۆرتەرەكەی نووسرایه‌وه‌

 
ڕاپۆرتی )سۆزانییه‌كان كه‌ركوك داگیرده‌كه‌ن( دوا كاری ڕۆژنامه‌وانی، 
شه‌هید سۆرانه‌، به‌ ماوه‌یه‌كی كه‌م دوای بڵاوبوونه‌وه‌ی تیرۆر كرا، زۆرێك 
سۆرانی  ڕاپۆرته‌  ئه‌و  كه  ده‌ڕۆن،  ئاڕاسته‌یه‌  ئه‌و  به‌ره‌و  بۆچوونه‌كان  له‌ 
ئه‌و  كرایه‌وه‌  بڵاو  جیهانیه‌كاندا  ڕاپۆرته‌  له‌  وه‌ك  شه‌هیدبوون،  به‌  گه‌یاند 
ڕاپۆرته‌ی ڕیپۆرته‌ره‌كه‌ی به‌ خوێنی خۆی نووسییه‌وه‌، یان به‌ خوێنی خۆی 
چه‌ندین  ناوی  ده‌كات  به‌وه‌  ئاماژه‌وه‌  راپۆرته‌دا  له‌و  چونكه‌  دا،  باجه‌كه‌ی 
به‌رپرسی سه‌ربازی و ئاسایشیان لایه‌ كه‌ تێوه‌گلاون له‌ كاركردن له‌گه‌ڵ 
له‌شفرۆشه‌كاندا، به‌ڵام له‌به‌ر ئیتیكی ڕۆژنامه‌وانی بڵاوی ناكه‌نه‌وه‌، هه‌ندێكیش 
له‌  سۆران  كه‌  ده‌گه‌ڕێننه‌وه‌  ئه‌وه‌  بۆ  تاوانه‌كه‌  به‌دوادانه‌چوونی  هۆكاری 
و  ده‌كات  كه‌ركوك  ئاسایشی  و  پۆلیس  ده‌زگاكانی  له‌  باس  ڕاپۆرته‌كه‌یدا 
ده‌كرێت  بۆیه‌  كردوه‌،  ئاشكرا  سۆزانییه‌كانه‌وه‌  به‌  په‌یوه‌ندیه‌كانیانی  نهێنی 
بڵێین: ئه‌و ڕاپۆرته‌ی جگه‌ له‌وه‌ی به‌ خوێنی ڕیپۆرته‌ره‌كه‌ی نووسرایه‌وه‌، له‌ 

هه‌مان كاتدا خوێنی تاوانه‌كه‌شی ونكرد. 
بۆ ئه‌وه‌ی به‌ ته‌واوه‌تی ئه‌م هۆكاره‌ به‌رچاو ڕوونی بدات، به‌ خوێنه‌ر، 
به‌ باشی ده‌زانین ڕاپۆرته‌كه‌ وه‌ك خۆی دابنێنه‌وه‌، ئه‌وكات خوێنه‌ر بڕیار 

ئه‌دات، له‌ هه‌ڵبژاردنی هۆكاره‌كه‌یدا:  

سۆزانییەكان كەركوك داگیردەكەن

“چەندین لەشفرۆش لەكەركوك نەخۆشی ئایدزیان هەیە”
“زۆربەی ئەو كەسانەی كچەكان دەردەكەن، پۆلیس‌و ئەفسەری پۆلیس‌ و ئاسایشیان مەسئولن”

راپۆرتی سۆران مامەحەمە / كەركوك

بڵاوبوونەتەوە‌و  كەركوكدا  گەڕەكەكانی  لەزۆربەی  لەشفرۆشەكان 
داوا  لەوانیش  لەپشتە،یەكێك  حزبییان  بەرپرسێكی  چەند  هەندێكیان 

لەحكومەت دەكات بەشێوەیەكی یاسایی”مەلها”یان بۆبكرێتەوە.
دایكی لەتیف دەڵێت”ژمارەی ماڵە لەشفرۆشەكان لەكەركوكدا زیاتر لە200 
كەژمارەیان  تێدایە،  سۆزانییەكی  چەند  ماڵانەش  لەو  هەریەكێك  یەكەیە”، 
لەنێوان2-6 كەس دەبێت، ئەو بێوەژنێكی كوردەو بەعەرەبی قسە دەكات‌و 
پیاوانەو  دەیەوێت  رەفتاریدا  لەروخسارو  دەزانێت،  كوردی  زۆربەكەمی 
دەسەڵاتدارانە مامەڵە بكات، بەچوارمشقی و بەتراكسۆتێكی شینی كۆنەوەو 
لەبلوزێكی سوری گەورەدا لەسەر قەنەفەیەكی كۆنی دڕاو جگەرەی دەكێشا، 
بەرەو  كامێراكانمان  مۆبایل‌و  بەدەستكاریكردنی  هەرزەكارەكەی  كوڕە 
گۆرانییەكی”یاس  بكەین،  زویری  نەماندەویست  بەڵام  دەبردین،  بێزاریی 
پەیوەندی  بەبەردەوام  دەمعەكەی‌و  مۆبایلە  دەنگی  خزر”ی خستبوە سەر 
هەبوو، من داواملێكرد مۆبایلەكەی دابخات بۆئەوەی زوو پرسیارەكانمان 
تەواو بكەین، ئەو لەدوای روخانی رژێمەكەی سەدامەوە لە )2003( دەستی 
بەم كارە كردووە، بەپێچەوانەی ئەو لەشفرۆشانەی قسەم لەگەڵ دەكردن، 
دایكی لەتیف وتی”فەرمانگەكان‌و هاتوچۆی بنكەكانی پۆلیس منیان فێركرد”، 
چیرۆكی ئەوەی گێڕایەوەكە”لەدائیرەكاندا گەندەڵی ورۆتین هەیە،یان بەپارە 
وەكیلە  هەڵدەبژێرێت،  دووەمیان  ئەو  ناڕوات”،  ئیشت  نەبێت  بەكچ  یان 
لەزیندان دەرهێناوە،  بۆبردوون، سجنم  ئەوەی كچم  دەڵێت”بەهۆی  ژنەكە 

لەجەوازات‌و نفوسی كەركوكیش ئیشیان بۆكردووم بەوشێوەیە”.

كاتی  لە  بوو،  باڵابەرز  ئەسمەری  ساڵی   26 تەمەن  كچێكی  )نەدا(یش 
لەشكڕێك  كاتژمێرێك  چەند  پێش  بەماڵدا،  كرد  خۆی  ئێمەدا  دیدارەكەی 
لەگەڵ خۆی بردبووی، )نەدا( كەئێمەی لەژوری وەكیلەكەیاندا بینی نەهاتە 
بكەین،  ئەویشدا  لەگەڵ  قسە  كرد  داوای  ماوەیەك  دوای  بەڵام  ژوورەوە، 
لەكاتی هاتنە ژورەوەیدا هەستت بەبێهۆشی دەكرد، وەكیلەكەی وتی”زۆربەی 
كچەكان دەخۆنەوە، مادەی بێهۆشكەر بەكاردەهێنن”، )نەدا( هۆكاری ئەمەی 
ماڵەوە  دێمە  هەركاتێك  بێتاقەتم،  دەخۆم‌و  خەفەت  رونكردەوە”هەمیشە 
گێڕایەوە  خۆی  تووشبوونی  چیرۆكی  ئەو  دەخۆم”،  حەپ  دەخۆمەوەیان 
ئەوەی  دوای  هەڵهاتووە،  براكانی  لەدەستی  لەسامەڕابووەو  كەماڵیان 
مێردەكەی لەشەڕی نێوان شیعەو سوننەكاندا دەكوژرێت، ئەو خوێنەواری 
دەترسم  بەسەردەبات”هەمیشە  ژیان  نادیاردا  گەورەو  نییەولەترسێكی 
توێژەرێكی  نەجمەدین،  نەرمین  بەرن”،  لەناوم  پێبگات‌و  براكانم  دەستی 
نەبوونی ‌وكێشەوە  بەهۆی  كەسانە  ئەو  لەوەی  پێیوایە”جگە  كۆمەڵایەتییە 
توشی ئەو كارە دەبن، بەڵام فاشیلیشن”، ئەو توێژەرە كۆمەڵایەتییە پێیوایە 
خۆیان  نەیانتوانیوە  كەسایەتییانەوە،  لەدروستبوونی  لەشفرۆشانە  ئەو 
لەگەڵ كەشە قورسەكاندا رابهێنن، بۆیە دەڵێت”كاتێك گەورەدەبن دەیانەوێت 
لەڕێگای كارێكەوە كەلەرووی كردارییەوە هیلاكیان ناكات، ژیان دابین بكەن”، 
لەشفرۆشی  مەرجی  روندەكاتەوە:”هەرنەبوونی  قسەكانی  زیاتر  نەرمین 
نییە، خەڵكی نەبویش هەیەو لەشفرۆشیش ناكەن، ئەوان حەزیان بۆئەو كارە 
هەیە”، ئەو لەشفرۆشی بەرێگایەكی”ئاسان”بۆ بەدەستهێنانی پارە دادەنێت‌و 
دەڵێت”ئەگەر لەشی خۆت فرۆشت، ئیدی هیچ شتێكی دیكە لەوجوددا لات 

گرنگ نییە، بۆیە هەموو شتێكی دیكە دەكەن”.
ئەگەر  پۆلیسیش  دەزگاكانی  نییەو  كەم  مەترسیان  لەشفرۆشانە  ئەو 
ویستیان لێیان بێت دەسگیریان دەكەن، دایكی لەتیف دەڵێت:”جاری واهەیە 
عەقیدێك یان موقەدەمێك تەلەفۆن دەكەن‌و هەڕەشە دەكەن”، لەبەر ئەوەی 
بەبێبەرامبەر لەشفرۆشی پێنەداون، ئەو نمونەی یەكێك لەبنكەكانی پۆلیسی 
كردووە،  دەستگیریان  گوایە  برد،  )نورا(  بەناوی  كە”كچێكیان  هێنایەوە 
لەناو مەركەزەكەدا لەگەڵم رایانبواردوە”،  دوای ئەوەی كچە هاتەوە وتی: 

لەبەدواداچوونی ئەم راپۆرتەدا ناوی 3عەقیدی پۆلیس‌و چەندین موقەدەم‌و 
دیكەی  ئەمنی  دەزگای  ئاسایش‌و  پۆلیس‌و  دیكەی  ئەفسەری  رائیدو 
بنكەیەكی  چەند  ناوی  شارە‌و  ئەو  باڵای  بەرپرسێكی  چەند  كەركوك‌و 
لەبەر  بەڵام  رادەبوێرن،  لەشفرۆشەكاندا  كەلەگەڵ  دەستكەوت،  پۆلیسمان 
لای”لڤین”پارێزراون،  بڵاونەكردوەو  ناوانەمان  ئەو  رۆژنامەوانی  ئاكاری 
تەنانەت باسی لەوەكرد لەبنكەكانی پۆلیسدا موقەده‌م هەیە كچی بۆدەهێنن 
بۆئەو كارە”تائێستا چەندین كچیان بۆمهێناوە”، لەگەڵ ئەوەشدا ئوم لەتیف 
دەگۆڕم،  شوێنەكەم  جارێك  هەموومانگی  دەكەن،  دەڵێت:”زۆربێزارمان 
سەرەڕای ئەوە، ئەو پشتی بەهێزی هەیەو بەناوی حیزبەوە قسەدەكات”من 
تیرۆریستم   3 تائێستا  دەكەم،  كاربۆئەوانیش  تۆخم‌و  پارتییەكی  پارتیم، 
هاتون  تیرۆریست  بەوەشدا”چەندجارێك  هێمای  كردووە”،  تەسمیلیان 
كەركوك  لەشفرۆشەكان  بۆنی  تام‌و  دەركردووە”،  بۆرابواردن  كچەكانیان 
پڕدەكەن  هەولێریش  سلێمانی‌و  بەرپرسەكانی  گەنج‌و  لوتی  تێدەپەڕێنن‌و 
لەشەهوەت”ژمارەیەك بەرپرس لەهەولێرو سلێمانییەوە، چەند كچێكیان لام 
بردووە، بۆهەفتەیەك یان 10 رۆژ یان دووهەفتە، بە 700 بۆ 800 دۆلار”، 
هەولێریشمان  سلێمانی‌و  مەسئولانەی  سەربازی‌و  بەرپرسە  ئەو  ناوی 
زۆربەی  ئەوان  موشتەرییەكانی  بردووە،  رابواردن  بۆ  كەكچەكانیان  لایە، 
ئاسایشن”،  یان  پۆلیسن  دێن  كەسانەی  ئەو  چەكدارەكانن”زۆربەی  پیاوە 
دەدرێن،  ئازار  دەدرێت‌و  لێیان  چەندجارێك  لەوەی”كچەكان  دڵتەنگە  ئەو 

بەتایبەت لەلایەن ئاسایشەوە، ئاسایشی یەكێتی زۆر خراپن”.
زۆربونی ئەو ئافرەتە لەشفرۆشانە لەكەركوكدا بووە بەدیاردەو دایكی 
لێنەبێت”،  دووماڵی  یان  ماڵێك  لەكەركوكدا  نییە  دەڵێت”گەڕەك  لەتیفیش 
ئیسكانیشدا  رەحیماواو  شۆرێجەو  وەكو  كوردییەكانی  لەگەڕەكە  تەنانەت 
وخەڵكی  عەرەبن  زۆریان  زۆربەی  كەسانەش  ئەو  هەیە،  تایبەتیان  ماڵی 

شارەكانی ناوەراست‌و باشوری عێراقن.
 پشكۆ كوڕێكی تەمەن 21 ساڵەو خوێندكاری پۆلی شەشەمی ئامادەییە، 
ئەو لەگەڵ هاوەڵەكانیدا چەندین جار لەگەڵ لەشفرۆشەكاندا رایبواردووە، 
ئەم  نابێت،  دابین  بۆم  چونكە  نەماوە،  بەژنهێنان  دەڵێت:”باوەڕم  پشكۆ 

لەدارتاشخانەیەك  ئەوپێشتر  دەركردووم”،  لەمێشك  ئەوشتەیان  كچانە 
تەلەفونێكی  وەستاكەم  بۆئەوەكرد:”جارێكیان  هێمای  كردووەو  كاری 
بۆهات‌و پێیوتم بڕۆرەوە، من خۆم تاخیركرد، بینیم كچێكی زۆرجوان هاتە 
منیش  ژوورەوە”،  دەچێتە  كچەكە  تا  دەكات  چاوەڕێی  دوكانەكەمان”ئەو 
وەستاكەی  رادەبوێرن”،  قەنەفەیەك  تاك  لەسەر  بینیم  بەژورداو  خۆمكرد 
لێی توڕە دەبێت‌و داوای لێدەكات شوێنەكە بەجێبهێڵێت، بەڵام پشكۆ زۆر 
لەگەڵدا  رابواردنەكەی  دەكات،  ناچار  وەستاكەی  دەبێت‌و  سەركێشتر  لەو 
باسی  دەهێنا”،  سۆزانیانەمان  ئەو  پێكەوە  هەمووجارێك  بكات”ئیتر  بەش 
ئەسپەهێندە  هێناون”ئەتوت  بۆ  ئیماراتییان  كچێكی  شەوێكیان  لەوەشكرد 
ئافرەتی  لەكەركوكدا  ناچێتەوە”،  لەبیر  قەت  ئەوشەوەم  بوو،  بەرزوبەخۆ 
سوری و فارس‌و مەسیحی‌و كوردوتوركمان‌و لەهەمووان زیاتریش عەرەب 

خەریكی ئەو ئیشەن.
هەندێك لەو لەشفرۆشانە چونەتە سوریاو ئەردەن‌و دواتر گەڕاونەتەوەو 
بووین،  لەتیف  دایكی  لەماڵی  ئێمە  لێدەكرێ،  ئایدزیان  نەخۆشی  مەترسی 
لەسوریاوە  وتی:”ئەو كچە  هاتەوە،  گەورەوە  بەخۆی‌و دووجانتای  كچێك 
كاتی  زۆرهیلاكبوو  كچە  كردووە”،  زەواجی  لەوێ‌  چووەو  مانگێكە  دێت، 
ئەوەی نەداینێ‌ قسەی لەگەڵ بكەین، بەڵام وەكیلەكەیان ئەوەی نەشاردەوە 
ئایدزبوونەو  لەكەركوك هەیە كەتووشی نەخۆشی  كە”چەندین لەشفرۆش 
موشتەری  بەوانەی  دەدات  دڵنیایی  ئەو  ناپرسێتەوە”،  لێیان  كەسیش 
خۆ”،  ناگرمە  كەسانە  ئەو  بەكاردەهێنن‌و  دەرمان  هەموو  ئەون”كچەكانم 
هیچ  فشەیە‌و  نییە”كۆندۆم  بەبەكارهێنانی”كۆندۆم”  ئەوەداباوەڕی  لەگەڵ 
ناگەڕێنێتەوە”، وەكیلی كچەكان وای گێڕایەكەوە، ئەو لەشفرۆشە نەخۆشانە 
ئێستا لەهۆتێلەكانی كەركوكدان بەشەو كاردەكەن، وەكو”هۆتێل نه‌رجس‌و 

جیهان‌و تەئمیم‌و دیوان‌و زۆری تر، بەشەو دێن‌و بەرۆژ دەڕۆنەوە”.
چەند  رابردوودا  وتی”لەماوەی  كەركوك  پۆلیسی  سەرچاوەیەكی 
لەشفرۆشێك لەتەسفیراتی پۆلیس بوون، دواتر حوكمی ئەبەدییان بۆدەرچوو”، 
بەڵام ئەوان هەموو لێبوردنێكی گشتی دەیانگرێتەوە، ئەوكەسانەی گیرابوون 
بەناوی  كچێك  بۆنموونە:  دەبێت،  هەژدەساڵەوە  لەخوار  تەمەنەكانیشیان 

“هودا موسا”، خەڵكی موسڵ بووەو تەمەنی تەنها پانزە ساڵ دەبێ بەپانزە 
ساڵ حوكم دراوە، لەكاتێكدا ئوم لەتیف دەڵێت”لەگەڵ 3كوڕ دەرچوو پۆلیس 
گرتیانی 3كوڕەكە ئازادكران، هودا و گەوادەكەی بەپانزە ساڵ حوكم دراون”، 
بەڵام بەلێبوردنێكی گشتیی ئازاد كراون، هەرچەندەئەوكەسانە زۆربەكەمی 
دەستگیر دەكرێن لەچاو ئەو رێژەیەی لەكەركوكدا بوونیان هەیەو بەردوەام 

لەگۆڕاندان.
بۆئەوەی كەس سەرئێشەیان بۆدروست نەكات‌و بە”ئازادی”كارەكه‌یان 
پێبدەن  یاساییمان  مۆڵەتی  دەكەم  دەڵێت:”داوا  كچەكان  وەكیلی  بكەن، 
كەئەو  بۆئەوەكرد  ئاماژەی  ئەو  بۆبكەنەوە”،  مەلهەیەكمان  بۆكاركردن، 
كارەیان كردووە بەپیشەو لەسەری بەردەوامن، بۆیە”حەقەیاسا پشتگیریمان 

بكات”.

دووهه‌م: ئه‌و وتاره‌ی 
كه‌مترین كه‌س باسی لێوه‌ ده‌كه‌ن

وتاره‌  له‌  یه‌كێكه‌  كلینتۆن(  خانمه‌كه‌ی  و  سه‌رۆك  )خانمه‌كه‌ی  وتاری 
)رۆژنامه‌ی  له‌  شه‌هیدبوونی  له‌  به‌ر  ماوه‌یه‌ك  شه‌هید سۆران،  تونده‌كانی 
هاوڵاتی( بڵاوی كرده‌وه‌، هه‌ندێك وای ده‌بینن هۆكاری سه‌ره‌كی تیرۆركردنی 
ئه‌م وتاره‌ بێت، له‌ كاتێكدا چوار ڕۆژ دوای ڕووداوه‌كه‌ سه‌رۆكایه‌تی هه‌رێم 
له‌ به‌یاننامه‌یه‌كه‌دا به‌ فه‌رمی  تیرۆركردنی شه‌هید سۆران ئیدانه‌ و شه‌رمه‌زار 
ئه‌كات، به‌ڵام دوای ئه‌وه‌ی مه‌سعود بارزانی له‌ )2007/8/8(دا هاته‌ كه‌ركوك 
دا،  سۆران  تیرۆركردنی  بۆ  لیژنه‌ی  پێكهێنانی  و  به‌دواداچوون  به‌ڵێنی  و 

هه‌ندێك له‌ گومانه‌كان بۆ ماوه‌یه‌كی كاتیی ڕه‌وینه‌وه.
له‌  عوسمان  سه‌رده‌شت  كردنی  شه‌هید  دوای  هۆكاره‌  ئه‌م  ئه‌گه‌رچی 
2010/5/5دا له‌ سه‌ر بابه‌تێكی هاوشێوه‌، ئه‌م ئه‌گه‌ره‌ جارێكی تر هاته‌وه‌ به‌ر 
باس، به‌ڵام به‌ تێكڕا كه‌مترین كه‌س بوێری ئه‌وه‌یان هه‌یه‌ باسی لێوه‌ بكه‌ن، 
بڵاو  ده‌ڵێت:”وتارێكم  وتاره‌وه‌  ئه‌م  باره‌ی  له‌  )سۆران(یش  شه‌هید  خودی 
كردەوە، لە چەندین شوێنەوە ئاگادار كرامەوە كە وریا نەبم ئەوا)ئەمكوژن(
دوای كوشتنی د.عەبدلستارهاوڕییەكم ئەم مەسیجەی بۆ ناردم “كوڕە دوایی 
وەك شێخ ستارت لێدەكەن، واز بێنە، مانمان لە نەمان باشترە” چونكە ئەوە 

روونە كە كوشتنی من ئاسانە و زۆری پێناوێت و تێناچێت”.
له‌ یه‌كه‌مین به‌یاننامه‌ی گۆڤاری لڤیندا كه‌ له‌ خاڵی یه‌كه‌مدا ده‌قه‌كه‌یمان 
سۆران  شه‌هید  تیرۆركردنی  كه‌  ئه‌كرێت،  به‌وه‌  ئاماژه‌وه‌  كردۆته‌وه‌،  بڵاو 
ئه‌و  قه‌سیر(ه‌،  )سه‌میر  لوبنانی  ڕۆژنامه‌نووسی  تیرۆركردنی  هاوشێوه‌ی 
به‌هۆی بڵاوكردنه‌وه‌ی وتارێك ده‌رباره‌ی دیكتاتۆریه‌تی  ڕۆژنامه‌نووسه‌ی 
رژێمی سوریا كوژراوه‌، بۆیه‌ ئه‌م چواندنه‌ ده‌چێته‌ ئه‌و بواره‌ی كه‌ سۆران 

زیاتر له‌ ڕاپۆرتی سۆزانیه‌كان له‌سه‌ر ئه‌م وتاره‌ شه‌هید كرابێت.  
 به‌م هه‌مان شێوه‌ بۆ ئه‌وه‌ی بڕیار بده‌ینه‌ ده‌ستی خوێنه‌ر، وتاره‌كه‌ وه‌كو 

خوی لێره‌دا بڵاو ده‌كه‌ینه‌وه‌:  

خانمەكەی سەرۆك و خانمەكەی كلینتۆن

سۆران مامە حەمە
عێراق‌و خانمی  كۆماری  تاڵەبانی سەرۆك  “هێرۆخان”، خێزانی جەلال 
و  كێیە  دەزانین  دەكەوێت،  بەدەر  لەمیدیاكانەوە  زۆرجار  عێراقە،  یەكەمی 
نییە،  نییە و ئاستی هۆشیاری وسیاسی و كۆمەڵایەتی چەندە وچەند  كێ‌ 
ئەوەتا باس لەوە دەكرێت كوتلە دروست دەكات و مونافەسەی مێردەكەی و 
سەركردەكانی ناوحیزبەی دەكات، ئەگەر بۆناویش بێت لەكارە خێرخوازی 
و مرۆییەكاندا بەدەر دەكەوێت باس لەبەهەدەردانی پارەی حزبەكەی دەكەن 
لەلایەن ئەوەوە، باس لەسەفەرە بەردەوامەكانی بۆدەرەی وڵات هەرناكرێت، 
وەك زۆربەی زۆری بنەماڵە دەسەڵاتدارەكانی رۆژهەڵاتی ناوین، كوڕەكانی 
بەكەوتووە‌و  شێریان  پشكی  حزب‌وحكومەتدا  دەسەڵاتی  لەمەرحەمەتی 

لەپێشەنگایەتیدان لەقۆرغكردنی دەسەڵاتەكانی حزب‌و حكومەت.
وبەرپرسانی  ئەو  كوردستانە،  هەرێمی  سەرۆكی  بارزانی،  مەسعود 
وهەوادارانیان،  حكومەت  سەرۆكی  و  پارتەكەی  سەرانی  و  هەرێمەكەی 
وهێنانە  كەسی  تاكە  وئازادی  ژن  لەمافەكانی  باس  هەمیشەوبەردەوام 
ناوەوەی ژنان دەكەن بۆنێو كایەی سیاسی كوردستان، ئەوان وەكدەڵێن، 
دژی ڕێگرییەكانی بەردەم ژنان ودەیانەوێت شان بەشانی ئەوان “خەبات” 
تایبەتی  بۆمەرامە  و  قسەیە  تەنها  هوتافانە  ئەم  وانییە  پێتان  بەڵام  بكەن، 
وبەرژەوەندییە لاوەكییەكانی دەسەڵاتیان وپەردەپۆشكردنی ناشریینییەكانی 

حیزبن؟!
ئەگینا، تاكو ئێستا كچ‌و ژنی كامە بەرپرس چەند گەڕەكێكی هەژارنشین‌و 
كەمدەرامەتی بەسەركردووەتەوە، كێ خێزانی سەرۆكی هەرێمی دیوە، كێ‌ 
دەزانێت چی لەبەر دەكات؟ كێ‌ دەزانێت چۆن دەڕوات؟ كێ‌ دەزانێت ڕەنگی 
لاوازە؟  قەڵەوە؟  كورتەباڵایە؟  بەرزە؟  باڵای  ڕەشە؟  سپییە؟  ئەسمەرە؟ 
جوانە؟ ناشرینە؟ ئاستی خوێندەواری چەندەو تاچەندی خوێندووە؟ پێشینەی 

دەكات و  تەماشای سەتەلایت  و  دادەنیشێت  لەماڵەوە  ئێستا هەر  و  چییە 
بەشداری لەئاهەنگە زۆر تایبەتییەكانیان دەكات، یان بەدوای خەمی ژنانی 
ڕایس‌و  مێركڵ‌و  میتەران  ودانیاڵ  هیلاری  وەكو  یان  وڵاتەكەیەوەیەتی؟! 
دەوڵەتە،  باڵاكانی  پۆستە  سەرسەختی  ڕكەبەرێكی  ئۆڵبرایت،  مارگریت‌و 
لەبەرامبەر بەرپرسە پیاوسالارەكانمانداو دەیەوێت، موژدەی ژیانێكی نوێی 

پڕ لەدیموكراسی ویەكسانیمان بۆبهێنێت!!
لەم وتارەمدا هیچ مەبەستێكم لەناوزڕاندنیان كەمكردنەوە لەكەسایەتی 
بنەماڵەی مەسعود بارزانی نییە، بەڵكو لەبارەی شتێكەوە دەدوێم كەئەوان 

بانگەشەی بۆدەكەن.
“جەنابی سەرۆك”، كوڕەكەی تۆ گەیشتە ئاستی مەكتەبی سیاسی وبوو 
پێبەخشی  زۆرت  دەسەڵاتێكی  و  هەرێم‌  پاراستنی  ئاژانسی  بەسەرۆكی 
نەدەكرا  ئەدی  خۆت،  بۆماوەییەكەی  كورسییە  بەجێنشینێكی  وكردت 
بەڕێوەبردنەدا  دەسەڵات  لەو  بەشدارییەكیان  خێزانەكەت  یان  كچەكەت 
ژیاندا  كایەی  لەكام  كارەن،  چ  ونازانێت  بینێت  نایان  كەس  بەڵكو  هەبایە؟ 
سەودا دەكەن، كەئەمە مافی هەموو تاكێكی كوردە بزانێت سەرۆكەكەی و 

خێزان و بنەماڵەی سەرۆكەكەی چۆن دەژێن.
زیندەبەچاڵكرا،  سوتێنرا،  كوژرا،  ژنە  هەموو  ئەو  سەرۆك”،  “جەنابی 
خنكێنران، پارچە پارچەكران، ئەتككران، خێزانەكەی تۆ لەكوێ‌ بوو؟ دروست 
نەبوو بچێتە ماڵی كەسێكیان؟ نەدەكرا پرسەی ئاراستەی ماڵی كەسێكیان 
نەگەیاندو  وپەیامی خۆی  نەكەوت  بەدەر  ژنانەدا  لەئاهەنگێكی  بۆ  بكردبا؟ 
دژی پیاوسالاری كۆمەڵگەی كوردەواری نەیوت”ئیدی بەسە”؟ بۆ؟ بۆ؟ بۆ 

بۆ..
بمبورە!! “سەرۆك”  كەتۆم بەنمونە هێنایەوە، لەبەرئەوەیە لە سەرووی 
هەڕەمی دەسەڵاتەوەی لەم هەرێمەدا، خۆلەنێو هەموو بەرپرسەكان وپلەدارو 
دەسەڵاتدارانی ئەم وڵاتەدا هەمان عەقڵییەت و هەمان برین هەیە، ئەمەش 
دابونەریت‌وئاین‌و  و  فیوداڵی  خێڵ‌و  عەقڵییەتی  هێشتا  دەگێڕمەوە،  بۆئەوە 
هەرماوەو  دەسەڵاتدارانماندا  نێو  لە  چەوساندنەوە  پیاوسالاری‌و  كلتوری 

دەمێنێت، لەسەر مینبەرەكانیشەوە داوای ئازادی ژن دەكەن!!

كۆمەڵگە  ستراكتوری  كەئازادی ‌و  بەڕێوەبەرانێتی  و  دەسەڵات  ئەوە 
دەستەمۆ دەكات وئیفلیجی دەكات، ئەوە “پیاوەكان”ن مافەكانی ژن بەپێوەری 
پیاوەكانە،  ودەسەڵاتی  حكومەت  ئەوە  دەكەن،  پێوانە  خۆیان  ویستەكانی 
مافەكان ودیموكراسی وچەمكە ئینسانییەكان بەدیدی خۆیان ماكیاژدەكەن 

ودەیكەن بەدیاری و شانازی بۆم..
“سەرۆك”، هەرچەندە لەسایەی سادەیی ‌و زووباوەڕی تاكی كۆمەڵگای 
دەسەڵات  بۆخزمەتی  و  لەفەرمانڕەواییدان  مافپەروەرانەی  ئەو  كوردیی‌و 
كاردەكەن، هەموو ناشرینیی و عەقڵە كۆنەكانی خێڵ ونەریتسالاریتان لەگەڵ 
ئەمسەردەمەدا گونجاندو بەپێوەری مۆدێرنە بەمیللەتی دەفرۆشنەوە، بەڵام 
هێشتا درەنگ نییە بۆ ئەم قسانە، ئەم سوكایەتی پێكردنەیش بەكەرامەتی 
كەزۆربەیان  لەلایەن حزبەكانەوە  تاوانبارانیش  كورد وشاردنەوەی  ژنانی 

بەرپرسن، نمونەیەكی جوانە بۆدیموكراسییەتی كوردستان..
وئەو  ودیموكراسی  گۆڕان  بخوازێ‌  هەركەسێك  دەڵێم:  لەكۆتایدا 
ڕووبدات،  بۆدەكات  بانگەشەی  كوردییەكەمان  دەسەڵاتە  كۆمەڵەشتانەی 
بكات  چەكەرە  ودەسەڵاتدارەكانەوە  لەبەرپرسەكان  كەس  یەكەم  دەبێت 

وپاشان بۆنێو كۆمەڵگە، نەك هەر بۆكۆمەڵگەبێت!!

سێهه‌م: كاركردن له‌ ڕاگه‌یاندنی سه‌ربه‌خۆ
شه‌هیدبوونی  ساتی  تا  كوردستاندا  له‌  ئازاد  ڕۆژنامه‌گه‌ریی  مێژووی 
هه‌میشه‌  ئه‌گه‌رچی  ئامانج،  نه‌كراوه‌ته‌  ڕاسته‌وخۆ  به‌  كاتێك  هیچ  سۆران، 
ڕۆژنامه‌ و بڵاوكراوه‌ بێلایه‌نه‌كان، به‌ ڕاسته‌وخۆ و ناڕاسته‌وخۆ له‌به‌رده‌م 
هه‌ڕه‌شه‌ی ده‌سه‌ڵاتدابوون، لێ شه‌هیدبوونی سۆران ده‌بێته‌ یه‌كه‌مین قوربانی 
ڕۆژنامه‌گه‌ریی ئازاد، وه‌ك له‌ یه‌كه‌مین به‌یاننامه‌ی گۆڤاری لڤیندا هاتووه‌، 
شه‌هیدبوونی سۆران یه‌كه‌مین گورزی ڕاسته‌وخۆیه‌ به‌ر ڕۆژنامه‌گه‌ریی ئازاد 
ئه‌كه‌وێت، سۆران شه‌هیدی بوێری و هه‌قبێژی و چاونه‌ترسی بوو، شه‌هیدی 
ده‌ستبردن بوو بۆ بڤه‌كان و بۆ ئه‌و بابه‌تانه‌ی هێڵی سوری بۆ دانرابوو، 
به‌ره‌وپێشچوون  و  خزمه‌تكردن  پێناو  له‌  وابوو،  باوه‌ڕی  سۆران  چونكه‌ 

نابێت هیچ هێڵێكی سور هه‌بێت.

یه‌كه‌مین به‌یاننامه‌ی گۆڤاری لڤین:
تیرۆریستیی  رووداوێكی  له‌  )21ـ2008/7/22(  شه‌وی  9ی  كاتژمێر 
ترسناكدا، رۆژنامه‌نووسی دیار‌و به‌رپرسی نووسینگه‌ی كه‌ركوكی گۆڤاری 
لڤین )سۆرانی مامه‌ حه‌مه‌( له‌ به‌رده‌م ماڵی خۆیاندا له‌ گه‌ڕه‌كی )ره‌شید ئاوا(
لایه‌ن  له‌  ئه‌و شاره‌  هێمنه‌كانی  گه‌ڕه‌كه‌  له‌  یه‌كێكه‌  كه‌  كه‌ركوك  ی شاری 

چه‌ند چه‌كدارێكه‌وه‌ تیرۆركرا.
بنه‌ماڵه‌‌و  خۆمان‌و  له‌  سه‌ره‌خۆشیی  سه‌ره‌ڕای  لڤین  گۆڤاری  له‌  ئێمه‌ 
به‌  قه‌ڵه‌م )سۆران مامه‌ حه‌مه‌(، زۆر  دۆست‌و هاوڕێیانی شه‌هیدی رێگای 
توندی ئه‌م رووداوه‌ تیرۆریستییه‌ گه‌وره‌یه‌ ئیدانه‌ ده‌كه‌ین‌و به‌ هه‌ڕه‌شه‌یه‌كی 
هه‌رێمی  له‌  سه‌ربه‌خۆ  ئازاد‌و  رۆژنامه‌گه‌ریی  سه‌ر  بۆ  ده‌زانین  ترسناكی 

كوردستان‌و عێراقدا.
دیاره‌ پێشتریش رووداوی تیرۆریستیی به‌رامبه‌ر رۆژنامه‌نووسان كراوه‌، 
چونكه‌  پێشووتر،  له‌وانی  جیاوازه‌  حه‌مه‌  مامه‌  سۆران  تیرۆركردنی  به‌ڵام 
ئه‌مه‌ بۆ یه‌كه‌مجاره‌ میدیای ئازاد له‌ كوردستاندا به‌ شێوه‌یه‌كی راسته‌وخۆ 
له‌گه‌ڵ  لڤین  گۆڤاری  وه‌ك  بۆیه‌  تیرۆره‌وه‌،  مه‌ترسی  ده‌م  به‌ر  ده‌كه‌وێته‌ 
ئه‌وه‌ی پێمانوایه‌ جێگه‌ی ئه‌و هاوڕێ‌ ئه‌زیزه‌مان به‌ هیچ شتێك پڕنابێته‌وه‌، 
ده‌كه‌ین.  تیرۆریستییه‌  كاره‌  له‌و  ورد  لێكۆڵینه‌وه‌ی  داوای  ئه‌وه‌شدا  له‌گه‌ڵ 
له‌مه‌شدا به‌ پله‌ی یه‌كه‌م به‌رپرسیارێتیی له‌ ئه‌ستۆی سه‌رۆكایه‌تیی هه‌رێمی 
كوردستان‌و سه‌رۆكایه‌تیی ئه‌نجوومه‌نی وه‌زیران‌و په‌رله‌مانی كوردستاندایه‌، 
چونكه‌ ئه‌و رۆژنامه‌نووسه‌ی گۆڤاری لڤین له‌ شاری كه‌ركوك تیرۆركراوه‌ 

)كه‌ به‌رپرسیارێتییه‌ ئه‌منییه‌كه‌ی له‌ ده‌ستی پارتی‌و یه‌كێتییدایه‌(.
هه‌ر لێره‌وه‌ وه‌ك گۆڤاری لڤین داوای لێكۆڵینه‌وه‌یه‌كی نێوده‌وڵه‌تیی له‌و 
رووداوه‌ ده‌كه‌ین به‌ هه‌مانشێوه‌ی ئه‌و لێكۆڵینه‌وه‌ نێوده‌وڵه‌تییه‌ی له‌ رووداوی 
تیرۆركردنی رۆژنامه‌نووسی لوبنانی سه‌میر قه‌سیر-دا ئه‌نجامدرا، چونكه‌ له‌ 
هه‌رێمی كوردستاندا هه‌ست به‌ تارماییه‌كانی ده‌ستێك ده‌كه‌ین كه‌ ده‌یه‌وێت 

له‌ رێگه‌ی تیرۆرو تۆقاندنی رۆژنامه‌نووسانه‌وه‌ میدیای ئازاد له‌ كوردستان 
له‌ناوبه‌رێت كه‌ چه‌ند ساڵێكه‌ له‌م هه‌رێمه‌دا خه‌ریكه‌ ده‌كه‌وێته‌ سه‌رپێی خۆی. 
لڤین‌و رۆژنامه‌نووسانی دیكه‌ی ئازاد له‌ كوردستان گومانی ئه‌وه‌ ده‌به‌ن كه‌ 
پلانێك له‌ ئارادابێت بۆ كپكردنی ده‌نگه‌كان‌و داخستنی ده‌رگای رۆژنامه‌كان 
ئه‌وه‌ش  ترسی  رۆیشت‌و  جه‌سته‌یی  تیرۆری  ئاستی  تا  به‌داخه‌وه‌  كه‌ 
داواكاریشین  هه‌رله‌به‌رئه‌وه‌  به‌رده‌وامبێت.  ترسناكه‌  هه‌ڵمه‌ته‌  ئه‌م  هه‌یه‌ 
رێكخراوی  هه‌مووشیانه‌وه‌  له‌سه‌رووی  نێوده‌وڵه‌تییه‌كان‌و  رێكخراوه‌  له‌ 
ئازادیی رۆژنامه‌وانیی‌و  به‌  تایبه‌ت  یه‌كگرتووه‌كان‌و رێكخراوه‌كانی  نه‌ته‌وه‌ 
مافه‌كانی مرۆڤ له‌ خستنه‌ڕووی ئه‌م دۆسییه‌یه‌دا هاوكاریمان بكه‌ن، چونكه‌ 
به‌بڕوای ئێمه‌ گره‌وی ئازادی رۆژنامه‌نوسی له‌م هه‌رێمه‌دا به‌ستراوه‌ته‌وه‌ به‌ 

سه‌ركه‌وتن‌و شكستی ئه‌م دۆسیه‌یه‌وه‌.
ته‌واوی  كوردستان‌و  رۆژنامه‌نووسانی  سه‌ندیكای  له‌  داوا  هاوكات 
دوای  به‌  گه‌ڕان  هه‌ڵمه‌تی  له‌  كه‌  ده‌كه‌ین  كوردستان  رۆژنامه‌نووسانی 
راستییه‌كانی رووداوی تیرۆركردنی هاوكاره‌كه‌یاندا له‌گه‌ڵماندا بن، چونكه‌ 
به‌  به‌ستراوه‌ته‌وه‌  وڵاته‌دا  له‌م  رۆژنامه‌نووسی  ئازادیی  قه‌ڵه‌م‌و  ئازادیی 
راده‌ی سه‌ركه‌وتنمان له‌ دۆزینه‌وه‌ی دوژمنه‌كانی وشه‌‌و ئازادیی‌و قه‌ڵه‌مدا.
تیرۆركردنی  كه‌  بكه‌ین  به‌وه‌  ئاماژه‌  ده‌زانین  پێویستی  به‌  لێره‌دا  هه‌ر 
ناسۆره‌  سه‌ره‌ڕای  حه‌مه‌،  مامه‌  سۆرانی  وه‌ك  بوێری  رۆژنامه‌نوسێكی 
له‌سه‌ر  به‌رده‌وامبوونمان  بۆ  گه‌وره‌  هانده‌رێكی  ده‌بێته‌  قووڵه‌كه‌ی 
كه‌  سه‌خته‌دا  رێگا  له‌و  ده‌داتێ‌  زیاترمان  وره‌ی  خۆمان‌و  پیشه‌یی  كاری 

گرتوومانه‌ته‌به‌ر.
دووباره‌  رووداوه‌كه‌  بۆ  خۆمان  نیگه‌رانیی  په‌رۆشیی‌و  دووباره‌ 
ده‌كه‌ینه‌وه‌‌و سه‌ره‌خۆشی له‌ خۆمان‌و كه‌سوكاری ئه‌م هاوڕێیه‌مان ده‌كه‌ین..

شه‌وی 2008/7/22-21
گۆڤاری لڤین- سلێمانی

هه‌وڵه‌ نه‌زۆكه‌كان
یان هه‌وڵه‌ له‌باربراوه‌كان

بڵاوبوونه‌وه‌ی ئه‌م كتێبه‌، دوای ده‌ ساڵ له‌ تیرۆركردنی شه‌هید سۆران 
دێت، له‌ ماوه‌ی ئه‌و ده‌ ساڵه‌دا، چه‌ندین لیژنه‌ پێكهێنرا، چه‌ندین به‌ڵێن دران، 
چه‌ندین ئومێد په‌یدا بوو و كوژایه‌وه‌، چه‌ندین سه‌رداو ده‌ركه‌وت و راست 
و  ده‌ره‌كی  لایه‌نی  به‌رپرس،  لایه‌نی  ده‌زگا،  و  رێكخراو  چه‌ندین  نه‌بوون، 
ناوه‌كی هه‌وڵه‌كانیان، جگه‌ له‌ به‌ڵێن و به‌یاننامه‌ و ئیدانه‌ كردن هیچ شتێكی 
چوار  لایه‌ك  هه‌موو  توانای  و  كات  ساڵ  ده‌  نه‌بوو!   سه‌وز  لێ  دیكه‌ی 

تیرۆرست و دوو ئۆتۆمبێلی بۆ نه‌دۆزرایه‌وه‌! 
لەڕۆژنامەنووسانی شارەكانی  تێپەڕبوونی هەفتەیەك ژمارەیەك  دوای 
تێدا  شەهیدی  كەلوپەلەڕۆژنامەوانییەكانی  كە  بەتابووتێكەوە،  كوردستان 
نەتەوەیەكگرتووەكان،  بارەگای  بەردەم  چوونە  هەولێر  لەشاری  بوو، 
بەدواداچوون  كەنەتەوەیەكگرتووەكان  بوو  ئەوە  بۆ  هەولێر  بۆ  )چوونیان 
بۆ ئەو كێشەیە بكەن، بەڵام وەك دەڵێن )جگە لە دەركردنی بەیاننامەیەكی 

فەرمی هیچ بەدواداچوونێك نەكرا(.
لەسەردانێكی مەسعود بارزانی دا بۆ شاری كەركوك لە 2008/8/8 دا 
بەڵێنی ئەوەی بە هاوپیشه‌كانی شه‌هید سۆران دا، كەلێژنەیەكی لێكۆڵینەوە 

لەڕووداوەكە پێكبهێنرێت و تۆمەتبارانی دەستگیر بكات.
هه‌ر له‌و ماوه‌یه‌دا لێژنەیەكی پێنج كه‌سی بەناوی )گروپی عەمەل( لەسەر 

بڕیاری بەڕێز لیوا جەمال دروستكرا.
ڕووداوەكەوه‌  لەسەرەتای  لڤین  گۆڤاری  سەرنووسەری  میرە  ئەحمەد 
كەركوك  پۆلیسی  لێكۆڵینەوەی  ده‌ڵێت:  و  لێكۆڵینه‌وه‌كان  به‌  نییه‌  گه‌شبین 
یان  پۆلیس  بێئەنجامە،  و  خاو  تابڵێیت  سۆران  شەهید  دۆسێی  لەسەر 



47

ناتوانێت، یان ناوێرێت لێكۆڵینەوەی جدی لەو مەسەلەیەدا بكات.
لە گۆڤاری خێزاندا  سەرنووسەری هەفتەنامەی هەواڵ )شوان داودی( 
ئاماژەی بەوە كردووە كە »هەفتەی یەكەمی ڕووداوەكە، پۆلیس هیچ جۆرە 
شوێنی  بۆ  پشكنینی  تەنانەت  نەكردووە،  لەدۆسییەكەدا  لێكۆڵینەوەیەكی 

ئەنجامدانی ڕووداوەكەش نه‌كردووه«.
عەمید سەرحەد قادر، بەڕێوبەری پۆلیسی قەزا و ناحییەكانی كەركوك، 
كه‌ شه‌هید سۆران به‌ چه‌ند رۆژێك به‌ر له‌ تیرۆركردنی ئاگاداری كردبووه‌وه‌ 
)31/ئابی/2008(دا  لە  ماتەمینییەكەیدا  چلەی  له‌  لێكراوه‌،  هه‌ڕه‌شه‌ی  كه‌ 
شەهید  كردنی  تیرۆر  لە  لێكۆڵینەوە  بۆ  “ليژنەیەك  خستەڕووكە  ئەوەی 
ئەمنییەكانی  دەزگا  و  لەكەس وكار  زانیارییانەش  ئەو  پێكهێنراوە،  سۆران 
كەركوكەوە پێمان گەیشتووە بەدڵنیاییەوە سوودی زۆری بۆ  دۆزینەوەی 

بكوژانی كاكە سۆران هەیە”.
گۆڤاری  سه‌رنووسه‌ری  میرە،  ئەحمەد  ماتەمینییەكەدا  چلەی  لە  هەر 
ئەمریكا  قۆنسوڵخانەی  له‌گه‌ڵ  لڤین  ستافی  كرد:  به‌وه‌  ئاماژه‌ی  لڤین، 
بەدواداچوون  بەڵێنی  لەكەركوك كۆبوونه‌ته‌وه‌، بەرپرسانی قۆنسوڵخانەكە 
بەوە  ئاماژەشیان  و  دووپاتكردوه‌ته‌وه‌  سۆران  كەیسی  لە  پشتگیرییان  و 
تیرۆركردنی سۆران،  ئایا  كە:  پرسیارەوەن  ئەو  بەشوێن  كەئەوان  كردوه‌ 
تیرۆرێكی مەترسیدارەیان ڕێكەوت؟ لەبەرامبەردا ستافی لڤین باڵێوزخانه‌یان 
ئاماژەن بۆ  لەبەردەستدان  ئاگەداركردوته‌وه‌، كە ئەو بەڵگە سەرەتاییانەی 
باندەش  ئەو  هەر  كەركوكدا،  لەشاری  ترسناك  ئیغتیالاتی  باندێكی  بوونی 
پێشتر كردەی تیرۆركردنی  )د. عەبدولستار تاهير شەریف(یان ئەنجامداوە، 

)هەمان گروپ، هەمان ئۆتۆمبێل(. 
پاش )73( ڕۆژ بەسەر تیرۆركردنی سۆران، لەڕاپۆرتێكی گۆڤاری )شەن(
دا، بێستوون فەخری بەڕێوبەری پۆلیسی ئازادی و گروپی عەمەل ئاماژە 
بەوە دەكات كه:‌ خەریكی كۆكردنەوەی زانیارین و بەردەوامن لەلێكۆڵینەوه‌، 
هەر لەوڕاپۆرتەدا عەمید هەڵۆ نەجات باس لەوە دەكات كە: بەداخەوە ئێمە 
وەكو بەڕێوبەرایەتی ئاسایشی كەركوك كەس فەرمووی لێ‌ نەكردووین بۆ 
لێكۆڵینەوە لەسەر  كێشەی كاكە سۆران، هیچ دەزگایەكی ڕەسمی بانگهێشتی 

نەكردووین، هیچ نووسراوێكمان پێنەگەیشتووه‌، بۆیە ئێمەش  وازمان لێهێنا، 
هەروەها دەڵێت: پێمان خۆشە و ئێستاش ئامادەین بۆ هه‌ر لێكۆڵینەوەیەك، 
كە  ئاسایش،  وەكو  یان  پارتی  وەكو  ئێمەیە  لەلای  هەركەسێك  وەیاخود 
خەڵكێك گومانی لەسەربێت خوانەخواستە، ئێمە وەعد دەدەین بۆیان ئامادە 
سۆران  شەهید  بەتیرۆركردنی  سەبارەت  تۆمەت  پەنجەی  چونكە  بكەین، 
ئاڕاستەی حزبی پارتی كراوه‌، له‌ باره‌ی ئه‌وه‌ی پارتی تۆمه‌تبار ده‌كرێت، 
عەمید هەڵكەوت عەبدوڵا بەرپرسی ئاسایشی )ی.ن.ك(لەكەركوك دەڵێت:” 
ئێمە دەزگایەكی تایبەتین، تاوەكو نەگەینە نەتیجە ناتوانین هیچ لایەك ئیتیهام 

بكەین.

كه‌س ده‌رگا ناكاته‌وه‌
پارتی ژینگەی سەوزی سویدی لەبەیاننامەیەكدا داوالە سەرۆكی هەرێم 
و سەرۆك وەزیران و هەردوو پارتی دەسەڵاتدار )یەكێتی و پارتی( دەكات، 
وەكو دوو پارتی دەسەڵاتدار لە كوردستانی عێڕاق لێكۆڵینەوە لەڕووداوەكە 
بكەن و بەرپرسیارێتییەكی گەورەیان هەبێت بۆڕێگرتن لە هەر مەترسییەك 

كە بەرامبەرڕۆژنامەنووسان دەكرێت.
هیوا مامە حەمە، برای شه‌هید سۆران دەڵێت: ئێمە سكاڵامان لای ئاسایشی 
شاری كەركوك تۆمار كردووە، وە لە ئاسایشی سلێمانی و ئەنجوومەنی 
وەزیرانیش بەهەمان شێوە داوامان تۆمار كردووە، داوامان لە سەركردایەتی 
یەكێتی نیشتیمان كوردستان و بەرپرسە باڵاكانی یەكێتی كردووه‌، تەنانەت 
پۆلیسی  هەروەها  كردووە،  جەلال(یش  )مام  سەرۆك  ئاڕاسته‌ی  نامه‌مان 
كەركوكیش ليژنەیەكی دروست كرد بۆ لێكۆڵینەوە لە كەیسەكە بەڵام بێسوود 
بوو، هیچ ئەنجامێكی پۆزەتیڤی نەبوو، بەهۆی ڕێككەوتنی ستراتیژی نێوان 
چونكە  كەیسە،  لەو  كەمتەرخەمبوو  زۆر  پۆلیسیش  پارتییەوە،  و  یەكێتی 

حیزب زاڵبوو بەسەر هەموو دام و دەزگا ئەمنییەكاندا.

لەسایتی كوردستان  دەڵێت:  برای شه‌هید سۆران  مامە حەمە،  فەرمان 
پۆست، لەژووری پێشمەرگە دێرینەكان، بەرپرسی سایتەكە كاك هەڵمەت 
گۆرانه‌، پێیوتم من هیچ شتێكم نییە بۆ جەنابتان، بەڵام وەك موژدەیەكی 
ژمارە  و  رەنگ  و  كێیە  هی  و  دوو سەیارەكە  دەڵێم جۆری  پێتان  خۆش 
و ناوی كەسەكانیان پێداوم، منیش وتم زۆر سوپاست دەكەم گەر پێمان 
بڵێیت، به‌ڵام ئه‌و وتی: داوای لێبووردن دەكەم پێتان ناڵێم، وتم: ئەگەر بەئێمە 
بڵێ‌،  بەخۆم  نەبوو  ئامادە  ئەو  بەڵام  بڵێ‌،  دار  پەیوەندی  بە لایەنی  ناڵێیت 

چۆن دەچێتە بەردەم دادگا!
دوای ساڵێك و چه‌ندین هه‌وڵی دیكه‌ی هاوشێوه‌، عەمید سەرحەد قادر، 
یشه‌هید  تیرۆركردن  لەدۆسێی  لێكۆڵینەوە  دواكەوتنی  ئۆباڵی  لە  بەشێك 
)ڕووداوەكانی  كەركوك  شاری  ڕووداوەكانی  ئەستۆی  دەخاتە  سۆران 

.!)2008/7/28

ماسكه‌كان خه‌نجه‌ری ده‌بان نایانبڕێت
له‌ ماوه‌ی نۆ‌ ساڵی ڕابردوودا، نه‌ك ده‌یان بگره‌ سه‌دان هه‌واڵی هاوشێوه‌ 
و لێدوانی جۆر به‌ جۆر له‌ باره‌ی لێكۆڵینه‌كانه‌وه‌ بڵاو كرانه‌وه‌، به‌ڵام هیچیان 
ئه‌نجامێكی ئه‌وتۆیان لێ نه‌كه‌وته‌وه‌. وێڕای هه‌وڵه‌ ناوخۆی و ده‌ره‌كییه‌كان، 
زۆرینه‌یه‌ك هه‌یه‌ كه‌ كۆكن له‌سه‌ر ئه‌وه‌ی ئه‌بێت ئه‌م ڕووداوه‌ په‌رده‌پۆش 
بكرێت و ئه‌نجامده‌رانی ونبكرێن، له‌م نێوه‌نده‌دا ئه‌گه‌رچی ده‌ستگه‌یشتن به‌ 
په‌ڕاوه‌كانی لێكۆڵینه‌وه‌ وه‌ك خه‌ون وایه‌، به‌ڵام له‌ گه‌ڕانێكی ئه‌لیكترۆنی نێو 
ئه‌نجام  نه‌ك هه‌ر هه‌وڵه‌كان بێ  ئه‌بێته‌وه‌، كه‌  ئه‌وه‌ت بۆ ڕوون  ئینته‌رنێت 
بوون، به‌ڵكو هه‌وڵه‌كان بۆ به‌لاڕێدا بردنی كه‌یسه‌كه‌ زۆر زیاتره‌ له‌ هه‌وڵه‌كانی 

دۆزینه‌وه‌ی بكوژان،  
بۆیه‌ ده‌كرێت تێكڕای هه‌وڵه‌كان به‌ نه‌زۆك ناوبه‌رین، یان به‌ له‌باربردن 
زۆر  سۆرانه‌وه‌ن،  بكوژانی  ڕووی  به‌سه‌ر  ماسكانه‌ی  ئه‌و  بیانچوێنین. 

له‌وه‌دا  گومان  ئه‌گه‌رچی  ببڕدرێت،  ده‌بانیش  خه‌نجه‌ری  به‌  قایمتره‌  له‌وه‌ 
ئه‌گه‌ر  چونكه‌  قایمه‌،  هه‌ر  روویان  پێستی  لاببرێت،  ماسه‌كه‌كانیش  نییه‌ 
وه‌ك  چونكه‌  نابێت،  ئه‌وتۆی  ڕۆڵێكی  لاببرێت،  بكوژانیش  رووی  ماسكی 
به‌  جێ  و  فه‌رمانبه‌ر  له‌  جگه‌  بكوژان  ئه‌كه‌ن،  بۆ  ئاماژه‌ی  خانه‌واده‌كه‌ی 
له‌ پشت  ئه‌و هێزه‌ی  له‌وه‌دایه‌  نین، مه‌ترسییه‌ گه‌وره‌كه‌  زیاتر هیچ  جێكار 
ڕۆژنامه‌نووسی  شه‌هیدكردنی  توانای  هه‌ر  نه‌ك  سۆرانه‌وه‌یه‌،  تیرۆكردنی 
به‌  كه‌یسه‌كان  ده‌توانێت  به‌ڵكو  خۆی،  ڕه‌وتی  له‌سه‌ر  به‌رده‌وامه‌  و  هه‌یه‌ 
ناوه‌نده‌كان و  لێكۆڵینه‌وه‌ و  لارێدا به‌رێت و ده‌سه‌ڵاتی به‌سه‌ر ده‌زگاكانی 
لیژنه‌كان و لایه‌نه‌كانی تریشه‌وه‌ هه‌یه‌، جگه‌ له‌وه‌ی هه‌ڵده‌ستێت به‌ شاردنه‌وه 
و ونكردنی كه‌یسه‌كه‌، توانای بێ ده‌نگكردن و دوورخستنه‌وه‌ی لایه‌نه‌كانی 

دیكه‌شی هه‌یه‌.  

به‌شی دووهه‌م:
چه‌ند نمونه‌یه‌ك له‌ وتاره‌ 

ره‌خه‌نییه‌كانی شه‌هید سۆران

ئازادی وتن و یاسا )دروستكراوەكان(ی دەسەڵات..
قسەكردن لەسەر سنورداركردنی ئازادی وتن، خۆی لەخۆیدا مانای بوونی 
لەمپەرە لەبەردەم پرۆسەیەكی ئەخلاقی، مەدەنی، ئینسانی.. كە زەرورەتێكی 
كۆمەڵایەتی، سیاسییەو هەر كۆمەڵگایەك ئازادی وتن و بەتایبەتی ئازادی 
رۆژنامەوانی كەوتۆتە بەر هەڕەشە و هەوڵ بۆ لەقاڵبدان و سنورداركردنی 
درا، ئەوە مانای ئەوەیە هەموو لایەنەكانی ژیانی ئەو كۆمەڵگایه‌ كەوتووه‌تە 
ژێر پرسیارەوە، خۆ لەوە ترسناكتر ئەوەیە كۆمەڵگاو دەسەڵات خۆیان بە 
دیموكرات و مەدەنی و یاسا سه‌روه‌ر بزانن، لەولاوە بێت ئازادی ڕادەربڕین 
بەپێی ویست و جۆری بەرژەوەندی و كاتی بەرژەوەندی و چۆنییەتییەكەی 

دابڕێژێت.
یەكێك  دەڵێت:  یاساكاندا  ڕۆحی  كتێبی  لە  گەورە  مۆنتیسكۆی 
لەتایبەتمەندییەكانی یاسای نەتەوە بەربەرەكانی ئەوروپا ئەوەبوو، كەیاساكە 
تایبەت  بەڵكو  دیاریكراوە،  و  تایبەتی  هەرێمێكی  و  بەوڵات  نەبوو  تایبەت 
بوو بە خێڵەكان، فەیلەسوفێكی وەكو مۆنتیسكۆ پێش چەند سەدەیەك دێت 
ئەوروپا  خێڵەكانی  و  نەتەوە  ئەو سەردەمەی  بۆیاساكانی  خوێندنەوەیەك 
دەكات وەكو هەمان یاسای ئێستای كوردستانی باشوور وایە، كەبەدەستی 

دوو حزبه‌ بەسەرەكییەكەوەیە، تایبەت بە شارەكانی بن دەستیان، ئەوان دێن 
بە ئارەزووی خۆیان ئازادییەكان بۆ خۆیان تایبەت و بەش دەكەن، لەكوێدا 
پێویستیان پێبوو هەندێكی دەفرۆشن بە میللەت، ئەگەرڕۆژنامەنووسان یان 
نووسەرێكی ئازا و نەترس دوو وشە لەسەر گەندەڵی و ناعەدالەتییەكانی 
ئەوان بنووسێت، ئەگەر بەر نەفرەتی حیزب و دەزگای ئاسایش و پاراستن 
نەكەوێ‌ و لە چەپە رێدا تیرۆر نەكرێت، ئەوان حەتمەن دەستگیر و سوكایەتی 

پێدەكرێت  و بەجوێن فرۆش و تەشهیرچی ناو دەبرێت.
ئەوەشی  نەكات،  قسە  دەبێت  بێت  ئازاد  بیەوێت  ئەوەی  وڵاتەدا  لەم 
بیەوێت قسە نەكات دەبێت ئەندامی دوو حیزبە سەرەكییەكەی كوردستان 
بێت، گرتن و سوكایەتی پێكردنی ئەوانەی بەئازادی قسە دەكەن جگە لەوەی 
سیمایەكی ناشرینتر لای هاوڵاتییان دروست دەكات  ئەوەش دەسەلمێنێت 
لەم وڵاتەدا زۆر شت هەیە لەسەرووی یاساوەیە، نەك یاسایەك، بەڵكو هەر 
بەرپرس و حیزب و دەسەڵاتێك یاساكانی ئازادی وتن، وڵات و بەفیڕۆدانی 
پارەی ئەم میللەتە بۆ خۆی تەفسیر دەكات و یاسای دیكە بەناوی ناوزڕاندن 

و لەكەداركردنی كەسایەتییانەوە دەردەكەن.
هەمیشە  كە  پەیوەندییەكە  دەسەڵات  و  ڕادەربڕین  ئازادی  پەیوەندی 
تووڕەیی و ڕەخنە گرتن و گرفت و ئاڵۆزی تیایە، لەبەر ئەوەی دەسەڵات 
ئەو  یاساكانی  و  فرمان  له‌  گەل  نایەوێت  و  بگیرێت  لێ‌  نایەوێت ڕەخنەی 
دەرچێت، ئەوانەی ئازادی وتنیش بەكاردەبەن پێیان گرانە و مافی خۆیانە 
ڕۆژنامەنووس  بەبەردەوامی  بۆیە  نەكرێت،  ئاشكرا  هەبێت  ناعەدالەتییەك 
دەسەڵات  نایەڵن  و  میللەتن  دەنگی  ئازادەكان،  نووسەرە  و  ڕۆشنبیر  و 

سوكایەتییان پێبكات.
یان  بكەین،  چاك  دەسەڵات  وتن  بەئازادی  بتوانین  مەحاڵە  پێموایە 
بگۆڕین، ئەگەرڕای گشتی و جەماوەر دروست نەكەین، دروستكردنی ڕای 
بكەین  لە خەڵك  كەوا  و  دێت   هۆشیاركردنەوەی خەڵك  بە  جەماوەریش 
ئیدی لەدەوری دوو حیزبەكە و دەسەڵات كۆنەبنەوە و بێدەنگی هەڵنەبژێرن، 
دەبێت بهێنرێنە سەر جادە و داوای ئاشكراكردنی هەموو نهێنییەكانی پشت 

پەردەی دەسەڵات بكەن و بە مافەكانیان شاد ببنەوە.

وەزیرزادەكان..

بێ‌ شەرمی نەبێت لە رووی ئەو هەموو وەزیرانەی كە بۆ دڵڕازیكردن و 
ناوچەگەری و ئینتیمای حزبایەتی و دەستەگەری دامەزراون ناویان دەنێم 
و  تاریك  سەردەمە  لەو  ئێستا  پێش  دەیەیه‌ك  چەند  لە  زادەكان،  وەزیر 
داخراوەی كۆمەڵگای كوردیدا، كورد كەسانی نەجیب زادە و مەلا زادە و 
هەڵسوڕێنەری  و  پیاو  كۆمەڵێ‌  ئێستاش  هەبوو،  ئەمانەی   .. و  زادە  شێخ 
حیزبەكان چەندین ساڵە وەزیرن و لەم وەزارەت بۆ ئەو وەزارەت و لەم 
پۆست بۆ ئەم پۆست و لەبریكارەوە بۆ وەزیر و بە پێچەوانەوە، وەزیری 
تر  كەسی  ئایا  كردووە  وەزارەتی  چەندین  و  وەزیرە  ساڵ   10 هەیە  وا 

نییەجێگەی ئەوانە بگرێتەوە؟؟
كابینەی پێنجەمی حكومەتی یەكگرتوومان بینی، ئەو قسە كرچ و كاڵانەمان 
بۆ دەركەوت كە دەوترا دەبێ‌ كەسی تەكنۆكرات و زانستی و بەئەزموون 
بن لە بوارەكەیدا، دەبێ‌ وەزیرەكان هەمووی حیزبی نەبن و كەسانی گەنج 
ئەو پۆستانە بگرنە دەست و یەكێتی و پارتی ئیدیعای ئەوەیان دەكرد كە 
نەتەوەییان كۆكردووەتەوە و  ئینتیمای  لە  ئەم كەسانی  ئەقڵ پیرو دوور 

چەندین ساڵ هەمان دەمووچاومان پێدەفرۆشنەوە.
تۆ بڵێی ترسی ئەوەیان نەبێت كە رۆژێ‌ میللەت بەڕوویاندا بتەقنەوە؟

ئەمەیە  مەدەنی،  كۆمەڵگای  و  دیموكراسی  ناوی  ناشرینكردنی  ئەمەیە 
لەكەداركردنی حكومەتی تەكنۆكرات و پسپۆڕی، ئاخر وەزیری وا هەیە فڕی 
بە وەزارەتەكەیەوە نییە،ئەگەر بێدەنگی و ماتی و ناهۆشیاری كۆمەڵگاكەمان 
نەبێت نەدەكراڕێگە بەو كەسانە بدەن كە لەو شوێنانەدا بن، ئەگەرشۆڕشگێڕ 
و پێشمەرگەی دێرینن سەرچاومان،یەكێتی و پارتی پارەی دنیایان هەیە بۆ 
لەماڵەوە خزمەتیان ناكەن؟ چیان دەوێ‌ بۆ بۆیان ناكەن؟ ئەو قسەیەش هەیە 

كە دەڵێ‌ “كۆمەڵگای نەخۆش، دەسەڵاتی نەخۆش بەرهەم دێنێ‌“.
 لەكۆتایدا پیرۆزتان بێت وەزیرزادە تەكنۆكرات و زانستییەكان.!!

ئاڵای من ئازادییە..؟
  ئە وكاتەی ئازادیم پێدرایەوە شەڕی ئاڵاش دە كەم

رەنگە زۆر كەس قسەی لەبارەی “ئالا”وە كردبێت، بەوپێیەی زیاتر لەهەر 
شتێكی دیكە هەستی نەتەوەیی و ناسیۆنالیستی دەبزوێنێت، لەسەرەتای ئەم 
ئێستای  ئاڵای  داگرتنی  بە  سەبارەت  بریارێكی  هەرێم  سەرۆكی  مانگەدا 
ئێستاش  لە  بەر  ساڵێك  چەند  ئەو  پارتەكەی  هەرچەندە  دەركرد،  عێراق 
ئاڵایەی  ئەو  داگرتبوو؟  ئاڵایەیان  ئەو  خۆیاندا  حەكمی  ژێر  ناوچەكانی  لە 
عەرەبە فاشیزمە توندڕەوەكان پێی دەڵێن ئاڵای نیشتیمانی عەرەب و دەڵێن 
بە ئاڵای بەعس و  تێدایە، كوردیش  پیرۆزی  اكبر”ی گەورە و  “اللە  ناوی 
كوشتن و بڕین و تۆقاندن و خوێنی دادەنێت.. رەنگە سەرۆكی هەرێم بەبێ‌ 
دەستوری  )12(ی  مادەی  لە  كە  وروژاندبێت،  مەسەلەیەی  ئەم  مەبەست 
هەمیشەیی عێراقیشدا ئاماژە كراوە بە دانانی سروود و ئاڵای نوێ بۆ عێراقی 
فیدراڵ!!، كەچی ئەو هەڵا گەورەیەی لە بێ‌ ئاكاری میدیایی عەرەبی و نا 
تێگەیشتنی عەرەبەكانەوە بۆ هەڵچوونی هەستی رەگەزپەرستانەی عەرەب 
بەگشتی نایەوە، نەدەكرا ئاڵای سەردەمی شۆڕشی عەبدولكەریم قاسمیشی 
هەڵبكردایە، چونكە بەشێكە لە خۆدزینەوە لە هەڵنەكردنی ئاڵای عێراق، من 
كە خاوەنی ئاڵای خۆم بم ئیدی ئاڵای وڵاتێكی ترم بۆ چییە؟ ئێوە ناوی 
نوێ‌ و سمبوولەكانی  كامەیەئاڵای  ئەوەیە  گرنگ  نییە،  گرنگ  دەنێن چیی، 
چین و لەژێر ئاڵای نوێدا چەن پشوو دەدەیت و چۆن دەحەسێیتەوە؟ یاخو 
ئایا ئێمە بەڕاستی ئاڵامان خۆش دەوێت؟ئایا تا چەند توانیومانەڕێزلە ئاڵا 
و گەورەیی ئاڵا بگرین؟ لەكاتێكدا ئاڵای ئازادی و مافی مرۆڤ و یەكسانی 

و دادپەروەری و دیموكراسی و لێبووردەیی و خۆشەویستی و ڕاستگۆیی 
و .. لەزۆر شوێنی ئەم وڵاتەدا بوونی نییە، من بۆ شەڕی ئاڵایەك بكەم كە 

ئاڵای حزب لەو پیرۆزتر بێت؟! 
بەهەرحاڵ ئەم بڕیارەی كوردستان لە كاتێكی ناسكدا بوو، جگە لەوەی 
ناوچەكانی  و  كەركوك  كردنەوەی  ئاسایی  لەسەر  نێگەتیڤی  كاریگەری 
لە  هەندێك  لەلایەن  140ی  مادەی  كردنی  جێبەجێ‌  و  دەبێت  دەوروبەری 
عەرەبەكانەوە قورستر كرد لەبەرامبەردا سەرانی سیاسی كورد و هەردوو 
پارتی خاوەن حكومەت خەریكە كێشەی كەركوك وەك مەسەلەی قودس لێ‌ 

دەكەن و هەر بەدەم و وتار دەڵێن كەركوك ئەمەیە و ئەوەیە.
دەكرێت سەرۆكی هەرێمێ داوای مافێكی سروشتی بۆ هاونیشتیمانییەكانی 
بكات، ئەگەر كێشەی لەوە ئاڵۆزتر و گرفتی لەوە نالەبارتری نەبێت، ئاخر 
سەرۆك، ئێمەش دەزانین ئەوە ئاڵای بەعس و ئەنفال و هەڵەبجەیە! بەڵام 
نازانیین كامە ئاڵای ئازادی ڕادەربڕینە؟  كامە دروشمی پشت ئەو ئاڵایەیە 
كە من خۆم بە خاوەنی بزانم؟! ناكرێت نازانم كەمن چیم وبۆچی لە نائارامی 
و دەردەسەری و نەبوونی و دڵ تەنگیدا بژیم، هێشتا كورد نیوەی لەتێكی 
لە دەمی عەرەبە ناسیۆنالیستەكان دایە خەڵكی ئەو ناوچانەش بە گومان و 

ڕەشبینییەوە دەڕواننە هەوڵەكانی كورد بۆ كەركوك و دەورووبەری. 
كەی من بوومەوە بەخۆم و توانیم ئازاد بم،كەی شەڕی خاك و ئاوەكەم 

تەواو كرد ئەوسا دەتوانم شەڕی ئاڵاكەشم بكەم.

دۆنكیشۆتەكانی وڵاتی من..!!

ئەگەر هەركەسێك رۆمانی )دۆنكیشۆت(ی خوێندبێتەوە و تاوێكی چاك 
پێنەكەنیبێت، دەكرێت تۆزێ بە تێفكرینەوە لێكدانەوەیەكی خێرای بۆ بكات 
بەڕەوشتی ئێستای بەرپرس و خاوەن مۆنیكا و تەلار و فرۆكە و كۆمپانیا 

بازرگانییەكان، بەڵام بە شێوەیەكی دی.
ژێریان  شینەی  ئەسپە  بە  ناكەن  باریك  دارێكی  ئێمە  دۆنكیشۆتەكانی 
بەڵكو نیسان پتڕۆڵی علوج و ئەڤەلۆنی بەرتیل و فڕۆكەی خوێنی شەهیدان 
بەكاردێنن لە كەیف و سەفاكانیاندا، دۆنكیشۆتەكانی وڵاتی من هەر خۆیان 
نین بە تەنیا، بەدەیان دەمڕووتی چەك بەدەست و گەنجی ملهوڕیان لەگەڵدایە 
كەسێك  دژی  لە  ئێمە  دۆنكیشۆتەكانی  هاوڵاتی،  بە  كردن  سوكایەتی  بۆ 
ناجەنگن جگە لە میللەت، گیرفانی میللەت دەبڕن، نانی هەژاران و نەداران 
دەخۆن، سوكایەتی بە دایكی شەهید و باوكی پیری ئەنفالكراوان دەكەن.

تێركردنی  بۆ  بترازێ‌  لەوە  نییە  ئامانجێكیان  ئێمە  دۆنكیشۆتەكانی 
شەهوەتە بۆگەنەكانی خۆیان و گرەوكردن لەسەر باشترین سۆزانییەكان، 
ماستاوچی  سەرەڕای  حیزبن  پیاوی  سەدان  ئێمە  وڵاتی  دۆنكیشۆتەكانی 
و مەرایی كەرەكانی دەوروپشتیان، مەسەلەكەش لەوە دایە بەرپرسەكانی 
لای ئێمە ئێستا خۆیان بە باوك و سەروەر و قارەمانی نەبەرد و پیاوی بە 
ویقا و شۆڕشگێڕی بەوەفا و خۆبەختكاری دەستكەوتەكانی نەوەی نوێ‌ 
دەزانن و نەوەی نوێش بەبێ‌ مەعریفە و هەڵه‌شە و ئاژاوەگێڕ و ناڕۆشنبیر 
وەسفدەكەن، دەكرێت بەرپرسەكان ئەوە نەزانن كەڕۆژێك وەك دۆنكیشۆت 
ئەو  و  خۆیان  دوای  نەتەوەیەكی  چەند  دەمی  خۆشه‌ی  بنێشتە  بە  دەبن 
سەروەرییانەی ئێستا تۆماری دەكەن چەندڕۆمانێكی باشی لێ‌ دەردەچێت 

بۆ پێكەنین!

چۆن باوەڕ بكەین كەركوك بەشێكە
 لە هەرێمی كوردستان؟

پێدەچێت كوردێكی ناسیۆنالیست پێچەوانەی ئەو مانشێتە پرسیار بكات‌و 
كوردستان”,  هەرێمی  لە  نیە  بەشێك  كەركوك  بكەین  باوەڕ  بڵێت‌:”چۆن 
بەڵام گەر واقیعبینانەو مەیدانییانە تێفكرینە مەسەلەكە، بڕوانین لەو هەوڵ‌و 
چالاكی‌و بەرنامانەی”هەرێمی كوردستان” لەدوای پرۆسەی ئازادی عێراقەوە 
پێشكەشی ئەو شارەی كردووە، ئەنجامێكی ترسناكمان بەرچاو دەكەوێت.

“كەس بۆی نیە موساوەمە لەسەر كەركوك بكات”‌و چەندین دروشم‌و 
سەرە دێڕی كوردانەی وامان بیستووە‌و بەبەردەوامی بەر گوێمان دەكەون 
لەلایەن سەركردایەتی سیاسی كورد‌و رۆشنبیرە كاربەدەستەكانی حیزب‌و 
نرابێت  تەندروست  پراكتیكی‌و  لەوەی هیچ هەنگاوێكی  بەدەر  حكومەتەوە، 
كورد‌و  سەركردایەتی  كورد‌و  گەلی  دەبێت  مەسەلەیەدا،  ئەو  بەڕووی 
توركمان‌و)عەرەبی  كەركوكدا  لە  بزانن   باش  راستییە  ئەو  كاربەدەستانی 
رەسەن‌و ناڕەسەن(‌و مەسیحی‌و تەنانەت نەوەی جولەكەیشی تیادا دەژی، 
ئەم راستییە بسەلمێنین،  هەر كەركوكییەكی غەیرە  بە ووتە  تەنها  نابێت 
دەڵێن:”ئەمانەن  كوردەكانیش  كەركوكییەكە  لە  بەشێك  تەنانەت  كورد، 
مرۆڤ؟”،  مافی  ئازادی‌و  سەردەمی  پیاوەكانی  دیموكراتی‌و  رێبەرانی 
شۆخییان بە دیموكراسییەت‌و مەدەنییەتی هەرێمی كوردستان دێت، بەڵگەی 
دوای  بەوەی  رەخنەكانیان،  پاڵپشتی  بۆ  روو،  دەخەنە  ئاشكرایش  روون‌و 
سێ‌ ساڵ‌ونیو دوای رزگاركردنی كەركوك، دەسەڵاتدارانی كوردو هەرێمی 
ئارامی‌و  توانیوێتی  چەند  تا  كردوون،  پێشكەش  خزمەتێكی  چ  كوردستان 
دووبەرەكی  تیژی‌و  توندو  تیرۆر‌و  دەستی  بكات‌و  بەرقەرار  ئاسایش 
بگەڕێنێتەوە سەر رێی  تێگەیەندراو لادەرەكانیش”  هەڵە  “بە  بەرێت،  لەناو 
هاوبەشی  مێژووی  بە  گفتوگۆ”،بۆدرێژەدان  و  پێكەوەژیان‌ودۆستایەتی 

لە  جگە  كوردستان  هەرێمی  یاخود  شارە،  ئەم  كۆمەڵایەتی  كلتوری‌و 
بانگەشەی میدیایی، كەی‌و چۆن‌و بە چ شێوەیەك دەرگای حیوار‌و دیالۆگی 
لە  چ  بزانێت  تا  كردووە،  واڵا  ئۆپۆزسیۆنەكان  یاخود  لەلایەنە)نەیارەكان( 
هەگبەی سیاسی‌ومەعریفی‌و فەرهەنگی‌و عەقڵییەتی ئەو گروپانە هەیە، كورد 
“دانیشێت،      لەگەڵ هەموو”  لایەك بەوەیە بچێت  پێویستی  لە كەركوكدا 
وەكویەك  گفتوگۆكان  مێزی  فەرمانگەكان‌و  بارەگاو  بەردەم  دیواری  نەك 
هەڵپەسێردراو بن، دیارە هەرێمی كوردستان ئەوەی لەبیر چووە  “دیالۆگ‌و 
داوا كردنی ماف”، بەشێكن لە پرەنسیپەكانی دیموكراسی‌و ئازادی بیر‌وڕا 
دەربڕین، ئایا حكومەتی هەرێمی كوردستان هەرگیز پرسیارگەلێكی لە خۆی 
سەدری(  رەوتی  عەرەبی‌و  گردبوونەوەی  توركمانی‌و  )بەرەی  كردووە، 
بەرنامەیان چیەو داوای چی دەكەن ‌و چییان لەگەڵ بكرێت باشە، هەرێمی 
پارت‌و  چەندین  بەڵكو  نەكردوە،  ئەمەیان  نەك  بەرپرسەكانی  كوردستان‌و 
نایانەوێ‌  خستووە،  پشتگوێ‌  كەركوك  لە  كوردیشیان  گروپی  لایەن‌و 
پەیوەندی  پردی  روخاندنی  هۆی  بووەتە  ئەمە  كە  دانیشن،  لەگەڵیاندا 
سیاسی‌و وا بەرە بەرە بۆ نێو ریزەكانی كۆمەڵگەی كەركوك دادەبەزێت، 
جگە لەمانە هەرێمی كوردستان تائێستا چەند لێكۆڵینەوەو دیراسەی لەسەر 
رەوشی كەركوك كردووە، چەند كۆنفرانسی بۆ)كەركوكییەكان( بە هەموو 
“عەریزە  دەمی  تاكەی  ئەی هەرێمی كوردستان  داوە,  پێكهاتەكانەوە ساز 
ناوی “كەركوك”ی كردوون، هەریەكەو  بەرەڵڵای  ناگرێت‌و  نووسەكان”ی 
لە شارۆچكەو گوند‌و كۆڵانێكدا، لەنێو سایت‌و رۆژنامە‌و گۆڤار‌و میدیاكاندا 
بەرپرسی حكومەتی  ئێستا چەند  تا  دەكەنەوە،  گەرم  بە كەركوك  گیرفان 
چ  تائێستا  كردووە،  توركمانی  عەرەبی‌و  كەركوكی  سەردانی  هەرێم 
شۆڕشگێڕێكی حكومەتی هەرێم حەویجە‌و زاب‌و ریاز‌و سلێمان بەگی بەسەر 
لەواقیع‌و  ئەم شارەدا  لەناو  كەركوكییەكان  كوردە  لەكاتێكدا  كردووەتەوە، 
چاویان  زەردەی  لەدوورەوە  گەیشتوون‌و  مەسەلەكە  رەوش‌و  راستی 
دێت‌و كەس گوێ‌ لە خەم‌و رازەكانیان ناگرێت، لێكدانەوەكانیان بە)سووك( 
پارتی(  واتا)یەكێتی‌و  كەركوك  لە  كوردستان  هەرێمی  دەكرێت،  تەماشا 
لەنێوان ئەم دووانەشدا پارتی دەسەڵاتداری یەكەمی هەرێمی كوردستانە، 

كەچی ئەو هەوڵە كەمەی یەكێتی بۆ كەركوك دەیدات‌و دەیەوێ‌ هیچ نەبێت 
رەوشەكە وەك خۆی راگرێت، پارتی وازی لە كەركوك هێناوەو خەریكی 
حیزبایەتییە، جا نازانم نوێنەرانی پارتی لەم شارەدا شیاوی ئەوە نین كە لەو 
پۆستەدا بن‌و دەنگی شارەكە ناگەیەنن بەسەرووی خۆیان‌و هەر خەریكی 
ئەوەیە  پارتی  ناوخۆی  پرۆگرامی  بەرنامە‌و  یاخود  تایبەتین،  بەرژەوەندی 
كار بۆ كەركوك نەكات، خۆ ئێمەی كەركوكی ئەوە قسە نابەرپرسیارێتییەی 
حكومەتی هەرێممان چاك لا روونە كە دەڵێت:”با كەركوك یەكلایی ببێتەوە 
ئەوسا هەموو شتێكی بۆ دەكەین”، كاتێك كار بۆ كەركوك نەكەن، پڕۆژەو 
ستراتیژو بەرنامەی خۆتانی تیا بەكار نەخەن، كەركوك چۆن دەبێتەوە بە 
بەشێك لە هەرێمی كوردستان، ئەو دەمەی كەركوك یەكلایی ببێتەوە، ئیدی 
كەركوك پێویستی بە هەرێمی كوردستان نییە، خۆی دەوڵەمەندترین شاری 
ناوچەكەیە، چ جای لەسەر هەرێمی كوردستان بێت یان حكومەتی ناوەندی 
یان هەرێمێكی فیدراڵی سەر بەخۆ بێت، ئەوە دەتوانێت خۆی دەوروبەرو 
مەسئولەكانیش تێر بكات، نازانم سەرباری ئەم بێ‌ بەرنامەیی‌و بێ‌ پلانی 
بێ‌ خزمەتی‌و گەندەڵییە زۆرەی بەرپرسە كوردەكانی كەركوك‌و تێگەیشتنی 
عەرەب‌و توركمان‌و ئەوانی دیكەی شارەكە، لەوەی”ئەگەر كەركوك ببێتەوە 
بە بەشێك لە هەرێمی كوردستان” ئەمان زیندە بەچاڵ دەكرێن, ئیدی كورد 

چۆن رووی دێت بڵێت:”كەركوك بەشێكە لە هەرێمی كوردستان.

باتیرۆریش بخەینەسەرصەدام..

یان  ناوەراست  لەرۆژهەڵاتی  جیهانییەوبەتایبەتی  دیاردەیەكی  تیرۆر، 
وڵاتانی ئیسلامیدابڵاوە، مەبەستەكانی تیرۆر زۆرە، بەڵام لەعێراقدابۆتێكدانی 
ئارامی و ئاسایش و رێگەگرتن لەدیموكراسی، ئازادی، هاوڵاتیان، لەرێگەی 
بەتایبەت  دیاردەیە  ئەم  دەسەڵات،  بۆچەسپاندنی  یاخود  توندووتیژییەوە، 
ئەمان  دەدەن،  یارمەتیان  وڵات  دەرەوەی  یاریدەدەرانی  و  به‌عسییەكان 
بەناوی )مقاومە(وە دژی داگیركەرو خەڵكی سڤیلی بێ‌ تاوان و بەرپرسانی 
سەرچاوەكەی  ئیسلامەوە،  بەناوی  دەكوژن  ئایینی  پیاوانی  یان  حكومی، 
هەمووی حزبی بەعسە، بەزۆری لەسوریاو ئێران و چەند وڵاتێكی دیكەوە 

یارمەتی دەدرێن بۆ ئاژاوەنانەوەی نەتەوەیی و مەزهەبی.
و شیعەو  كوردوعەرەب  كەسی  بەهەزاران  وبەعس  بەهەرحاڵ سەدام 
لەسێدارەدانی  و  ئاسایی  مرۆڤی  زیندەبەچاڵكردنی  و  كوشت  توركمانیان 
تیرۆر  سەدام،  دارودەستەكەی  نەمانی  دوای  بەڵام  پێشمەرگە،  سەدان 
ودەزگاكانی  دام  بۆسەر  ئامانجەكانیان  زۆرترین  و  كرد  لەعێراق  رووی 
حكومەت و لەهەمووی خراپتر شەهیدكردنی دەیان سەركردەو پێشمەرگەی 
بەتواناو قارەمانی خاوەن سەروەری، تیرۆركردنی ئەم كەسایەتییە قارەمان 
و رۆشنبیروپایەبەرزانە، هەروەكو لەسێدارەدانەكانی كاتی بەعس و گۆڕە 
بەكۆمەڵەكان و ئەنفال وایە، چونكە ئەوساخەڵكی ئاسایی دەبووە ئامانجیان، 
ئێستا پلەدارو لێپرسراوان و هاوڵاتیان و پارێزەرانی ئارامی و  ئاسایش، 
و  تاوانەكانی سەدام  پاڵ  بخەینە  ئەگەرتیرۆریش  زیادە،  زیاد هەر  چونكە 
لاوازی  و  لەكزی  روو  دیاردەیە  ئەم  بەدڵنیاییەوە  ئەوە  بەعس،  سەرانی 
قودسەكانن  وفیدائی  بەعسی  زۆربەیان  تیرۆرستەكان  چونكە  دەكات، 
سەركردە  لەبەرخاتری  ئەوكات  بیانییەكان،  لەتیرۆرستە  رێژەیەك  لەگەڵ 
لەترسی مەرگی  بدەن،  ناشرینەكانیان  ناتوانن درێژەبەكارە  دۆڕاوەكانیان، 

پاڵەوانەكانیان!!

كێ‌ فریای وانەكانمان دەكەوێت؟

لەدوای نزیكەی دووساڵ لە ئازاد كردنی شاری كەركوك و گەڕاندنەوەی 
لە  نەتوانراوە  ئێستاش  كەچی  كوردی،  زمانی  و  نیشتیمان  باوەشی  بۆ 
وەزارەتی پەروەردەی هەردوو ئیدارەكە و ئەو هەموو بەڕێوبەر و مامۆستا 
و سەرپەرشتیارە كەركوكییەوەكتێبێك ئامادە بكەن بۆ خوێندنی كوردی لە 
دەخوێنێت،  پەروەردەیەكیان  ئاوازی  لە  و  مەكتەبە  هەر  چونكە  كەركوك، 
خۆ هەقی ئەوەمان نییە گلەیی لە وەزارەتی پەروەردەی سلێمانی و هەولێر 
لە  كەمتر  كەركوك  كەركوك،چونكە  لە  كوردییەكان  وانە  كتێبی  لە  بكەین 
وانەیەك  هەر  لە  ساڵە  چەندین  ئەوە  ئەوان  بەڵام  كراوە،  ئازاد  دووساڵە 
بەغداد چاپ دەكران،  لە  كتێبانەی  لەو  كتێبی جیاواز دەخوێنن، جگە  دوو 
بەهەرحاڵ زۆر سوپاسیان دەكەین كە هاوكاری زۆریان كردووین، بەڵام 
لە مەیاندا نا، چونكە)دەستە چەورەكەی خۆیان بە سەری ئێمە سڕی(، هیچ 
لەوكتێبانەی  جگە  بڵێنەوە،  دیكە  لایەكەی  كتێبی  نەبوون  ئامادە  لایەكیان 
هەردوو  كەركوك  لە  بەڵام  بەغداش،  ئەوانەی  و  ناوە  دایان  خۆیان 
بەسەرماندا،  دەكەن  دابەش  خۆیان  چاپكراوەكانی  كتێبە  پەروەردەكە 
نازانم دەیانەوی فێری)سۆرانی و بادینیمان بكەن(بەیەكەوە،یان مەسەلەكە 
پەروەردەكردنی كوردانەیە، نموونەش كتێبی كوردی ئێمەیە..نزیكەی چوار 
مانگە كتێبی سلێمانی دەخوێنین، كەچی ئێستا دەڵێن كتێبی كوردی هەولێر 
بۆ بەكەلۆری داخڵە، كە نزیكەی دومانگ لە خوێندنمان ماوە و زۆربەشی 
بە بادینی نووسراوە،یان مێژووی كورد پاش سێ‌ مانگ لە خوێندن، ئێستا 
مەلزەمەیەكی دەستنووسیان بەهەردوولا بۆ كردووین، چەندە باسی كورد 
دەكات ئەوەندەش باسی عەرەب دەكات و لەسەر حیسابی خۆمان لەچاپمان 
داوە، جوگرافیا لە هەندێك مەكتەب جوگرافیای كوردستان دەخوێنن و لە 
هەندێكی دیكەش هی عەرەب، بۆ پەروەردەی ئیسلامیش بەخوا وا بڕوات 

بۆ ساڵێكی دیكە نیوەی قورئانمان پێ‌ لەبەر دەكەن.
مافی  خوێندكار  منی  بۆ  ئاخر  دەگۆڕن،  پێ‌  كانمان  مەلزەمە  ئەوەندە 
دواییدا  لە  و  دەخوێنم  مانگێكە  چەند  كە  بچێت؟  بەفیڕۆ  خوێندنم  ساڵێكی 
كتێبێكی دیكە بخوێنم، سەرباری ئەم بارو دۆخە ناهەموارەی تێیدا دەژین 
هەموو  لە  ئەوە  دیكەش،  شتی  و  كارەبایی  بێ‌  و  ناوخێمە  و  ترس  و 
خوێندنگەكانداڕووی داوە، ئەی نازانن ساڵێكی خوێندنمان بەفیڕۆ دەچێت؟ 
ئێمەی كورد ڕۆژێكی خوێندنمان بۆ زۆرە چ جای ساڵێكی خوێندن، ئەمەیاری 
كردن نییە بە مێشكی خوێندكار، من مێژووی عەرەب و جوگرافیاكەیم بۆ 
چییە لە كاتێكدا مێژوو جوگرافیای خۆم نازانم، یان لەوانەی مێژووی كورد 
و زمانی كوردیدا ناوی یەك كەسایەتی و قارەمان و سەركردەی كەركوكی 
تیا نەبێت بە دەگمەن نەبێت، بەهیواین زوو چارە بكرێت با خوێندنەكەمان بە 
فیڕۆ نەچێت، دەكرێت لێژنەیەك پێك بهێنن لەهەردوو لا بۆ دانانی پرسیار.

دادوەرانی كورد و دادگایكردنی سەرانی بەعس..

كیمیاوی   عەلی  و  سەدام  بەتایبەتی  بەعس  سەرانی  دادگایكردنی 
ژیانێكی  و  پیبێت  دوایی  مەینەتییەكانمان  ئەوەی  بۆ  نزیكبووەتە‌وه‌، 
زامنكراومان هەبێت و برینی ئەنفال و كیمیاباران و شەهیدكردنی رۆڵەكانمان 
سارێژبێت، پێویستە چی بكەین لە دادگایكردنی سەدام و دارو دەستەكەیدا؟ 
وەك  كەدەتوانن  هەیە،  شارەزامان  باڵاو  دادوەری  بەدەیان  لەكاتێكدا 
دادوەرەعەرەبەكان داكۆكی لەمافی خۆمان بكەین و ئەوتاوانبارانەدادگایی 
بۆچی  دەیكەم،  هەڵوێستێكە  ئەوە  دەربكەن،  سزادانی  بڕیاری  و  بكەن 
ئایا ئاست و بڕوانامەكانیان ڕێگرە یان  دادوەرانی كوردبەشداری ناكەن؟ 
جیاوازی نەتەوەیەیی؟ یان ترس؟ یان كەم زیرەكی و بێ‌ ئەزموونی؟ یان 

ڕای شەقامی عەرەبی ڕێگرە؟
 وەڵامی ئەم پرسیارانە لای دادوەرانی كورد و بێدەنگییەكەیانە، لەكاتێكدا 
كورد  نەتەوەی  بە  دژ  رژێمەكەی  و  سەدام  تاوانەكانی  زۆری  زۆربەی 
مافی  دووەم  نەتەوەی  وەكو  عێراقدا،یان  لە  كورد  لەناوبردنی  بۆ  بووە، 
ئەوەمان هەیە بەڕێژەیەكی بەرچاو دادوەرمان هەبێت لەو دادگایی كردنەدا 
بە هەرسێ‌ قۆناغی دادگایی كردنەكەوە، هەر لە ئاشكرا كردنی بەڵگەنامەو 
دۆكۆمێنتی تاوانەكان و شاهیدیدان و دواتر دادگاییكردن و لێپرسینەوە و 
بڕیاری سزادان، لە قۆناغی دوودا پێنج دادوەر بەشدارە و لە قۆناغی سێ‌ 
دا نۆ دادوەر بەشدارە، ئەگەر بڵێین: ترسی تیرۆركردنی دادوەرانمان هەیە 
وەكو ئەو دادوەرەی تیرۆر كرا، ئەوە دەڵێین: ئێوە لە كوردستانی ئارامدا 
نییە )جوحان( دادوەری عێراقی زۆر  نەبێت، ئەی ئەوە  دەژین و ترستان 
بە ئازادانە باسی دادگایی كردنی سەدام و سەرانی بەعسی فاشی دەكات، 
دەڵێت: من ئەو دادوەرەم كە ناوم ئاشكرایە لە دادگاییكردنی سەرانی بەعس 
ئەندامی  نورەدین(  )دارا  وەكو  هەیە  گەورەمان  دادوەری  ئێمەش  خۆ  دا، 
ئەنجوومەنی حوكمی پێشوو، یان مافناس شێخ لەتیف شێخ مستەفا، زۆر 

دادوەری تر كە لە توانایاندایە بەبێ‌ ترس وەكو پێشمەرگەیەك بەرەو رووی 
ئەو تاوانبارە ببنەوە.

 بۆیە باشتروایە هەوڵ بدەین گەر بەیەك دادوەریش بێت، بەشدار بن 
ئەوەی  بۆ  بەعسدا،  سەرانی  و  كیمیایی  عەلی  و  سەدام  دادگاییكردنی  لە 
خۆمان بڕیار لەسەر چارەنووسی دوژمنە سەرسەخت و لە مێژینەكەمان 
بدەین و برینی دڵی سەدان و هەزاران دایك و باوكی شەهید و كچ و كوڕی 
دادگاییكردنی هەموو سەرانی  بكەین  داوا  یان  بكەین،   ئەنفالكراو، سارێژ 

بەعسی فاشی بهێننە كوردستان، چونكە ئارامترین ناوچەیە لە عێراقدا.

لەتەعریبی نەتەوەییەوە بۆ مەزهەبی
دەسەڵاتیان  عێراقییەوە  دەوڵەتی  دامەزراندنی  لە  سوننەكان  هەرچەند 
و  شەڕەنگێزی  بەهۆی  ئێستا  لە  بەر  )37(ساڵ  بەڵام  بووە،  دەستەوە  بە 

كودەتای تۆتالیتارییەوە توانییان بەتەواوی دەسەڵات كۆنتڕۆڵ بكەن.
خراپترین سەركردە و خراپترین ماوەی دەسەڵات حكومڕانی)سەدام(ی 
دیكتاتۆر بوو كە دەبینین لە بەندینخانەدا گۆرەوییەكانی دەشوات .. ماوەی 
سنوورییەكانی  كوردییە  ناوچە  مەزهەب،  سووننە  سەدامی  دەسەڵاتی 
ناوچەكانی  بۆ  ڕاگوێزكرد  كوردەكانیشی  و  هاوردە  عەرەبی  لە  كرد  پڕ 
عێراق، لەنێو ئەوانیشدا عەرەبی شیعەیش هەبوون، ناوچە سنوورییەكانی 
)كەركوك، خانەقین، مەندەلی، حەویجە، خورماتوو(و دەورووبەری پارێزگای 
كەركوك بەر ئەم شاڵاوە دڕندەییە كەوتن، لەدوای ڕووخانی ڕژێمی بەعس 
تەعریب  كە  دەیڵێینەوە  و  دەمانەوێت  كورد  ئێمەی  ساڵی)2003(ەوە  لە 
ناشرینترین دیاردەیە كە كار لە گۆڕینی ژیانی مرۆڤ بكات لەڕووی نەتەوە 
و ئایین و جوگرافیا و زمان و ڕەگەزەوە، تەعریب گۆڕانی بەسەر عەقڵ و 
ئایدیا و ژیانی مرۆڤی كورددا هێنا، ئەوەتا هەر سوونەكان لە ناوچەكانی 
)لەتیفیە، دۆڕا، مەحمودییە(و زۆر شوێن تەعریبی مەزهەبی بەڕێوە دەبەن و 
شیعەكان زۆر پێی قەڵس و نیگەرانن و دەڵێن: ئەم كارە قێزەونە دژی ئاین 
و ژیان و سروشتی مرۆڤایەتییە و داوا دەكەن ئەو شیعانەی ناوچەكانی 
خۆیان پێ‌ چۆڵكراوە بگەڕێنەوە بۆ شوێنی خۆیان، ئێمەش دەڵێین: زۆرڕاستە 
ئەوان مافی ئەوەیان هەیە بگەڕێنەوە بۆ ناوچەكانی خۆیان، باشتر بزانن 
كورد زۆر لەوە خراپتری پێكراوەو پتر لە )65( ساڵ تەعریب و تەبعیس 
ئێستاش  وە  لێكراوە،  ئاینیشی  و  نەتەوە  گۆڕینی  داوای  تەنانەت  كراوە، 
مافی خۆیەتی داوای گەڕاندنەوەی ناوچە تەعریب كراوەكان بكات، كە لە 
ژێر دەستی عەرەبی هاوردەدا وێرانكراوە، بۆیە دەڵێم:)جەعفەری( بڕگەی 
فیدراڵی لامەدە، ڕۆژێك هەر پێویست دەبێت، چونكە تەعریب هەر تەعریبە 
با دڵگران نەبن، كە  گەر مەزهەبی بێت یان نەتەوەیی و برایانی شیعەش 
داوای گەڕاندنەوەی كەركوك و ناوچەكانی دیكە دەكەین بۆ سەر هەرێمی 
كوردستان، چونكە خاكی كورد و كوردستانە و دەسەڵاتیش وەكو )سەدام(

بۆ كەس ناچێتە سەر!

ئایا لەداهاتوودا كەركوك ئارامی بەخۆوە دەبینێت؟

هێمن  شارێكی  باشترو  پاراستنێكی  زیاترو  ئارامی  داوای  هەمووان 
هەڕەشەو  رفاندن‌و  كوشتن‌و  تەقینەوەو  لە  دووربێت  شارێك  دەكەین، 
تۆقاندن، گوزەران تیایدا مەحاڵ نەبێت و تاكەكان تیایدا سەرگەردان نەبن، 
بێت، شار  ئاسودە  كە شار  دەبێت  فەراهەم  كاتەوە  لەو  تاك  ئاسوودەیی 
وەك پنتێكی یۆتۆپیایی لە دانیشتوان‌و ئەنتی جیاوازو فرە بۆچوون، چونكە 
شار  بۆیە  نزیكەكانە،  دوورو  روانینە  دەنگ ‌و  كۆبوونەوەی  پێگەی  شار 
پێویستی بە ئارامی هەیە بۆ ئەوەی ژیان بەردەوام بێت، ئارامی شار، ئارامی 
كۆمەڵایەتی‌و سیاسی‌و ئابوری‌و فەرهەنگی‌و رۆشنبیری دابین دەكات، ئەم 

لایەنانەش ژیان دەبەن بەڕێوە.
لە شارێكی وەكو كەركوكدا، ژیان بۆخۆی جەنگە‌و ترس لە شۆستەكان 
دەبارێت‌و هەناسەكانت ون دەبن، لەو شارە ژیان لە مەترسیدایەو هەمیشە 
مردن لێتەوە نزیكە، بەڵام پێیت نەگەیشتووە! كەواتە ئاسۆیەك، یان كلیلێك 
نزیكەی  ئەوەش  ئارامی، سەرباری  ئاسودەگی‌و  بۆ  بگێڕێتەوە  ژیان  هەیە 
“حەوت سەد هەزار كەس” ژیان دەكەن لەو شارەدا، باری ئەمنی ئەم شارە 
نارەحەتین  دڵگرانین،  پێی  زۆربەمان  كردووە،  بێزار  بێتاقەت‌و  زۆربەمانی 
بەو رەوشە، بەڵام هێشتا بێهیوا نەبووینەو باوەڕێكی تەواومان بەدوا رۆژی 

شارەكە هەیە، ئەویش لەبەر چەند هۆیەك:
یەكەم: مادەی 140 “قومارە بێماناكەی سەركردایەتی كورد” كە ئەگەر 
لەو  كە  دەگەڕێتەوە،  كەركوك  بۆ  ئارامی  بكرێت  جێبەجێ‌  نەخواستە  خوا 
بارەوە زۆر رەشبینم، لەبەر ئەوەی “ئەو كڵاوەی حكومەتی بەغداد دەیكاتە 

سەرمان،سەركردەكانمان بۆیان دووریوین”.
ئەمەك  بە  خەمخۆری  دڵسۆزو  كەسی  كۆمەڵێك  شارە  لەو  دووهەم: 
بەرپرسە  ئەو  لەناو  دەكەن‌و  دابین  كەركوك  ئاسایشی  ئارامی‌و  كە  هەن 
گەندەڵ‌و تاڵانچییانەدا بەویژدان‌و ئاكارەوە كار دەكەن، بۆ نموونە “عەمید 
خەتاب‌و عەمید سەرحەد” كە زیاد بگۆیی نییە، بڵێم لە 60%ی ئەم رەوشە 
ئەمنیەی ئێستای كەركوك ئەوان رایانگرتووە، چونكە لە نزیكەوە چاودێریی 

ئەمنیدا  بواری  لە  ئەوانەی  بەتایبەت  بەرپرسەكان دەكەم،  ئیشەكانی  كارو 
لێگرتن،  رێز  ناوهێنان‌و  شایەنی  ئەوان  نیەو  موجامەلە  ئەمە  دەكەن،  كار 
دەگەڕێن  ئەمنییەكاندا  كەلێنە  بەدوای  و  ئەنجامدەدەن  پشكنینەكان  ئەوان 
یەكێتی‌و  ئەفسەرێكی  ناوهێنانی  هەروەها  دەكەنەوە،  پڕ  بۆشاییەكان  و 
بن،  لەوحیزبانە  بەیەكێك  سەر  باهەریەكەیانیش  نییە،  پارتی  ئەفسەرێكی 
بۆ  بەردەوامیان  سەركەوتن‌و  هیوای  دەكەن،  كەركوك  خزمەتی  ئەوان 
توندڕەوو  چەكدارە  لەلایەن  بەبەردەوامی  ئەوەشم  ئاگاداری  دەخوازم، 
و  دادەنرێت  لەناوبردنیان  بۆ  پیلان  عەرەبەكانەوە،  لا‌وە  گروپی چەكداری 
نەمانبیست  تاكوئێستا  لەبەرامبەریشدا  لەمەترسیدایە،  لەئێمە زیاتر  ژیانیان 
ونەمانبینی ئەفسەرێكی عەرەب یان توركمان هەڵمەتێك ئەنجام بدەن و چەند 
“تیرۆریست”ێك دەستگیر بكەن، یان بكەونە بەر هەڕەشەی چەكدارەكانەوە.
سێهەم: خەڵكی كەركوك بە هەموو نەتەوەكانەوە هۆشیارییەكی گشتی 
توندڕەوەكان،  كەسە  تیرۆریست‌و  لە  بێزدەكات  و  پەیداكردووە  زیاتری 
لە  ژەهری  نەبێت ‌و  تیرۆری  دەستی  قوربانیەكی  هەیە  ماڵ  كەم  چونكە 
دەستدانی كەسە ئازیزەكانیان نەچەشتبێت، ئەمەش وادەكات نەیەڵن جێگەی 

كەسە توندڕەوەكان لەگەڕەك وناوچەكەیاندا ببێتەوە.
چوارهەم: خەڵكی كەركوك دوای چوار ساڵ گەیشتوون بەو بڕوایەی 
ناكەوێت‌و  فریایان  كەس  نەكەن  دابین  خۆیان  بۆ  ژیان  خۆیان  ئەگەر 
بەدەنگیانەوە نایات، تابێت هەستی غەریبی‌و تەنهایی زیاتریان لا دروست 
دەبێت، بۆیە ئێستا بیرلەوە دەكەنەوە خۆیان پێكەوەهەڵكەن و دەستەكانی 

دیكە پشتگوێ بخەن.
لەكەمی  ڕوویان  توندوتیژییەكان  كردەوە  بەگشتی  لەعێراقیش  پێنجەم: 
كردووە، گروپە چەكدارییەكان ئەو قورساییەی پێشووتریان لەدەست داوە، 
توندوتیژییەكان  ڕەوڕەوەی  و  ئێستا  لەوعێراقەی  بەدەرنییە  كەركوكیش 
تێكشكاوە، ئەگەر هێزە ئەمنییەكان دیسپلین بكرێنەوە دەتوانن زاڵبن بەسەر 

ناوچەكەدا.
مادەی  جێبەجێكردنی  لەكۆتایی  لە  هەرچەندە  دەكەین،  پرسیار  لێرەدا 
)140( نزیك دەبینەوە ئایا لەچەند مانگی داهاتوودا رەوشی كەركوك ئارامتر 

چەكدارییەكان  گروپە  هەركاتێك  لەبەرئەوەی  دەبێت؟  خراپتر  یان  دەبێت 
ئەوا  ببێت  دروست  بۆ  فشاریان  دیالەوە  موسڵ‌و  و  بەغداد  لە شارەكانی 
دەگەیەنن،  كەركوك  خەڵكی  بە  زیان  خۆیان‌و  ماڵی  بە  دەكەن  كەركوك 
بەڵگەش بۆئەوە لەماوەی 10رۆژی ڕابردوودا گروپە چەكدارییەكان دوای 
ئەنسار  بەتایبەتی گروپی  بەپشێوی،  لەئارامی دەستیانكردۆتەوە  ماوەیەك 

ئەلسوونەو تەوحیدوجیهاد و دەوڵەتی ئیسلامی لەعێراق.
گروپە  بنبڕكردنی  و  سنورداركردنیان  زیانەكان‌و  كەمكردنەوەی  بۆ 
چەكدارییە توندڕەوەكان پێویستە بە بەردەوام پلانی ئەمنی نوێ‌‌و كاتیی، لە 

كەركوك جێبەجێ‌ بكرێت، بەتایبەت لە باشورو رۆژئاوای كەركوك.
هەروەها پۆلیس‌و هێزەكانی دیكە خول‌و كۆڕی پڕ زانیاریان بۆ بكرێتەوە 
لە بوارەكەی خۆیانداو لە مەترسی ئەو گروپ‌و كەسانەش ئاگادار بكرێنەوە، 
لە ئەمانەش گرنگتر دروستكردنەوەی متمانەیە لەنێوان پۆلیس‌و ئەفسەرو 
ئەوەی  بۆ  خراپەكارەكان  گەندەڵ‌و  كەسە  دەستنیشانكردنی  پلەدارەكانداو 

كەسانی دیكە سیناریۆكانی ئەوان دوبارە نەكاتەوە.
ئەگەر  نایەت  كۆتاییان  چەكدارییانە  گروپە  ئەو  وایە  پێم  خاڵیش  دوا   
ریازو  “حەویجەو  لە  بەتایبەت  ناوچەكەدا  عەشائیرەكانی  شێخ‌و  لەگەڵ 
رەشادو دووبزو ئەو ناوچانەدا” ڕێككەوتن نەكرێت، هەركاتێك ئەوان بەڵێنی 
ئەوەیاندا كە گروپەكان لەناوچەكانی ژێر دەسەڵاتی ئەواندا گوزەر نەكەن‌و 

گورز نەوەشێنن، ئەوا توندوتیژییەكان بەڕێژەیەكی بەرچاو كەم دەكات.

شكستی بیركردنەوەی”پارتی”
لە بەرامبەر كێشەی كەركوك

ڕەنگە هەڵە نەبم، كاتێك چارەنووسی نەتەوەیەك دەكەوێتە ژێر ركێفی 
ئەوان  پەمەییەكانی  وتە  بازرگانەوە،یاخود  كەسایەتییەكی  و  پارت  چەند 
چەند ملیۆن هاوڵاتییەكی كورد فریو بدات، ئەمە ئەو پەڕی نا بەرپرسیارێتی 
و هەست نەكردنە بەوەی هاوڵاتیگەلێك جگە لەوەی بە بەردەوامی چەپۆكی 
فاشیستانەی نەتەوە و دەوڵەتەكانی دراوسێكانی،  هەڕەشە لەو جوگرافیا 
ئەو  كەچی  نەبێت،  ساڕێژ  زامەكانی  هەمیشە  بۆ  ئەشێ‌  دەكەن،  بریندارە 
بێ‌  بە  درێژە  ماوەیەكی دور و  بۆ  ئەمڕۆكە  كاربەدەستانەی  و  لێپرسراو 
ویستی میللەت جڵەوی حوكمیان لەدەستە، بە ستایڵ و ستراتیژو پرۆگرامی 
و  كارەسات  هەموو  ئەو  دوای  بكەن،  ئاوەژوو  لێ‌  راستییەكانیان  فرەوە 
نەهامەتییەی كورد چەشتی، ئێستا هەموو مەسەلە و خەباتی كورد، تەنانەت 
كوردستانیشدا،  دیكەی  پارچەكانی  لە  بەڵكو  باشوور،  لەكوردستانی  نەك 
لە  كورد،  ناسۆنالیستییەبۆ  ئامانجێكی  دیارترین  لە  كەركوك  مەسەلەی 
هەمبەر ئەوەدا پارتە سەرەكییەكانی كوردستانی باشور و بەتایبەت پارتی 
دیموكراتی كوردستان كە” سەرۆك بارزانی و بنەماڵەكەی “دەیبەن بەڕێوە، 
دەكرێت وەڵامی ئەم پرسیارانەی من بدەنەوە، كە ئایا پارتی چی بۆ كەركوك 

كردووە جگە لەو لێدوانانەی پەرچە وەڵامن بۆلێدوانی دیكە؟
 ئایا پارتی بۆچی هاتووەتە كەركوكەوە؟ ئایا پارتی چەند توانای هەیە 
كە كەركوك ئاوەدان بكاتەوە و خزمەتی بكات؟ ئایا پارتی بۆچی بەوشێوە 
بەرچاوو پراكتیكییە گرنگی بەمەسەلەی كەركوك نادات؟ ئایا پارتی خۆی 
مەسەلەی كەركوكی لا گرنگ نییە،یاخو ئەوانەی نوێنەری ئەون لە شارەكەدا 
هەڵگری ئەو مەعریفە و بیركردنەوە نەتەوایەتییە نین بەرامبەر بە كەركوك؟ 
ئایا پارتی تاكەی كارێك بۆ ئەو هەزاران ئاوارەیەی ژێر دەسەڵاتی ناكات 
ژمارەی  بۆزیادكردنی  تەنها  پارتی  ئایا  خۆیان؟  زێدی  نایاننێرێتەوە  و 

بۆ  بەرنامە  خاوەن  پارتێكی  وەك  یاخود  كەركوكەوە،  هاتە  ئەندامەكانی 
كەركوك و هەستكردنی بە دۆزە نەتەوایەتییەكەی؟

بۆ  نەبووە  بەرنامەی  كورد  سەركردایەتی  و  كوردی  پارتێكی  “هیچ 
كەركوك و هاتنە ناوەوەی كەركوك”، پارتی دەبێت ئەوە لەبەرچاو بگرێت 
دابەشكردنە  ئەو  ماون،لەدژی  ناسۆنالیست  و  ئینتیما  بە  مرۆڤگەلێكی  كە 
تازە  لەسەر مەسەلەی”ناوچە  یەكێتیدا  و  پارتی  نێوان   لە  كە  بوەستنەوە 
ئازاد كراوەكان” رێككەوتوون، بە تایبەتی لەسەر شاری كەركوك و موسڵ.
كەركوكدا،  لە  ئەندامەكانی  ڕێژەی  زیادكردنی  وەكو  پارتی  دەكرێت 
خۆی بەسەر كەوتوو بزانێت، نەك لەبەر ئەو كارو خزمەت و هاوكاری و 
هەوڵانەی بۆ كەركوك كردویەتی، بەڵكو لەئەنجامی بێ بەرنامەیی و مژۆڵی 
و لاوازی سیاسەتی یەكێتی و پارتە كوردییەكانی دیكەوە بووە لە كەركوك.

جاش ناوێك هەمیشە ئامادە، هەمیشە لەفۆڕمی سەردەمدا

وشەی جاش لەفەرهەنگی سیاسی كورددا تازە نییە، جاشایەتیش كردەیەكی 
نوێ‌ نییە كەمۆدێرنێتە بۆی هێنابین! هەر لەسەردەمی شێخ مەحموودەوە 
لەبەرەنگاربوونەوەو  هەبووە  باڵای  دەورێكی  جاش  ئەمڕۆ،  رۆژگاری  تا 
فۆڕم  ئێستا  بەڵام جاش  كوردییەكاندا،  شكستپێدانی شۆڕش ‌و جوڵانەوە 
ئەیلولدا  شۆرشی  لەسەردەمی  جاشەكان  وەرگرتووە،  دیكەی  وستایلێكی 
ئێراقەوە  ئەوسای  حكومەتی  لەلایەن  پێشمەرگە  هێزی  بۆلێدانی  دواتر  و 
دروستبوون، جاشی ئەنفال، جاشێكە جیاواز لە جاشی هەموو قۆناغەكان.. 
جاشی ئەنفال، بێویژدانترین و بێ‌ ئەمەكترین و حەرامزادەترین كەسانێك 
رژێمی  بەرژەوەندی  لەگەڵ  هاوشان  خۆیان  تاكی  بەرژەوەندی  كە  بوون 
بەعسی عەرەبی عیراقدا گرێدا، بۆسڕینەوەی نەتەوەیەك و دەركەوتنی ئەوان 
قارەمان و شۆڕشگێڕ، جاشەكانی  نه‌وت شجاعەو  فیداكارو خاوەن  وەك 
هەبووە،رجبەخانەوچەكی  مەفرەزەوفەوجیان  ودەستەوهێزو  تاقم  ئەنفال، 
نوێ وكەرەستەی جەنگییان پێ‌ بووە، پیاوی بەرەعییەت وخاوەن ناوبوون 

وكەسوكاریان هەبووە. 
نەبوایە  جاش  گەر  تاوانبارتربێت،  كەس  هەموو  لە  جاش  دەكرێ‌ 
سەربازێكی زەلكاوەكانی بەسرە لەكوێ‌ دەگەیشتە ناوچەی گەرمیان و بلە 

وبەرزان ودۆڵی جافەتی وبادینان؟
بەرژەوەندیخوازی   كاتیی  خوێندنەوەیەكی  جاش،  خوێندنەوەی 
بێ‌  و  نرخ  بێ‌  خەڵكدا  كۆمەڵانی  لەناو  زوو  هەر  بۆیە  بووە،  كورتبینانە 

رێزكران بەئێستاشیانەوە.
پێموایە جاشەكان هەریەكەوهۆیەكی هەیە بۆ جاشێتی و چەند جۆرێكن:
- ئەو جاشانەی لە پێشمەرگە یاخی دەبوون و لەلایەن شۆڕشی ئەوساوە 

داواكراوو یاساغ بوون.
- ئەوانەی بەرژەوەندییەكانیان تەباو هاوتەریب بوو لەگەڵ دەره‌بەگایەتی 

ودیكتاتۆرییەتی بەعسدا، كەئەمە پێچەوانەی سیاسەت وبەرنامەی شۆرش 
بووە.

- ئەوانەی لەبەر هەبوونی سامانێكی زۆر وزەوەند لەزەوی داگیركراوی 
یان قۆرغكردنیانیان هەبووە  لەدەستدان،  هەژاران ومەڕوماڵات كە ترسی 

لەلایە ن حكومەتەوە.
ببنە  بەجاشبوونیانەوە  لەرێی  ودەیانویست  نەبوون  هیچ  ئەوانەی   -

خانەدان وخاوەن سامان.
بەردەوامی  گومانی  وحكومەت  جاش  دەبوونە  كەلەترسدا  ئەوانەی   -

لێدەكردن، بۆیە ویستیان بەم كارەیان حكومەت دڵنیابكەنەوە لە خۆیان.
خیانەتكاری  دەستی  هەمیشە  كورد  ئەمانەشدا  بەداخەوەلەگەڵ   
تیابووەومێژووش ئەمەی سەلماندووە، جگە لەوەی چەندین بەهانەوتەكنیكی 

تر هەبووە بۆ بوون بەجاش.
ودایكەكانماندا  كچ  لەئەتككردنی  دەستی  ئەنفالدا  لەسەردەمی  جاش 
نەتەوەیی  سامانی  بەفەرهوودبردنی  بە  تاوانبارە  ئەنفال  جاشی  هەبووە، 
سوتاندنی  هەروەها  لادێكان،  وتایبەتتر  كوردستان  ئابووری  وژێرخانی 
وكوشتن  وگرتن  سێدارەدان  ولە  كوردستان  شارۆچكانەی  گوندو  ئەو 

وجاسوسیكردن  بۆ بەعس لەئەستۆی ئەمانە.
بوو،  وپەرتەوازە  وسەرگەردان  ماڵوێران  جاش  راپەرینەوە  لەدوای 
دەستیانكرد بەئاژاوەنانەوەودزی وقاچاغچێتی، لەبەرامبەر ئەمەدا هەردوو 
وبۆمونافەسەی  لەخۆیان  خەڵك  كۆكرنەوەی  بۆ  دەسەڵاتدار  پارتی 
لێبوردنی  بەبیانووی  جاشەكان  بەجێكردنەوەی  هەستان  حیزبایەتی 
گشتییەوەوهەرچی بەرژەوەندی نەتەوەیی ونیشتیمانی هەبوو وەلایان نا، كە 
لە )90%(ی جاشەكانیان گرتە خۆیان وگەڕاندیاننەوە بۆ ناو كەس و كاری 
ئەنفالكراوەكان ومیللەتی كورد، كە لەدواییدا بوون بەپیاوو دەسیسەی خۆیان 
وهەر ئەوانیش بوون شەڕی براكوژییان هەڵكیرساند وبوون بەكاربەدەستی 
حكومەت وگەل، هەر جاشەكانن خەریكی سەنگەر گواستنەوەو ئەملاوئەولا 

كردنن وبەدوای پاروی چەوردا دەگەڕێن.
دەڵێن:”هەندێك جاش هاوكاری خەڵكیان  كە  بەو قسەیە دێت  گاڵتەشم 

كردووە ولەپرۆسەی ئەنفالدا كوردیان دەرباز كردووە”، چونكە ئەوانەی وا 
دەڵێن پیاوو كەسوكاری جاشەكان خۆیانن، ئەگەر ئەو قسەیەش راست بێت، 
ئەوا بەپەنجەی دەست دەژمێردرێن ودەكرێ‌ هۆكاری كۆمەڵایەتیش هەبن 
نەك نەتەوایەتی ودڵسۆزی خاك وئاوی كوردستان، ئەگینا باجاشایەتییان 
نەكردایەو بچونایەتە شاخ، ئەوقسانە تەنها بۆ پەردەپۆشكردنی تاوانە زۆرو 
زەوەندەكانیانە دەرهەق بە نەتەوەكەی خۆیان سەرەڕای ئەوەش خۆ كفر 
نیە لە )360( فەوج و )360( موستەشار و زیاتر لە )150(هەزار جاشدا چەند 

كەسێك هەبن.
جاشی ئەمڕۆ وان لەكوردستانی رۆژهەڵات.. وان لە كوردستانی توركیا 
وكەواسووری بەر لەشكری دوژمنن ودژی برا شۆڕشگێڕەكانمان دەجەنگن 
ودەبنە دەلیل و رێ‌ نیشاندەری بنكەوبارەگاكانیان، جاشی لای خۆمانیش 
ئەمڕۆ لەبەرگی واسیتەچی و ماستاوچی و مەراییكەراندایە.. جاشی ئەمڕۆ 
لە راگەیاندن و لەسەر نووكی قەڵەمی پیاوەنەخۆشەكاندایە، بۆ ئەوەی زیاتر 
ونزار  كیمیاوی  وعەلی  سەدام  چەندە  پێموایە  نەدەم،  بەباسەكەم  درێژە 
تاوانبارە و دەكرا كورد  هێندە جاش  تاوانبارن، سەد   و..هتد،  خەزرەجی 
كاری  هێندەش  دەدات،  بەعس  بۆدادگاییكردنی سەرانی  هەوڵی  ئەوەندەی 
بۆ دانانی دادگاییەكی عادیلانە بكردایە بۆ لێپرسینەوە لە جاشەكان، چونكە 
كەسوكاری ئەنفالكراوەكانیش هێندەی چاوەڕێی لابردن ودوورخستنەوەو 
وەلانانی جاش دەكەن لە دەسەڵات و حكومەت و حزب، نیو هێندەچاوەرێی 
دادگاییكردنی سەدام ناكەن.. سەدام كەسێكە مەگەر بەس لەtv و ڕوپەری 
رۆژنامەكانەوە بیبینن  و دەزانن پەتكراوە  و چارەنووسی مەرگە، بەڵام 
و  دەسەڵاتدان  وكورسی  كۆڕوكۆبونەوە  ولەنێو  جادە  لەسەر  جاشەكان 

دەمڕاست و دەمسپی میللەتن.

ئەنفال...

پڕە  بووە،  میللەتێك  خوێناوی  مێژووی  پشتی  ناوێكەسواری  ئەنفال، 
لە  ودۆزینەوە،  لەونبوون  نەمان،  و  لەژیان  وزیندووبوونەوە،  مردن  لە 
ناتوانین  تیایداو  نەزۆكە  حەقیقەت  جیهانێكە   .. نامۆبوون  و  چاوەڕوانی 
دیرۆك  ناو  هێنایە  عەرەبی  ئەنفالی  كە  )ئەوراستیانەی  بڵێین،  راستیەكانی 
دابێك  وەك  ئەنفال  بەعس،  وكلتووری  بەعس  كوردەوە(  تاكی  عەقڵی  و 
دینی  ناسیۆنالیزمی  شۆڤێنی  په‌یمانێكی  تازكردنەوەی  بووتیایدا؟یان 
زۆرلێكدانەوەی  دەكرێت  بوو؟بەهەرحاڵ  عەرەب  عەقڵی  وناهۆشیاریانەی 
ئەونمایشە  نامۆبوون  گەلێك،  وبێسەروشوێنكردنی  بۆئەنفال  جوداهەبێت 

رۆحیەی كە سووتووی دوای ئە نفال بەرجەستەی دەكات.
هێگڵ دەڵێ‌:” ئەوجیهانە بابەتیەیەكە نمایشی ئەوروحە نامۆیانە دەكات” 
فەلسەفی  بەمەعریفەوخوێندنەوەی  دەكرێت  نامۆبوونیش  وپڕكردنەوەی 
بێت، بزربوونی قیامەتێ لەمرۆڤ، نەك وەك ئەوەی كە كلتوورونەریتی ئێمە 
وهاوڕێیان  بە خزم  نەبوون   وتێكەڵ  لە خەڵك  دابڕان  بەدووركەوتنەوەو 
وەسفی دەكات، دەكرێت نامۆبوون وپاشماوەی بێ‌ سەروشوێنەكان لەوەوه‌ 
سەرچاوە بگرێت كەوالێكبدرێتەوە ژینگەكەی دەخوازێت بۆچەندبارەبوونەوەی 
بێ‌  كوڕوكچە  نامۆبوونی  جیاوازەوە،  وستایلی  وتەكنیك  فۆڕم  بە  ئەنفال 
باوكەكانیش لە نەبوونی شوێن ونان وپێداوستێیە سەرەتاییەكانیانی ژیانەوە 
هەڵدەتۆقێت، وەكو داخكردنی زمان وسەردەستیان بەهۆی تفكردن لەئاگری 
كۆمەڵگاو شكانی بێدەنگی نەتەوەیە .. نامۆیی بۆتەساڵژمێری باوكەپیرەكان 
و داپیرەپشت كۆمەكان، بەهۆی بەستنەوەیەكی ڕۆحی و زهنی و خەیاڵییەوە 
پرچی  بە  دەست  و  بژیت  لەڕابردوودا  هەمیشە  دەیەوێت  بەڕابردووەوە، 

ڕۆژگارە ونبووەكانی ئەمەشدا بهێنێت.
دەكرێت پاشماوەی ئەنفال بكەین بە دوو بەشەوە، لەڕووی نامۆییانەوە 
بەشێكیان پاشەكشە بەتەمەنیان بكات و ئاڕاستەی گەڕاندنەوە بەرەوڕابردوو 

دەكات و دەگەڕێتەوە بەرەو ئەندێشەو شوێنێك كە ناكرێت دووبارە ببێتەوە 
و ناشیەوێت تێكەڵ بەم دونیا جەنجاڵە ببێت، بەشی دووەمی نامۆكانی دوای 
هەڵچنراوە  و  تاریك  مێژووە  لەو  ئاوڕ  كەنایەوێت  نەوەیەیە  ئەو  ئەنفال، 
یەكەم  بەجیهانی  تێكەڵ  دەیەوێت  و  بداتەوە  خوێنڕێژییەوە  و  بەخیانەت 
بێت و هەنگاو بە هەنگاو لە رابووردوڕادەكات و هەوڵ دەدات تێڕوانینێكی 
دیكەی هەبێت بۆ ئەنفال و رابووردووی، ئەویش بە نامۆبوونێك دەڕوانێت 
و  دنیا  بەڕووی  گەڕانەوە  و  هۆشیاری  و  رۆشنگەری  و  فەلسەفە  كە  و 
تەكنەلۆژیا و سروشتی مرۆڤەكان و وەدەستهێنانی مافەكانی، وەك مرۆڤێك 
فۆڕمەلەكردنی كرداری ئەنفال و لەبێژنگدانی ناشرینەكانی ئەو پرۆسەیەو 
وەك  نیشانەكانی  لە  بەدووركەوتنەوە  بەشێكیان،  نامۆبوونەوەی  دووبارە 
بە  كوردی  عەقڵی  شۆڕدنەوەی  و  ژیان  بە  نامۆییان  پەردەپۆشكردنی 

پێشكەوتن دادەنێت.

ئەی جاش نابەن بۆ شایەتی دان؟!
بە  سەبارەت  لۆكاڵییەكان،  و  دەولی  میدیای  بوەتەوە،   نزیك   )8/21(
دۆسییەی ئەنفال و لەسەر چۆنێتی دادگایی كردنی سەدام و دارو دەستەكەی 
لە  گەلێك  كە  پرسیارێك  گەورە،  پرسیارێكی  وەڵامدانەوەی  بۆ  دەدوێن 
دەیەوێت  و  لێدەكەوێتەوە  لقێكی  چەند  پرسیارە  ئەو  ئەودایە،  چاوەڕوانی 
دادگایی،  نەك  بداتەوە،  وەڵامی  ئەو  و  بسەلمێنێت  بۆ  كوردی  حكومەتی 
سەدام دەتوانێت بە جاشەكان بسەلمێنێت كە ئەوان ڕێنیشاندەر و دەلیلی 
دەسوتاند  دێهاتەكانی  كە  جاش  هەمان  بۆ  ئێستا  ئەی  عێراقی،  سەربازی 
ئایا  كراوەكان،  ئەنفال  كاری  و  كەس  وتاربێژی  و  دەمڕاست  بە  ببێتەوە 
بەرپرسانی شاخ هەرگیزا و هەرگیز ئەو پرسیارەیان لە خۆیان نەكردووە 
ئێستا  ئەوان  وەكو  ئەوجا،  كەرانی  مەرایی  و  جاش  و  بەعسی  كۆنە  كە 
لەسەر سفرەی حازرین،یاخود لەبری ئەو گەنجە ئازا و بوێرانەی لەسەر 
خۆپیشاندانێك توندیان دەكەن لە زیندان و دەتانەوێت ئابڕووی خۆیان و 
بنەماڵەكەیان بەرن و بە گێرەشێوێن و ئاژاوەچی ناویان دەبەن، دەسەڵاتی 
جاشەكان  بۆ  كوردی  دادگاییەكی  كە  نەكردووەتەوە  لەوە  بیری  كوردی 
دابنێن و هەر هیچ نەبێت دەست نیشانیان بكات، یان ئەوەیان پێ‌ بسەلمێنێت 
كە تاوانبارن و داوای لێبووردن لە كەسوكارەكانیان بكەن، ئەسڵی مەسەلەكە 
پێدەچێت  و  دەناسێت  جاشەكان  بەیەكەی  یەكە  دەسەڵات  دڵنیام  ئەوەیە 
نەبێت  هیچ  هەر  بڕیبێته‌وە،  زۆربەشیان  بۆ  پیاوماقوڵانەی  و  دیوه‌خانانە 
دەسەڵات دەتوانێت سوود لە زانیاری و دەلیلێتی ئەوان وەر بگرێت، تا لە 
بەرامبەردا سەدامی پێتاوانبار بكرێت و بڵێین ئێمە جاشایەتیمان بۆ تۆ كرد 
و تۆ ئەنفالت بەسەر كورددا هێنا، بەس تەنها حكومەت قسەیەكی لە جۆرە 
بكات  دەشێت هەندێك جاش ئەمە بكەن، چونكە پاكبوونەوەیەكی جوانەو 
ئەم كردەیە بۆ خۆی بەشێكە لە گێڕانەوەی ئەخلاقیات بۆ بە كوردبوونەوەی 
جاش و هەر هیچ نەبێت پاكبوونەوەیەكی بچووكە بەرامبەر بە جاشێتییان، 
ئەوانەی  كێن  ئایا  كە  هەیە  تر  جەوهەری  پرسیارێكی  ئەمانەشدا  لەگەڵ 

لەسەر ئەنفال لێكۆڵینەوەیان لەگەڵ دەكرێت؟ شۆڕش و سمود )ڕزگاری(.
گەر دەسەڵات و حكومەتی كوردی یەك تۆز ویژدانی هەبێت بۆ ئەوەی 
بزانێت حاڵ و گوزەرانی كەسوكاری ئەنفال كراوەكان چۆنە و بیر لەوە بكاتەوە 
وەزارەتێكی گەورەیان ناو ناوە، ئەوە دەكرێت سەردانی هەردوو ناحییەی 
دیوه‌خان  خاوەن  ئەوسا  ئەوانەی  بزانێت  تا  بكات،  شۆڕش(  و  )ڕزگاری 
بوون و پیاوی گەورە و بەڕێزی ناو دێهاتەكان بوون و هەر ئەوان نان و 
بەرگی پێشمەرگەیان دابین دەكرد، ئێستا لە سایەی حكومەتی كوردییەوە 
ژیانێكی كولەمەرگی بەسەر دەبەن، وەزارەتێكی گەورە دامەزراوە، دەبێت 
بەڕێوبەرایەتییەكی گەورە لەو دوو شوێنە بكاتەوە، دەبێت خانمە وەزیری 
تازە هەوڵ بۆ ئەوە بدات چۆن شاری خەونەكان و پاك سیتی و زۆری تر 
دروست دەكرێت، یەكێک‌ بۆ هونەرمەندان و یەكێک‌ بۆڕۆژنامەنووسان و 
یەكێک‌ بۆ ئەندازیاران و.....هتد، ئاواش دەبێت ناحییەی )شۆڕش و سمود( 
بكات بە نموونەی پاشماوەی ئەنفال كراوەكان، بەڵام خانوویان بۆ بكەن و 
موچەی باشیان بۆ دابین بكەن، پزیشكی تایبەتی بۆ نەخۆشەكانیان دابین 

بكەن، خوێندكارەكانیان بنێرنە زانكۆكانی دەرەوە. 
نەك  دەبێت،  كارانە  بەم  بێت  ساڕێژ  ئەنفال  برینی  دەتانەوێت  ئەگەر 
پیشاندانی كەلەسەر و ئێسك و پروسكی ئەنفال كراوەكان، بۆیە چەند بۆ 
ئەنفال  پاشماوەی  خزمەتی  هێندەش  سەد  دەبێت  دەدەن  سەدام  دادگایی 

بكەن، گەر دەتانەوێت لە كۆمەڵگا دانەبڕێن.

كوشتنی عەبدولستار شەریف، واتە:كوشتنی ڕابردوو

  نازانم چی وایلێكردم كەمۆبایلم بۆ بەرپرسێكی ناسیاوم كرد، تووشی 
كوشت؟!”،  ستاریان  شێخ  ئەزانی  پێیوتم:”  كاتێك  كردم  سەرسوڕمانی 
بەسەر  30خولەك  كات  ئەو  بدەمەوە،  وەڵامی  بەئاسایی  نەمتوانی  من 
بەرلەوە  رۆژێك  چەند  بوو  لەكاتێكدا  ئەمە  تێنەپەڕیبوو،  تیرۆركردنەكەدا 
ئەو قسەمانكردو  ئەم دواییەی  لەسەر دیدارەكانی  بەرپرس  لەگەڵ هەمان 

مەترسییەكانی سەر ژیانی ئەومان شرۆڤە كرد.
رابردوویەكی  لەماوەی  بوو،  جیاوازتر  لەهەمووان  بۆمن  ئەو  كوشتنی 
كەوریا  ئاگاداركرامەوە  شوێنەوە  لەچەندین  بڵاوكردەوەو  وتارێكم  نزیكدا 
ئەم  هاوڕێیەكم  د.عەبدلستاریش  كوشتنی  دوای  ئەوا”دەمكوژن”،  نەبم 
مەسجەی بۆناردم”كورە دوایی وەك شێخ ستار لێدەكەن، وازبێنە، مانمان 

لەنەمان باشترە”!!
رۆژانە لەكەركوكدا مرۆڤ دەكوژرێت، رەنگە كەسی دیارو بەرچاویشبن، 
كە  سیاسی  پیاوێكی  زانكۆو  ومامۆستایەكی  دكتۆر  كوشتنی  وەكو  بەڵام 
دەتوانین بە”میمۆری سیاسەت وشۆڕشی كۆن‌و نوێی گەلی كورد”، ناوی 
نزیكەی  كەتەمەنی  عەبدولستار  كوشتنی  نییە،  مەترسی  جێگای  ببەین 
ئێمە  بكەین،  لەبیر  ئێمەڕابردوو  بۆئەوەی  بوو  زەنگێك  دەبوو،  )75( ساڵ 
وابیربكەینەوە  نابێت  ببیستین،  خۆیان  وەكو  تاڵەكان  راستییە  ئیدی  نابێت 
پاك‌و  چاك‌و  پیاوی  هەموویان  هەبووە،  خەوشێكیان  كەسەركردەكانمان 
بەگوێماندا:هێشتا  چرپاندی  سیاسییە  پیرە  ئەم  كوشتنی  بێهەڵەبوون، 
جگە  بیرۆكراتییەتدا،  و  دیكتاتۆرییەت  گوللەی  لەژێر  وڵاتە  لەم  ئازادی 
لەنوكتەیەی سواو هیچ تر‌ نییە، هەر لەم سۆنگەیەوە بۆمان دەردەكەوێت 
میللەتێك،  شوێنێك،  رابردووی  نهێنی  زۆر  دەتوانێت  مرۆڤێك،  كوشتنی 
دەبوو  پێئاسوودە  ویژدانی  ئەوەی  ئه‌و،  بەڵام  بكات،  ون  شۆڕشێك، 

لەنهێنی‌و  پڕبوو  بۆخۆی،  لەسەرفرازی  جگە  كوشتنیشی،  ئیدی  گوتی، 
وڵاتەداڕامان  لەم  وابیربكەینەوە  دەبێت  لێرەوە  ئێمە  بۆئێمە،  گرنگ  وانەی 
قسەكردن  لەتابۆكان،  وقسەكردن  حەرامكراوەكان  لەشتە  ڕامانە  لەمێژوو، 
لەموقەدەساتی ئاسمانی زۆر مەترسیدار! چونكە، خۆشێخ ستار نە تەقەی 
لەتەلارەكانی دەسەڵاتكردبوو، نەبینای پەرلەمان‌و وەزارەتەكانی بەردەباران 
كردبوو، كۆمەڵێك یادەوەری خۆی بوو بۆئێمەی دەگێڕایەوە، ئێمەی بێئاگا 
لەڕابردوو، بەڵام ئێستا ئەوە روونە كەقسەكردن لەسەر وتن‌و دەرخستنی 
ڕاستییەكان‌و بوونی بۆچونێكی جیاواز، یاساغەو ژیان دەخاتە مەترسییەوە، 
داهاتوویەكی تاریك وەك بیركردنەوەكانی ئەوان چاوەڕوانی رۆژنامەگەری 
ودنیای میدیاو ئازادی وتنە، رەنگە لەو تاریكییەدا خۆمان لێ ون ببێت و 

لەپاسارێكدا بەفیشەكێك نوزەمان لەبەر ببڕن.
ورۆشنبیران  نووسەران  وئازاردانی  بڕین  كوشن‌و  شوێنێكدا  لەهەر 
ودەمكوتكردنی بیروڕا جیاوازەكان بوونی هەبێت، ئەوا مانای وایە گفتوگۆ 
ناگرێت،  هیچ  پوچەوجێگای  قسەیەكی  ئازادانە  ئاخاوتنی  قسەكردن‌و  و 
وئەشكەنجەدان  كوشتن  و  دیالۆگیی  زمانی  ببێتە  گوللە  شوێنەی  ئەو 
نا،  مانایە  بەو  هەڵبێت،هەڵهاتن  لێی  بگرێتەوە،باشترە مرۆڤ  قەڵەم  جێگای 
دیكەوە  لەڕێگایەكی  بەڵكو  بكات،  چۆڵ  ساحەكە  بهێڵێت‌و  بەجێ  وڵاتەكە 
هەیە،  سوودی  مرۆڤایەتی  بۆ  ئامانجەی  ئەو  بیت،  ئامانجەكەوە  بەدووی 
بۆ بەرەوپێشچوون وگۆڕانی دنیا دەستدەدەن، لەوەش تۆقێنەر تر ئەوەیە، 
بۆئەوقەتڵوعامەی رۆشنبیران لەكەركوكەوە دەستپێدەكات، كەركوك رەنگە 
تێدا  نەتەوەیەكی  چەند  بەوەی  كوردبێت،  داهاتووی  رۆشنبیری  ئاسۆی 
كەمتربێت  وكوردیش  حزبیەكان  ودەسەڵاتی  زیاترن  وئازادییەكان  دەژین 
كورد  نوسەرانی  رۆژنامەنووس‌و  ئەتككردنی  دیكە، كوشتن‌و  لەشارەكانی 
بەدەستی دەسەڵاتدارو حیزبە كوردییەكان، شەرمەزارییەكی دیكەیە بۆئێمە، 

بۆئەو حوكمڕانانەی دڵیان چەند وشەیەكی ناجۆری تێدا جێنابێتەوە.
نوسینەوەی  لەسەر  تاهیر شەریف  عەبدلستار  مەترسییەكانی كوشتنی 
گەورە  بەشەرمێكی  هەست  لێدەكات  وامان  تۆقێنەرە،  هێندە  یاداشتەكانی، 
بكەین كەپیاوێكی بەوڕێژەیە ناسراوی كورد وبەو نرخە دەگمەن لەكەركوكدا 



80

تیرۆر بكرێت، ئەوە ئێمەی گەنج، كوشن و لەناوبردنمان رەنگە بەمەسجێك 
دەسەڵاتی  بۆیە  پێبهێنن،  كۆتایی  دیكەش  بەمەسجێكی  و  بدەن  ئەنجامی 
ئەمریكی لەعێراق پێیوایە”كوشتنی عەبدلستار زیانێكی گەورەبوو لە زانست 

وداهاتووی عێراق وكەركوك”.
لەبیر  ئەگەرڕابردوو  بكەین، چی ڕوو دەدات  لەخۆمان  باپرسیار  بەڵام 
بكەین؟ چی ڕوو دەدات ئەگەر “ئێستا”مان “ڕابردوو”بكوژێت؟ ئەزانن چی 

ڕوو دەدات؟
ئەو كاتە ئێمە دەبێ بنوسین”سەوز وزەرد”، بنووسین بژی”ناعەدالەتی 
لەبیر  داهاتوویش  هەموومان  دەبێت  كۆمەڵگە”،  ونائاكارییەكانی  وگەندەڵی 

بكەین، چونكە ئێستای ئێمەڕابردوویەكە بۆ نەوەكانی دوای ئێمە. 

ئاڵاكانتان داگرن‌و سەرتان بەرزكەنەوە
مێژووی شەڕەپەڕۆ، لەنێوان حزبە كوردییەكاندا، كۆن نییەو دوریش نییە، 
پەڕۆ زۆر كەسی بەكوشتدا، خۆڵی كردە چاوی میللەتێكەوەو، سەردەمانێك 
كەوتبوون، كەچی  رەنگ جیاواز  پەڕۆی  دوو  دوای  ملیۆن كەس  چەندین 
بەسەر  فەرزكردن  خۆ  یەكتری‌و  شكاندنی  گەمەی  گەمەیە،  ئەو  ئێستاش 

ئەویدیدا، بەشێوەیەكی دیكەو لەشوێنێكی دیكە چەكەرە دەكات.
لەدوای روخاندنی رژێمەكەی سەدامەوە، هەردوو حیزبی دەسەڵاتداری 
كوردی، بەبێ بەرنامەییەكی تەواوەوە هاتنە كەركوكەوە، بەبێ بەرنامەییەوە 
كۆمەڵێك خەڵكی خراپ‌و بەعسی‌و تەنانەت پیاوكوژو، خەڵكی تۆقێنەریشیان 
گرتە خۆیان، ئەوانەی تا دوێنێ‌ لەبازگەكان‌و گەرەكەكاندا كوڕە كوردیان بەرەو 
زیندانەكانی بەعس دەبرد لەسەر جاسوسییەكانی ئەوان ئەشكەنجەدەدران‌و 
لەنێو  پارتییەوەو  یەكێتی‌و  بەناوی  بەهەمانشێوە  ئێستا  دەدران،  لەسێدارە 
رێكخستنەكانی ئەوانەوە، سوكایەتی بەخەڵكی سادەو هاوڵاتیانی كەركوك 
بەرنامە  بۆیەهەمان  دەسەڵاتەكە،  هەردوو  بەخەتیبی  بوون  ئەوان  دەكەن، 

لەنێو پەیڕەوی ئەم حیزبانەدا دەچێنن.
لەشەڕی  لەكەركوك،  پارتی  یەكێتی‌و  ئەوەیە:  ئازاربەخشتر  لەهەمووی 
خزمەتكردن‌و جوانكردنی شارو، گرنگیدان بەژێرخانی داتەپیوی كەركوك‌و، 
ئاگاداربوون لەكێشە نەتەوایەتییەكان‌و خوێندنەوەی نەیارەكانی كورد لەیەك 
ئەوەی  پێكردووە،  دەست  ناشایستەیان  بێدەنگی  ململانێیەكی  دوربینەوە، 
لەسلێمانی‌و هەولێر لەڕوویان نایەت بیكەن، لەكەركوكدا بەزیادەوە دەیكەن، 
ململانێكە خەڵكی كەركوكی بێزاركردووە، وای بۆدەچن ئەم حیزبانە ناتوانن 
ئەو حیزبە خەیاڵییەی مێشكی ئەوانبن، كەپێشئەوەی بەدیداریان شادبنەوە 

خۆزیایان بۆدەخواستن.
قسەیەك هەیە باس لەوە دەكات: تەلارسازی‌و پەیكەرەكان تەعبیر لەشار 
كوردو  رەوشی  بۆئەوەی  بناسیتەوە،  شتانەدا شار  بەو  دەتوانی  دەكەن‌و 
تەماشاكردنی  بناسیتەوە:  لەكەركوك  حیزبەكان  نێوان  پەیوەندییەكانی 
پێیان  هیوات  بۆئەوەی  بەسە  سورە  سەوزەو  زەردو  ئاڵا  هەموو  ئەو 

ڕێڕەو  پردو  تەنانەت  فەرمانگەو  قوتابخانەو  نەمێنێت،داگیركردنی 
شوێنەگشتی‌و شەقامەكانی كەركوك بەئاڵای زەردو سەوز، كافییە تائەوەی 
پرسیار لەكەس نەكەیت‌و لەو واقیعە تێبگەی، دواجار دەسەڵاتی كورد نابێت 
ئەوەی لەبیربچێت: خەڵكی كەركوك زۆر لەوە هۆشیارترە‌و، دەزانێت كێ‌ 
خزمەتی دەكات‌و كێ‌ حیزبایەتی دەكات، وەكو شارەكانی دیكە بیرناكەنەوەو 
نەكردنی  قیرتاو  رەنگە  نابن،  خەنی  هەڵبژاردنەكان  پێش  بەهاشوهوشی 
لەكۆڵانێكدا،  خزمەتگوزاری  پرۆژەی  وئاوەڕۆ‌و  ئاو  نەبوونی  گەڕەكێك‌و 
بخاتە  نەتەوەكەی  چارەنووسی  كەسێك  بۆئەوەی  بێت،  لاواز  هۆكارێكی 
مەترسییەوەو لەكاتی هەڵبژارندا دەنگ نەدات، بەڵام هاوڵاتییەكی هیوا لێبڕاوی 
شەرمندەییەكی  دەوێت،  خزمەتی  لێكناداتەوەو  ئەوە  حیزبانە  لەم  نائومێد 
ئاڵا  نەخۆشی  ئەم  شیوعییەكانیش  تەنانەت  پارتی‌و  بۆیەكێتی‌و  گەورەیە 
جیاكردنەوەی  لە  جگە  ئاڵایانە  ئەو  هەڵكردنی  مابێت،  تێدا  هەڵكردنەیان 
نابەخشێت،  تۆ  ئەو  شتێكی  بیركردنەوە  حیزبییانە  كورد‌و،  گوتاری  یەك 
بەراستی كەركوكییەكان چاوەڕوانی پەیامێكی دیكەی لەپارتە كوردییەكان 
لەچوارچێوەی  بیركردنەوە  جیاوازی  رەنگ‌ودەنگ‌و  فرە  پەیامێكی  دەكرد، 
شارەكە  سیاسی  شەقامی  تەغتییەی  كەبتوانێت  یەكگرتوودا،  ستراتیجێكی 
بكات، رەنگدانەوەی ئەو شەڕە پەڕۆیەی ئێستا لەكەركوك دەكرێت بەڕوونی 
لەئەنجومەنی پارێزگای شارو كۆبوونەوەكانیشدا دیارە، بەدڵنیاییەوە دەیڵێم: 
ئەگەریەكێتی‌و پارتی “رێككەوتنی ستراتیجی”یان پێكەوە نەبوایە بۆماوەی 
دوو خولی هەڵبژاردن، ئەوە نەیاندەتوانی لەكەركوكدا پێكەوە هەڵبكەن، بۆیە 
كەموكوڕیی‌و  هەموو  ئەو  سەربەرزبكەنەوە،  داگرن‌و  ئاڵاكانیان  باشترە 

خراپەكارییەی دەستی خۆیان ببینن وشەرمی ناڕەزایی خەڵك بیانگرێت.

ببورە سەرۆك، بەداوای لێبوردنێك دەربازتان نابێت

بەڕێز سەرۆكی هەرێمی كوردستان داوای لێبوردنێك لەپای چی؟ تازە 
داوای لێبووردن لە كێ دەكەی! كە فیشەك نەما نەینەن بەكوڕی ئەم میللەتە 
هەژارەوە؟ داوای لێبوردن بۆ؟! دوای ئەوەی پارەی خوێنی لاوەكانتان لە 

بانكەكانی دەرەوەی وڵات بلۆك دەكرێت.
پارێزێت  بتان  لەچی دەكەی؟! خوا  لێبوردن  داوای  پێمبڵێ‌  تۆ  سەرۆك 
ئێوە لە شۆڕش و دەردەسەری و فیداكاری و خۆبەختكردن زیاتر چیتان 
میللەت  لە  غەدریان  پارتی  و  بڵێت: ‌یەكێتی  دەگرێت  ئەوە  خوا  كردووە؟! 
كردووە! دەمی ئەوە گێڕ دەبێت بڵێت: ئەوان سوكایەتییان بەدایك و باوكی 

پیری شەهیدان كردووە!
دەبێت ئەوانەی وا دەڵێن بە سزای گەل و نیشتیمان بگەیەنرێن، زمانیان 
هەموو  نییە  ئەوە  بڕوات،  ئێوەمانان  لەعەلەی  هەركەسێک‌  چێت  بڕین  بە 
سەردانی  هەرجارەی  و  بەسەردەكەنەوە  سووتاو  گوندێكی  هەفتەیەك 
پێ‌  منداڵ  بەسەری  دەست  و  دەكەن  براكوژی  شەڕی  شەهیدێكی  ماڵە 

پەتییەكانیاندا دەهێنن و روومەتیان ماچ دەكەن. 
كەناڵی  دەیان  لەبەردەم  دەكەی  زات  چۆن  سەرۆك  نازانم  ئاخر 
ڕاگەیاندندا دەڵێیت : من بەس داوای لێبووردن لە كەس و كاری شەهیدانی 
شەڕی ناوخۆ دەكەم، ئەی بۆ ئەوكات لە خۆتت نەبووری و  ئەو شەڕەت 
دایكی  نەتدەزانی  ئەوسا  بەكوشتدا؟  بەناهەق  عالەمه‌تان  ئه‌و  كوڕی  كرد 
بەبلۆك  كە  دەسووتێ‌؟  جەرگیان  هەیەو  و سۆزیان  هەست  گەنجانە  ئەو 
سەریانتان پان كردەوە! ئەی لەبەرەی جەنگدا بیری ئەوەت نەدەكردەوە وا 

ئێستا بیری لێ‌ دەكەیتەوە؟
من ئەزانم دایك هەیە لەسەر تەرمی شێواوی كوڕەكەی وتویەتی:”بەخوا 
دەبێ‌ بەكەلەپچەكەی دەستییەوە بینێژن خوا حەقم بكات من بەمانە ناوێرم”! 

سەرۆكی وڵات چۆن لێت خۆش بین؟ تۆ پێمان بڵێ‌؟

خۆ بە وتارە ئاڵاو واڵاكانی سەر كەناڵەكانتان نابێت، پێویستە پلانتان 
هەبێت بۆ داوای لێبوردنەكانتان، دەبێ‌ بڕیار بدەن كە مووچەكەی ئێوە و 
دایكی شەهیدێك وەكیەك بێت، ئا.. دەبێت سەروەت و سامان و كۆمپانیاكانتان 

ئاشكرا بكەن وەكو ئاشكرایی سەروەت و ماڵی شەهیدان.
لێبوردن  داوای  مەڵێ:‌  ئیتر  سەرۆك  تكایە  بێنن..  پاكانەكردن  لە  واز 
دایكم  جەرگی  سوێی  بە  برینی  چونكە  دەكەم،  شەهیدان  كەسوكاری  لە 
دەكولێتەوە ئەوەش بزانە دایكم دەلێت: قەت لە خوێنیڕۆڵەكەم خۆش نابم 
كە بەناهەق لەبەینی ئێوەدا شەهید بوو.. دڵنیابە هەموو دایكی شەهیدەكان 
بۆیە زەمەنی  لە دەریایەك،  ئاو بەشێكە  دڵۆپەیەك  ئەوەی  لەبەر  وادەڵێن، 
گەندەڵی و وتاری كرچ و كاڵ بەسەرچووە، ئەگەر لێپێچینەوە نەكەن و سزای 
ئەندامەكانتان نەدەن ئەوە بۆتان ناچێتەسەر لەم سەردەمی بیركردنەوەیەدا.

سۆرانی مامە حەمە
لەبری دایكم

گەنج و متمانەی كۆمەڵگە

تەمەنیاندا  لەقۆناغەكانی  لەیەكێك  داپیران،  دایكان،  باپیران،  باوكان، 
بەگەنجێتی و هەڕەتی لاویدا تێپەڕبوون، ئایا ئێستا دەتوانن هێزی جاران 
بخەنەگەڕ؟ ئایا هەمان متمانەیان بە خۆیانە بەرەو سەركەوتن؟ ئایا هەوڵ 
هەندێك  لەدەستدانی  بەهۆی  پرسیارەكان ڕوونن  بێگومان  دەدەن؟  بۆچی 
ئارەزوو  و كوشتنی بەشێك غەریزەی تایبەتی خۆیانەوە، خۆیان بە دۆڕاوی 
ئەو قۆناغە دەزانن! بەڵام كێشە لێرەدایە بۆچی ئێمەكۆمەڵگایەكی گەنجمان 
هەیە، بەعەقڵیەتێكی پیرەوە كاردەكەن، بۆچی بەرپرس و كاربەدەستەكان 
بەتایبەت كەسە سەربازی و سیاسییەكان هەمیشە دروشمی پفدراو و قسەی 
كاریزمەكردنی  لەكاتی  كەچی  لاو،  بە  سەبارەت  زاریانە  لەسەر  بریقەدار 
كە  دەدەن،  پیشان  خۆیان  تر  دیوێكی  لاواندا  مافەكانی  و  خولیا  و  ئاوات 
)عەلی وەردی(بەجوانی باسی كردوە تاكی عێراقی دوو كەسن، یاخود دوو 
ده‌مو چاون، دوو مرۆڤی لەیەك جودان، لاوەكانیش نەوەی تەكنەلۆژیا و 
پێشكەوتن و سەردەمی بەجیهانیبوونن، بەتایبەت لە كۆمەڵگەی ئێمەدا كە لە 
جیهانی سێیەم دایە و هەنگاو رووە و دیموكراسی و عەولەمە و تێكەڵبوون 
بە سەردەمی تەقینەوەی زانیارییەكان دەبێت،دەكرێت ئەو متمانەیە بە لاو 
بووە،  درووست  دەستی لاو  لەسەر  نوێ‌  دەڵێن شۆڕشی  كە  ببەخشرێت 
لێشاوی  بەسەردەمی  كۆمەڵگا،  بە  بەخشینە  متمانە  بەلاو  بەخشین  متمانە 
نەداوە  بەلاو  متمانەی  نەك  كوردی  كۆمەڵگای  حەیف  بەڵام  پێشكەوتن، 
بەڵكو بەرەو هستریاو لەبیركردنی بردووە، بۆنموونە: كام لە سەركردایەتی 
پارتەكان دەبینی لاوێكی تیا بێت، لەكام وەزارەت لاوێك بەرپرسە، لەچی 
سەردەمێكدا دەسەڵاتی كوردی هاتووە گوێی لەگەنج گرتووە تا بزانێ‌ چی 

پێیە و دەیەوێ‌ چی بكات؟
هەڵوەشاندنەوەی  ئەمانە  نییە؟  متمانە  لەدەستدانی  هەموو  ئەمانە  ئایا   
نەوەی نوێ‌ و دابڕاندنی تیرۆری كۆمەڵگە و مرۆڤایەتی نییە؟لە چی شار 

چایخانەیەك  بلیاردیان  گازینۆیەكی  لەجێگەی  دەبینن  شارۆچكەیەك  و 
سەنتەرێكی خزمەتگوزاری بۆ پەرەپێدانی تواناكانی لاوان كرابنەوە، دەكرێت 
جوانترین نموونە بۆ بێهیوابوونی لاو لەسەرو خۆیەوە بوون بە پۆلیس و 

كارگوزار و كۆچكردنە بەرەو دەرەوەی وڵات.
نەبوونی  كۆمەڵگە  و  گەنج  نێوان  لاوازانەی  خاڵ  لەو  تر  یەكێكی 
ئەلتەرناتیڤێكی كارایە لە پەروەردە كردنی تەمەنی لاوێتیدا لە قۆناغەكانی 
زانایانی  كە  بەرەكەی  دەورو  ژینگەی  و  خێزان  لەناو  بێتیان  خوێندندا 

دەرونناس زۆر گرنگی پێ‌ دەدەن.
لەكۆتایدا دەڵێم كاتێك كۆمەڵگەیەكی تەندروست دروست دەبێ‌ كە گوێ‌ 
و  بەرە  ئەگینا  لاوانە  ئەویش  بكات  بۆ  كاری  و  بگرێت  باڵای  لەچینێكی 

ڕووخان و توانەوە دەچێت.

جەنابی موحافیز چۆن بفڕین؟
هەمووان لەوە دڵنیاین، رەوشی كەركوك ئارام نییە، دەبێت بەئاگاییەوە 
هاتوچۆ بكەیت‌و بگەڕێیت، بەتایبەت بۆئەوكەسانەی ناسراون یان بەرپرسن، 
بەڵام ئەمە ناكاتە ئەوەی هاوڵاتیان ئیستغلال بكەیت‌و، بەو هۆیەوە سوكایەتی 
لەكەركوكدا  ئەوەی  بكەیت،  پێشێل  مافەكانیان  بكەیت‌و  بەئازادییەكان 
بۆشاییەكی  هەمیشە  كەركوكن،  بەرپرسەكانی  زۆرە،  نیگەرانییەكی  مایەی 
پڕكردنەوەی  چێكردووە،  وهاوڵاتییاندا  خۆیان  لەنێوان  فراوانیان  گەورەو 
ئەم بۆشاییەش ئاسان نییە، چونكە هاوڵاتیان لەدوو حاڵەتدا بەرپرسەكانی 
تەلەفزیۆنەكانیان  هەموو شەوێك شاشەی  كاتێك  دەبینن،یەكەم:  كەركوك 
لێ قۆرغ كردوین، هەرئەوان لەبارەی هەموو كایەكانی ژیان‌و، لەسەر زۆر 
بێژمارەو  زۆرو  ئۆتۆمبێلە  بەكەژاوەی  كاتێك  دووهەم:  دەدوێن.  تەوەر 
لەجادەو  نارۆشنبیرەكانیانەوە،  پاسەوانە  بەخۆیان‌و  جامتاریكەكانیانەوە، 
یان  پێدەدەن،  جوێنمان  تێدەگرن،یان  ئاومان  دەبە  شەقامەكاندا،  بان‌و 
تەقەمان بەسەردا دەكەن، تەنها بۆئەوەی ئەوان تێپەڕن، وەك ئەوەی خەڵكی 

ئەوشارە مافی رۆیشتنیان نەبێت جگە لەئەوان.
پارێزگاری  ئۆتۆمبێلەكانی  كەژاوەی  بەهۆی  بەرلەئێستا،  ساڵ  دوو 
كەركوكەوە، لە تاقیكردنەوەیەكم دواكەوتم‌و، تیایدا دەرنەچووم، ئەمساڵیش 
هەمان سیناریۆ دووبارە بوویەوە، بەزەحمەت فریای تاقیكردنەوە كەوتم، 
هەر ئەو رۆژەی بەهۆی تێپەڕینی جەنابی پارێزگارەوە لەدەوامی خوێندنەكەم 
دوا كەوتم، بەچاوی خۆم بینیم، بەگوێی خۆم بیستم: پاسەوانێك جوێنێكی 
زۆر نەشیاوی بەپیرە پیاوێكی نەخۆشداو میلی تفەنگەكەی لێهێناوە بۆئەوەی 

بگەڕێتەوە تا گەورەی تێدەپەڕێت!
بووە  مستەفا  عەبدولڕەحمان  بەڕێز  لەوكاتەوە  )2005(ەوە،  لەساڵی 
 )30-10( بۆماوەی  دەوام،  بەیانیانێكی  هەموو  كەركوك،  بەپارێزگاری 
خولەك شەقامێكی سەرەكی كەركوك دادەخرێت تاكو بەڕێزیان تێپەڕببن، 
لەخەڵك  تەقەیان  داوەو  لەخەڵكیان  پاسەوانەكان  بەوهۆیەوە  چەندینجار 
كردووە، كە رەفتارێكی ناشرین‌و نەشیاوە، پارێزگارەكەمان خۆی محامییە، 

دەبوو زوو هەستی بەو پێشلێكارییە بكردایە كەدەرهەق بەو خەڵكە دەیكات، 
شتێكی  هیچ  ئیدی  بەكورسی،  گەیشت  دەستی  ئەوەی  وڵاتەدا  لەم  بەڵام 
لەبیر نامێنێت، جگە لەوەی چۆن خۆی بەسەر بچوكەكاندا بسەپێنێت، ئەگەر 
لەوە بترسین بەڕێز پارێزگار پیاوی یەكەمی حكومەتی كەركوكەو دەبێت 
سەرۆكوەزیرانی  جێگری  ساڵح”ی  “بەرهەم  چەندینجار  خۆ  بپارێزرێت، 
عێراق هاتۆتەكەركوك، كەچی نەتەقەی كردووە، نەپاسەوانەكانی خەڵكیان 
بێزاركردووە، تۆ بڵێی كامیان هەڵەبن، پارێزگاریان جێگری سەرۆكوەزیران!
لەكاتێكدا  دەكات،  دەوام  نیو  لەهەفتەیەكدا چوار رۆژو  پارێزگار  بەرێز 
هەربۆیە  تێدابكرێت،  دەوامی  پشویش  رۆژانی  بەوەیە  پێویستی  كەركوك 
فەرمانەگەكانی دیكەش چاو پارێزگار دەكەن‌و لەكارەكەیاندا كەمتەرخەمن، 
بەدڵنیاییەوە دەیڵێم: زۆربەی كەمتەرخەمییەكان دەكەوێتە ئەستۆی بەرپرسە 
بەدەست  دیارەكان  فەرمانگە  پۆستەكان‌و  زۆربەی  چونكە  كوردەكان، 
كوردەوەیە، ئەوان هێندە كەمتەرخەمن، ئێمە كاتی ئەوەمان نەماوە، بەدووی 

گەندەڵی بەرپرسی نەتەوەكانی دیكەدا بچین!
دڵی  بەتەواویی  بێت  بەشێوەیەك  دەبێت  لەكەركوكدا،  كورد  ئیشكردنی 
كەسێكی  كوردو  منێكی  بێت  بەشێوەیەك  شارەكەڕازیبكات،  هاوڵاتیانی 
توركمان‌و عەرەبێك، هەست بەوە نەكەین، جیاوازیمان هەیە، كاتێك توركمان 
رەفتارانە  بەو  كەركوك،  كوردەكەی  پارێزگارە  دەبینێت،  عەرەبێك  یان 
كەپارێزگاری  ناكەن،  بەوە  هەست  ئەوان  ئیدی  دەكات،  لەتەك  مامەڵەی 
ئەوان بێت، چونكە كەسێكی سادە پێشئەوەی لەبارەی گرێیەكی سیاسیەوە 

هەڵوێست وەربگرێت، لەسەر شتە سادەولاوەكییەكان هەڵوەستە دەكات.



89

دەسەڵات دوو ستراتیژ و یەك ئامانج
و  بەرژەوەندی  لەسەر  پەیوەندییەكە  ودەسەڵات،  خەڵك  پەیوەندی 
خزمەتكردنی میللەت وسوودمەنی گشتیی بونیادنراوە، كاتێك ئەم سیستمە 
لەنێوان  وتەشەنوجێك  تێكشكان  لادەدات،  خۆی  ولەسەنتەری  تێكدەچێت 
هیوای  و  پشتگیری  متمانەو  بڕواو  ئەمەش  ودەسەڵاتداڕوودەدات،  خەڵك 
هاوڵاتیان بۆدەسەڵات كەمدەكاتەوە،هەر ئەوكاتەی هاوڵاتی ژیانی لەوپەڕی 
بۆ بوونی دەسەڵات و دەستەیەك  نامێنێتەوە  ئیدی قسەیەك  مەترسیدایە، 
دەسەڵات،  بۆ  میللەت  گۆشەنیگایەوەڕوانینی  لەم  ببەن،  بەڕێوە  كەخەڵك 
چەكدارەكانی  یاخییە  توندڕەوەوو  چەكدارە  كەتەماشای  ڕوانینە  هەمان 
پێدەكات، ئەمەش بەو مانایە نییە دەسەڵات خەڵك سەرببڕێت و تەقینەوەكان 
ئەنجامبدات، بەڵكو چاوپۆشیكردن لەدزەی ئەوان و دروستكردنی بۆشایی 
پلانی  نەبوونی  و  لەڕوویان  نەوەستانەوە  و  توندڕەوەكان  گەمەی  بۆ 

سەركەوتوو و درێژخایەن  دەمانگەیەنێت بەم قسانە.
لەمێژە خەڵكی ئەم شارە بێز لەدەسەڵات دەكەن و پێی چەوساونەتەوە، 
لەم سۆنگەیەوە هاوڵاتیانی شاری كەركوك، بێزاری و توڕەیی خۆیان دژی 
دەسەڵات وحكومەتی كەركوك و تەنانەت حكومەتی هەرێمی كوردستانیش 
دەردەبڕن”باسی حكومەتی بەغداد ناكەم، چونكە بەغدادا وازی لەكەركوك 
هێناوە،هەرچەندە كەركوك واز لەبەغداد ناهێنێت”، دەسەڵاتێك بەدەیان هەزار 
ئاوارەی لەشارەكەی خۆیاندا ئاوارە كردووه‌تەوەو لەمافە سروشتییەكانی 
وەكو دابینكردنی ئاو وخۆراك وكارەباو گاز ونەوت و شوێنی نیشتەجێبوون 
و لەسەرو هەمووشیانەوە پاراستن وئارامی، كەئەمانە ژیانیان لەسەربەندە 
یان بەدەست  ئاو..هتد،  بێبەشكردووە، خۆ چەكدارە توندڕەوەكان كارەباو 
نییە، تاكو گلەییان لێ‌ بكەین، ئەوان گەندەڵیش نین وەكو دەسەڵاتی كەركوكی 

فشەڵكردووە، خەڵكی متمانەیەكی كەمیشی پێیان نەماوە.
تەقینەوە خوێناوییەكەی )2007/7/16(ی ئەم دواییەی شاری كەركوك، 
مەترسییەكی گەورەی خستە دڵی كوردەكانی ئەوشارەوەو ئەمەش وایكرد 
بەجێبهێڵن،  هەولێر  و  سلێمانی  بەرەو  شارەكەیان  كورد  ماڵە  بەدەیان 

زانیارییان  بووەو  لەوان  كەمتەرخەمی  كە  دەنێت  بەوەدا  دان  پۆلیسیش 
ئەنجومەنی  پارێزگارو  بۆتەقاندنەوە،  لۆرییەك  لەسەربوونی  هەبووە 
ئێراقی  حكومەتی  سوكایەتییەكانی  بێئاگاییانەوە  پەڕی  لەو  كەركوكیش 
بەسەر قوربانی تەقینەوەكەدا دەسەپێنن، ئەوەبوو لەڕۆژی پشوودا، رۆژی 
خۆیان  قەولی  بە  مالیكی  حكومەتی  وەزیری  چەند  وەفدێكی  بوو  هەینی 
بۆقەرەبووكردنەوە سەردانی كەركوكی كرد، لەكاتێكدا هێشتا پرسەی هاوڕێ 
لەبەر  كراسەڕەشەكەمان  هێشتا  نەبووبوو،  تەواو  ئازیزەكانمان  كەسە  و 
بریندارەكان  هێشتا  وشكنەبووه‌وه‌،  فرمێسكەكانمان  هێشتا  دانەكەندبوو، 
لێیان دەمرد، بەبیانووی قەرەبووكردنەوەو دەربڕینی دڵسۆزییەوە كۆمەڵێك 
پارە دەهێنن بۆشەهید وبریندارەكان، لەبەر ئەوەی پارێزگاری كەركوك و 
دەسەڵاتی كەركوك پێشیان بكەوتنایەو یەك بەیەك پرسەی شەهیدەكان و 
وكەسی  بریندار  بانگەوازی  بەسەربكردنایەتەوە،  پێ‌  بریندارەكانیان  ماڵی 
شەهیدەكان دەكەن بۆ وەرگرتنی سێ‌ ملیۆن دینار بۆشەهیدەكان و یەك 
ملیۆن دینار بۆبریندارەكان، ئەمە ئەوپەڕی سوكایەتی پێكردنی حكومەتی 
ئیراق و كەركوك بوو بەقوربانییەكانی ئەو تەقینەوەیە، كە هێشا زامەكانیان 
تیمار نەكراوە، هێشتا خامی شەهیدەكان زەرد نەبووە، لەنەخۆشخانەوماڵەكان 
دەریاندەهێننە دەرەوە بۆبینای پارێزگا، ئەمەیە رووخان و كۆتایی دەسەڵاتی 
ئیدارەی شارێك، ناتوانێت لەرۆژانی پشووشدا سەردانی چەند ماڵێك بكات، 
لەئەستۆی  ئەوشارە  ئەوەی خوێن و گیانی گشت هاوڵاتییەكی  سەرەڕای 
دەسەڵاتە، چونكە هاوڵاتی دەنگی پێداوەو ئەو وەكو نوێنەری خۆی تەماشای 
وەكو”لەتیف  نوسەرێكی  رۆشنبیرو  بە  ڕوویهات  چۆن  دەسەڵات  كردوە، 
فاتیح فەرەج و ئیدریسی حاجی سەعید و مێژوونووس سمكۆ بەهرۆز” و 
زۆر لەهاوەڵانی ئەوان بڵێت: وەرن ملیۆنێك دینار وەرگرن لەبینای پارێزگا، 
بەڵام ئەوان زۆر لەوە بەشەخسییاتتر بوون و نەچوون، حكومەتی كەركوك 
وەرن  بڵێت:  گەرمیانی”  “مستەفا  شەهید  بەكەسوكاری  نەبوو  شەرمەزار 
لەسوید  زیاترلە16ساڵە  پیاوێك  وەرگرنەوە،  شەهیدبوونەكەی  قەرەبووی 
دەژی و هاتەوە بۆخزمەتی كەركوك ولەپێناوی كەركوكیشدا گیانی بەخشی.
لێرەوە دەبێت بگەین بەو بڕوایەی چەمكی دەسەڵات لەم شارەی ئێمەدا 

تەنها وەرگرتنی موچە و لوشدانی پارەی پرۆژەكانی كەركوك و كۆكردنەوەی 
رۆژی  كەبەو  خۆیان  لەدەوری  نەخوێندەوار  و  نەگبەت  گەنجێكی  چەند 
ڕووناكە شۆخی بەخەڵك دەكەن و تەقە بەسەریاندا دەكەن، عەبقەرییەتی 
ئەم بەرپرسانە لەوێوە دەردەكەوێت وادەزانن كەس نییە لەمان شارەزاتر، 
لەمان ئازاو جەربەزەتر، لەمان دڵسۆزتربێت، بەڵام بیر لەوەناكەنەوە ئەوان 
زیرەكنین و ئەوان شارەزا و ئازاو بوێرنین، بەڵكو خەڵكی ئەمشارە دەیەوێت 
بەهەرچۆنێك بێت بژێت، ژیانێك تۆزقاڵێك جیاوازی لەگەڵ دەسەڵاتی بەعس 

دروستبكات.
 ئەمەیە دەمانگەیەنێت بەوەی بڵێن: حكومەت و توندڕەوەكان یەك بینینیان 
هەیە لەدوو گۆشە نیگای جیاوازەوە، یەك ئامانجیان هەیە بەدوو سیستم 
بێ  و  كارەبان  نەبوونی  و  بەبرسێتی  حكومەت  جیاوازەوە،  وستراتیژی 
پڕۆژەیی و ئامادەكرنی مەترسی دەمانكوژێت و چەكدارە توندڕەوەكانیش 
بەشی دووهەمی ستراتیژەكە تەواو دەكەن، بەكوشتن و رفاندن و تەقینەوەو 

هێنانی ماڵوێرانی بۆمان.
پێمخۆشە كاربەدەستانی حكومەتی كەركوك، ئەگەر بەرپرسیارێتییەكەیان 

پێنابرێت بەڕێوە، بادەست لەكار كێشانەوەی خۆیان بنووسن.

لە پەراوێزی وتارەكەی “شوان محەمەد”دا
تكایە، ئەوانەی ئاگایان لەكەركوك نییە، باقسەی لەبارەوە نەكەن

ئاگایان  مەبەستم”ئەوانەی  رونبكەمەوە،  ئەوە  دەمەوێت  سەرەتادا،   
شوان ‌و  كاك  وتارەی  ئەو  نەكەن”،  لەبارەوە  باقسەی  نییە،  لەكەركوك 
نێو  نووسینی  لەبارەی  تێڕامانم  بەڵكوماوەیەكی زۆرە  ئەونییە،  هەڵوێستی 
رۆژنامەكان‌و میدیای كوردییەوە هەیە، لەسەر ئەو نووسەرانەی بەهەڵەو 
وەرگرتنی  زانیاری  و  كەركوك  راستەقینەی  لەرەوشی  ئاگاداری  بەبێ‌ 
كەركوكییەكان  هەندێكجار  دەڵێن،  سەمەرە  سەیرو  زۆر  شتی  واقیعی 
نادیموكراتی‌وزۆر  بیرتەسك‌و ساویلكەو  بەكەمتەرخەم‌و  دەكەن،  تۆمەتبار 
وشەی هاوشێوە، ئەمە بۆخۆی بەشێكی زۆریان دوورن لەواقیعەوە، ئێمە 
زیاتر لەهەركەسێكی دەرەوەی كەركوك دەزانین، چی لەگۆڕەپان‌و شەقامی 
سیاسی‌و كۆمەڵایەتی‌و ئابوری كەركوكدا دەگوزەرێت، بیركردنەوەی لایەنی 
دەكەین،  شرۆڤە  دەخوێنینەوەو  بەپراكتیكی  بەرانبەریاخود”ناكورد”ەكان 
نەك لەمیدیاكانەوە بۆی بڕوانین، چونكە باوەڕی تەواوم بەوە هەیە، ئەوەی 
لە میدیادا دەوترێت لە)50%(ی لەئەرزی واقیعدا لەبارەی كەركوكەوە بوونی 

نییە.
حیزبەكانیش بەتایبەت یەكتێی‌و پارتی‌و بەرەی توركمانی، بەرپرسیاری 
نەك  ئەوشارەن،  خەڵكی  كەركوك‌و  چارەنووسی  خراپی  یەكەمی 
تەنهایەكێتی‌و پارتی، چونكەیەكێتی‌و پارتی نەك لەكەركوكدا “بیری تەسكی 
نەتەوەیی”یان نییە، بەڵكو ئەوەی بیریلێنەكەنەوە”نەتەوە”یە، بەشێكی فراوانی 
گیرفان‌و خۆدەوڵەمەندكردن‌و كچی  هێندەی خەیاڵی  ئەوان،  بەرپرسەكانی 
جوان‌و ركەبەرییەكتری لەبازرگانی‌و سەرمایەداریدا دەكەن، “نەتەوە”شتێك 
نییە لەنێو پانتایی خەیاڵی سیاسیاندا، تەنانەت بەرپرسێكی باڵای حیزبی‌و 
ئیداری لەكێشەیەكدا وتبووی”كورد چییە، خۆ ئەو مەسەلەیە شێكی بۆمن 
كەسێكە  بیركردنەوەی  ئەمە  نەئۆتۆمبێلێك”،  زەوییەك،  نەپارچە  تێدانییە، 

دەزانێت!  كورد  دیموكراتی‌و  بەنەتەوەیی‌و  زۆر  خۆی  كەلەمیدیاكانەوە 
بەرەی توركمانیش بەرپرسی یەكەمە لەهەر هەڵەیەك كەڕووبدات لەبەرانبەر 
داوای  نازانن  نییە،  زانراویان  جێگیر‌و  سیاسەتێكی  چونكە  توركماندا، 
ئەویش  نەگۆڕبێت،  هەیە  ستراتیجیان  تەنهایەك  دەوێت،  چیان  چیدەكەن‌و 

دژایەتی كردنی كوردە!
نەبوونی  بەهۆی  دەكات،  ئەوە  باسی  محەمەد  شوان  لەوتارەكەیدا 
من  پێشێلكراوە،  “ناكورد”  دیكەی  نەتەوەكانی  مافی  گوتاری”یەوە،  “یەك 
بەپێچەوانەوە دەیبینم، لەو مەسەلەیەدا ئەوەندەی كورد زەرەرمەندییەكەم 
بووە، هیچ لایەنێك زیانی نەبووە، چونكە هەر كەلێنێك لەپرۆگرام‌و پلانی 
دەشكێتەوە،  دیكەدا  لایەنەكانی  بەبەرژەوەندی  لەكەركوك،  كورد  سیاسی 
زۆربێپلان‌و  لەكەركوك  كەكورد  ئاگاداربێت،  لەوە  هەموولایەك  پێمخۆشە 
لەنێوەندە سیاسییەكەو  كوردەكان،  بەرپرسە  رێژەیەكی زۆری  بەرنامەیە، 
ئەندامانی  لەگەڵ  تەنانەت  دووركەوتوونەتەوەو  كەركوك  چارەنووسی 
بەرەی توركمانی‌و گردبوونەوەی عەرەبیدا، پێكەوە پرۆژەكانی كەركوك لە 
چوارچێوەی یەك تەندەردا بۆخۆیان قۆرخ دەكەن‌و مژۆڵی ئەوەن چەندیان 

لێی دەست دەكەوێت!
دواتر ناكرێت هێندە بەسادەیی بڕوانینە، دابەشكردنی پۆستە ئیدارییەكانی 
گازندەی  عەرەبەكان،  توركمانی‌و  بەرەی  ئەگەر  كەركوك،  پارێزگای 
كەركوك  گرنگەكەی  پۆستە  سێ‌  داوای  ئەوە  بكەن،  دەسەڵات  كەمی 
لەپۆستی  چونكە  قائیمقام”،  ئەنجومەن‌و  سەرۆكی  دەكەن”پارێزگارو 
ئەوان  بەبانگەشەكەی  كوردیش  نابێت  پێدراوە،  زیاتریان  لەخۆیان  دیكەدا 
هەڵبخەڵەتێت كەكورد غەدر لەنەتەوەكانی دیكە دەكات، ئیدارەیەك هەیە غەدر 
لەخەڵكی كەركوك بەگشتی دەكات، نەك هەر نەتەوەیەك،گەندەڵ، بۆهەموو 
توركمان  دیاریكراو،  هەرنەتەوەیەكی  نەك  هەروایە،  كەركوك  خەڵكی 
فەرمانگەو  چەندین  بەدەستهێناوە  كورسییان  نۆ  پارێزگا  لەئەنجومەنی 
بەڕێوەبەرایەتی گرنگیان بەدەستەوەیەیاخود كارمەندی توركمان لەهەموو 
كەركوك‌و  پەروەردەی  بەڕێوەبەرایەتی  وەكو:  تێیدا،  زۆرتری  نەتەوەكان 
شارەوانی  تەندروستی‌و  كارەبا‌وڕەگەزنامە‌وپاسپۆرت‌و  فەرمانگەی 

بەڕێوەبەرایەتی  باكورو  نەوتی  كۆمپانیای  شارەوانییەكان‌و  كەركوك‌و 
رێگاوبان‌و پردەكانی كەركوك‌و لەپۆلیسیش رێژەیەكی زیاتر لەخۆیان هەیە، 

ئایا چیریان پێبدرێت باشە!
ناوچەی  هەموو  كورسین،  خاوەنی شەش  لەئەنجومەندا  عەرەبەكانیش 
كۆمپانیای  لەناوكەركوكیشدا  رەشادو  ریازو  عەباسی‌و  زاب‌و  حەویجەو 
نەوتی باكوروچەند شوێنێكی دیكەیان هەیەو لەپۆلیسیشدا رێژەیەكی زۆر 
لەناوچەكانی  چییە  كورد  پۆلیسی  تەنهایەك  لەچاوخۆیان،  هەیە  زیادیان 
ئەفسەرەرە  پۆلیسێكیان  كەچی  نابینی،  كەركوك  باشوری  رۆژئاواو 
عەرەبەكان لەناحییە كوردییەكاندا زۆربەیان كاربەدەستن، بەراستی دەبێت 
دابەشكردنی  كەركوك‌و  نەتەوەكانی  نێوان  پەیوەندی  بڕوانینە  بەوشێوەیە 
كورد  ئێمەی  چونكە  دەكەن،  داوای  ئەوان  ئەوەی  نەك  پۆستەكان، 
لەكەركوكدا سازشی زۆرمان كردووەو تەوافوق لەئێستا تەوافوقتر نابێت، 
مەسەلەی  لەسەر  ئەوانیش  ئەگەر  بكەین،  زیاتر  سازشی  ناكرێت  پێموایە 

گرنگ بۆكورد سازش نەكەن.
سەردانی  دەكەم،  بەڕێز  محەمەدی  بۆشوان  پێشنیار  لەكۆتایدا، 
كەركوك بكات‌و، لەنزیكەوە هاوكێشەكان شرۆڤە بكات، هەرچەندە ئەو ‌و 
رۆژنامەكەیشیان خاوەنی هەڵوێست‌و كاری شیاون لەبارەی كەركوكەوە، 
بەڵام ئەمانە راستین ناكرێت بەهەڵە لێكبدرێتەوە، هەڵەیەكی میدیای كوردی 
جوانییەكانی  نەهاتن  ئەوەیە،  سەدامەوە،  رژێمەكەی  روخانی  لەدوای 
كەركوك‌و ئاوێتەبوونی مرۆڤەكانی ئەو شارە پیشان بدەن، ئیشی زۆربەی 
مادەی)140(  كوشتن‌و  تەقینەوەیان  هەواڵێكی  ئەوەبوو،  لەسەر  ئەوان 

بڵاوبكەنەوە، ئیدی كاریگەری چیدەبێت‌و چۆنە گرنگ نییە!

بەرەی توركمانی: درەختی ناو ئینجانە

هیچ كات هێندەی ئەم چەند ساڵە بەهێز نەبووە، مەگەر هەڵەو مامەڵەی 
بەرەی  وەكو  پارتێكی  ئەگینا  بكەن،  بەهێزتری  لەوە  كوردەكان  خراپی 
گەرچی  توركمان”پێبكرێت،  بۆ”كێشەی  زیاتری  لەوە  مەحاڵە  توركمانی 
گەورە  هەرئەوەندە  توركمان  نفوزی  قەبارەو  بەڵام  ئەوە،  دایانی  توركیا 

دەبێت.
تەواوی  بزوێنەرێكی  كوردستان،  دەسەڵاتبەدەستی  پارتی  هەردوو 
لەو   )36( هێڵی  دانانی  لەدوای  بوون،  توركمانی  پارتێكی  دروستبوونی 
بەتایبەت  دەبرد،  بەڕێوە  تێدا  خۆیان  كوردەكان  )1991(ەوە  لە  ناوچانەی 
عێراقە،  سەرۆكی  سكرتێرەكەی  ئێستا  كە  كوردستان،  نیشتیمانی  یەكێتی 
نەیەت  دیكەدا  پارتێكی  بەدەموچاوی  خۆشییان  ئەوحیزبانە  رەنگە 
بەڵكە  دیموكراسی،  بۆ  نەبێت  ئەوانەوە  لەروانینی  یان  لەگۆڕەپانەكەدا، 
ئاڵایەك بوو تاكو توركیا لە هەندێك كاتدا بیانبینێت، هەر لەغیابی عەقڵییەتی 
بزمارێك  توانیان  دیكە  چەندێكی  سعودیەو  ئێران‌و  دەوڵەتانی  ئەوانەوە 
لاشەیەكی  بێت  مەبەستیان  هەركاتێك  تا  كوردەكانداهەڵبواسن،  لەژووی 

گەنیوی بەقددا بكەن‌و، ببنە مایەی ئەنجامدانی ئەوەی دەیانەوێت.
پنتێكی  سەدامەوە،  رژێمەكەی  روخانی  لەدوای  توركمانی  بەرەی 
جێگیربووە لەكەركوكدا، لەبەرامبەر هەڵوێست‌و خواستەكانی كورد، لەراستیدا 
بەڵام  بدابا،  بەكەركوك  زیاتری  گرنگی  كورد  گەر  نەدەبوو،  بەهێز  هێندە 
كورد تەنها هەندێك لێدوانی ئاگرینی لەبارەی كەركوكەوە هەیەو، لەبواری 
مەیدانیشدا نیو هێندەی بەرەی توركمانی كارا نین، چونكە كورد خاوەنی 
نەبووە،  یەكفۆڕمیمان  ستراتیجێكی  كەركوكداو  لە  بووە  گوتارێك  چەند 
یەكێتی لەلایەك كاری دەكردوو، پارتی لەلایەكی دیكە، هەردوو پارتەكەیش 
دەكرد،  كارەكانیان  حزبییەوە  موقەدەسی  ستراتیجێكی  حزب‌و  لەروانگەی 

هەردوو پارتەكە پارەیەكی بێشوماری ئیدارەی سلێمانی‌و هەولێریان هێنا، 
كارتۆنییان  پارتێكی  چەند  ئەوان  بەهەدەریاندا،  حزبەكانەوە  بەناوی  بەڵام 
ئەندامەكانی  داڵدەدانی  كەتوانای  دروستكرد،  بۆچەند”توركمان-كورد”ێك 
خۆیانیانیش نییە، ئەمە وایكرد توركمان لەكورد بڕەنجێت، توركمانی كەركوك 
تاڕوخانی رژێمەكەی سەدام، شەیدای ئەوەبوو لەكورد نزیك ببێتەوەو ئەوان 
حوكمیان بكەن‌و مافەكانیان پێبدەن، بەپاڵەوان‌و ئازاو مافپەروەر ناسرابوین 
لای ئەوان، وایان دەزانی ئێمە نوێنەری محەمەدی مەهدین ‌وغەدر لەكەس 
ناكەین، بەڵام بەهۆی دروستبوونی بۆشایی كوردەوە، توركیا یاریكەرێكی 
یاریم  پێنەكرێت،  ستراتیجی”ئەگەریاریم  گۆرەپانەكەوە،  هێنایە  نەزانی 
پێتێكدەدرێت”ی پەیڕەوكرد، ئەویش بەرەی توركمانی بوو، بەراستیش ئەو 
توركیاش  بۆ  تێكبدات‌و  لەكورد  یارییەكە  توانی  كرد،  پەیڕەو  ستراتیجەی 
یاریكەرێكی باش بێت، ئەگینا بەرەی توركمانی لەناوەڕۆكدا پڕن لەدژایەتی‌و 
مەگەر  دەبەن،  بەڕێوەی  دەستەیەی  ئەو  بەرژەوەندچییەتی،  كوتلەبازی‌و 
هەرتوركیایەكیان بخات، ئەگینا بیروڕاو بیركردنەوەو پلانی كارو ئایدیایان 

زۆرلەیەكەوە دورە، تەنها ئەوە نەبێت توركمانن.
بكات‌و  توركمانی  بەرەی  بۆ  خوێندنەوە  نەیتوانی  كورد  لەمنێوەندەدا، 
پەراوێزیان  زۆر  ماوەیەكی  بكات،  دروست  توركمانی  بۆبەرەی  بەدیلێك 
حیوار  كراونەتەوە‌و  لەگەڵیان  بەبێسەرەوبەرەیی  زۆر  ئێستاش  خستن، 
نییە  پلانمان  چونكە  دەگەیەنێت،  بەكورد  زیان  رێگاكە  هەردوو  دەكەن! 

بۆئەومامەڵەكردنە.
پێنجەمێتی،  كۆنگرەی  بەستنی  خەریكی  توركمانی  بەرەی  ئێستا 
كەكونسوڵی توركیا سەرپەرشتی دەكات لەموسڵ، ئەو كۆنگرەیە دەبەستێت‌و 
دەستەیەكی لەئێستا بەهێزتر دێتە ناوەوە، چونكە توركیاو توركمانەكانیش 
لێیان بێزاربوون، هاتنی ئەو دەستەنوێیە، وادەكات لەهەڵبژاردنی پارێزگای 
كەركوكدا، بەرەی توركمانی دەنگێكی باشتر بەدەست بهێنێت، بەهاوپەیمانی 

لەگەڵ عەرەبەكاندا.

رۆشنبیری حزبی و “سیاسەتكار”ی نەخوێندەوار

“رۆشنبیر” لەهەر سەردەمێكدا وەكو نوخبەیەكی جیاواز و بیركەرەوە و 
كاریزمەی دەنگی گەل دێت و دەكرێت “ڕۆشنبیر”، وەكو نوێنەری بەشێك 
تەنانەت  بێنە هەژمار و  لە هاوڵاتییانی گەلێكی هەقخوراو و ئۆپۆزسیۆن، 
دەتواندرێت بەگوتەبێژی “هاوڵاتییە یاخییەكان” ناوببرێت، بەڵام لە ئێستای 
لەسەر  هەیە  ترسناك  وەستانێكی  لەسەر  گومان‌و  كوردیدا  كۆمەڵگەی 
موهیمەی  رۆڵ‌و  كە  بكرێت  ئەوە  لەسەر  قسە  جای  چ  بوونی”ڕۆشنبیر”، 
بڕەوێتەوە  لەسەر  گومانەی  ئەو  تەمی  رۆشنبیر  “ئەگەر  چییە،  رۆشنبیر 
ساڵی)1991(ەكەوە  راپەڕینی  لەپێش  كورد  رۆشنبیری  ئەوە  كەباسمكرد”، 
تیژ”و  “قەڵەم  لاوان‌و  بزوێنەری  بە  خۆیان  بەرەیەك   بوون،  بەرە  دوو 
بەرەیەش  ئەم  كە  دەزانی،  كوردستان  گەلی  چەكداری  خەباتی  هاندەری 
بەرژەوەندخوازی  حزبی‌و  ناوچەیی‌و  دیكەی  بەرەیەكی  چەند  دابەشی 
بووبوون، بەرەی دووەم ژێردەست‌و “خزمەتكار”ی رژێمی دەسەڵاتداری 
ئەو سەردەمەبوون و هەمیشە كاریان بۆ ئاسوودەبوونی گیرفان‌و سەلامەتی 
“دەوڵەت  دایك”و  بەگەلی  “دژ  حیسابی  لەسەر  و  كردووە  سامانەكەیان 
نووسەرە  شاخ‌و  ڕۆشنبیرەكانی  لەدژی  نیشتیمانپەروەری”و  دۆستی‌و 
ئەرك  ڕۆشنبیر  ڕاپەڕینەوە  لەدوای  ئەو سەردەمەبوون،  ئازادیخوازەكانی 
دووحیزبی  واقیعی  ئەمری  دابەشی  دەدات‌و،  لەدەست  خۆی  وەزیفەی  ‌و 
دەسەڵاتداری كوردستان دەبن و وەكو بەرەی دووەمی پێش ڕاپەڕین كە 
ئەمان بەشێكیان هەر لەبەرەی دووەمی پێش ڕاپەڕین و بەشێكی دیكەشیان 
دەژمێردرێن،  “شۆرش”  بەرەی  بە  كە  بوون  چەكدارەكان  ڕۆشنبیرە 
بەشێكەوە،  چەند  دەكرێنە  ڕاپەڕینەوە  لەدوای  ڕۆشنبیر  دووەمی  بەرەی 
لە  ژیاون‌و  كوردستان  دەرەوەی  وڵاتانی  و  لەتاراوگە  ئەوڕۆشنبیرانەی 
هەڵوێستی “نا ڕۆشنبیرانەی”دەسەڵاتی كوردی دەگەن و ڕەخنەی دەكەن، 
كە  “شۆرش”ن  ئەوڕۆشنبیرانەی  “ڕەخنەگر”  بەرەی  دیكەی  بەشێكی 



98

تازە  ئەولاوە  دیكەشی  ناكەن،بەشەكەی  پەسەند  كوردی  دەسەڵاتی  ئێستا 
باوكە  ئەو  ناتوانێت  دەسەڵات  ئیدی  لەوەگەیشتوون،  كە  پێگەیشتووانەن 
نەتەوەیی‌و  هاوچەرخانە‌و  مۆدێرن‌و  پەروەردەیەكی  بژێنێت‌و  ئەوان  بێت 
تەندروستیان بكات، لەگەڵ ئەمانەدا فاكتەری مادی‌و بەرژەوەندی تایبەتی‌و 
تەنها  و  ببن  حیزبی”دروست  “ڕۆشنبیری  وایكرد  حیزبەكان  پارەزۆری 
ئەركی ئەوان ئەوەبێت لەكاتی توڕەبوون‌و هەڵوێست وەرگرتنی هاوڵاتییانی 
ئازا ودادپەروەرەكاندا، میللەت چەواشە بكەن‌و حیزب  كورد و ڕۆشنبیرە 
“تووتی”  وەكو  دیكە  مێدیاییەكانی  كەناڵە  شاشە‌و  لەسەر  پێووتن  چی 
بیڵێنەوە بەزیادەوە، هەروەها ئەم ڕۆشنبیرانە هیچ ڕۆڵێكیان نییە لەبڕیارە 
هەر  “بەڵێ‌“،  چەپڵەلێدان‌و  لەئەركی  جگە  چارەنووسسازەكاندا  سیاسی ‌و 
ئەمەش وایكردوە”سیاسەتكار”ە نەخوێندەوارەكانی ئێمە خۆیان لێبگۆڕێت‌و 
كە  دەربڕن  بڕیارەكان  چارەنووس‌و  دانی  لەسەر،  خۆیان  سووربوونی 
بیرۆكراتییەتەی  ئەو  بەشێكی  بۆیە  ئەواندایە،  لەژێرڕكێفی  شتێك  هەموو 
ئەوان  چونكە  دەگێڕمەوە،  حیزبییەكانی  بۆڕۆشنبیرە  كوردی  دەسەڵاتی 
مەسەلەكانیان ئاوەژوو كردۆتەوە و سیاستكارەكانیش گوێ‌ لەوان دەگرن، 

نەك لەدەنگە”ئازادەكان.

بێ ئاگایی سەرانی كورد و سنور شكاندنی توركان

ناتوانرێت  و  جودان  لەیەك  جەمسەری  دوو  عاتیفە،  و  سیاسەت 
بەرژەوەندییەكان  وەدەستهێنانی  بۆ  واقیعی  و  عەقڵانی  هێڵی  لەسەریەك 
بەتایبەت  و  كوردستان  سیاسی  كەچی سەركردایەتی  بكرێنەوە،  یەکانگیر 
ئێراق،  كۆماری  مام جەلال، سەرۆك  ئەوانەشدا  لەناو  و  پارتی  و  یەكێتی 
هێندەی كاری بۆ ئێراقی بوونەوەی كورد و تێكەڵكردنی چارەنووسی كورد 
مەسەلە  لەسەر  كاری  ئەوەندە  فیدراڵ”دا،  “عێراقی  لە  كردووە  عەرەب  و 
و  بیانی  هێزێكی  چەند  بەرژەوەندی  لە  گەر  نەكردووە،  نەتەوایەتییەكان 
بۆ  كار  لەسیاسەتدا،  ئەوەندەی  دیكەش،  سەركردەكانی  نەبێت،  دەرەكیدا 
دڵرازیكردن و بەجێهێنانی خواستی ئەمریكا و دەوڵەتانی دراوسێ‌ دەكەن، 
بەوشێوەیە بیریان لە چارەنووسی كورد و سەروەری هەرێمی كوردستان 
بەجێ‌  هەڵوێستی  نەیانتوانیوە  نەكردووەتەوە،  كوردستان  پارچەكانی  و 
وەرگرن لە هەمبەر ئەو قسەو قسەڵۆك و هێرشە ناشەرعی و نامرۆڤانەیەی 
روونی  نا  كۆمەڵەفاكتەرێكی  ئەمانەش  كورد،دەكرێت  گەلی  سەر  دەكرێتە 

لەپشتەوەبێت.
كە  بێت  ناسیۆنالیستی  گوتارێكی  خاوەن  نەیتوانیوە  كورد  هەمیشە 
چارەنوسی كورد و ئامانج و مافە سروشتیەكانی ببن بەهەوێنی ئەو گوتارە 
و رابردووش پڕە لەنمونەی دیار لەسەر ئەم مەسەلەیە، لەهەمانكاتدا بوون 
بەفەرمانبەر و داردەست لای دەوڵەتانی زلهێزی جیهان و تێنەگەیشتن و 
لەناواقیعبینی  ترە  فاكتەرێكی  ئەوان،  ئایدۆلۆژیایی  و  هزر  نەخوێندنەوەی 
كاڵكردنەوەی  و   نەتەوەیی  ئاسایشی  نەپاراستنی  و  كوردی  سیاسی 
لە  و  نەتەوە  حەرامەكانی  سنوورە  لابردنی  و  كوردبوون  سیماكانی 
ئاكامیشدا دۆراندنی یارییەكە بەجۆرێك لەجۆرەكان، هەر ئەو بێ‌ ئاگاییەی 
قیادەی كورد لەباشوری كوردستان وایكرد مژووڵ بن بە مەسەلە ئیداری 
و ناوخۆیییەكانی وەكو و سیخوڕ و فایلدار وبێ‌ خزمەتی  و حیزبایەتی..

لەسەر  بكۆڵنەوەو قسەكردن  نەتەوە  لە رەهەندەكانی  نەیانویست  كە  هتد، 
قەدەغەبێت  نەتەوایەتییەكان  پرسە  و  جیهانی  كوردی  لوبی  دروستكردنی 
موجامەلەو  لە  جگە  دەیكات،  دەسەڵات  قسەكردنەی  ئەو  ئێستاش  تاكو  و 
پەردەپۆشكردنی راستییەكان هیچی تر نییە، لە گۆشەنیگای حزب و خێڵ 
و عەشرەت و ناوچەگەرێتییەوە، زیندووترین نمونەی پێشێلكاری توركان 
كەڕكردن  خۆ  و  لەملكەچبوون  جۆرێكە  كە  كورد،  سەرانی  ئاگایی  بێ‌  و 
بۆ  فاشیزمەكانیان  هێرشی  و  تورك  دەوڵەتی  تری  شەرمییەكی  بێ‌  لە 
خەباتی  و  شۆڕش  كورد،ناشرینكردنی  وپیرۆزییەكانی  سەروەری  سەر 
و  دەیناسێنن  جیهاندا  لە  تیرۆر  سیمبولی  وەك  كە  رزگاریخوازیpkkیە 

سەرانی كوردیش هەمان هەڵەی توركان دووبارە دەكاتەوە.
دێتە  تورك  باڵای  وەفدێكی  لەوەدایە،  كورد  خەوتووی  و  ئاگایی  بێ‌   
پایتەختی هەرێمی كوردستانەوە، بەبێ‌ بانگهێشتی فەرمی و  لەوێوە دێن 
لەمادەی)140(ی  رێگری  بۆ  دەنەنەوە،  كەركوكدا  لە  گەورە  ئاژاوەیەكی 

حسابیش بۆ كورد ناكەن.
ئەوە سووكایەتیكردنێك بوو بە سەروەری حكومەتی هەرێم و شكاندنی 
ئەویاسا و ڕێسا و نێو دەوڵتییەش بوو كە دەبوو قبوڵیان نەكردبا، ئەوە بێ‌ 
بەها كردن و بەكەم زانینی حكومەتی كوردستان بوو، دەبوو ئەو وەفدە 
دەست بەسەر بكرانایە و بەرەسمی لەلایەن توركانەوە داوای لێبوردن بكرایە، 
بەڵام كێ‌ ئەم مەسەلانە دەوروژێنێت؟! ئەو سەرۆكی پەرلەمانەی دەڵێت من 

لەتەلەفزیۆنەوە زانیومە وەفدێكی توركیا هاتۆتە هەولێر و كەركوك.

كه‌ركوكی  چه‌مچه‌ماڵ،  )هاوڵاتی،  ڕۆژنامه‌كانی  له‌  وتارانه‌  ئه‌م  تێبینی: 
ئه‌مڕۆ، رۆژنامه‌ی رۆژنامه‌( و گۆڤاری )نه‌وه‌( بڵاوبوونه‌ته‌وه‌. 

نمونه‌ی چه‌ند راپۆرت و به‌دوادچوونی 
ڕۆژنامه‌وانی شه‌هید سۆران:

كورد بەرەو حەویجە هەنگاودە نێت
راپۆرتێک دەربارەی کوردو عەرەب لە حەویجە
لە  ئاودێرییەوە  پرۆژیەكی  بەبۆنەی  سەرەتا  قەزایەی  ئەو  حەویجە، 
لایەن حكومەتی عێراقه‌وه‌ دروستكرا و رژێمەكەی سەدامیش بۆ مەبەستی 
تەعریبكردن و نیشتەجێكردنی عەرەبە عەشایەرەكان پەرەی پێدا، سەرەتا 
بەڵام  بوونە،  ئێستا  گەورەیەی  قەزا  ئەو  بنچینەی  كورد  ماڵێكی  چەند 
رژێمەكەی سەدام نزیكەی)31(عەشیرەتی عەرەبی ناوه‌ڕاست و باشووری 
عێراقی لێ نیشتەجێكرد و كوردەكان لەوناوچەی كە دەكەوێتە باشووری 

رۆژئاوای كەركوكەوە، نفوزیان كاڵبووەتەوە.
سێ‌  چونكە  بۆعەرەبەكان،  كەركوكە  دانانی  ناوەندی  حەویجە  ئێستا 
ناحییەی عەرەبنیشینی، كە زۆربەیان هاوردەن، پێوە پەیوستە و ژمارەی 
دانیشتوانەكەی ئێستا لە )2260065( كەس زیاتردەبێت، ئەوان لەئەنجومەنی 
پارێزگای  كەركوك نوێنەریان هەیە و پارتی گردبوونەوەی كۆماری، كە 
خاوەنی )6(كورسییە لەوناوچانەدا خاوەن نفوزن، دوای رێككەوتنیان لەگەڵ 
نوێنەرێكیان  ئێستا  كورسییە،   )26( خاوەنی  كە  كەركوك  برایەتی  لیستی 
و  كوشتن  و  مردن  زۆنی  حەویجە  پێشتر  كەركوكە،  پارێزگاری  جێگری 
رەوشە  و  سەحوە  هێزەكانی  بەهۆی   .. بوو  كورد  و  خەڵك  ترساندنی 
و  بێخزمەتگوزارییە  بەڵام حەویجە زۆر  تەواوی چاكبووە،  بە  ئەمنیەكەی 
بەئیداری  كەركوكیش  كوردەكانی  بەرپرسە  لەژیان،  دابڕاو  لەناوچەیەكی 
ساڵ   )4( دوای  و  دەنێت  حەویجە  بەره‌و  هەنگاو  ماوەیەكە  حزبیەوە  و 

لەحوكمكردن، دەیانەوێت خەڵكی ئەو قەزایە ئاشتبكەنەوە.
بۆحەویجە وەسفدەكەن،  بەمێژوویی  كورد،  بەرپرسی  یەكەم   سەردانی 
کە  بوو  دووشیوانی  سوور  حەمە   ،2008 شوباتی  مانگی  دوانزەی  رۆژی 

یەكێتی  كوردستانیەكانی  و  نیشتمانی  پەیوەندییە  مەكتەبی  بەرپرسی 
نێوان  دابڕانەی  ئەو  مەنگی  و  حەویجە  گەیشتە  بەسەردانێك  لەكەركوك، 
كەركوك  لەخەڵكی  زۆرێك  شكاند،  حەویجەی  خەڵكی  و  كورد  بەرپرسانی 
پێیانوایە حەمەسوور توانیوێتی پەیوەندی نێوان نەتەوەكانی كەركوك لەوبارە 
و  ئەولایەن  هەموو  سەردانی  ئەوەی  بەهۆی  دەربكات،  پێشووتر  ئاڵۆزەی 
شوێنانە دەكات كە ڕكابەر، یا دوژمنی خواستەكانی كوردن و لە دەرگاكانیان 
دەدات و توانیویەتی دڵی عەشایەرەكانی كەركوك، بەهەموو نەتەوەكانییەوە 
بۆلای خۆی رابكێشێت و بچێتە ماڵی پیاوە ئاینییەكان و كەسە زویربووەكانی 
حزبایەتی  لەبەرژەوەندی  لەوەی  جگە  ئەمە  بكاتەوە،  ئاشت  كوردیش 

بۆپەیوەندی كورد و نەتەوەكانی دیكەی كەركوكیش كاریگەری خۆی.
نیوەرۆیش  و  سەركردەوە  بە  رابوونی  هێزەكانی  لەسەردانەكەیدا  ئەو 
لەسەرخوانی  سەرۆك خێڵەكانی )جبور( مایەوە و دواتریش لەگەڵ قائیمقامی 
ناوچەكەوە  رەوشی  لەبارەی  كەم  ماوەیەكی  بۆ  )حەویجە(  قەزای  نوێی 
راگەیاند:”  كوردەكە  بەبەرپرسە  ئەوەیان  )جبور(،  عەشایەرەكانی  دووان.. 
بكەن”،  جێبەجێ‌  بۆ  داواكانمان  خۆشبێت،  پێتان  دڵمان  دەتانەوێت  ئەگەر 
لەلای خۆیەوە بەڵێنی هاوكاری جدی پێدان، كەپەیوەندی بكات بەئیدارەی 
دەڵێت:”  )حەمەسور(  كوردستانەوە،  هەرێمی  بەرپرسانی  و  كەركوك 
ئەمە  دەچوین،  پێشتریش  ئەگینا  تازەدامەزراوە،  پەیوەندیەكان  مەكتەبی 
ئەمریكا  هێزەكانی  بەبێ‌  و  مەدەنی  بەشێوەیەكی  كوردە  سەردانی  یەكەم 
بەرپرسەكانی  سەردانی  لەبایەخی  دەدات  دڵنیایی  ئەو  حەویجە”،  بچێتە 
كورد بۆ ئەو ناوچانە گرنگە و “زەرورە بچین و دەمانەوێت پەیوەندییەكان 

دروست بكەینەوە”.
“لەو  كە  دەكاتەوە  پشتڕاست  بەوە  سەردانەكەی  )حەمەسور(بایەخی 
رۆژەوە پەیتاپەیتا شێخەكان و خەڵكی ئەو ناوچەیە سەردانمان دەكەن و 
پەیوەندییەكانی  لەمەكتەبی  داوا دەكەن سەردانەكانمان دووبارەبكەینەوە”، 
یەكێتیدا نوێنەری عەرەب  و توركمان و ئاشورییەكان و پیاوانی ئاینی و 
چەندین راوێژكاری كۆمەڵایەتی هەیە، پەیوەندی نێوان كورد و ئەو نەتەوانە 

رێكدەخەن.

شەمە  پێنج  رۆژی  دووشیوانی(  سور  )حەمە  سەردانەكەی  دوای 
پارێزگاری  مستەفا(  )عه‌بدولڕه‌حمان  كتوپڕدا  لەسەردانێكی   )2008/2/14(
كەركوك و )رزگارعه‌لی( سەرۆكی ئەنجومەن، بەیاوەری )راكان جبوری( 
قەزای حەویجە،  ئەنجومەنی  )ئەبو سەدام(، سەرۆكی  پارێزگار و  جێگری 
سەردانی ناو بازاڕ و خەڵكی حەویجەیان كردوو بەڵێنیان پێدان كە پرۆژەی 
زیاتر  بودجەیەكی  هەوڵدەدەن  و  بكرێت  بۆجێبەجێ‌  خزمەتگوزاریان 

بۆحەویجە تەرخان بكەن.
و  حەویجەیه‌  دەوری  گوندەكانی  شێخێكی  ئیبراهیم(  خەڵەف  )ئیراهیم 
سەردانی بەرپرسەكان بە فەرزو واجب وەسف دەكات، “زۆر ئاسودەم بەم 
سەردانەی كورد بۆلامان و لە كاتی خۆیدایە”، )عەلی مەحمود جبوری(ش 
لە سەردابوو،  بۆری  عەگالێكی  و  رەنگە  ناوەنجی رەش  باڵا  جوتیارێكی  
باس لە گوندەكەی خۆیان دەكات بەناوی تەل عەلی، كە نزیكەی )850(ماڵی 
دەرەكی  دەستی  “مەگەر  پێیوایە  كوردن،  لەوماڵانە  بەشێك  و  دەژی  تێدا 
سەردانەی  ئەم  و  دەژین  پێكەوە  كورد  و  ئێمە  ئەگینا  نێوانمانەوە،  بێتە 
حەمە سور دوشیوانی بەڵگەی ئەوەیە كە وەك نوێنەری سەرۆك كۆماری 
عێراق هاتووە”، جوتیارە گوندییەكەی حەویجە، سەردانی نوێنەرەكەی مام 
جەلال  بەمێژویی وەسفدەكات “ئەمەسەردانێكی مێژوییە و ئەو دەنگۆیانەی 
بەدرۆخستەوە كەساردی هەبێت لەنێوان كورد و عەرەبدا”، پێشتر حەویجە، 
هەڵمەتەكانی  لەكاتی  پیاوە سەربازییەكانی كورد،  و  ئەفسەر  تەنها  مەگەر 
بەتایبەت )عەمید سەرحەد( بهاتایاتە حەویجە، چونكە باری ئەمنی ناوچەكە 
مەترسیداربووە، بەڵام ئەم هەنگاوانەی كورد بۆ نێودڵی عەرەبی كەركوك 

گۆڕانێكی بەرچاوە لەسیاسەتی شەقامی كەركوكدا.
حەویجە خەریكە دەخنكێت و بێ‌ خزمەتگوزارییە، جادە و بانەكەی پڕە 
لە تاسە و چاڵ، شەقامەكان بەتۆز و خۆڵ داپۆشراون، ناوەندی شارەكە 
كۆنكرێتییانەی  دیوارە  و  بەربەست  ئەو  بەهۆی  دەچێت  لەسەربازگەیەك 

پێدادانراوە.
رەوشی  رەشتاڵەیە،  باڵابەرزی  مامۆستایەكی  رەسوڵ(،  عارەب  )عەلی 
قوتابخانەكەیان  و  كەمە  زۆر  كارەبایان  كە  دەكات  واباس  ناوچەكەیان 

دەڵێت:”  ئەو  تەواونەكراوە”،  “هێشتا  دروستكراوە،   )1987( كەساڵی 
قوتابخانەیەكی دواناوەندیمان پێوستە، چونكە نزیكەی هەزارخوێندكارمان 
هەیە”، ئەو دڵتەنگە بەوەی پرۆژەی ئاوەكەیان بەهۆی بێ‌ كارەباییەوە لەكار 
ناگەیەنێت،  كشتوكاڵیەكانیان  زەوییە  بە  خزمەت  پێوست  وەكو  كەوتووە 
مامۆستا حەویجەییەكە كە بە ئەسڵ كوردە و داوا دەكات  قوتابخانەكەیان 

نۆژه‌ن بكرێته‌وه ‌و پێداویستی نوێ بۆقوتابخانەكەیان دابین بكرێت.
)ئەبو ئیراهیم مه‌هدی(، گەنجێكی دیاری عەشرەتی )جبورە(، وتی:” ئێمە 
نییە،  سوتەمەنیمان  و  كارەبا  زۆرە،  كەموكوڕیمان  و  لادێین  ژمارەیەك 
ناحیەی واهەیە چەند رۆژە بە قەترە ئاویان نیە”، ئەو هەستی بە تەنهایی 
داوای  و  كەركوكەوە  ئیدارەی  دەسەڵاتی  دووری  لە  كرد  ناوچەكەیان 

جێبەجێكردنی ئەو پێداوستیانەی دەكرد.
شێخە عەرەبەكە كە سەری سپی ببوو پارێزگاری كەركوك بەبەرپرسیاری 
بارەی  ئەم  سەرەكی  “بەرپرسی  دەبینێت،  كەموكوڕییەكانیان  یەكەمی 
نەهاتووه‌تە  )10(خولەكیش  بۆ  پاررێزگار  تائێستا  پارێزگارە،   كەركوك 
شێخە  ئەم  داوای  دوای  رۆژ   دوو  چۆنە،  ئێمە  باری  تابزانێت  حەویجە 
حەویجە،  گەیشتە  كەركوك  ئەنجومەنی  سەرۆكی  و  كەركوك  پارێزگاری 
ئەو كه‌ كاری جوتیاری دەكات و ئاماژەی بۆ ئەوە كرد بەرهەم و پێداوستیە 
كشتوكاڵییەكانیان بۆ دابین نەكراوە و لە بازاڕیشدا نرخیان سەد قات گرانتر 

بووە و “بەرهەمەكانی ئێمەش وەرناگرن و نایكڕن”.
)شێخ  مەهدی(، نموونەی ماده‌ی كیمیایی دەهێنێتەوە كەیەك تەن كیمیای 
دەكڕدرێت  بۆ  لەكوێ‌  ئەمەی  جوتیار  پێیوایە  و  بووە  دینار  ملێون  بەیەك 
نەكراوە  بۆدابین  هیچمان  “ئێمە  ببینێت،  لەپیشەكەی  سوود  دەتوانێت  چۆن 
چۆن دەتوانین بژین، ئەوەتا ئاومان نەماوە و لە دووكانەوە ئاوی پێوستمان 
بۆناكەنەوە و خەریكە دەخنكێین”، ئه‌و پێیوایە چارەسەری رەوشەكەشیان لای 

حكومەتی هەرێمە و هەرئەوان دەتوانن چاكی بكەن، نەك حكومەتی بەغدا.
بەو  “گوێنەدانێك  كرد  قسەی  تەوەر  لەسەرهەمان  جبوریش  راكان   
بێ  و  پەراوێزخراوە  بەتەواوەتی  كشتوكاڵیییەكان  ناوچە  هەیە،  ناوچانە 

خزمەتگوزارییە، زۆر گرنگە لەحەویجە بایەخ بەكشتوكاڵ بدرێت”.

رابوونەكانی عەشایەر، ئارامی بۆحەویجە دێنێت
بۆجەنگ  هێزە چەكدارە عەشایەرەكان  بریاری دروستكردنی  دوای 
وخۆرئاوای  ناوه‌ڕاست  لەناوچەكانی  قاعیدە  چەكدارانی  لەدژی 
)6( هەزار رۆڵەی عەشیرەتە  نزیكەی  لەباشووری كەركوكیش  عێراق، 
توانیویانە حەویجە  ئەوان  ئەو سەحوانە چەكداركراون،  بۆ  عارەبەكان 
سەڕسوڕهێنەر  بەشێوەیەكی  و  بكەنەوە  ئارام  دەوروبەری  و 
وەكو  عەشیرەتێكی  حەویجە  لەناوچەی  كەمبووه‌تەوە،  توندتیژییەكان 
بازگەی  جادەكاندا  لەهەموو  و  رادەپەڕێنێت  )سەحوە(  ئەركی  )جبور(، 
زۆر نزیكیان داناوە و بە ئۆتۆمبێلی مەدەنی و جلوبەرگی سەربازییەوە 
رابوونەكانی  هەرچەكدارێكی  دەپارێزن،  تێكدەر  لەكاری  ناوچەیە  ئەو 
رێگای  وەردەگرێت،  دینار  هەزار   )450( بۆ   )400( نزیكەی  كەركوك 
)مه‌نزلیە(، كە دەكەوێتە پێش حەویجەوە رووەو كەركوك،  ترسناكترین 
گرووپی  دەستی  بە  رابووردودا  دووساڵی  لە  كە  بووە  ئەورێگایانە 
ناودەبرا،  بەرێگای مردن  بووە و  نەقشبەندییەوە  توندڕەوی  چەكداری 
تۆمەتی  به‌  و  حەویجەیە  ناسراوی  كەسایەتییەكی  )ئەبوهەیسەم( 
ئەوچەكدارانە،  هەڕەشەی  بەر  كەوتووه‌تە  كوردەكان،  بەكرێگیراوی  
و  ساڵێك  بۆماوەی  دەڵێت:”  بەڵام  حەویجەیە،  خەڵكی  ئەوهەرچەندە 
پێدا  حەویجەییەكانیشی  ئێرە  بێم،  رێگایەدا  بەم  نەموێرا  مانگ  چوار 
رابوونییەكان  هێزە  بۆ  هێمای  ئەو  تیرۆرستەكان”،  لە  جگە  نەدەهاتن، 
پاك كردووه‌تەوە،  )نەقشبەندی(  لەو چەكدارانەی  ناوچەكەیان  كە  كرد 
هەر لەو رێگایەدا نزیكەی )230( كەس سەر بە عەشرەتی جبور لەلایەن 
پڕمەترسییانەی  شوێنە  لەو  دیكە  یەكێكی  كوژراوە،  چەكدارانەوە  ئەو 
و  كورد  بەدەیان  كە  برێمەیە،  ناوچەی  ئەلقاعیدەوەبووە،  بەدەست  كە 
خەڵكی دیكە لەوێدا سەربڕاون و كوژراون، بەڵام رابونەكان ئەوانییان 

لەو ناوچەیە دەرپەڕاندووە.
و  كرد  رابوونی  هێزەكانی  سەردانی  كە  دووشیوانی،  حەمەسوور 
گوتی:” وەزعی ئەمنی حەویجە خراپ بوو ناتێگەیشن لەنێوان ئیدارەی 

كەركوك وحەویجەدا دروست بوو، بەڵام سەحوە سەركەوتنی گرنگی 
بەدەستهێناوە و كاریگەری زۆری لەسەرە ئەمنییەکەی هەبووە”، )ئەبو 
ئیبراهیم مه‌هید(یش پێیوایە:” پێش فەوجەكانی رابوون، باری ئاسایشی 
ئێستا  دەترساین،  لێی  هەمووان  بەڕادەیەك  بوو،  زۆرخراپ  حەویجە 

حەویجە ئاسایشی  بۆ هاتووه‌تەوە”.
پیازی  بیجامەیەكی  نییە،  دونیادا  لە  نازتر  بێ‌  حەویجە  لەمنداڵانی 
چڵكن و بلوزێكی سووری لە بەردابوو، داوای لێكردم كە وێنەیان بگرم، 
لەگەڵ هاوەڵەكانیدا بەدەوری مندا خولیان دەخوارد، تەمەنی لە )12(ساڵ 
تێپەڕی نەدەكرد، ئەو قوتابییەكی پۆلی پێنجەمە لە حەویجە و لەبارەی 
داواكارییەكانییەوە پرسیارم  لێكرد، بەڵام وەڵامەكانی سەرسامی كردم، 
ئەو منداڵە لەبری ئەوەی داوای لەعابە و پێداویستیە وەرزشییەكان و 
شوێنی یاریكردن و پارك بكات، گوتی:” بەش بەحاڵی خۆم زۆر بێزار 
ئاو و كارەبا و بەردانەوەی  نیگەرانم لەڕووی دەروونییەوە، داوای  و 
ئێ  وتی:”  كرد  بۆ  منداڵم  ژیانی  باسی  من  دەكەم”،  دوكان  بەنداوی 
چیبكەم لێرە نەلەعابەی لێیە و نەیاریگا و نەهیچ شتێك، بۆیەداوای ئەوانە 
ناكەم”، داوایەكی سەیری دیكەی منداڵە كوڕەكە ئەوە بوو “داوادەكەین 
گیراوەكانمان بۆ بەربدەن و ئیترهەڵمەت و پشكنینەكان كۆتایی پێبێت”.
ئایا رێگای حەویجە برینە سیاسییەكان سارێژدەكات؟ )راكان سەعید( 
ئەندامی دیاری لیستی گردبوونەوەی كۆماری بوو لەئەنجومەنی پارێزگا 
جێگری  بە  كرا  كەركوك،  برایەتی  لیستی  لەگەڵ  رێكەوتنیان  دوای  و 
پارێزگای كەركوك، ئەو خەڵكی حەویجەیە باوەڕی وایە سەردانەكانی 
بەهۆكاری  رێككەوتنەكەیشیان  دەكاتەوە،  چاك  پەیوەندیەكانیان  كورد 
ئەمنی  رەوشی  چاكبوونەوەی  سەرباری  دەزانێت،  سەردانەكان 
دواییە  ئەم  دوومانگی  بۆ  عەرەب  و  كورد  نێوان  سەردانانەی  ئەو 
ئەوهەڵوەستە  بەدواوەبێت،  باشتریشی  دەگێرێتەوە،”هیوادارم هەنگاوی 
لەسەر پەیوەندی كورد و عەرەب دەكات لە رووی كۆمەڵایەتییەوە، تەنها 
سیاسییەكان و لێدوانەكانیان خراپ بوونە و كاریگەری خراپیان بۆ سەر 

پەیوەندیەكان هەبووە”.

جێگری پارێزگاری كەركوك، هێما بۆ سەردانی دیكەی بەرپرسانی 
ئیدارەكەی دەكات بۆ ناحیەكانی رەشاد و راب و ریاز و چەند شوێنێكی 
دیكە، حەمەسوور دووشیوانی بەرپرسی مەكتەبی پەیوەندیەكانی یەكێتی 
پێیوایە:” ئەم سەردانانە كاریگەری زۆری لەسەر دۆسییە سیاسیەكە هەیە 
و تونیدیەكان ناهێڵێت و مەترسییەكانی ئەوان لە كورد دەڕەوێنێتەوە”، 
لەڕووی  كەركوك  پارێزگاری  ناحیەكانی  و  قەزا  زۆری  زۆربەی 
كەموكوڕییان  ژیانەوە  سەرەتاییەكانی  پێویستیە  و  خزمەتگوزاریی 
هەیە، ئێستا كەركوك شارێكی ئارامە و دڵی مرۆڤ تێدا ئاسودە دەبێت، 
ئێستاش نۆرەی خزمەتكردنە بە خەڵكی ئەوشارە دەوڵەمەندە بەنەوت.

پیاوان چۆن دەڕواننە خۆسوتاندنی مێیینە

راپۆرتی کۆمەڵایەتی
)ئەحمەد(پیاوێكی تەمەن پەنجا ساڵەی سەر ماش و برنجی بوو، خەریكی 
دەكرد  ژنان  خۆسووتاندنی  لەبێسودی  باسی  بوو،  كردن  تاكسی  ئیشی 
دەهێنێتەوە”و  تر  ژنی  “پیاو  گەڕاندەوە  ئەوە  بۆ  بێسودییەكەشی  هۆكاری 
هۆكاری خۆسوتاندنی كچان و ژنانی بۆ “ بێدەسەڵاتی ژن” گەڕاندەوە و 

ئاماژەی بەوەدا”دنیام بدەنێ خۆم ناسووتێنم”.
 )حەبیب مەجید میران( تەمەن 28 ساڵ كە دوكانی پۆشاك فرۆشتنی 
“بووك  كاتێك  و  كۆمەڵایەتییە  كێشەكە  هەموو  پێیوایە  هەیەو  ئافرەتانی 
ئەوەی  بۆ  بسووتێنێت  خۆی  كە  بوو  ناچار  بەشەڕدێت،  خەسودا  لەگەڵ 

كۆتایی بەو ژیانە بەش مەینەتە بهێنێت”.

ناكەن  هاوكاری  و  پشتگیری  ماڵەوەشیان  و  خراپە  بۆی  “مێردەكەی 
لەكاتی كێشەدا ناچار خۆی دەسووتێنێت” ئەمە بۆچونی )ریاز عەبدولواحد 
مەجید(ی تەمەن 24 ساڵ بوو، ریاز ئاماژە بەوە دەكات، خۆسوتاندنی كچان 
و ژنان شیرازه‌ی خێزان تێكدەدات، ئەم كوڕە گەنجە كە جارجارە دەستی 
ناوبرد،  “هەڵە”  بە  ئافرەتانی  خۆسووتاندنی  دەدا،  چاوی  چاویلكەكەی  لە 
ئەوەشی روونكردوە كە ئافرەت پێی وایە بە خۆسووتاندن دەربازی دەبێت 
لە “لێدان و سووكایەتی پێكردن و پێنەدانی مافەكانیان” لە دەست كەس و 
كار و خێزان، لەلایەكی ترەوە ریاز دوكانی بە كرێدانی جل و بەرگی بووكی 
دڵگرانی  دەكات،  و كچدا  تاكەكانی ژن  لەگەڵ  هەڵسوكەوت  زیاتر  و  هەیە 
خۆی بەرامبەر بەم دیاردەیە دەربڕی كە لە كۆمەڵگای كوردەواریدا تابێت 

“پەرە دەسێنێت”.
زەوی  فرۆشتنی  و  كڕین  خەریكی  كە  حەسەن(یش  محەمەد  )نەوزاد 
و  هەیە  منداڵی  سێ  و  ژن  دوو  و  ساڵە   45 تەمەنی  و  خانووبەرەیە  و 
باس لەوە دەكات زۆر شادمانن و “لەسەریەك سفرە نان دەخۆن” نەوزاد 

تەماشایەكی موبایلەكەی كرد و باسی لە خۆسوتاندنی ئافرەتان كرد، ئەو 
ئافرەتان” دەگەڕێتەوەیان “دەست  پێیوایە خۆسوتاندن “بۆ لاوازی عەقڵی 
درێژی دەكرێتە سەریان” و ئاماژەی بەوەشدا لە هەندێ مافی خۆیان بێبەش 
دەكرێن، جگە لەمەش بۆچونی ئەو ئەمەیە كە هەندێ ئافرەت “زۆر ئازار 
دەربڕی  پیاوانە  بەو  بەرامبەر  خەمباری  دەخرێن”  گوێ  پشت  و  دەدرێن 
و  گەورەترین  بە  ئافرەتیش  و  بازاڕ”  مەنزەری  كردووەتە  “ژنەكانیان  كە 
لە  دەكات  بۆیەكسانی  ئاماژە  )نەوزاد محەمەد(  دەزانێت،  بەها  بەنرخترین 
و  ژنان  نێوان  لە  نەكردن  “جیاوازی  پیاو هەروەها  و  بۆ ژن  مافدا  نێوان 
لە  كوڕی  و  “كەم  كە  دەربڕی  ئەوەی  قسەكانیدا  درێژەی  لە  و  كچان”دا 
رووی مادە و سێكسەوە” هۆكارێكە بۆ خۆسوتاندن و دەبێت “رێنمایی مێینە 
بكرێت لەلایەن كەس و كاریانەوە بە شێوەیەكی تەندروست و بەردەوام”.

وانەی  كەركوك  هونەرەجوانەكانی  پەیمانگای  لە  ئاكۆ(،  )مامۆستا 
دەرونناسی دەڵێتەوە، ئاماژە بۆ زیادبوونی خۆسوتاندنی ئافرەتان دەكات، 
پەستانێكی  دەڵێت:”كاتێك كچ  لە پشتەوەیە  جگەلەوەی لایەنی كۆمەڵایەتی 
بەڵام  بگۆڕێت”،  كەشەی  ئەو  یان  بێت،  دەرباز  لێی  ناتوانێت  بێت  لەسەر 
باس لە كوڕ دەكات كە دەتوانێت بەهۆی چوونە دەرەوە و گۆڕینی كەش 
بەوە  ئاماژە  ترەوە  لەلایەكی  بخات،  گوێ  پشت  كێشەكە  ناهەموارییەوە 
بەڕیگەیەكی  ئاگرەوە”  لەرێی  “كوشتنیان  ئافرەتان  كەسوكاری  دەكات 
“ئاسان و خێرا” دەزانن و “پۆلیسیش ئاسانتر قەناعەت” دەكەن بەو رێگایە 
و لەبەر ئەوەی “رێگایەكی ژنانەیە و دەڵێن خۆی سوتاندووە “ ، هەروەها 
“ كە  “ئیرادەوە  لە رووی  ئافرەت گەڕاندەوە   بۆ لاوازی  هۆكارێكی تری 
ئەمانە  سەرەڕای  گەڕاندەوە,  پەروەردەكردنەكەی”  “شێوازی  بۆ  ئەویش 
هاتنی “شەپۆلی دیموكراسی بۆسەر ئەم كۆمەڵگایە كاریگەری هەیە”، ئەمە 
بەشێكی تر بوو لە قسەكانی مامۆستا ئاكۆ، باسی لە دەسەڵاتگەرایی پیاوان 
كرد و وتیشی “ئازادییەكانی بۆخۆی پێ قبوڵە و بۆ كچان و ژنان رەتی 

دەكاتەوە”.   

تا 8 مانگی دیكە چارەنووسی كەركوك نادیارە
   

راپۆرتێک دەبارەی حزبە ئیسلامییەکان و کەرکوک )گۆڤاری لیڤین(
 ،)140( مادەی  جێبەجێكردنی  بەتایبەتی  و  كەركوك  مەسەلەی  ئێستا 
لەنێوان  ڕوونتر  و  ئێراقییەكان  سیاسسە  نوێی  خوانی  دەبێت  خەریكە 
پڕ  و  نەوتی  شارێكی  چارەنووسی  چونكە  عەرەبەكاندا،  و  كوردەكان 
داهاتوودا،  مانگی   )8( لەماوەی  كشتوكاڵی،  بەپیتی  پیشەسازی‌و  لەخامەی 
بەپێی بەندی )140(ی دەستوری هەمیشەیی ئێراق دەبێت یەكلایی بكرێتەوە، 
بخرێتە سەر  بمێنێتەوەیاخود  بەغداد  لەسەر  ئێستای  ئەوەی هەروەكو  بۆ 
داوای  شارە  ئەو  توركمانەكانی  لە  بەشێك  وەك  كوردەكان،یان  هەرێمی 
دەكەن دەكرێت بە هەرێمێكی فیدڕاڵی و جیا لە ناوەندو هەرێمی كوردستان، 
مانگەدا  چەند  لەم  كەركوك،  كە  دەڕوانن  وا  سیاسییەكان  چاودێرە  بۆیە 
بەڕەوشێكی ترسناك‌و ئاڵۆزدا تێپەڕبێت، كوردەكانی كەركوكیش ڕازی نین 

لە ئەدای پارتە كوردستانیەكانی ئەو شارە، بەتایبەتی “یەكێتی وپارتی”.
 لەوبارەوە عومەر سەیدە نووسەرو رۆژنامەنووس پێیوایە:” یەكێتی‌و پارتی 
بۆ كێشەی كەركوك تا ئێستا هەنگاوی بەرەو پاشیان ناوە”، هەروەها باس لەوە 
دەكات كە نەك یەكێتی‌و پارتی كە دەسەڵاتن، بەڵكو:” حیزبە ئیسلامییەكانیش 
نەیانتوانیوە رۆڵی ئۆپۆزیسیۆن بگێڕن بۆ ئەوەی فشار بخەنە سەر هەردوو 
حیزبەكە” لێرەدا دەمانەوێت لە گۆشەنیگایەكی دیكەوە بزانین هاوتەریب لەگەڵ 
پارتی ویەكێتیدا، ڕۆڵ‌و كاریگەری پارتە ئیسلامییە كوردییەكانی كەركوك چییە‌و 
بوون‌و نەبوونی ئەوان لەو شارەدا چ جیاوازییەكی هەیەلە كاتێكدا ئەگەریەكێتی‌و 
پارتی لەڕووی بیركردنەوەو بەرنامەوە عیلمانی بن‌و لەنەتەوەكانی توركمان‌و 
عەرەب جیاوازبیربكەنەوە، ئەم پارتە ئیسلامییانە شتێك هەیە دەبێتە بازنەی 
لە  لەكەركوكیش جگە  ئیسلام”ە،  ئەویش”دینی  بۆیان  پێكەوەژیان  پەیوەندی‌و 
پارتە ئیسلامییە توركمانییەكانی‌و عەرەبییە مەزهەبییەكان، تەنها بارەگا‌و بوونی 
“یەكگرتوی ئیسلامی كوردستان‌و كۆمەڵی ئیسلامی كوردستان_عێراق” هەیە.

 یەكێتی‌و پارتی لەكەركوك بڕیاری یەكلایەنە دەدەن
یەكگرتووی ئیسلامی لە هەڵبژاردنەكانی ساڵی )2005(ی ئەنجومەنی 
پارێزگاكانی ئێراقدا بەنێوی”لیستی برایەتی367”لەگەڵ بەشێكی زۆری 
لەئەنجومەنی  )3(كورسی  و  كرد  بەشدارییان  كوردستانییەكان  پارتە 
پارێزگای كەركوك لەكۆی 26كورسی لیستەكەی بەركەوت‌و كۆمەڵی 
ئیسلامیش بەلیستێكی جیادابەزی‌و نەیتوانی هیچ كورسییەكی ئەنجومەنی 
ئەو شارە بەدەست بهێنێت، )ئیبراهیم خەلیل( لێپرسراوی مەڵبەندی )6(
ئەو”  كەپارتەكەی  دەبینێت  لە كەركوك وای  ئیسلامی  یەكگرتووی  ی 
ئیجابی  كاریگەری  ڕۆڵ‌و  تر،  كوردستانییەكانی  حیزبە  شانبەشانی 
لەكاتی  كە  دەگێڕێتەوە  وئەوە  كەركوك  مەسەلەی  هەبووە”لەسەر 
ئەندامێكی  وەك  خۆی  ئەو  برێمەر”دا  كاتی”پۆڵ  ئیدارەی  مادەی58ی 
یەكگرتوو بۆماوەی ساڵ و نیوێك سەرۆكی لیژنەی ئەو مادەیە بووە لە 
پارێزگای كەركوك، ئاماژە بەوە دەدات، هەوڵ‌و كۆششێكی بەرچاویان 
پێشكەشكردووە “لە گەڕاندنەوەی ئاوارەكان بە مەنهەج‌و بەشێوەیەكی 
هەموویاسا‌و  دەدات،  وانیشان  خۆی  پارتەكەی  باوەڕی  شارستانی”و 
لەسەر  زۆرینەی  ڕەزامەندی  كە”  دەكرێت  جێبەجی  كاتێك  مادەیەك، 
بێت”،یەكگرتووە  لەدژی  كۆمەڵێك  بێت‌و  لەگەڵی  كۆمەڵێك  نەك  بێت‌و 
هاتۆتە  ڕاپەڕینەوە  لەدوای  میانڕەو  سیاسی  ئیسلامی  پارتێكی  وەك 
نێو گۆڕەپانی سیاسی كوردستانەوە، ئیبراهیم باسی لەوەكرد”پارتێكی 
میانڕەوین”، پێیان وایە دەتوانن”بەحیوار ئەو نەتەوانەی كە گومانێكیان 
ئاساییان  نا  حاڵەتێكی  توشی  و  مادەیە  ئەو  لەجێبەجێكردنی  هەیە 
ناشارێتەوە  بڕەوێنینەوە،ئەوەش  گومانەیان  ئەو  ئەوان  دەكات” 
كەركوك”سیراعێكی هەرێمی ونێودەوڵەتی لەسەرە،لەبەر ئەوە هەندێك 
هێز لە كەركوك لەوانەیە نەتوانن ڕەئی خۆیان بەدەستی خۆیان بێت‌و 
فەرمایشتی دەرەوەیان لەسەرە”، بۆیە لەم دۆخەدا حیواركردن قورسە.
 )ڕەفعەت عەبدولڵا(ی بەرپرسی مەڵبەندی2ی كەركوكی ڕێكخستنی 
یەكێتی نیشتیمانی كوردستان و ئەندامی سەركردایەتی ئەو پارتە پێوایە”ئەو 

چونكە  هەییە،  بوونیان  و  كایەوە  هێناویانییەتیە  واقیعێك  حیزبانەش 
وادەخوازێت”،)نەجات  كۆمەڵگەش  ئیسلامین‌و  هەموومان  نەتەوە  وەك 
حەسەن( بەرپرسی لقی سێی پارتی دیموكراتی كوردستانیش وتی”ئێمە 
قەومییەتمان بە ئامانجكراوە، كێشەمان لەسەر دین نییە”، باس لەوەش 
دەكات كەڕژێمەكەی سەدام كوردی لەسەر “نەتەوە” چەوساندووەتەوە 
و جینۆساید كردووە نەك لەسەر”دین”، هەروەها هێمای بۆئەوەكرد، “لە 
كەركوكدا هێز و جەماوەر لای پارتی‌ویەكێتییە و هەر ئەم دوو حیزبە 
كارەكان هەڵدەسوڕێنن”و هیوا دەخوازێت پارتە ئیسلامییەكوردییەكانیش 
بتوانن ئەو ئەركەی ئەوان بگرنە ئەستۆ بۆ ئەوەی”ئەو ئەركە قورسەی 
لەسەر شانی ئێمەیە لەم شارە بەر ئەوانیش بكەوتایە”، ئیبراهیم خەلیل 
دەڵێت”بەشێوەیەكی فەعالتر لە كوردستان یەكگرتوو بەشدارە” ئەوەشی 
وت”لەكوردستان ففتی بەففتی بەشیان دەكرد‌و هیچ بەشی یەكگرتوویان 
لەدرێژەی قسەكانیدا عومەر سەیدە  وانییە”،  لە كەركوك  بەڵام  نەدەدا، 
دەڵێت:”بوونی پارتە ئیسلامییەكان لە گۆڕەپانی سیاسی كەركوكدا هیچ 
زەرورەتێك نیە, چونكە ئەوان لە كەركوكدا ناتوانن چەكی ئایدۆلۆژیایان 
بخەنە خزمەتی خەڵكی شارەكەوە” بە نموونەیەك  پاڵپشتی لە قسەكەی 
خۆی دەكات و دەڵێت:”هاوسۆزییان لەگەڵ باوەڕدارانی نەتەوەكانی دیكە 
لە ئاینی ئیسلام, تەنها وەكو واقیعی حاڵی كوردستان سەرقاڵی چەندایەتی 
بەرپرسەكەی  ترەوە  لەلایەكی  عەلمانییەكان”،  حیزبە  وەكو  كردنن 
دەدەن  بڕیارەكان  كەیەكلایەنە  وپارتی  لەیەكێتی  دڵتەنگە  یەكگرتوو، 
هێزی  دوو  ناكەن”ئەوان  دیكە  كوردستانییەكانی  حیزبە  بە  پرس  و 
دەسەڵاتدارن‌و خۆیان ئیدارەن‌و زۆربەی شتەكان خۆیان دەیبەن بەڕێوە 

و بڕیاری لەسەر دەدەن”

* ”70%ی جەماوەری كوردسان پارتییە”و پارتی لە كەركوكدا 
حیزبایەتی دەكات”

 بەرپرسی مەڵبەندی یەكێتی لەكەركوك ئاماژە بە ستراتیجی پارتی ئیسلامییە 
كوردییەكان دەدات كە”بەرنامەی ئەوان نەتەوەیی نییە‌و لەسەر بنەمای مەزهەب‌و 
ئیسلامە”، سوورە لەسەر ئەوەی دەبێت لەكەركوكدا”نەتەوەییانە بیربكەینەوە” 
نیشتیمانیداین”،كەچی  رزگاری  لەقۆناغی  وایە”هێشتا  لای  لەبەرئەوەی 
پارتی  سێی  لقی  لێپرسراوی  یەكێتییەوە،  باڵاكەی  بەرپرسە  بەپێچەوانەی 
دەكەم‌وڕایشی  حیزبایەتی  شارە  لەم  هاتووم   pdkبەرپرسێكی دەڵێت”وەكو 
دەگەیەنم”، رەفعەت عەبدوڵا سەرەڕای ئەوەی بەرنامەی پارتە ئیسلامییەكانی 
تەوجیهی  ئەوان  ئەوەیە  دەڵێت”گرنگ  هێشتا  ناوبرد،  ئاینی”  و  بە”مەزهەبی 
خوارەوە ناكەن، بڵێن با ئەو مادەیە جێبەجی نەبێت و لەڕووی ڕاگەیاندنیشەوە 
هەمان  )نەجات حەسەن(یش  ئێمەیە”،  لەسەر شانی  قورساییەكەی  و  لاوازن 
تێڕوانینی هەیە و دەپرسێ‌“ئەگەر ئەم دوو حیزبە نەبوایە كێ‌ ئارامی ئەم شارەی 
دەپاراست؟!”، نەجات حەسەن درێژە بە وتەكانی دەدات لەبارەی ئەوەی”لە)%70(
ی جەماوەری كوردستان لەژێر دروشمی ئەم حیزبەدا خەباتی خۆی دەكات” 
و ئەو شانازی بەوە دەكات كە توایویەتی وەكو حیزب”)47(هەزار ئەنداممان 
هەیە وەك ڕێكخستن”، لە هەمبەر ئەوەدا بەرپرسەكەی یەكگرتوو سەبارەت 
لەسۆنگەی  نەتەوەییە  دەڵێت”ڕوانینێكی  كەركوك  بۆ  ئەوان  گۆشەنیگای  بە 
پۆستە  كە  سروشتییە  پێیان  دەگێڕێتەوە،  ئەوە  خەلیل  ئیبراهیم  و  دینەوە”، 
تەبایی وئاشتی  بۆئەوەی  توركمان‌و عەرەب‌و،  بدرێتە  ئیدارییەكانی كەركوك 
بەردەوام بێت لەنێوان نەتەوەكاندا و كەركوك بگەڕێتەوە سەركوردستان، پێی 
وایە”خەڵكی تر ئەم تێڕوانینەی لا غەریبە”، هەروەها باوەڕی وایە “لە كەركوكدا 
نەتەوەیش  سیراعی  هیە،  نەتەوەیە  سیراعی  نییە،  مەزهەبی  ئاینی‌و  سیراعی 
لەنێوان حیزبە سیاسییەكاندا هەیە”، بۆیە دین بە چارەسەرێكی باشتر دەزانێت 
پێكەوەژیانی  زمانی  و  متمانە  گەڕانەوەی  )140(و  مادەی  بۆجێبەجێكردنی 

ئاشتییانە لەنێوان نەتەوەكانی ئەو شارەدا.

*بوونی كۆمەڵی ئیسلامی لە كەركوك تەنها بەناوە
لە  خۆی  بارەگای  ئیسلامیش،  كۆمەڵی  ئیسلامی،  یەكگرتووی  لە  جگە 
برادەرێكی  لەڕێگەی چەند  بەتەلەفۆن‌و  ئێمە چەندجارێك  داناوە،  كەركوك 
خۆیانەوە سەردانمان کردن، هیچ كەسیان ئامادەنەبوون، لەوبارەوە قسەیەك 
بوون‌و  وایە  پێی  چەند  تا  ئیسلامی  كۆمەڵی  ئایا  دەپرسین،  بۆیە  بكەن، 
ئیسلامی  كۆمەڵی  ئایا  دەكات؟،  دروست  جیاوازی  كەركوك  لە  نەبوونی 
لەماوەی سێ‌ ساڵ و نیوی ڕابردوودا چی كردووە لە خزمەتی پێكەوەژیاندا 
بێت لەو شارە؟، ئایا كۆمەڵ تا ئێستا كاریگەری شكستی هەڵبژاردنەكانی 
دوو ساڵی ڕابردووی لە كەركوك لەسەر ماوە كە نەیتوانی هیچ كورسییەكی 

ئەنجومەنەكەی بەدەست بێنێت؟
لە  )140(؟،  مادەی  جێبەجێكردنی  بۆ  بكات  چی  دەتوانێت  كۆمەڵ  ئایا 
كە  دەخاتەڕوو  جیاوازییە  ئەو  رۆژنامەنووس  سەیدەی  عومەر  كۆتاییدا 
لەفۆڕمی ئیشكردنی كۆمەڵ‌ویەكگرتوودا بەدی دەكرێت سەرباری جیاوازی 
فیكرییان لەگەڵ یەكێتی‌و پارتییدا” كۆمەڵی ئیسلامی‌ویەكگرتووی ئیسلامی 
لە  بەڵام  هەڵگرتووە،  ئیسلامیان  وشەی  پاشكۆی  هەردووكیان  راستە 
لەكەركوكدا،  بەتایبەت  هەیە،  زۆریان  جیاوازی  سیاسییاندا  كاری  لۆژیكی 
چونكەیەكگرتوو كراوەتر‌و بەرچاوتر كار بۆ فراوانكردنی نفوزی دەسەڵات‌و 
پلە سیاسییەكانی خۆی دەكات‌و گرەوی سیاسییانە دەكات، بەڵام هاوكات 
خۆیاندا  ریزەكانی  لەناو  خۆیان‌و  بارەگاكانی  لەنێوان  ئیسلامی  كۆمەڵی 
كارەكانیان چڕ دەكەنەوە، ئەمەش ئەوەمان پێدەڵێت: كە كۆمەڵی ئیسلامی 
پێیان  ئەوان  ئەگەر  جێماون،  دەریایەكدا  لەنێو  سەوڵ  بێ‌  بەقەباغێكی 
هەموو  بەڵكو  ئەوان،  هەر  نەك  كەركوكدا،  لە  ببینن  رۆڵ  دەتوانن  وایە 
پارتەكانی دیكەی دەرەوەی پارتی‌ویەكێتی، دەبێ‌ بتوانن رۆڵی ئۆپۆزیسیۆن 
كێشە  بە  پارتی‌ویەكێتی  گوێنەدانەی  ساردی‌و  خەم  لەو  بەتایبەت  بگێڕن، 

سەرەكییەكانی كەركوك”.

“ره‌وشی ئه‌منی و ژیان لە كه‌ركوك چۆن ده‌گوزه‌رێت”
راپۆرتێک دەربارەی چارەنووسی کەرکوک
“كەركوك منداڵێكی هەتیوە، نەبەغداد باوكێتی ونەهەرێمیش دایكی”

پێیوایە”ماوەیەكە  هەرێم  حكومەتی  پلاندانی  وەزیری  شوانی  عوسمان 
ئارامییەی  ئەم  چووە”،  بوون  باش  بەرەو  كەركوك  ئەمنی  رەوشی 
هۆی”رەنگدانەوەی  كەدەبێتە  دەزانێت  باش  بەهەلێكی  كەركوكیش 
باشتركردنی خزمەتگوزاری لە شاری كەركوك”، شوانی باسی لەهەوڵەكانی 
كەركوكەوە”حكومەتی  هاوكاریكردنی  لەڕووی  كەركوك  حكومەتەكەی 
دانی  بۆیارمەتی  نەكردووە  درێخیمان  رۆژێك  هیچ  كوردستان   هەرێمی 
كەركوك لە جێبەجێكردنی كۆمەڵێك پرۆژە و ئاوەدان كردنەوە و بنیاتنانەوەی 
ئەم  یارمەتیدانە”،  لەو  دەبین  بەردەوام  و  داون  یارمەتیمان  گوندەكانیشدا 
وتانەی ئەو لەكاتێكدایەكە هەندێك كەس بەتایبەت لەشاری كەركوك پێیان 
تاكو  بكردایە  كەركوك  بۆ  زیاتری  كاری  هەرێم  “حكومەتی  دەبوو  وایە 

نەتەوەكانی دیكەڕازی بكات”.
رژێمەكەی  روخانی  دوای  مێژوییەو  كێشەیەكی  كەركوك،  كێشەی 
كابینەكەی  لە  دواتریش  و  حوكم  ئەنجومەنی  لەكاتی  )2003(دا  لە  سەدام 
ئەیاد عەلاوی یەكەم سەرۆك وەزیری شیعەو عیلمانی لەدوای مادەی )58( 
هەمیشەیی  لەدەستوری  دانراو  كەركوك  چارەنووسی  بۆیەكلاكردنەوەی 
ئەتنی  و  جوگرافی  وستراتیجی  نەوتی  گرنگی  شارێكی  كێشەی  عێراقدا، 
مادەیەی  ئەو  مادەی)140(،  بەناوی  مادەیەكەوە  چوارچێوەی  دەكرێتە 
دەبوو لە )2007/12/31(دا هەموو گرفتەكانی یەكلابكردایەتەوە، هەرچەندە 
حكومەتەكیدا  بەكارنامەی  عێراق  ئێستای  سەرۆكوەزیرانی  مالیكی  نوری 
ویاسایی  دەستوری  بەشێوەیەكی  دا  جێبەجێكردنی  بەڵێنی  22دا  لەبەندی 
ونوێنەرانی كوردیش لەهەولێرو لەبەغداد بەوەڕازیبوون وبە”سەركەوتنێكی 
مانگ  شەش   )un(ناوەوەی بەهاتنە  مادەكە  بەڵام  گەورە”ناوزەدیانكرد، 

ماوەی كاركردنی بۆدرێژكرایەوەو كاركردن تیایدا بەیاسایی دانراوە.
پێیوایە  كوردستان  هەرێمی  لەحكومەتی  داد  وەزیری  جەمیلی  فاروق   



116

چارەسەری  بۆ  بەجیا  سیاسی  ڕێگای  یان  یاسایی  رێگای  هەر  ناكرێت 
كەركوك  كێشەی  چارەسەری  بۆ  رێگاكە  دوو  دابنرێت”هەر  كەركوك 
پێویستە، لە رووی یاساوە، ئەو مادەی )58(ی یاسایی كاتی بەڕێوەبردنی 
رێگای  تەنها  ئێمە  عێراق،  هەمیشەیی  دەستوری  140ی  مادەی  و  عێراق 
وەكو  بەڵام  دەبێت،  چارەسەر  كەركوك  كێشەی  بگرینەبەر  قانونی 
هەرێمە  دادی  وەزیری  سیاسیشە”،  كێشەیەكی  كەركوك  كێشەی  زانراوە 
و  سەربەخۆ  بەشێوەیەكی  دەبێت  ئەوەشدەڵێت”  عێراق  كوردییەكەی 
پەیوەندی  بۆگرنگی  ئاماژە  ئەو  بكرێت”،  بەتەكەوە  مامەڵەی  سیاسیانە 
نێوان نەتەوەكانی شارەكە دەكات لەچارەسەركردنی كێشەكانداوڕای خۆی 
وادەرخاتەڕوو كەكورد هەوڵبدات ئەو نەتەوانە، وەكو “توركمان وعەرەب”، 
لەپێكەوەژیان ڕازی بكات، زەرورەتی پێكەوەژیان ودڵڕاگرتنی ئەو نەتەوە 
كەركوكەوە  رزگاركردنی  لەسەرەتای  كورد  بۆ  كەركوك  كوردییانەی  نا 
دەبا هەستی پێبكرێت،ڕەنگە ئەوە وەك خۆی نەكرابێت، بەڵام ئێستا چەند 
هەوڵێك هەیە بۆ ئەو پێكەوەژیانەن دوای ئەوەی لیستی برایەتی كە خاوەنی 
كەلیستی  بوو  خاڵانەڕازی  بەو  كەركوك،  ئەنجومەنی  لە  )26(كورسییە 
عەرەبەكان”گردبوونەوەی كۆمارین خاوەن )6( كورسی ئەنجومەن” بۆنێو 
ئیدارەی شارەكە بگەڕێنێتەوە، ئێستاش لەهەوڵێكی بەردەوامدان كەبەرەی 
قایل  مەبەست  هەمان  بۆ  ئەنجومەنەكە  كورسی   )9( خاوەنی  توركمانی 
كردو  كەركوكی  سەردانی  جەلال  مام  ئەوەی  لەدوای  بەتایبەت  بكەن، 
بەڵێنی جێبەجێكردنی داواكارییەكانی توركمانی داو، ئەوەی بایكۆتی بەرەی 
ووەرگرتنی  توركمانیی  زمانی  ناساندنی  بەفەرمی  هێشتۆتەوە  توركمانی 
كەلیستی  دەبێتەوە  قوڵتر  گرفتەكە  كەركوكدا،  لەئیدارەی  سیادییە  پۆستی 
عەرەبی رازی نییە دوو جێگر بۆپارێزگاری شارەكە دابنرێت كەتوركمانەكان 

داوای دەكەن.
عومەر فەتاح جێگری سەرۆكوەزیرانی حكومەتی هەرێمی كوردستانە، 
ئەو پێداگیری لەكوردستانییەتی كەركوك دەكات”كەركوك شارێكی دێرینی 
كوردستانە دەتوانین بۆ ئەوەش پشت بە جوگرافیا و مێژوو ببەستین”، ئەو 
كوردستان،  لە  بەشێكە  دەڵێین  دەكاتەوە”كاتێك  ڕونتر  خۆی  بۆچونەكەی 

مانای وانییە كە نەتەوەكانی تر لەوە بێبەشن”، هێمای بۆئەوەشكرد كەدەبێت 
هەموو مافێك بەو نەتەوانەی دیكە بدرێت‌و”بەشداری سیاسی و رۆشنبیری 
و راگەیاندنیان پێ بكرێت لە كەركوك”، جێگری حكومەتی هەرێمی كوردستان 
حكومەتەكەی”دەبێت  وپشتوانیی  لەهاوكاری  بەكەركوكان  دەدات  دڵنیایی 
و  پشتیوان  كوردستان  خەڵكی  كە  ببنەوە  دڵنیا  لەوە  كەركوك  خەڵكی 
بڕیار  ئەگەر  بەتایبەتی  بێت،  فەراهەم  بۆ  ئازادیان  بۆئەوەی  هاوكاریانن 
بدرێت كەركوك بێتەوە سەر كوردستان، وایان لێبكرێت كە هەست بكەن 
لەبەرامبەر وتەكانی بەرپرسە  كەركوك شاری پێكەوە ژیان و برایەتییە”، 
پایەبەرزەكەی كوردەكاندا، كەركوك پێویستی بەخزمەتی زیاترە بەتایبەت 
لەڕووی ئاوەدانكردنەوەو داڕشتنەوەی دیزانی شار‌و بنیادنانەوەی ژێرخانی 
ئابورییەوە، فەتاح بۆ هەڵبژاردنی چارەنووسی شارەكە، نەتەوەكانی كەركوك 
سەرپشكدەكات لەبڕیاردان لەدوارۆژی خۆیان”نەتەوەكانی كەركوك ئازادن 
گێڕایەوە”،  ئەوەی  ئەوەشدا  لەگەڵ  دواڕۆژی خۆیان”  لەسەر  بڕیاردان  لە 
مێژووەوە  لەڕووی  شارە  ئەو  كە  كردوە  بەوە  دركیان  خۆشیان  بەڵام 
دەتوانن  زیاتر  كوردستانیش  سەر  بگەڕێتەوە  ئەگەر  و  بووە  كوردستان 
لەوسۆنگەیەیشەوە  دەبێت”،  زیاتر  ئازادیان  و  بدەن  شارەكەیان  بە  بایەخ 
وایكردووە”بەعێراقێكی  هەیە  لەوشارەدا  جیاوازەی  بیروڕا  تەنگەژەی  ئەو 
بچوككراوە”، ناوببرێت، لەلایه‌كی دیكەیشەوە كونسوڵی ئەمریكا لەكەركوك 
دەڵێت”كەركوك  پێیان  شارەكەدا  چالاكڤانێكی  چەند  لەگەڵ  لەدانیشتنێكیدا 

منداڵێكی هەتیوە، نەبەغداد باوكێتی نەهەرێمیش دایكی”.

بەجێماوەکانی دوای ئەنفال و ژیان له‌ ناحیه‌ی شۆڕش 

به‌جێماوی ئه‌نفال: ئیمەیان هاوردەوە كەركوك، چەند رۆژ بوو 
هیچمان نەخواردبوو هەربەڕێوە 3 كەسمان مردن

راپۆرتێک دەربارەی ئەنفال
ئەنفالم  پاشماوەی  كەسێكی  بۆئەوەی  راسپاردبوو  برادەرێكم  چەند 
ئەوان  بەڵام  بۆ چاوپێكەوتن،  ناحیەی شۆرش  لە  بكەن  نیشان  بۆ دەست 
ئەوەی  بەبێ‌  درەنگ  ئێوارەیەكی  راپەرێنن،  بۆ  كارەم  ئەو  نەیانتوانی 
ناحییەكە  شارەزای ئەو شوێنەبم، تڕومبێلەكەم رانی بۆ ناحیەی شۆرش، 
كۆڵانەكانی  و  خانوو  هەموو  ئیدی  تیابوو،  قیرتاوكراوی  شەقامێكی  تەنها 
كەسوكاری  زۆرترین  كە  نەكراوە،  بۆ  خزمەتگوزارییان  پرۆژەی  و  كۆنن 

ئەنفالكراو و شەهیدانی لێیە.
كۆمەڵێك پیاوی بەتەمەن لەبن وشكە كەڵەكێكدا دانیشتبوون، دەستبەجێ‌ 
ئۆتۆمبێلەكەم راگرت، دوای سەلامكردن پرسیاری مەبەستم ئاراستە كردن، 
حەمە خورشید حەمە ساڵح ئەمین، كە لە ساڵی )1936( هاتووەتە ژیانەوە، 
رووی دەمی تێكردم وتی” من، من لەتۆپزاوا هاتومەتەوە “، ئەمە ئەو پێشهاتە 
بوو كە هەرگیز چاوەرێم نەدەكر، حەمە خورشید، بەهۆی گۆچانەكەیەوە 

هەستایە سەر پێ‌ و وتی: پێشمكەون لەماڵەوە قسەتان بۆ دەكەم.
)10( سەنگاو،  ناوچەی  كچانی  دێی  ساڵەح(ی  كوێخا  خورشید  )حەمە 
خێزانەكەی  دەبن،  سەروشوێن  بێ‌  ئەنفالدا  لەپرۆسەی  شیرینی  كەسی 
یەكێكیان  چنار،  هەنار،  سێوە،  سوهەیلە،  “حەلاوە،  بەناوەكانی  كچ   )6( و 
“ژینۆ، عەلی،  “، كورەكانی  نازانێ‌   ناوی  بووە و  لەدایك  لەنوگرەسەلمان 
سەنگەر، “و دوو كوڕی بۆدەمێنێ‌ بەناوەكانی “حەمە ساڵەح وعەبدولڵا” جگە 
لەوەی تەنها لەدێیەكەیاندا )61( كەسی تر ئەنفال دەكرێن.. بەهەناسەیەكی 
سارد و دووچاوی پڕ لە ویقار و گریان و گومانەوە گۆچانەكەی خستە ژێر 

هەردوو دەستییەوە و هاتە گۆ.

سەرەتا دەنگوباسی هاتنی سەرباز و سوپای عێراقی چۆن بڵاوبووەتەوە؟
كاتێكمانزانی  دێت،  جەیش  كە  ناردین  بۆ  جوابیان   لەبەسرە  -هاتن، 
جاش گەیشتە ئاواییەكە، ئێمە بەرەو ناو “رۆخایی” رۆیشتین، ئەو شەوە لە 
دێیەكەی خۆمانەوە چوینە دێی “سێ‌ گومەتان”، لەسێ‌ گومەتان ماڵمان پێ‌ 
بوو لە مەكینەكەدا “تراكتۆر” گشتیمان جێهێشت، ئینجا بەرەو “رۆخزایی” 
“شێخ  وتیان  بەیانی  قەڵارێویلە  لە  “قەڵارێویلە”،  چوینە  شەو  رۆیشتین، 
ت.”ها لە سەیتەرەكە وتوویەتی هەرچ مەنتیقەی سەنگاو هەیە بێت، سەرۆك 
بەگشتی  ئێمەی  ت.”بوو  م.  ح.  “ب.  لە سەیتەرەكە  چووین  كە  بوو  جاش 
گرت! زۆربووین هەر ئێمە نەبووین، دەور )200-300 (كەس ئەبووین، ئەو 
بردمانی بۆ لیواكە شێخ )ت(. هات وتی: تۆ ئەمانە خزمی منن بۆ بردیانت 
بۆ لیواكە؟ وتی: وەڵا تازە ناویشیان نووسریاوە چارە ناكرێ‌، خێمەیەكیان 
بۆ هەڵداین لە ساحەیەكدا چوار دەورمان تەلبەن كراو دەوری 900-800 

كەسی تیابوو.
*لەكوێ‌ خێمەكەیان بۆتان هەڵدا؟

پێ‌  لیواكەیان  كەلاردا،  مەجموعەكەی  كەلارو  لەبەین  كەلاردا،  -لەپاڵ 
ئەوت.

*سەرەتا جاش هات ئێوەی دەربەدەركرد؟
خەبەریان  رووخاندبوو،  دێیەكەیان  هاتبوو  جاش  دوایی  هات،  -جاش 
ئێمە  )4( رۆژ  تەقریبی  لەكەلار  دێیەكە تەخت بووە،  لەڕێ‌ ‌وتیان:  داپێمان 
بۆ  لەماڵەكانەوە  شتیان  نەبوو،  ئاویشمان  نان ‌و  بووین،  خێمەیەدا  لەو 
ئەهێنانین ئەیاندا پێمان، ئێوارانێكی تەیارەی ئێران هات دای لە ئەو چوار 
رەبایەی “خاڵی چاودێری” چوار دەورمان عەسكەرەكانی كوشت، وە )10(
 )5( دوای  لەوێ‌  تەلبەندابووین  لە  ئێمە  سەرمان،  گەییەوە  عەسكەر  دەقە 
جەعفەر”  “شێخ  سلێمانی  لە  سلێمانی،  بۆ  هاوردمانیان  باریانكردین  رۆژ 
دانەوە،  گل  خۆی  ئامۆزاكانی  داونەتەوە..  گلی  تیابوو  خۆی  ئامۆزای   )3(
ئەوانەی گلداوە ئێمەیان هێنا بۆ یاریگاكەی سلێمانی لەیاریگاكەی سلێمانی 
گرتمانیان،  رۆژ   )3( لەوێ‌  بوو  حەوشەیەك  ئەولاتر،  بردمانیانە  تۆزێك 
مناڵەكانمان هەر لە ئەمنەكە مابوون “ئەمنە سورەكە، مۆزەخانەی نیشتمانی” 

هەرچی پیاو بوو هاوردبویان )37( پیاوی تیابوو ئیشی ئەو )800( كەس 
گشتی ژن ‌و مناڵ بوو، هاوردمانیان )5(رۆژ لەوێ‌ بووین، دوایی ئێمەیان 
هاوردەوە بۆ ئەمنەكە، لە ئەمنەكە لەگەڵ مناڵەكاندا باریانكردین بردیانینە 
“تۆپزاوا”، تۆپزاوای كەركوك، لەتۆپزاوا )3( رۆژ ماینەوە.. هەوەڵ رۆژیان 
ژن  ئەبەستن،  باڵیان  دوو  دوو  وابوو  ئێمە  وەك  ئەوەی  رۆژ  دووەم  نا، 
بەجیا، مناڵ بەجیا.. نزیكی 20هەزار كەس دەبووین، ئەوانەی لە )40( ساڵ 
بە سەرەوەبوو دەیانبردن ئەوانەی لە )40( ساڵ بەخوارەوەبوون نەیانبردن، 
 )3( دوای  بەژمارە،  تیابوو  “1003”كە  “ژوور”  هۆدەیەكەوە  ئێمەیانكردە 
نەمانزانی  ئێمە  سەلمان”  “نوگرە  بۆ  باریانكردین  “1003”كەسە  ئەم  رۆژ 
لەویا  نەدی،  خۆم  مناڵ  و  ژن‌  من  ئیتر  سەلمانە،  نوگرە  بۆ  كوێیە..  بۆ 
بڕیانكردین لەیەك، ئێمەیان برد بۆ نوگرە سەلمان، ئێوارە سەعات “7”بوو 
لە  شەو  سەلمان،  نوگرە  گەیانیانینە   ”6.30“ سەعات  بەیانی  باریانكردین، 
لەناو  با  تێ‌  میزی  تێ‌،  گوی  ئەوەی  ئەیان وت:  هێشتمانیانەوە،  چۆڵییەك 
سەیارەكە بیكەن مەمنوعە دابەزین! هەر لەویادا هێشتیانینەوە لەسەماوە لە 
چۆڵیەك، چوار رۆژ بوو نانمان نەخوادبوو، بە زابتەكەم وت “سەیدی ئێمە 
چوار رۆژە نانمان نەخواردووە؟” وتی”یەكی )2( دینار بدەن خواردنتان بۆ 
تێرین، بەخوایەكی )2( دینارەكەیان لێ‌ سەندین كە لەوێ‌ دایان گرتین بەو 
)2006( لێ‌ سەندووین  دیناری  دوو  ئەمەیەكی  “سەیدی  وت  ترم  زابتەی 
وەڵا‌  زمال”،  وتی”چەپ،  پێمان!”  نەداوە  هیچی  سەندووین ‌و  لێ‌  دیناری 
زمالێكشی پیا كێشام ‌و هیچیتر، بردمانیان بۆ نوگرە مانگی رەمەزان بوو 
“4”ی رەمەزان لە نوگرە سەلمان بووین دوای ئەوە، رۆژێك بەر لە جەژن 
وتیان وەرن خواردن وەرگرن خواردنی 3 رۆژمان وەرگرت، لەدوای ئەوە 
كە خواردنی 3 رۆژمان وەرگرت، دووەم رۆژەكەی جەژن مقاولەكە هات 

وتی “بێشەرەفی- بێناموسی ‌و ئەمانە-هەرچیمان پێبوو بردیان”.!!
پێ‌  10رۆژی  رەنگە  داپێمان  ئەوەنەكەیان  3سەموونی  بەیانەكییەكی 

نەچوو بێ‌ شكێنەی مردنی تێكەوت.
+ خواردنتان هەبوو؟

)10( ئینجا  پێمان  )3(سەمونەیاندەدا  ئەو  رۆژی  نەبوو،  هیچ  نەبوو،  ـ 

رۆژی نەبرد ئاوەكەشیان لێمان بری..، هەر حەفتەیە “عەجاج “ لەوێ‌ بوایە 
ئاوەكەی لێمان دەبڕی، ئاوێكی شۆری پیس بوو، سەمونەكان هەرسێكیت 

دەخوارد، ئاوەكەت دەخوارد لەخوارەوە عەیب نەبێ‌ دات دەنا.
+ئەو سەربازانەی لەوێ‌ پاسەوان بوون چۆن بوون لەگەڵتان..؟

نەدەكرد،  قسەیان  پۆلیسەكان  بڵێ‌  حەق  پیاو  بوو،  لەگەڵ  پۆلیسمان  ـ 
فەقەت عەجاجێكما هەبوو مەسئولمان بوو، ئەوە كولی ئێوارەیەك )12-10(
یان  بۆبڵێن  كوردیم  گۆرانی  ئەیووت  دەردەكرد،  ئەختیارەكانی  لە  كەسی 
هەڵپەركێی كوردی! هەتا پێنج مانگ و)17(رۆژ ئێمە وشك ورەق بوینەتەوە، 
ئەختیار  و  كوێر  و  و شەل  زەعیف  زۆر  هەرچی  تێیكەوتن  4مانگ  دوای 
هەبوو هاوردیانەوە، مانگێگ دەنگ نەما، مانگ دوایی كازم لەوێ‌ بوو هاتەوە 
وتی محه‌مه‌د خورشید، وتم: نعم سەیدی تۆزە تۆزە عەره‌بیم دەزانی، وتی 
چیمان  ئێمە  وتم  بدە،  یارمەتییەكمان  وەرە  للشیمال”،  تترحون  أمر  “اجا 
پێیە یارمەتی تۆ بدەین، بەخوا )17(هەزاردینارم هەبوو لەپشت ژنەكەم و 
كچێكمدا بوو، یەك دینارم پێ‌ نەبوو، چوم بۆلای حاجی رەفعەت وتم: مامە 
حاجی كازم چشتێ‌ وای پێموتە وەرە شتێ‌ بكە، وتم پارەت پێە؟ وتی ئەرە 
وەڵا وەتم چشتێكمان بەرێ‌ ئەڵێ‌ ئیوە دەچنەوە بۆ شیمال، 100دیناری داپیم 
یەكێ‌  داپێم  50دیناری  ئەویش  ئەناسی  ترم  كوڕێ‌  هەردوكمان،  بۆ  وتی: 
تریش )50(ی داپێم، بۆیم برد ناوی ئەم 4كەسەی نووسی، دوایی تێی كەوت 
)600(كەسی نوسی لەدوای ئیمەوە.. ئەو ئێوارە لەدوای پێنج مانگ و17رۆژ 
دەریانكرین بۆ حەوشەی نەقڵ، دوو رۆژ لەحەوشەی نەقڵا ماینەوە بەبێ‌ 
نان و بەبێ‌ ئاو، ئێوارەیەك شورتەكان وتیان سەیارەتان بۆهات مونشەئە 
بوو، وتیان چلوچوار چلوچوار بچنە ناوێوە، ئەو زابتەی كەهات كۆمەلێكی 
جیاكردەوە وتی: ئەمانە هێشتا خوێنیان باشە بانەرۆن، ئەو زابتەی پارەكەی 
خوار دەستی كردە ملی و دوركەوتنەوە و ئینجا وتی”أربع وأربعین أركب، 
چەند  كەركوك،  هاوردەوە  ئیمەیان  سواریانكردین  أركب”،  وأربعین  أربع 

رۆژ بوو هیچمان نەخواردبوو هەربەڕێوە )3( كەسمان مردن.
+ ئەی ئێوە لەنوگرە سەلمان وەك بزانی چەن كەستان لێ‌ مرد؟ 

ـ كورە لەچەند كەسا نەبوو بێ‌ قەزابی، رۆژ واهەبوو 30كەسمان لێ‌ دەمرد، 

ئێوارانێكیان بەسالح ئەمین و شێخ رەشیدم وت “بابچین بۆلای ئەم كابرایە 
بەشكم بمان كوژێ‌،!!” وتی هەرئەمان كوژێ‌، وتم دەمادام بابچین پێی بڵێین، 
چوین دامان لە قاپییەكەی من قسەم كرد وتم سەیدی “أحنا مسلم لو یهود”.!! 
وتی “لا ألحمداللە أنت مسلم “، وتم سەیدی ئیمە مردو ئەبەین بۆ قەبرسانەكە 
و سەگ ئەیخوات، وتی: درۆ ئەكەی، وتم: وەرە لەگەڵما ئیستا ژنێك ئەبەین 
نییە؟ وەختێ‌ هات سەگەكانی دی، عەجاج خۆی  هەیەیا  بزانە  قەورسان  بۆ 
دانیشت تفەنگەكەی لەعەسكەرەكان سەند سیانیانی تۆپان، شورتەكەی تریشی 

وت ئەوەكان بتۆپێنن، ئیتر باش بوو مردێكانمان نەهاتنە دەشتەوە.
+ ژنیشتان لەگەڵ بوو لەوێ‌؟ 

ـ زۆرتری ژن بوو لەگەلمان ئیمە تەقریبی )8(هەزار كەس لەنوگرەسەلمان 
بوین ئەم )8( هەزارە )5( هەزار زیاتری ژن بوو 

+ ئەو مردووانەی لەئیوە دەمردن لەكوێ‌ دەتان ناشت؟
ـ هەر لەنزیك خۆمان.. قەورسانێك لەولاوە، هەبوو بە بەتانییەوە، هەبوو 
بەكەل پەلەكەی بەریەوە، هەبوو خامی دەس ئەكەوت، ئەو عەجاجە بەپارە 
خامی ئەهاورد ئەیفرۆشت، ئەگەر خامەكەمان دەست بكەوتایە باشتر بوو، 
خۆشۆردنەوە نەبوو ئەمان ناوە تۆی خامەكە وتۆزێ‌ چاڵمن دەكردو پاچ 
و خاكەنازیان ئەدا پێمان بە )4( كەس هەڵمان ئەكەن و دامن ئەپۆشی، ئەو 
كردین  باریان  ئەوەی  لەدوای  ئینجا  خوارد،  ئەیان  ئەهێنا  دەریان  سەگانە 
هاوردمانیانەوە بۆ تۆپ زاوا، فەقەت ئێمە رۆیشتین چۆلەوانی بوو، ئیستا 
جادە  پشت  شۆرشەی  مەدینە  ئەم  ئەوەنەی  كرابوو  سیاج  دیواری  چوار 
ئەبوو، لەوێ‌ شەو ماینەوە.. شەو چوینەوە بۆلای وتی ئیستا خواردنتان بۆ 
ئەهێنم، بە خوا دەنكی بۆ نەهاوردین، لەو ساحەیە بەڕەڵایان كردین، بەیانی 
سلێمانی  برمانیانە   )11( سەعات  بۆسلێمانی،  كردین  باریان   )7( سەعات 
نان و  فریامان كەوت سەمون و  ئەهلی سلێمانی  بردمانیاننە سلێمانی،  كە 
بچێتە  كەلارە  ئەوەی  وتیان  سلیمانی  لەمەلعەبەكەی  بۆهیناین،  بسكیتیان 
ئەوێوە..،  بچێتە  بازیانە  ئەوەی  ئەوێوە،  بچێتە  چەمچەمالە  ئەوەی  ئەوێوە، 
ئیمە مەنتیقەی چەمچەمال پر 7سەیارەبیمان، كە هاتین لەیرە من گەورەكەم 
بوخوا  ساڵەحم..  حەمە  من  وتی  نەمناسی..  من  بەخوا  باوە،  “وتی  مابوو، 

نەمناسی “! )لەم كاتەدا چاوەكانی پربوون لەگریان وبە قورسی قسەكانی 
دركاند(

+لەسلێمانی كەستان نەبرایە ئەمنە سوورەكە بۆ لێدان؟
زەلامێك  لەسەنگاو،  لەكارەبا  درام  بوین  لەكچان  ئەوە  پێش  نا..نە،  ـ 
ئیخباری كرد وتی: ئەمە پێشمەرگەی داخلییە، “خەمیس” لەوێ‌ بوو دامی 
لە كارەبا مەجۆل كەریم شەمسە بەری دام، هەرچی گیانم هەبوو بەكارەبا 

سوتانیان، 18رۆژ نەمدەتوانی هەڵسمە سەرپا.
+ ئێوە لەناو خۆتاندا كەس هەبوو جاسوسی بكات بەسەر تانەوە؟

-ئێمە لەناو خۆماندا دوو زەلام مابونەوە ببون بەجاش، ئەوە ئیخباری 
ئەكردین، یەكێكیان ئامۆزای خۆم بوو داوای چۆیلەی كچمی كرد نەم داپێی، 
چوو ئیخباریمی كرد وتی ئەوە پێشمەرگەی داخلییە، منیان گرت بردمیان، 
عەجاج هەركوشتمی هەردوو پەنجە كەڵەمی ئاوا بەستبۆیەوە دوو كارەبای 
لێ‌ ئەدا، ئەكەوتم وەختی وە هۆش خۆم ئەهاتمەوە لە گشت گیانم خوێن 
ئەهاتە خوارەوە، بەس لەسەرمیان نەدابوو، هەرچی گیانم هەیە كوتا بویان، 
لەدوای )10( رۆژ باڵیان دەگرتم هەڵیان ئەسانم، ئیسە ئەو شەلینەم هی ئەم 
كارەبایە، كە بەڕاڵایانكردین، هیچم نەبوو، كچێكی ئەو ژنەم هێناوە ئەویش 
ئیستە بەس  نییە،  ئەوان بەخێوم دەكەن منالیشم  ئەنفالە بەخوا  پیاوەكەی 

خۆم ماومەتەوە هەردوو كورەكەم ژنیان هێناوە و لەمن جیابونەتەوە.
دەسگیریان  لەسەر چی  پرسیوە  نەتان  قەت  كران  دەستگیر  كەئێوە   +

كردوون لەو سەرباز و پۆلیسانە؟
پۆلیسی واهەبوو دەهاتە ناومان دەیوت “خوا ئەوە بگرێ‌ وائێوەی  	-
والێكردووە، سەب ئەوەیە پاڵتان نەداوەتە سەدامەوە بۆیە وای لێكردوون “.

+ ئەی ژن وماڵومناڵەكان بۆ؟
قسەیان  ئەوێرا  نەمان  ئیمە  قسەبكەن  نەهاتنایە  ئەوان  ئێمە  مامۆستا  ـ 
لەگەڵ بكەین، كە ئەیوت “چەپ زمال، أمشی “، نەمان ئەوێرا بچینە دەوریانا، 
كولی ئێوارەیەك عەسرە كە ئەمانیان كردە ژویرەوە، )15(كەس )20( كەس 
بەری ئەگرت ئەیوت یەڵا گۆرانی و هەڵپەركێی كوردی، ئیمە لەكوێ‌ ئەزانین 
گورانی بیڵین. توانامان ماوە هەڵپەرین؟ بەقورئانی عەزیم ئەی پلكانین بەو 

قور و خۆڵ و پیساییەوە كە پاشماوەی خۆمان بوو، ئاودەسەكانیان زێرابی 
نەبوو دوو رۆژ جارێك بەخۆمانیان پاكدەكردەوە، عقوبەی ئەوەمانی ئەدا 

كە ئەمان وت گۆرانی نازانین و هەڵپەركێ‌ نازانین.
+بەئەنقەست كەسیان لێتان نەدەكوشت؟

ـ بەئەنقەستە نا، بەس لەبرسا كوشتمانیان !!!
دەبینی  نەتان  یان  دەبیست  نەتان  بوون  لەوێ‌  پۆلیسانەی  ئەو  +ئەی 

دەست درێژی بكەنە سەر ئەو ژن وكچانە.؟
نەمان دەبینی، ئافرەتەكان و گه‌نجی تیا نەبوو، هەرچی گەنج بوو  	-

نەیان هاوردبوو لەگەڵا ئیمە، گەنجە كانیان لەتۆپ زاوا جیا كردەوە.
+نەتان زانی بۆكوێیان بردن.؟

دوای ئیمە وەجبەیەك هات خەلكی “كڕبچنە”ی تیا بوو، حاجی ساڵح  	-
وتی كاک حەمە خورشید، من یەكێك لەو كچانەی تۆم دی لەگەڵ ئەوتاقمە 
كچانەی ئیمەدا بووە هاتینەتە سەماوە ئەوانیان واوە بردووە ئێمەیان بۆئێرە 

هاوردە، لەسەماوە كچكەت وژنەكەم ناسییە بەرەو خوار بردییانە.
هەواڵێكی  هیچ  لە5مانگ،  زیاتر  بۆماوەی  بوون  زیندان  كەلەوێ‌  +ئێوە 

كوردستانتان پێ‌ نەدەگەیشت؟
هیچمان نەئەزانی ئەبەد، یەك سەیارەیەكمان دی سەیارەی ئەهلی  	-
بوو دایە بەر قاپییەكەدا، یەكسەر تێیان خوڕی و گەراندیانە دواوە ئەویش 
ئایا چۆنن؟  بڵێ‌  ناومان  نەهاتەت  ئیتریەك كەسێك  هاتبوو،  بۆ دەنگوباس 
شورتەكان  هاتن  ئێمە  وەجبەكەی  كەپێش  )600(كەسەیش  نین؟ئەو  چۆن 
ئەیان وت”ئەیان بەن ئەیانكەنە ناو بەحرەوە ئەیان وت ئاوهایان لێ‌ ئەكەن 

.“
+كە لەسلیمانی هاتنەوە یەكسەر بۆ چەمچەماڵ هاتنەوە.؟

ماڵی براكانم لەچەمچەماڵ بوو، لەمالی ئەوان بووم تا تەقریبی )4( 	-
مانگ، دوای )4( مانگ ژنم بۆ كورە گەورەكەم هاورد، من و ئەو كورەی 
و  دۆست  كەسوكاریان  مەگەر  نەمابوو،  ئیشكردنم  توانای  ماینەوە،  ترم 
برادەر پارەیان بۆ ئەهاوردم، تا وردە وردە ژنم بۆ خۆیشم هاورد بۆ ئەو 
كورەكەمیش زەكاتیشم وەرنەئەگرت خۆم توانای ئیشم نییە ئیستە لەماڵی 

غەزورمام ئەم كورانەیان بە خاوەنم ئەكەن.
+ئەوكاتەی كەهاتنەوە هیچ رێكخراو و حیزبێك یارمەتی نەدان؟

ئەبەد! نەوەڵا هاوكارمیان نەكرد! 	-
+هیچ هەڵوێستیان نەبووە بەرامبەرتان؟

ئەنجومەنی دێكە بووم، مامۆستا كاوە هەبوو، كادرمان  من خۆم  	-
بوو، لێپرسراوی دێكە بووم لەگەڵ ئەوانا بووم بەخوا یەكێكیان نەهاتن بڵێن 
كاحەمە خورشید تۆ چیت پێویستە ئێمە یارمەتی تۆ بدەین؟، خۆ حكومەتی 

تیانەمابوو.. پرسیاریان لێ‌ نەكردووین.
لە  و  ماون  و  كردووە  خزمەتیانتان  لادێ‌  كە  كەسانەی  ئەو  +ئیستا 
دەسەڵاتدان قەت ناچن بۆلایان بڵێن ئێمە خزمەتی ئێوە مانكردووە ئیوەش 

خزمەتمان بكەن.؟
بچم بۆلای كێ‌؟! من سەرۆكی حكومەتەكەمان )ع.ف( نییە؟ 	-

+ بەڵێ‌
نەهاتووە  هێشتا  خوشكە،  دایكمان  مندا  لەگەڵ  خێزانه‌كه‌ی  بەقورعان 
بەلای مندا بڵێ‌ چی پێویستە چی پێویست نییە بۆتی بكەم، ئیتر بچم بۆلای 

كێ‌؟
+ لەدوای ئەوەی ژن و ماڵت پێكەوەنا پێت وایە حكومەتی هەرێم دەتوانێ‌ 

كارتان بۆبكات و خۆی نایكات.؟
ـ منالەكانم ئەنفال بووە بەس دایكەكەیانیان نووسییە )واتە لە10كەسی 
ئەنفالانەی بۆكراوە(، هەندێ‌ عەرزیان  تەنهایەك كەس موچەی  ئەنفالكراو 
بۆمان نووسییە ئیستەیش نازانین لەكوێیە وتیانە ئەتان دەینێ‌، ئەلەو وەختە 
رەهن رەهنەكە بوو )كاتی دەنگدانەكە(، لەكاتی دەنگدانەكە وتیان عەرزتان 
داپێمان  وەرەقەیەكیان  پارچە  رۆژ  سێ‌  دوو  ئەدەینێ‌،  ئەدەیتێ‌..عەرزتان 
وتیان ئەوە تاپۆی عەرزەكانە ئێ‌ كوا هیچمان نەدییە و وەرمان نەگرتووە !!!

+پێتوایە وەریدەگرن یان هەر بەدەمە؟
ـ وەڵا من بەتامەم بۆم بكەن بەخانوو ئینجا نازانم راستە یان درۆیە.

بۆتان  ئەنفالە چەند موچەیان  لە عایلەكەی خۆتاندا 10كەستان  ئێوە   +
بڕیوەتەوە؟

ـ  بەس دایكم موچەی بۆكراوە
+هۆكاری ئەوە بۆچی دەگەرێنیتەوە؟ حكومەت كەمتەرخەمە یان خۆیان 

ئەیخۆن؟
نادەن؟، سوئال  ، مه‌به‌ستیان چییە؟ بۆیارمەتی ئەو خەڵكە  نازانم  وەڵا 
لەمام رۆستەم بكە، لە مستەفا چاوڕەش..من دوو دیوەخانم هەبوو یەكێكی 
هەر هی پێشمەرگە بوو، فەرموویەكێكیان نایەن بڵێن حەمە خورشی كوێخا 
ساڵح تۆ ئەوجا لەگەڵ ئیمەدا بوی؟ شەوی واهەبوو 3مەكینەیان پێ‌ پەیا 

ئەكردم، یەكێكیان سەریان لێم نەداوە! 
+ یەعنی  ئەوان گۆڕاون گەیشتون بەنانی خۆیان؟

ـ ئەرە وەڵا.. ئەوان هاتنەوە یەكی دارێكیان بەدەستەوە بوو ئیستا گشتی 
بۆتە خاوەن قەسرو قسور، ئایا ئەمە هی كێیە هی ئەم میللەتەنیە؟ ئەم میللەتە 
قوڕ بەسەرە بەنان ئەوانەیان بەخێوكرد بەنانە رەق ، ئەو عومەرفەتاحە لە 
قۆپی قەراخ بوو جوابی ئەنارد بیكا لەرێی خوا بەیانی میوانم تێ‌ فریامكەوێ‌ 
قەلێكم بۆ بێری، شەو قەلەكەم بۆی ئەبرد، ئەو عوسمان حاجی مەحمووە 
بڵێی،  پێی  بێت  لێ‌  گوێی  بەشكم  وادەڵێم  بۆیە  گوللەوە،  بەدوو  زاماربوو 
ئەم  وتمە  سەربڕییە  بۆ  قەلێكم  خانەكە،  باڵە  بردمەتە  و  كۆڵ  كردومەتە 
جەرگ قەلە بخۆی نامری جەرگ قەلەكەی خوارد، جاوی قوتی دا، وتم هەر 
زامارێ‌ گۆشت بخوات نامرێ‌، گۆشەكەی قودا وتم ئیتر نامری وتی تۆبڵێی 
هەتا  برومە  مەكینە  لە  كردە  بارم  بەیانیش  نامری  بەقورئان  وتم  نەمرم؟ 

قەراخ لەگەڵیا چووم، چومەتە لای ئەڵێ‌ وەڵا ناوناسم.
+ لەدوای ئەو هەمووشتەی كەبۆت كرد؟

ـ ئەرێ‌ بەخوا لەدوای ئەم وەزعەی كەئیستا بۆتۆی ئەگێرمەوە.!!
+ ئێستا پەشیمان نیت لەوشتانەی كەكردووتن؟

ـ بەرەوەڵا ئەوەنە پەشیمانم، خۆزگە لەوێدا خۆمیشیان بكوشتایە، ئەم 
وەزعانەم نەدییایە بەم نەوعە.

+باسی موستەشارت كرد، ناوی چەند كەسێكت هێنا ئەوانە ئیستا ماون؟
ـ ئەوە شێخ ت. ك.، ها لە سلێمانی نزیك مزگەوتی شێخ فەرید، خانووەكەی 
11لۆری بەرە ژێریەوە، 20قەمەرە ئەگرێ‌ هەر ژێرخان خانووەكەی، ئەوەی 

ئیمەی گر)ب. ح. م. ت.( ئیستە یەكەم كاربەدەستە لە كەلارا.

“ ئێران وڵاتی تریاككێشەكان”
راپۆرتێک دەربارەی ژیان لە وڵاتی ئێران

)دوو هەفتە بەر لەتیرۆر كردنی لەئێران ئەنجامدراوە( 
له‌ پاش شه‌هیدبوونی له‌ گۆڤاری لڤیندا بڵاوكراوه‌ته‌وه‌. 

“ئاخوندێكی شیعە چۆنی بوێت دەتوانێت یاسا بەسەر هەموو 
كوردێكدا بسەپێنێت”

ئابوری‌و  سیاسی‌و  ئازادی  پڕسانسۆری  لەژیانێكی  ئێران  كوردەكانی 
تەنانەت یاساییدا دەژین، جگە لەوەی مافەكانیان پێشێل دەكرێت، باوەڕیان 

بەپارتە كوردییەكانیشیان نەماوە..

حوكمێكی دینی‌و خەڵكێكی نادینی
تاكسییەكی حكومی  باڵابەرزوئەسمەرە،  فارسی  )موشتەبا(، شۆفێرێكی 
پێیەو زیاتر لەپانزە ساڵە ئەوكارە دەكات، پێیوایە دینداری دەبێت لەدەستی 
سیاسییەكان  كارە  بۆمەرام‌و  دین  دەوڵەت،  دەربهێندرێت‌و  ئاخوندەكان 
دەڵێت:”ئێمەش  دەكات‌و  )كرمانشان(  لە  شۆفێری  ئەو  بەكارنەهێنێ، 
ماندووبوین لەمشێوە بەڕێوەبردنە، شۆفێرە شیعەكە كەمی خەرجی ژیانی 
چینەوە”چینێك  بەسێ‌  كرد  خەڵكی  كۆمەڵایەتی  ژیانی  گێڕایەوەو  خۆی 
رۆژانەیان دەتوانی بڵێی لەكاتژمێرێكدا بەملیۆن دۆلاریان دەست دەكەوێت، 
دەكات،  وێنا  وا  ناوەند  چینی  وڵاتەن”،  ئەم  بازرگاكانی  كەكاربەدەستان‌و 
بژێوییەكی  ئەوكارەیانەوە  لەرێگای  بچوكەكانن‌و  كارگەوفاكتۆرە  خاوەن 
باش پەیدا دەكەن، “سێهەمیان ئێمەین، بژێوی ژیانمان ئەوەندەیە كەپەیدای 
دەكەین‌و دەیخۆین، ئەگەر رۆژێك كارنەكەین ناتوانین بەئاسودەیی بژین”.
نەك  كردووە،  ناشرین  جیهانیش  لەبەرچاوی  دینی  ئێران  “دەوڵەتی 
كەنەیویست  بوو  سنە  شاری  كوردی  شۆفێرێكی  وتەی  ئەمە  هەرئێمە”، 
خۆی  لەروكەشدا  ئیسلامییەی  كۆماری  ئەو  بكرێت،  ئاشكرا  ناوەكەی 
كەم  تەنانەت  بەگومانن،  لێی  هاوڵاتییەكانی  دەزانێت،  ئیسلام  بەنوێنەری 

ئاماژەی  كوردەكە  شۆفێرە  بكات،  سادەش  دیندارییەكی  دەبینی  كەس 
دەكەن”،  ئێرانەوە  بەخەڵكی  بازرگانی  ئێران  بۆئەوەكرد”دەسەڵاتدارەكانی 

پێی وابوو “بەرپرسەكان بازرگانی گەورەن‌و دینداری بچوكیش نین”.
ئێمە كەلەمەرزی پەروێزخان چوین بەودیودا، هەرلەو بازگەیەی خاكی 
ئێران‌و عێراق جیادەكاتەوە، بەلای ئێراندا نوسراوە”مەرگ بۆئەمریكا، مەرگ 
ئازاد  ئێران  وایە”دەبێت  پێیان  ئێرانییەكان  بەشێكی  كەچی  بۆئەمریكا”، 

بكرێت”‌و ئەمریكا بەفریادڕەسێكی هەنوكەیی دەزانن بۆئەو ئازادكردنە.

ئاخوندێكی شیعە دەتوانێت یاساكان بگۆڕێت
لەفەفرۆشنی هەیە،  لەنزیك گەراجێكی شاری سنە دوكانی  )فەرزەند(   
وەك زۆربەی شوێنەكانی دیكە، “ناسری رەزازی”گۆرانی دەچڕی، )فەرزەند( 
سەرەتا بەدودڵیەوە هاتە ئاخاوتن، دواتر لەقسەكانیدا وتی”كورد لێرە هیچ 
نییە، شیعەكان غەدر لەكورد دەكەن”، كەئەم قسانەی دەكرد، چەند هاوەڵێكی 
لەم  ئەوەیاندا كە”بزانە چی دەڵێیت‌و واز  ئاگایی  ئاخاوتنەكەیان پێ بڕی‌و 
دەوڵەتی  پیاوێكی  كەدەترسان  ئەوەبوو  ئەمەش  هۆكاری  بهێنە”،  قسانە 
گوێی تێوەبێت‌و ژیانیان بخاتە مەترسییەوە، فەرزەند لەگەڵ كوڕەی خۆیدا 
دوكانەكە بەڕێوە دەبەن، دەیوت”گەندەڵی‌و دزییەكی زۆر هەیە، كەس نییە 
زیاتر  ئەوەی  دەكەن”،  پێشێل  میللەت  مافی  بەئاشكرا  بپرسێتەوە،  لێیان 
ئەوی قەڵس كردووە، ئاخوندە شیعەكانە”ئاخوندێكی شیعە دەتوانێت چۆنی 
ئەگەر  تەواویان هەیە، شیعەیەك  لێرە دەسەڵاتی  بگۆڕێت،  یاساكان  بوێت 
تاوانباریش بێت، دەتوانێت كوردێك زیندانی بكات كەغەدریشی لێكرابێت”.

چەقۆكێشەكان پاسدارەكان شپرزە دەكەن
دیاردەی چەقۆكێشی‌و مافیای بچوك، لەشارە كوردییەكاندا، بەبەردەوامی 
ئەو  دەكەن‌و  شپرزە  ئێرانی  دەسەڵاتی  هەندێكجار  ئەوان  هەیە،  بونیان 
بەرپرسانەی حوكمی ئەوشارانە دەكەن لێیان دەترسن، لەدە ساڵی رابردوودا، 
حكومەتی ئێران كەمی لێ لەسێدارە نەداون، وەكو”پەرویز‌و ئاغا لەكرماشان‌و 
شەعبان لەشاری سنە كەئیعدام كران، یاخود بەخەڵاڵ كەpkkبوو شەهید كرا”، 

ئێستاش كۆمەڵێك ناوی دیكە ئەو گۆڕەپانەیان داگیركردووە وەكو”ئەحە چەتە 
لەمەریوان كەئێستا سجنەو....” ئەم چەقۆكێشان زۆربەیان كاری قاچاخچێتی 
ببەین  ناوی  نەیویست  مەریوانە  كەخەڵكی  چەقۆكێشانە  لەو  دەكەن،یەكێك 
بە”لڤین”ی وت”ئێمە قاچاخچێتی بۆ بژێوی ژیانمان دەكەین، جاری واهەیە 
مەشروب دەهێنین یان شتومەكی دیكە”، ئەم چەقۆكێشانە زۆرجار شتومەكی 
نایاسایی‌و رێپێنەدراو بۆبەرپرسە ئێرانییەكانی ناوچەكەش دەهێنن”بەتایبەت 
كەرەستەی شەڕ وەكو دەمانچەو داری كارەبایی‌و درع‌و چەك”، بەڵام كاتێك 
خۆیان  دەستی  ئەوە  نێوانیانەوە  دەكەوێتە  ناخۆشی  دەسەڵاتیشدا  لەگەڵ 
سڵ  چونكە  دەترسن،  لێیان  بەرپرسەكان  رادەكەن”بەراستی  دەوەشێنن‌و 
لەهیچ ناكەنەوە، بەئاسانی دەتوانن بیانكوژن، هەركاتێكیش شتێكیان لەدەست 

بقەومێ‌ دەچنە ناو حیزبە كوردییەكانەوەیان خۆیان دەشارنەوە”.

“توركیاوسوریاوئێران‌وئێراق هێندەی یەكێتی ‌و پارتی‌ و 
كۆمەڵەو دیموكرات كوردیان نەكوشتووە”

وەك چۆن خەڵكی باشور گازندە لەیەكێتی ‌و پارتی دەكەن، بەهەمانشێوەو 
هەندێكیان  توڕەن،  دیموكرات”  لە”كۆمەڵەو  رۆژهەڵاتییەكان  زیاتریش  بگرە 
توڕەیە،  كەمێك  بەتەمەنی  پیاوێكی  عەلی  مام  دەبەن،  ناویان  بەخوێنرێژیش 
بڕوای خۆی وانیشان دەدات”تەنها كوردێكی دڵسۆز هەبووبێت شەهید قاسملۆ 
بوو، ئەمانەی دیكە شەڕی دەسەڵاتیانە”، پیاوە توڕەكە، لەزەمەنێكدا باوەڕێكی 
تەواوی بەشۆڕشی حیزبەكانیان هەبووەو بەرگری لێكردوون، كەچی ئێستا 
دەكات‌و  قسە  زیاتر  ئەو  نییە”،  نفوزێكیان  هیچ  دیمۆكرات  دەڵێت”كۆمەڵەو 
حیزبە كوردستانییەكان بەیەكتركوشتن‌و دوژمنی یەكتری ناو دەبات”توركیاو 
سوریاو ئێران‌و عێراق، هێندەی یەكێتی‌وپارتی‌و دیموكرات‌و كۆمەڵە كوردیان 
نەكوشتووە”، كوردە رۆژهەڵاتییەكان، بەتایبەت لاوەكانیان زیاتر هەڵوێستی 
مەسعود بارزانی لەتاڵەبانی بەنەتەوەیی تر دەزانن، نوری ئەسعەدی كوڕێكی 
بەسەر  حەقی  دەكات‌و  عێراقچێتی  “مام جەلال  وایە  پێی  مەریوانییە  گەنجی 
دوژمنانی  وەڵامی  بەتوندی  زۆرجار  مەسعود  كاك  بەڵام  نییە،  هیچەوە 
قازی  كوڕی  ئەكرەمی  باسی  عەلی  مام  ترە”،  نەتەوەیی  دەداتەوەو  كورد 

محەمەدی پێشەوای كۆماری مەهابادی كرد”نیوەی مەهاباد هی ئەوانە، سەد 
دڵتەنگە  ئەو  بەدەوڵەت”،  داوە  مەتری  بەهەزاران  بەفەقیرێك  نەداوە  مەتری 
لەوەی خەڵكی ئێران”پوڵیان بەلاوە زۆر گرنگەو هەموو شتێكە لایان”، بۆیە 
دەڵێت”هەركەسێك هیوایەتی پووڵ بوو، ئەوە كەسێكی بێ فەرهەنگە”، كوڕە 
هەیە،  دەوری  پژاك  بەس  وایە”ئێستا  پێی  سنەیش  شاری  لەفەفرۆشەكەی 
چونكە  دەترسن،  لێیان  زۆر  پاسدارەكان  دەدەن،  ئەنجام  چالاكی  زۆرجار 
مەریواندا  وەكو  لەشارێكی  ئەمەدا  لەبەرامبەر  لەگەشەكردندایە”،  بونیان 
چەندین بارەگای جوندلئیسلام بەئاشكرا بونیان هەیە، جگە لەوەی لەچیاكاندا 

بارەگایان هەیە.

“ئەوەی تلیاك نەكێشێت ژنی نادرێتێ‌“
هەردوو پێی‌و هەردوو دەستی بەزنجیر بەسترابۆیەوەو دووپاسداریش 
سنە  كرمانشان‌و  نێوان  كامیارانی  شارۆچكەی  لەدادگای  گرتبوو،  قۆڵیان 
هێنایانە دەرەوە، ئەمە وێنەی كوڕە كوردێك بوو كەشەرواڵێكی زەیتونی‌و 
كراسێكی رەشی لەبەردابوو، ئەم كوڕە لەلایەن پۆلیسی ئێرانییەوە بە”چل 
كیلۆ تلیاكەوە لەگەڵ هاوەڵێكیدا دەستگیر دەكرێن، هاوەڵەكەی بەپارە ئازاد 
دەكرێت”، ئەو كوڕە كەبەو رێژە زۆرەی تریاكەوە گیراوە تەنها”بە2 ساڵ 

زیندانی‌و چوار ملیۆن تمەن سزا دراوە”.
دادەنرێت،  باشتر  ئاسانترو  كێشان  كەلەجگەرە  شتێك  ئێراندا  لەوڵای 
كرمانشان  كوردییەكانداو  لەشارە  ئێستا  مادەبێهۆشكەرەكانە،  كێشانی 
لەهەمووی زۆرتر، ئەم دیاردەیە لەپەرەسەندندایە، كەم گەنجی كرمانشانی 
هەیە تلیاك نەكێشێت، یاخود لەماڵەوە بەخێزانی بەكاری نەهێنن، گەنجێكی 
دوای  مامەوە،  لەكرمانشان  برادەرێكم  لەماڵی  وتم”شەوێك  پێی  عێراقی 
ئەویش  دایانخست”،  هێنا،  دیكەیان  سفرەیەكی  بەنیوسەعات،  نانخواردن 
زۆری بەلاوە سەیر دەبێت:”پرسیم:ئێستا نانمان نەخوارد؟ ئەمە چییە، پاش 
كەمێك مەقەڵییەكیان هێناو وتیان وەرە تلیاك بكێشە”، كوڕە عێراقییەكەش 
وەك وتی هەرئەوكات ماڵی هاوڕێكەی بەجێدەهێڵێت، حەسەن خوێندكارێكی 
دەستی  بەزۆری  قسەكردندا  لەكاتی  24ساڵە،  تەنها  تەمەنی  دانشگایەو 



131

بۆچاویلكەكەی دەبردو دەیجوڵاندا، هێمای بۆئەوەكرد زۆرلە خوێندكارەكان 
كرمانشاندا  شوێنی  وتی”لەهەندێك  بەكاردەهێنن،یان  مادەبێهۆشكەرەكان 
نادرێتێ‌“، لای كوڕە خوێندكارە  تلیاك نەكێشی ژنت  لێهاتووە ئەگەر  وای 
وای  دڵتەنگییەو  مایەی  بەوشێوەفراوانە  دیارەدەیە  ئەم  بڵاوبوونەوەی 

بۆدەچێت”دەوڵەت دەستێكی گەرەی هەیە لەم كارەداو جێگای داخە”.

كرێكارێك: ئەو تەلارە بەرزانەی تاران 
بەخوێنی پەنجەی ئێمە دروست دەكرێت

)11( كرێكار لەتەلارێكی )9( نهۆمیدا لەگەرەكی ئەفریقای باشوری تاراندا 
كاریان دەكرد، هەموویان كوردبوون، زۆربەیان خەڵكی سەقز بوون، گەرەكی 
ئەفریقا پێشتر ناوی جۆردەن بووە، خۆشترین‌و نایابترین خیابانی تارانە، ماڵی 
گەورە سەرمایەدارەكان‌و بەرپرسە باڵاكانی ئێرانی لێیەوبینابەرز‌و ئۆتۆمبێلە 
دوامۆدیل‌و باخچە نەخشینەكانی لەگەڵ روخساری دانیشتووەكانیدا ئەوەیان 
بەتەواویڕوندەكردەوە، ئەو كرێكارانە رۆژانە بە8هەزار تمەن واتە نزیكەی )11( 
هەزار دیناری عێراقی زیاتر لە )8( كاتژمێر كار دەكەن، باسیان لەوەكرد خاوەن 
لەنهۆمی  گەرمایە  بخەون”بەم  سەرەوە  لەنهۆمەكانی  نادات  رێگەیان  بیناكە 
ژێرەوەدا دەخەوین، زۆرجار كارەبامان دەبڕێت، ئاوی خواردنەوەمان نییە، 
خواردنیش لەحسابی خۆمان دەكڕێن”، هادی لەهەموو كرێكارەكان بەتەمەنتر 
بەجێهێشتووە،  ماڵومنداڵم  دەكەم،  كار  بۆئێرە  هاتوم  بوو ووتی”لەسەقزەوە 
بۆئەوەی بتوانین بژێوی ژیانیان بۆدابین بكەم”، ئەو باوەڕی وانەبوو ئەم ئیشە 
بەخێویان بكات چونكە”هیلاكەتێكی زۆری تیایەو پوڵەكەش كەمە، بەشی هیچ 
ناكات”،لەدرێژەی قسەكانیدا هادی وتی”ئەو تەلارە بەرزانەی تاران بەتایبەت 
ئەم گەڕەكە، كەبەس دەوڵەمەندەكان‌و بەپرسەكانی تیایە هەمووی بەخوێنی 
پەنجەی ئێمە دروست دەكرێت” كرێكارە بەخەمێكەوە وتی” نایانەوێت خۆش 
بژین ئەگەر پێیان بكرێت پوڵمان هەرپێنادەن، ئەوەندەمان دەدەنێ‌ كەنەتوانین 

پاشەكەوتی لێ‌ بكەین، نەوەك واز لەكرێكاری بهێنین”.
گۆڤاری لڤین/ ئێران

به‌شی سێهه‌م
سۆرانی مامە حەمە و هاوڕێیەتی

سۆران مامەحەمەش وەك هەر تاكێكی كۆمەڵگە بەپێی قۆناغەكانی تەمەنی 
و بەپێی ئەو شوێنانەی ژیانی تێدا گوزەراندووە چەندین دۆست و برادەری 
بەسەر  كاتی  لەگەڵیان  و  خۆشویستووە  هاوڕێیانی  سەرجەم  و  هەبووە 
بردووە زۆر وورد بووە لە هەڵبژاردنی هاوڕێ، وەك خۆی دەڵێت:” زۆر 
بەترس و وردبینییەوە هاوڕێ‌ هەڵدەبژێرم كە چەند كەسێك لە زەمەنێكدا 
ئەوە زۆر كاریگەری  لێ‌ كردووم،  پێم دەوتن هاوڕێ‌ خیانەتی گەورەیان 
نێگەتیڤی لەسەرم دانا، وای لێكردم زیاتر بەترسەوە لەگەڵ دەوروبەرەكەم 
مامەڵە بكەم، لەگەڵ ئەوەشدا ئێستا هاوڕێی زۆر بەڕێز و خۆشەویستم هەن 
كەبەهیچ شتێكیان ناگۆڕمەوە، زۆر پەیوەندیمان پتەوە، زۆرڕێز لەیەكتری 
و  پایە  پلەو  و  كەسەكان  بە  پەیوەستە  هاوڕێیەتی  لە  ڕێزگرتن  دەگرین، 
دوو  بگیرێت  لێ‌  ڕێزم  چەندە  من  ڕەگەزیانەوە،  جیاوازی  و  شەخسیات 

ئەوەندە، بگرە زیاتریش ڕێزی لێ‌ دەگرم”.
هەروەها سۆران زۆر هاوڕێی كتێب بووە و عاشقی خوێندنەوە بووە 
سیفەتەی  ئەو  سۆران  كە  گێڕامەوە  بۆیان  بووە،  بەردەوامی  هاوڕێی  و 
بۆی  وەربگرتایە  هەركەسێك  لە  كتێبی  لەوانەی  بووە  “یەكێ‌  كە  هەبووە 

نەدەگەڕاندەوە تەنانەت ئەگەر ئەو كەسە نووری چاوی بووایه‌“.

هەندێك لە هاوڕێكانی بەر لە تیرۆركردنی پێشبینی هەبوونی مەترسی 
لەسەر ژیانی سۆران كردبوو، بەوەی سۆران لەژێر زەڕەبینی قەناسەكاندایە 

و هاوڕێكانی ئاگاداریان كردووەتەوە كەزیاتر ئاگاداری خۆی بێت.
لەوتارێكدا  تیرۆركردنی  پێش  ڕۆژ   )21( و  مانگ   )8( هاوڕێیەكی 
دەڵێت:”ڕۆژنامەنووسی ڕاستەقینە سۆرانی مامە حەمەیە، چونكە هەمیشە 

دووربینی قەناسەكە لەسەر سەریەتی”.

شەهید سۆران چەند تێكستێكی بۆ هاوڕێیانی نووسیوە لەوانە، تێكستێكی 
بەناوی “كۆمەڵێك شەهید لێرەوە تێپەڕین” بۆ )بەختیار جیهاد(و شەهیدانی 
تەقینەوەكەی )2007/7/16( نووسیوە، هاوكات شیعرێکی بۆ )ئارام غه‌مبار( 

نووسیوه‌.

تێبینی:
ئەم دوو دەقە، لە بەشی شیعرداو لەم کتێبەدا بڵاوبووتەوە ..



135

نمونەی ئه‌و تێكست و وتارانەى
 بۆ رووحی شه‌هید سۆران نووسراون

ئه‌و تێكستانه‌ی بۆ شه‌هید سۆران نووسراون، بێشومارن و كۆكردنه‌وه‌یان 
له‌ جێگایه‌كی وه‌هادا ئه‌ستمه‌، لێره‌دا چه‌ند نمونه‌یه‌كمان خستۆته‌ ڕوو.

چەند وێستگەیەک لە سەفەرێکی 
غەمگیندا *

شێركۆ بێكەس
لەسەفەرێكی شیعردا

لەقەراغ دڵی ))چەمچەماڵ(( 
دوو لق هێرۆی سەرلق سپی

بەرزم بینی و ناسیمنەوە و 
بەڕاكردن چووم بۆلایان

وتم: تۆ سەردەشت عوسمان نیت
ڕێگەم ئەدەن بۆیادگاری ئەو دڵەی

داتان بەڕۆژنامەی باران
ڕێگەم ئەدەن

پێكەوە وێنەیەك بگرین؟!
))با((یەك هات و 

پێكیشەوە سەریان لەقان
))سۆران((وتی:

ئەی كێ‌ وێنەكەمان بگرێ‌؟.!
شیعرێكم پێش خۆم هاتە جواب :

خەمت نەبێ‌
لەدوو لاوە ئەمانگرن

))عەبدولخالق(( لەسەر قەڵای هەولێرەوە و 
لەسەر قەڵای  مەقاماتی عەشقیشەوە  ))عەلی مەردان((

	
* ئەم تێکستە لە دیوانی هەست و نەستدا، بۆ )سەردەشت عوسمان( 
نووسراوە، بەڵام ئەم وێستگەیە زیاتر تایبەت بوو بە شەهید سۆران ..

بەشێک لە قەسیدەی )ئێستا کچێک نیشتیمانمە(

شاعیری گه‌وره‌ شێركۆ بێكه‌س له‌ چامه‌ی )ئێستا كچێك نیشتیمانمه‌( 
ده‌رباره‌ی شه‌هید سۆران ده‌ڵێت: 

ئێوه‌ نازانن ئه‌م نیشتیمانه‌
به‌ ناوی پیرۆزی خاك و خۆڵه‌وه‌.

به‌ شایه‌تی باڵنده‌كان
به‌ شایه‌تی ئه‌و هه‌موو دارستانانه‌ ..

ئه‌و هه‌موو مار و مێرو بۆق و مارمێلكه‌ و سیسركه‌وه‌، 
به‌ شایه‌تی ئه‌و هه‌موو سمۆرانه‌ 

ئه‌و هه‌موو قه‌تێ و مامز و كه‌روێشكانه‌وه‌. 
به‌ بێده‌نگی، 

به‌ دزی ئازادییه‌وه‌ 
به‌ دزی ڕه‌نگی سپییه‌وه‌. 
به‌ دزی دره‌خته‌كانه‌وه‌. 	
به‌ دزی چاوی بارانه‌وه‌. 

ئێوه‌ نازانن به‌ دزی خۆره‌تاوه‌وه‌ 
چه‌ند شیعریان كوشتوه‌. 

چه‌ند چیرۆكیان سه‌ربڕیوه‌. 

چه‌ند شانۆنامه‌یان فڕاندووه‌. 
چه‌ند خه‌ویان زینده‌ به‌ چاڵ كردووه‌. 

ئاخر ناوه‌كان زۆرن و به‌ من ڕیز ناكرێن
ئاخر من و )سۆرانی مامه‌ حه‌مه‌( 

وه‌كو دره‌خت و ئاو 
مه‌ل و هه‌وا 

دوو دۆستی گیانی به‌ گیانی بووین
ئه‌و هه‌موو جارێ ئه‌هات و 

له‌سه‌ر سنگم مۆمێكی دائه‌گیرسان و 
ئه‌یوت: ئه‌مه‌شیان بۆ یادی قومرییه‌كی كوژراو 

ئه‌مه‌شیان بۆ وتارێكی تیرۆركراو. 
ئه‌م دووانه‌یه‌ش بۆ كه‌ركوك و عه‌لی مه‌ردان

ئا ئه‌مه‌یش بۆ قژی )جه‌بار جه‌باری(. 
ئاخر )سۆران( دوا گه‌نم و جۆی وتاری خۆی 

هه‌ر له‌سه‌ر سنگی من نووسی. 

تاوان
شێركۆ بێكەس

ئەو بەتەنها پەیڤێك نەبوو كوژرا!
ئەو بەتەنهایەك قەڵەم و 
چرایەك و یەك ئەستێرەو
ستوونی ناو گۆڤارێك و 

یەك پەنجەرەی عەشق نەبوو
كوژرا!

ئەو بەتەنهایەك دەنگ نەبوو
لەگەرووی خەمی كەركوكدا تیرۆركرا!!
ئەوە بەتەنها هەر جەستەی سۆران نەبوو
كەخڵتانی خوێنی عەدالەت و شیعر و 

كەخڵتانی خوێنی ئاشتی و مەقامی
)عەلی مەردان(و 

جۆگەی شەفەقی ڕژاوی
شۆریجەی ئەوێ‌ كرا!

ئەوە قەڵەمی هەتاوی بەرباخەڵی
هەموومان بوو... تیرۆركرا
ئەوە شمشاڵەكەی من و 

گیتارەكەی ئەو و
ئەوكانی ڕۆحی تۆ بوو

ئەوە جەستەی پیرەمێردی سلێمانی و 
سەر و ملی حسێن حوزنی و

هەردوو چاو و هەردوو دەستی
یوسفی بوو تیرۆركرا!

لە ئێستەیشدا
خۆ بەتەنها هەر ئەو ناوی ))سۆران(( نییە!

شاخێك وتی : ناوی تازەم
سۆرانی مامە حەمەیە!

گۆمێك وتی: مێرگێك وتی
چەند دەفتەری مناڵان و 

چەند شەقام و چەند ئاوێنەی عاشقان و 
چەندڕۆژنامە و چەند گۆڤاری

برینداری
ئێرە وتیان

ناوی تازەی هەرهەموومان
سۆرانی مامە حەمەیە! 

وەكو كەركوك ئاوا نابێت
ئەم خوێنەیش قەت ئاوا نابێت!
لەبێشەڵانی زەمانداڕۆژ ون ئەبێ‌

مانگ ون ئەبێت، ساڵ ون ئەبێت
هەموو تەوەرەكان ون ئەبن..

بیرئەچنەوە
بەڵام ئەوەی لەناو دڵی ئەم خەڵكەدا
جێنیشتەیە و جێ‌ چۆڵ ناكا بۆ هیچ

شتێ‌ و 
قەت ون نابێ‌

))مانگ((ی سەری ئەرخەوانی
سۆانی مامە حەمەیە!

نامەیەك بۆ شەهید سۆران

لەتیف فاتیح فەرەج
هەتا منداڵێك بگری

هەتا دایكێك چاوەڕوانی گەڕانەوەی
كوڕەكەی بێ‌

هەتا پیرێك دەست بۆ ئاسمان 
هەڵبڕێ‌

هەتا كیژێكڕۆژانی دوور 
لەعەگیدێ‌ بژمێرێ‌

هەتا گوڵێك چاوەڕوانی هەناسەی ئاو بێت
تاكو كۆترێك باڵ شكاو بێ‌

هەتا كەوێك تامەزرۆی نەمانیڕاوبێ‌
تا سوێسكەیەك

نزای مەرگی تەڵە و داو بێ‌
هەتا ماڵێك چرای ژیانی یا نەسوتێ‌

هەتا هەژارێ‌ برسی بێ‌
تا پیرەژنێكی كوڕ ئەنفال

گیرۆدەی ئازای ژیان بێ 
هەتا كچی ئەم وڵاتە لەنێو ترسا ڕۆژكاتەوە

تاستەمكار خوێنی مرۆڤ بخواتەوە
هەتا جیاوازی بمێنێ‌

تا گەندەڵی داری هیوامان بشكێنێ‌

هەتا قامچی و زیندان هەبن
هەتا مرۆڤ وەكیەك نەبن

هەتاكو وشەیاساغ بێ‌
تا سوڵتان ڕقی لەباغ بێ‌

تا تەلی كەمان بپسێنن
تا سەرانە و باج بسێنن

تا شەڕی یەك كوشتن هەبێ‌
تا مەرگ و خوێنڕشتن هەبێ‌
تا جەلاد و خوێنی مژ هەبێ‌
تا دڕندەی ژین كوژ هەبن

قەڵەمەكانمان دانانێین
لەدوای سۆرانێ‌

هەزاران
دەبنە پەیامبەری ڕاستی
لەدەسەڵاتی چوارەمدا

لەدوای سۆرانێ‌
هەزاران

دەبنە لەمپەر  لەڕێگەی
زوڵم و ستەمدا.

سۆران و تێبینییه‌ك
 ده‌رباره‌ی ڕۆژنامه‌گه‌ری كوردی 

 به‌ختیار عه‌لی

ده‌ڵێت  بیستوومانه‌،  زۆربه‌مان  كه‌  هه‌یه‌  ناودار  چینی  مه‌سه‌له‌یه‌كی 
)سه‌فه‌ری هه‌زار میل به‌ هه‌نگاوێك ده‌ستپێده‌كات( به‌ داخه‌وه‌ ئه‌م لۆژیكه‌ 
ته‌نها لۆژیكی كه‌سانی دانا نییه‌، به‌ڵكو لۆژیكی مرۆڤكوژه‌كانیشه‌، لای ئه‌وانیش 
ده‌ستپێده‌كات،  ڕۆژنامه‌نووسێكه‌وه‌  كوشتنی  له‌  شته‌كان  هه‌موو  كوشتی 
ڕاسته‌ كوشتنی مرۆڤ له‌ هه‌موو ئان و ساتێكدا و به‌ هه‌ر شێوه‌یه‌ك بێت، 
تاوانه‌، به‌ڵام كوشتنی ڕۆژنامه‌نووس دیوێكی ڕه‌مزی هه‌یه‌ و وایلێده‌كات له‌ 
مه‌رگه‌كانی تر نه‌چێت، ئه‌ویش ئه‌وه‌یه‌ به‌ پله‌ی یه‌كه‌م په‌لامارێكی راسته‌وخۆیه‌ 
بۆ سه‌ر مافی بینین و زانینی ڕاستی، جیاوازی نێوان رۆژنامه‌نووسان و 
نووسه‌ران هه‌میشه‌ زۆر گه‌وره‌ بووه‌ و هه‌ر به‌ گه‌و‌ره‌یش ده‌مێنێته‌وه‌، به‌ڵام 
یه‌كێك له‌ لێكچوونه‌ سه‌ره‌كێكانیان ئه‌وه‌یه‌، كه‌ هه‌ردووكیان له‌سه‌ر ئه‌وه‌ كار 
ده‌كه‌ن مرۆڤ )چی ببینێت(. به‌ڵام جیاوازییه‌كه‌ له‌وه‌دایه‌ ڕۆژنامه‌وان ئیشیان 
ئه‌وه‌یه‌ نیگامان به‌ ئاڕاسته‌یه‌كی دیاریكراو وه‌ربگێڕن و وا بكه‌ن بتوانین له‌ 
ناو جه‌نجاڵی دیمه‌ناكان و ئاڵۆزی یارییه‌كاندا، سه‌یری شوێنێكی دیاریكراو 
بكه‌ین، سۆران له‌سه‌ر جیهانبینیه‌كی دیاریكراو نه‌كوژراوه‌، ئه‌و رۆژنامه‌وان 
به‌ڵكو  نه‌بووه‌،  ئازادی  تێكۆشه‌رێكی  نه‌  و  نه‌ خه‌باتگێرێكی سیاسی  بووه‌، 
دۆزینه‌وه‌ی  له‌سه‌ر  سۆران  ببینین،  شتێك  ده‌یویست  كوژرا  ئه‌وه‌  له‌به‌ر 
ته‌فسیرێك بۆ ژیان نه‌كوژرا، به‌ڵكو له‌سه‌ر ئه‌وه‌ كوژرا كه‌ ده‌یویست ببینێت 
و وامان لێباكات ببینین، كوشتنی سۆران به‌شێكه‌ له‌ پرۆسه‌ی كوشتنی بینین 

له‌ كۆمه‌ڵگای ئێمه‌دا، كه‌ كۆمه‌ڵگایه‌كه‌ )ترس له‌ بینین( و )ترس له‌وه‌ی بینراو 
بین( له‌ ترسه‌ هه‌ره‌ گه‌وره‌كانێتی، ڕه‌نگه‌ سۆران به‌ مانایه‌ك له‌ ماناكان له‌ 
به‌و  بێت،  كوردیدا  ڕۆژنامه‌گه‌ری  ڕاسته‌قینه‌ی  شه‌هیدانی  یه‌كه‌مین  ڕیزی 
پێیه‌ی سۆران شه‌هیدی بیروڕای سیاسی و ئایدۆلۆژی نییه‌. ڕۆژنامه‌گه‌ری 
تێگه‌یشتنێكی  شێوه‌  له‌سه‌ر  ئه‌وانه‌ی  داوه‌،  زۆر  سیاسی  شه‌هیدی  ئێمه‌ 
نائایدۆلۆژی كوژراون، به‌ڵام شه‌هیدانی پیشه‌ی ڕۆژنامه‌گه‌ری، شه‌هیدانێك 
له‌سه‌ر ئه‌وه‌ بكوژرێن كه‌ )چی ببینین( نه‌وه‌ك له‌سه‌ر ئه‌وه‌ی چۆن ببینین و 

چۆن بیر بكه‌ینه‌وه‌، ئه‌وه‌ له‌ مێژووی ڕۆژنامه‌گه‌ری ئێمه‌دا ده‌گمه‌نن. 
نه‌یانتوانیوه‌  ئه‌هلی  و  حیزبی  ڕۆژنامه‌گه‌ری  ڕابردوودا،  ساڵانی  له‌ 
)سنوری بینراو( له‌ دنیای ئێمه‌دا گه‌وره‌ بكه‌ن، زۆنێكی ترسناك و سور و 
كوشنده‌ هه‌ن نه‌یانتوانیوه‌ به‌ دروستی بچنه‌ ناوی، هه‌رێمێك تیایدا ده‌سه‌ڵات 
و دراو، حوكمڕانی و تاوان تێدا له‌یه‌ك نزیك ده‌بنه‌وه‌ و ده‌بنه‌ یه‌ك شت، 
زۆنێك تێدا ڕوحی گه‌یشتن به‌ ڕاستی نه‌وه‌ك   )پیشه‌سازی دروستكردنی 
نێویدا  له‌  ئیشده‌كات، شوێنێكه‌ هه‌ستی ڕاسته‌قینه‌ی ڕۆژنامه‌وان  مانشێت( 
ببڕێت،  نه‌بینراوه‌كان  سنوری  ده‌یه‌وێت  كه‌  كارده‌كات  گه‌ڕۆكێك  وه‌ك 
تێیدا ڕۆژنامه‌وان وه‌ك په‌یامنێری هه‌قیقه‌ت ئیشده‌كات، وه‌ك ئه‌و  ساتێكه‌ 
مه‌له‌وانه‌ی به‌ڕاستی ده‌چێته‌ ئه‌ودیوی نهێنییه‌كان و ئه‌و شتانه‌ ده‌بینێت كه‌ 
ده‌بێت بیبینێت، ئه‌وه‌ ئه‌و زۆنه‌یه‌ كه‌ له‌ وڵاتێكی بێیاسای وه‌ك وڵاتی ئێمه‌دا 
بۆ ڕۆژنامه‌وان شوێنێكی كوشنده‌یه‌، كوشتنی سۆران له‌به‌ر ئه‌وه‌یه‌ چووه‌ 
ئه‌ودیوی ئه‌و زۆنه‌وه‌، لێره‌دا به‌ ته‌نها مه‌سه‌له‌ی )ئازادی بیروڕا( و )ئازادی 
ڕۆژنامه‌وانی( له‌ گۆڕێ نییه‌، به‌ڵكو مانا و جه‌وهه‌ری ڕۆژنامه‌وانی خۆی 

له‌ گۆڕێیه‌. 
جه‌وهه‌ری  له‌  ئه‌وه‌ی  بۆ  بێت،  هۆكارێك  ده‌بێت  سۆران  كوشتنی 
ڕۆژنامه‌گه‌ری بپرسینه‌وه‌، ئه‌وه‌ی ڕووحی رۆژنامه‌گه‌ری دروست ده‌كات 
ئیش  هه‌رێمه‌دا  له‌و  ناتوانێت  ئه‌وه‌ی  نهێنی(یه‌،  )وتنی  و  نهێنی(  )بینینی 
به‌  به‌ڵام  بێت،  رۆژنامه‌  نووسه‌ری  ده‌شێت  نییه‌،  رۆژنامه‌نووس  بكات، 
دڵنیاییه‌وه‌ رۆژنامه‌نووس نییه‌... دیاره‌ مه‌به‌ستم له‌ نهێنیش هه‌ڵكۆڵینی ژیانی 



147

شه‌خسی مرۆڤاكان نییه‌، به‌ڵكو كۆی ئه‌و پرۆسه‌ نایاساییانه‌یه‌، كه‌ به‌ زیانی 
گواستنه‌وه‌ی  ته‌نیا  ڕۆژنامه‌نووس  ئیشی  ده‌بن،  ته‌واو  گه‌وره‌  كۆمه‌ڵایه‌تی 
له‌سه‌ر  ئاگاداركردنه‌وه‌شمانه‌  به‌ڵكو  نییه‌،  هه‌واڵ  دروستكردنی  و  هه‌واڵ 
هه‌موو ئه‌و شتانه‌ی كه‌ نابن به‌ هه‌واڵ، بردنمانه‌ بۆ ئه‌و جێگایانه‌ و بۆ لای 
ئه‌و كه‌سانه‌ی كه‌ ژیان و ئیشیان ناكه‌ونه‌ هه‌رێمی هه‌واڵه‌وه‌، ڕۆژنامه‌گه‌ری 
ئێمه‌ له‌ جه‌وهه‌ردا تا ئێستا به‌رهه‌مهێنانه‌وه‌ی شته‌ بینراوه‌كان بووه‌. لێره‌وه‌ 
هه‌ر ڕۆژنامه‌نووسێك بیه‌وێت نهێنی ببینێت و نهێنی بڵێت،‌ ئاسان ده‌بینرێت 
بكوژانی  تر،  مانایه‌كی  به‌  ده‌پێكرێت،  ئاسان  و  جیاده‌كرێته‌وه‌  ئاسان  و 
لێكرد، به‌ڵكو خودی ڕۆژنامه‌گه‌ری  )سۆران( ته‌نیا ئه‌وانه‌ نین كه‌ ته‌قه‌یان 
ڕێكه‌وت  به‌  و  ده‌كات  ڕاسته‌قینه‌ی خۆی  ئیشی  ده‌گمه‌ن  به‌  كه‌  كوردیشه‌ 
دوای په‌یامی ڕاسته‌قینه‌ی ڕۆژنامه‌وانی ده‌كه‌وێت، ڕۆژنامه‌گه‌ری كوردیش 
ئه‌وه‌  هه‌ر  مه‌سه‌له‌كه‌  بۆیه‌  ته‌نیایه‌،  تێیدا  ڕاسته‌قینه‌  ڕۆژنامه‌نووسی  كه‌ 
نییه‌، داوا بكه‌ین بكوژانی سۆران دادگای بكرێن، به‌ سزا بگه‌یه‌نرێن، ئه‌وه‌ 
ساده‌ترین ڕسته‌یه‌كه‌ كه‌ مرۆڤ له‌م ناو كۆییه‌دا بیڵێت، مه‌سه‌له‌كه‌ ئه‌وه‌ كه‌ 
ڕۆژنامه‌گه‌ری كوردی ده‌بێت به‌سه‌ر ته‌واوی دنیای خۆیدا بچێته‌وه‌، كوشتنی 
سۆران به‌هانه‌یه‌كه‌ بۆ ئه‌وه‌ی دووباره‌ سه‌یری ڕۆژنامه‌وانی بكه‌ین وه‌ك 
پیشه‌یه‌كی ئه‌خلاقی و مرۆڤانه‌ی زۆر سه‌خت، نه‌وه‌ك پیشه‌ی خه‌ڵكانێكی 
و  مانشێت  دروستكردنی  هونه‌ری  ڕۆژنامه‌وانی  ته‌مبه‌ڵ،  و  نه‌خوێنده‌وار 
ڕێپۆرتاژ و هه‌واڵ نییه‌ وه‌ك به‌ هه‌ڵه‌ بڵاوده‌كرێـه‌وه‌، به‌ڵكو به‌رله‌وه‌ی ئه‌وانه‌ 

بێت، هونه‌ری بینینی هه‌قیقه‌ت و سه‌لماندن و گه‌یاندنێتی. 

من له‌ دووره‌وه‌ خه‌مم له‌ پاڵ خه‌متانایه

مه‌ریوان وریا قانع

سۆران  كاك  كوشتنی  بگرێت،  ژیان  رێزی  ئینسانێك  هه‌ر  وه‌ك 
ڕایچڵه‌كاندم. تیرۆركردنی ئه‌م نووسه‌ره‌ گه‌نجه‌، كارێكه‌ ڕووی له‌ هه‌موو 
ئه‌وانه‌یه‌ ڕێزی قه‌ڵه‌مه‌كه‌ی خۆیان ده‌گرن و ئاماده‌ نین ببنه‌ به‌شێك له‌و 
ئیمبراتۆرییه‌تی گه‌نده‌ڵێ و پڕوپاگه‌نده‌ و ناشیرینییانه‌ی ئه‌و وڵاته‌ی له‌ 
نوكی پێوه‌ تا ته‌وقی سه‌ری داپۆشیوه‌. ناشیرینترین وڵاتانی دونیا، ئه‌و 
وڵاتانه‌ن كه‌ ڕۆژنامه‌نووس و نووسه‌ره‌كانیان ده‌كوژن، ئه‌و شوێنانه‌ن 
كه‌ ترس له‌ وشه‌ و هه‌قیقه‌ت، له‌ ترس له‌ هه‌موو شتێكی تر گه‌وره‌تره‌.

مردنێكن  تریش،  كه‌سانی  بری  له‌  مردنن  هه‌ن  مردن  هه‌ندێك   
مانا  له‌  مانا ڕه‌مزێكانیان  هه‌ڵگری ڕه‌هه‌ندێكی ده‌سته‌جه‌معین، مردنێكن 
جه‌سته‌یی و فیزیكییه‌كانیان گه‌وره‌ تره‌، مردنی كاك سۆران، مردنێكه‌ له‌و 
بابه‌ته‌، كوشتنی قه‌ڵه‌مه‌كه‌ی ته‌عبیره‌ له‌ ویستی كوشتنی هه‌موو قه‌ڵه‌مه‌ 
ڕاستگۆكانی تر. مه‌رگی ئه‌م ڕۆژنامه‌نووسه‌ گه‌نجه،‌ به‌شێكه‌ له‌ مه‌رگی 
ڕۆژنامه‌نووسه‌  ئه‌و  خوێناوییانه‌ی  ده‌سته‌  ئه‌و  ئێمه‌،  له‌  یه‌كێك  هه‌ر 
ئازایه‌یان كوشت، هه‌مان ئه‌و ده‌ستانه‌ن كه‌ ده‌كرێت هه‌ر یه‌كێك له‌ ئێمه‌ 

له‌ هه‌ر قوژبنێكی ئه‌و وڵاته‌دا بكوژن. 
ناو  له‌  توڕه‌ییم  ده‌ستی  پاڵ خه‌متانایه‌ و  له‌  له‌ دووره‌وه‌ خه‌مم  من 
گه‌یشتبێت  قۆناغه‌  به‌و  ئێمه‌  دونیای  پێده‌چێت  توڕه‌بوونتانایه‌.  ده‌ستی 
خوێندا  به‌  نووسین  و  مره‌كه‌ب  به‌  نووسین  نێوان  له‌  مه‌سافه‌یه‌كی 

نه‌هێشتبێته‌وه‌، پێده‌چێت نرخی دۆزینه‌وه‌ی هه‌ر ڕاستییه‌ك له‌و وڵاته‌دا 
و  درۆ  ته‌نها  و  شاراوه‌ته‌وه‌  تیادا  ترسناكی  ڕاستی  كیشوه‌رێك  كه‌   (
ئه‌م  پێده‌چێت  ئێمه‌،  له‌  بێت  یه‌كێك  مه‌رگی  ده‌رده‌كه‌ون(  ده‌له‌سه‌كانی 
ساته‌وه‌خته‌ ساته‌وه‌ختێك بێت دۆزینه‌وه‌ و ئاشكراكردنی هه‌ر ڕاستییه‌ك 
له‌ ناویدا، به‌ناو كوژاندنه‌وه‌ی ژیانێكدا تێبپه‌رێت. ڕاسته‌ ئه‌م هاوكێشه‌یه‌ 
هاوكێشه‌یه‌كی به‌ربه‌ریانه‌یه‌، به‌ڵام ئه‌گه‌ر مانایه‌ك بۆ ژیانی هه‌ر یه‌كێك 
له‌ ئێمه‌ مابێته‌وه‌، شه‌ڕی به‌رده‌وامه‌ له‌گه‌ڵ ئه‌م به‌ربه‌ریه‌ته‌دا. هیوادارم 
مه‌رگی ئه‌م هاوڕێ ئازیزه‌ هانده‌رێك بێت بۆ كاری زیاتر و دۆزینه‌وه‌ی 

زیاتر و ڕوناكردنه‌وه‌ی زیاتر. 

براتان مه‌ریوان وریا قانع
- ئه‌مستردام- چوار شه‌ممه‌ 2008/7/23

وتەی چەند هاوڕێیەكی شەهید سۆران

لێره‌دا  سۆران  شه‌هید  هاورێكانی  سه‌رجه‌م  وته‌ی  ناتوانرێت  شك  بێ 
كۆبكرێته‌وه‌، چونكه‌ ده‌یان هاوڕێی دڵسۆز و خۆشه‌ویستی هه‌بوون، گه‌ر 
له‌ داهاتوودا ئه‌و ده‌رفه‌ته‌ بڕه‌خسێت، یاداشتی وته‌ی زۆرینه‌ی هاوڕێكانی 
شه‌هید بكرێت، به‌ دڵنیاییه‌وه‌ كتێبێكی ناوازه‌ی لێ ده‌رده‌چێت، لێره‌دا وته‌ی 

هه‌ندێك له‌ نزیكترین هاوڕێكانی وه‌رگیراوه‌.

ئەحمەد میرە / سەرنووسەری گۆڤاری لڤین:
سەرەكی ترین خەسڵەتی شەهید سۆران ئەوەیە كە بوێر بووە و هەمیشە 
بەدوای بابەتی بووندا دەگەڕاو دەیویست كارەكانی پیشەیی بن و دوور بن 

لەتانە و تەشەر و ناوزڕاندن.
بوو. كارەكانی  لە  ترچاوی  لەڕۆژنامەنووسانی  جیاوازتر  سۆران 
و  كرد  تر  حیزبییەكانی  ڕۆژنامەوەنییە  دەزگا  زۆری  لەپارەی  پشتی  ئەو 
پێشمەرگانە لەگۆڤاری لڤیندا كاری دەكرد، چونكە دەیزانی لە بەرژەوەندی 

و چاكه‌ی خەڵكە، ئەویش بەشێكی گرنگی ئەو چاوە تیژە بوو.

ئارام شوانی:
لەدوایین  باس   )2008/8/15( )26(ی  لە ژمارە  لەڕۆژنامەی چەمچەماڵ 

پیاسەی خۆیی و شەهید سۆران دەكات بەناو چەمچەماڵدا:
ڕۆژنامەنووسە  و  شیرین  خوێن  گەنجە  ئەو  حەمە،  مامە  سۆران 
لەكەركوك  خۆیدا  ماڵەكەی  لەناو   )2008/7/21( لەشەوی  بەجورئەتەی 
شەهید كرا، بەدرێژایی دەركردنی ڕۆژنامەی چەمچەماڵ و تاساتی شەهید 
داوای  ناسیم  سەرەتای  بوو،  من  لەخۆبوردەی  هاوڕێیەكی  بوونەكەی، 
كرد  قبوڵم  یەكسەر  منیش  چەمچەماڵ،  لەڕۆژنامەی  كرد  گۆشەیەكی 
یەكەم  ناونیشانی  ئەوەن،  (شایەدی  فەرەج  فاتح  لەتیف  و  )عومەرسەیدە 
وتاری كاك لەتیف بۆی دیاری كرد، دواتر لۆگۆی گۆشەكەی عومەر سەیدە 

بۆی دروستكرد .. 
لەشەوی )2008/7/20( كاتژمێر )11:56( خولەك سۆران تەلەفۆنی بۆ كردم، 
ئاگام لێ‌ نەبوو، بەیانی ڕۆژی )2008/7/21( تەلەفۆنم بۆ كرد، وەكو هەمیشە 
بەزمانێكی پێكەنیناوییەوە وتی:”كاكە حەزمانەكرد ئێمەش زوو بخەوین”، كاتێ‌ 
دەنگوباسیم پرسی  وتی:” من ئەمشەو لە سلێمانی بووم، ئەمڕۆڕاپۆرتێكم لە 
چەمچەماڵ هەیە، هەندێ‌ زانیاریم بەرێ‌،ئەگەریش حەزت پێیبوو وەرە لەگەڵمدا، 
دوای ئەوە چەند تەلەفۆنێكی دیكەی بۆ كردمەوە  بۆ چەند پرسیارێك، وتی:” 
ئەوڕاپۆرتەمان دواخست بۆ رۆژێكی تر، من وا گەیشتمە چەمچەماڵ، تۆ لەناو 
بازاڕی چەمچەماڵ چاوەڕوانم بكە كەهاتمە لای پەیكەری )شێخ ڕەزا( تەلەفۆنێكت 

بۆ دەكەم، پێش كاتژمێر 10 سۆران بەخۆیی و سەیارە سەوزەكەیەوە گەیشتە 
ناو چەمچەماڵ و وتی :”با پیاسەیەك بكەین جارێ‌ زووە، پێكەوە چووینە لای 
)كەریم(،  دووكانەكەی  چووینە  نووسەكان،  عەریزە  لای  سەرەوە  باخەكەی 
گەڕا  موجەمیدەكە  ناو  خۆی  گەرمامە”،  من  هەیە  ساردت  چی  وتی:”  سۆران 
پێكەوە سووڕاینەوە،  ئەوەی ماوەیەك  )تایگەر(ێكی دەركرد و خواردی، دوای 
ئەمڕۆ دەچمەوە كەركوك،  بەیانی دێمەوە  سۆران وتی:” من ڕاپۆرتێكم هەیە، 
ئەوەی  دوای  بیبەم  لەگەڵ خۆمدا  دەبێ‌  دەعوەتمانە  نیوەڕۆ  نانی  بۆ  براژنێكم 
لە ئۆتۆمبێلەكەی دابەزیم و دوعاخوازیم لێ‌ كرد، جامی ئۆتۆمبێلەكەی داگرت 
بۆ  دێمەوە  ئەوڕاپۆرتە  بۆ  بەیانی  كۆبكەرەوە  بۆ  باشم  ”مەعلوماتی  وتی:  و 
چەمچەماڵ”، من هەر لە خەیاڵی گەڕاندنەوەی ئەودا بووم، چوونكە هەر ئیشێكی 
بوو،  ئەستەم  تۆزێك  دەستكەوتی  ئەویش  دەویست،  وردی  زانیاری  بكردایە 
سۆران گەڕایەوە بۆ كەركوك من داوای وێنەی یاریگاكەی كەركوكم لێ‌ كرد  
بۆمی بنێرێت، كاتژمێر )3(ی دوانیوەڕۆ مەسجێكی بۆ ناردم نووسیبوی:”ناردم 
بۆ ئەم ئیمەیڵەت”، چوار ڕۆژ دوای پرسەكەی من ئیمەیڵەكەم كردەوە، كاتژمێر 
1:53 دەقیقە وێنەكەی ناردبوو، كاتێ‌ من لە خەیاڵی بەیانی و هاتنەوەی سۆراندا 
بووم، كاتژمێر )9( شەو زەنگی تەلەفۆنێك كۆتایی بە خەیاڵەكەم هێنا و وتی: 
بكەم،  خۆم  بەویژدانی  بڕوا  ئەستەمە  ئێستایش  كە  كوشت”،  “كاكەسۆرانیان 

كەكەسێك هەبێت دەستی بچێتە خوێنی سۆران و شەهیدی بكات.

گەردە مامە حەمە/ خوشك و هاوڕێی شه‌هید سۆران:
بۆ ناپرسی .. نیگای ئاسمان سوور هەڵگەڕاوە
دەستی مەرگ..خۆی بۆ كێی دیكە مەڵاس داوە..

نازانم چۆن باسی سۆران گیان بكەم و چۆن دەستپێبكەم، سۆران گیان 
زۆر لەسەرخۆ و بێدەنگ بوو تەنانەت كاتێك بە تەلەفۆن قسەی دەكرد گوێمان 
لێنەدەبوو چی دەڵێت، سۆران گیان لەجیاتی ناوی خۆم لەخۆشەویستیدا بە 
بەهیچ  بوو،  لێبووردە  و  فراوان  كەسێكی سنگ  دەكردم،  بانگی  )ناشرین( 
شێوەیەك ڕێگرمان نەبوو بۆ هەر شتێك یان كارێك كە بمانویستایە..من 
سەیرم  پرسیاری  من  هەبوو  لەنێوانماندا  زۆر  گفتوگۆی  گیان  سۆران  و 
پێم  خۆشدەویست،  زۆر  دایكمی  دەدامەوە،  وەڵامی  ئەویش  و  دەكرد  لێ‌ 

دەوت : من لەجێی تۆ بوومایە ئەم وڵاتەم بەجێ‌ دەهێشت، ئەویش وەڵامی 
ژیانی  دابوو  بڕیاری  ئەو  ناهێڵم.  دایە جێی  و  ئێوە  لەبەر   : كە  بوو  ئەوە 
هاوسەرگیری پێكنەهێنێ‌، لەساڵیادی شەهیدانی تەقینەوەكەی )2007/7/16(
دا داوای لێكردم لەگەڵی بچم بۆ نەمام چاندن، بەڵام نەچووم كاری زۆرم 
بوو، ئەو فێری خوێندنەوەی پەرتووكی كردم و هانیدام ڕێچكەی ئەدەب و 

هونەر بگرم و لەڕۆژنامەكاندا نووسین بڵاو بكەمەوە.
سۆران گیان شەوانە تا درەنگانێك كتێبی دەخوێندەوە، زۆرجار پێمدەوت: 
تۆ دەبی بە )والی( شاری كەركوك، ئەویش وەك هەمیشە زەردەخەنەیەك 
دەكەوتە سەر لێوەكانی، سۆرانی برام لەمردن نەدەترسا، لە )2005/2/28(
ئەم دێڕەی نووسیوە:”مردن یەكێكە لە گرنگترین ساتەكانی ژیانی مرۆڤ، 

تەنانەت لە لەدایك بوونیش گرنگ ترە”.
و  دەشێواندم  پرچی  سەرو  دەستەكانی  بە  دەبووم  بێزار  لەوە  من 
تووڕەدەبووم، ئەویش بەبەردەوام وای لێ دەكردم، كاتێك سەفەری كرد 
بۆ ئێران هەمووڕۆژێك پەیوەندی پێوە دەكردم، كەهاتەوە دیاری جوانی بۆ 

هێنابووم..
كە  هەبوو  ملوانكەی  و  كڵاو  و  تیشێرت  بوو،  )جیڤارا(  هۆگری  زۆر 
خەباتكەرەكان  و  كەسایەتییە شۆڕشگێڕ  بە  بوو،  لەسەر  جیڤارای  وێنەی 
سەرسام دەبوو .. بەردەوام هاوكاری یەكتریمان دەكرد، هەندێكجار ئیشی 
ماڵەوەی لەگەڵمان دەكرد بەبێ‌ جیاوازی،ڕۆژێك من نەخۆش بووم چوین 
بۆلای دكتۆر، منداڵێكی دكتۆرەكەی لێ‌ بوو، سۆران قسەی لەگەڵدا ئەكرد 
بۆ ئەوەی نەترسم كەكانولەی بۆ دانام، پزیشكەكەپێیوتین: منداڵتان هەیە؟ 

سۆرانیش وتی خوشكمە، پزیشكەكە وتی: داوای لێبووردن ئەكەم.
بەرز  بڕوانامەیەكی  لەوانە  هەبوو،  شت  زۆر  خولیای  گیان  سۆران 
دەرخستنی  بۆ  بەتوانا  زۆر  بەڕۆژنامەنووسێكی  ببێت  و  بەدەستبهێنێت 
و  وێنەگرتن  و  جوان  زۆر  بەرگی  و  جل  لە  حەزی  راستییەكان،  هەموو 
خۆ جوانكردن و جوانكاری بۆ قژ و دەموچاوی ئەكرد، هەروەها خولیای 
وەرزش بوو، پێش پرۆسەی ئازادی لە تیپی وەرزشی )ئەستێرە( و )دواڕۆژ( 
وەرزشكار بوو لە سلێمانی، خولیای شیعر و ئەدەب و هونەر و شانۆ بوو، 

خولیایەكی تری كتێب بوو، كتێبی زۆری دەكڕی و بەدیاریش بۆی دەهات، 
ئەگەر جارێك كتێبخانەی شاعیریان نووسەرێكی پیشان بدایە لە تەلەفزیۆن 
دەیوت: ڕۆژێك دێت كتێبخانەی منیش پیشان بدەن، ئەگەر لەژیان مابێتم 

یان مردبێتم ..
ئەو بەكەمی لەماڵ بوو، بەهۆی كاری ڕۆژنامەوانییەوە سەفەری زۆری 
خێوەتگای  یەكەمین  بەشداری  هەولێر،  و  سلێمانی  شارەكانی  بۆ  دەكرد 

گەنجانی كوردستان كە لەڕەواندز لە )2007/11/21( بوو كرد.
سۆران دووجار بریندار بووە، یەكەمیان لە شاری سلێمانی و دووەمیان 
شاری كەركوك لە تەقینەوەكەی شۆریجەی بەردەم نووسینگەی كوردستان 
ڕاپۆرت، ئەوا )9(ساڵە من سۆرانم نەدیوە، هەتا بیر بكەمەوە،یادگارییەكانی 
سۆرانم بیردێتەوە، چونكە زۆر پەیوەندیمان بەیەكەوە هەبوو، زرۆ لەیەكەوە 

نزیك بووین.

كارزان نجم / هاوڕێ و پورزا:
من كە كوڕی  خاڵی شەهید سۆرانم،  لەهەمان كاتدا هاوڕێیەكی نزیكی 
ئەگەر  متمانەپێكراوبوو،  و  ڕاستگۆ  و  دەستپاك  كەسێكی  بووین  یەكتری 
باسی یادەوەرییەكان بكەم لەگەڵ سۆران بە چەندان دێڕ كۆتاییان نایات، 
پێكەوە كاتێكی زۆرمان بەسەر بردووە، سۆران لەخۆشی و ناخۆشیدا لەگەڵم 
بووە،یان من دەچووم بۆ ماڵیان،یاخود ئەو دەهات، یەكیك لەویادەوەرییانە 
ئەوەیە، سۆران زۆر حەزی بە كتێب بوو، كاتێك كۆمەڵێك كتێبی دەكڕی 
و دەچووینەوە بۆماڵەوە دایكی)پورە شازادە( پرساری دەكرد و دەیگوت: 
دڵگران  دایكی  ئەوەی  بۆ  سۆرانیش  چییە؟  بۆ  كتێبەت  هەموو  ئەم  كوڕم 

نەبێت دەیگوت: دایكە كتێبەكانم هەمووی دیاری دەستی كارزانە.
بەرات  شەوی  ئەوەبوو،  خۆشەكان  لەیادەوەرییە  تر  هەروەهایەكێكی 
نوقڵی  قتویەك  سۆران  گرنگەكان،  لەشەوە  كەیەكێكە  سلێمانی  لەشاری 
و  گەڕەكەكەدا  منداڵانی  بەسەر  دەكرد  دابەشی  و  دەگرت  بەدەستەوە 
و  دەخواستن..ئەمانە  بۆ  تەمەندرێژی  هیوای  و  دەكرد  ناویانی  پرسیاری 

دەیان یادەوەری تر كە هیچ كات لەبیرم ناچنەوە.
باوەڕم  بیست  بوونیم  شەهید  هەواڵی   )2008/7/21( شەوی  لە  كاتێك 
نەدەهات، ئەو هەواڵەڕاستبێت، تەلەفۆنم بۆ ژمارەكەی سۆران كرد وەڵامی 
نەدامەوە، پاشان تەلەفۆنم بۆ فەرمانی برای كرد لەڕاستی ئەو هەواڵە دڵنیای 

كردمەوە و گوتی: لەبەردەرگای ماڵی خۆمان شەهیدیان كرد.
لەدەستدانی  بۆ  بەداخەوەم  زۆر  زۆر  بووم،  شۆك  تووشی  بەڕاستی 
هاوڕێكەم، گەندەڵەكانی ئەم وڵاتە دەستیان بە خوێنی سۆران سوور كرد، 
چونكە پەردەی لەسەرڕاستییەكان هەڵدەماڵی، هەرچەندە سۆران بەجەستە 
بەجێی هێشتم بەڵام لە دڵی مندا هەمیشە زیندووە و هەرگیز لەدڵم دەرناچێ‌ 

و لەیادی ناكەم.ڕووحت شاد بێت هاوڕێ‌ خۆشەویستەكەم.

مەحمود نامۆ 
هاوڕێی منداڵی و هەڕەتی لاوێتی سۆران مامە حەمە

چەمچەماڵ، سلێمانی، كەركوك سێ‌ وێستگەی هاوڕێیەتی من وسۆران، 
ماوەی 19 بۆ 20 ساڵی خایاند بەدابڕانیشەوە

گۆشەگیرە،  سوكە،  روح  دڵپاكە،  كوڕە  ئەو  حەمە  مامە      سۆرانی 
زۆر نزیكم بوو، زۆریش درەنگ لەیەكتر دەگەیشتین، زۆربەی كاتەكانیش 
بەیەكەوە بووین، زۆریش یەكمان خۆشدەویست، لەدوای پرۆسەی بەدناوی 
بەدراوسێی  بووین  چەمچەماڵ،  بۆ  لەكەركوكەوە  راگواستنمان  و  ئەنفال 
ماڵی مامە حەمە، واتە ماڵی شەهید سۆران، دونیای مداڵی من و سۆران 
بەشێكی لەخانووە هەژارنشینەكانی چەمچەماڵ بوو، لەوێوە نەخشەی ژیانی 
بەهۆی  دواتر  دانا،  بناغە  ژیانمان  هاوڕێیەتیمان كێشا و خەونی گەورەی 
كێشە سیاسیەكان و كوردبوونمان لێك دابڕاین و كۆڕەوە بەهاریەكەی ساڵی 
مەزنەكەی  راپەڕینە  دوای  دیكەو  جارێكی  دوورخستینەوە،  لێكی   )1991(
بووینەوە  فرۆشییەوە  چلورە  لەڕێگەی  سۆران  و  من  كوردان،  بەهاری 
بەهاوڕێ‌، بێ‌ ئاگا لەوەی پێشتر دراوسێ‌ وهاوڕێی دونیایەكی پاك بووین، 
كە تەمەن و قۆناغی منداڵییە، دوای پرۆسەی ئازادی عێراق و رزگاركردنی 
شاری كەركوك و گەڕانەوەمان بۆ شاری كوردایەتی ومەردایەتی، لەگەڵ 
فەرمانی  كاك  و  دۆزییەوە  یەكترمان  دیكەش  بۆ جارێكی  شەهید سۆران 
برای بەدیاری كراوی لەمانگی )12ی ساڵی 2007( بەئێمەی وت ئێوە ئەزانن 
هەر لەمنداڵیشەوە ئاواهی بەیەكەوە بوون؟، ئەوكات پێكەوە هەردووكمان 
سەیری فەرمان مامە حەمە-مان دەكرد و بەتیلەچاو ئاماژەمان بۆ قسەكانی 

دەكرد، ئەمە وێستگەكانی ژیانی هاوڕێیەتی نێوانمان بوو.
     سۆرانی رەحمەتی بەردەوام جیاواز بوو، لەقسەكردن وبیركردنەوەكانی، 
بیركردنەوەكانی لەچاوتەمەنەكەی زۆر گەورەتربوو، هەموو كاتێك هەرچی 
ئەحمەد  عوبێد  مامۆستا  دەوروبەری،  سەرنجی  جێی  دەبووە  بكردبایە 

”رۆژێك  دەڵێت:  و   دەیگێڕێتەوە  سۆران-یشە،  شەهید  و  من  مامۆستای 
كەچوومە هۆڵی وانە وتنەوەوە، هەموو خوێندكارەكان هەستانە سەرپێ‌ بۆ 
مامۆستا، بەڵام سۆران هەڵنەستایە سەرپێ‌، لێی نزیك بوومەوە پێم ووت 
كوڕم بۆ هەڵناسی، وتی: باوی ئەوە نەماوە لەبەر مامۆستا هەڵبستی، بۆیە 

لەوێوە سەرنجی راكێشام وئومێدێكی زۆری لەلادروستكردم.”
سۆران زۆرت بیردەكەم، بیری قسە وشك و رەقەكانت دەكەم، ئەوەی 
قسانەی هەمووی بۆنی خۆشویستنی لێ‌ دەهات، ئارام بنوو هاوڕێ‌ گیان، 

وەكو خۆت وتت بۆ هەتاهەتا ناوت بەزیندوویی ماوەتەوەو دەمێنێتەوە.
مەحمود نامۆ 
هاوڕێی منداڵی وهەڕەتی لاوێتی سۆران مامە حەمە

محەمەد تاهیر .. 
هاوپیشەش  بووین  هاوڕێ  لەوەی  جگە  حەمە  مامە  سۆرانی  و  من 
بووین، ئەو کوڕێکی بەتواناو ژیرو لەسەرخۆ بوو، سەرەتا حەزی لە کاری 
هەم  کە  پێیوتم  بەڵام  دەنووسی،  شیعریشی  بەناو  ناو  بوو  ڕۆژنامەوانی 
توانای هەم ئاستی نووسینەکانی بەدڵی خۆی نییەو داوای لێکردم سەرنجی 
بۆی  پێشنیارم  و  تێبینی  هەندێ  خۆم  توانای  بەپێی  ئیدی  پێبڵێم،  خۆمی 
کرد، ئیدی زیاتر حەزی ئەکرد دەربکەوێت، تا رۆژێک بردم بۆ کۆمەڵەی 
روناکبیری و کۆمەڵایەتی کەرکوک، لەوێ بە کاک عومەر سەیدەی شاعیرم 
ناساند، کە لە ڕۆژنامەی )کەرکوکی ئەمڕۆ ( کاری دەکرد، ئەو بووە هۆی 
ئەوەی شەهید سۆران زیاترو جوانتر شیعر بنووسێت، پاشان بەکاک لەتیف 
فاتیح فەرەج، سەرنووسەری رۆژنامەی کەرکوکی ئەمڕۆم ناساند، ئیدی بۆ 
ماوەی دوو ساڵ پێکەوە لەو ڕۆژنامەیە کارمان دەکرد، تا چوینە کەناڵی 
العراقیە، لەوێ تێستمان کرد تاکو وەکو پەیامنێر کار بکەین؛ من وەرگیرام، 
لەپاش ئەمە سۆران کۆڵی نەداو بەردەوام بوو لەکارکردن لەچەند رۆژنامەو 
گۆڤارێک، ڕاپۆرت و ریپۆرتاژەکانی جێی بایەخ بوون، بابەتی زۆر قورسی 
دەوروژاند، تا وای لێهاتبوو چەن جارێک هەم من هەم هاوڕێکانی تریشی 

پێیان دەوت ئەم کارانە مەکە زیانت پێدەگات، بەڵام ئەو هەر سوور بوو 
هەڕەشەی  جارێک  چەن  خۆی  بەوتەی  کارکردنەی،  شێوازە  ئەو  لەسەر 
بەجوانی  درکت  نەتناسیایە  لەنزیکەوە  تا  بوو  کەسێک  سۆران  لێکراوە، 
پاک  ناخ  و  بەویژدان  و  مرۆڤدۆست  نەدەکرد،  هەستی  ناسکی  و  ڕۆحی 
بوو، ئاشنایەتی من و ئەو لەپاش پرۆسەی ئازادییەوە بوو واتا لە )2003( 
لێدەباری،  رێزی  بوو،  جوان  کەسایەتی  نەدەکرد  کەسی  زۆر  هاوڕێیەتی 
زمان شرین و شەرمن و لەخوا ترس بوو، بەداخەوە ناحەزانی ئازادی و 
گرگنەکان نەیانهێشت بەردەوام بێت و چرای ژیانیان خامۆش کرد، ئەمەی 

وتوومە لەسەر شەهید سۆران بەشێکی بچوکی ژیانتێتی.

لەتیف فاتح فەرەج:
سەبارەت بە كار و چالاكییەكانی سۆرانی مامە حەمە لەشارەكەدا بەچاو 
پرۆسەوە  لەدوای  سۆران  قەڵەمەكەی  دەڵێت:”  و  بردووە  ناوی  نەترس 
نەدەترسا،  كەلەهیچ  قەڵەمانەی  لەو  بووە  یەكێك  كردووە،  كاری  بەجدی 
خۆشدەویست،  خەڵكی  بەردەوام  بووە،  كارەساتەكاندا  لەناو  بەردەوام 
دووژمنی نەبوو، تەنها كاری ڕۆژنامەگەری وای لێكرد، لەبەر ئەوەی دەستی 
بۆ زۆر كاری هەستیار دەبرد، ئەگەر قەڵەم و وشەی ئازاد نەبوایە هەرگیز 

نەیان دەكوشت”.
ڕەخنەم  فەرەج  فاتحی  لەتیف  هەمیشە  دەڵێت:  لەیاداشتەكانیدا  سۆران 

لێدەگرێ‌ و ئاگادارم دەكاتەوە و ئامۆژگاریم دەكات.

رێزلێنان
چه‌ندین  جیاوازه‌كانه‌وه‌  لایه‌نه‌  له‌  شه‌هیدبوونی  پاش  و  پێش  سۆران 
وه‌ك  خه‌ڵاته‌كان  له‌  كام  هیچ  به‌ڵام  به‌خشراوه‌،  پێ  رێزلێنانی  و  خه‌ڵات 
خه‌ڵاتی شه‌هیدبوون مەدالیای سه‌روه‌ریان نه‌به‌خشیوه‌، مەدالیایەک ئه‌ستمه‌ 
به‌ هه‌موو كه‌س ببه‌خشرێت، مه‌گه‌ر كه‌سێك وه‌ك سۆران دووباره‌ ببێته‌وه‌.

)سۆرانی مامە حەمە(، لە ژیاندا بەرامبەر بە كار و چالاكییەكانی چەندین 
خەڵات و رێزلێنانی پێبەخشراوە:

مەخزەنەكانی لە  یەكێك  لە  پیشەیی  خولی  خەڵاتی   2003/10/7 1.لە 
uonops  لەسلێمانی وەرگرتووە.

   دەزگای هەواڵ  پێشبڕكێی شیعری لاوان 2005/7/11. یەكەمین  	.2
بۆڕاگەیاندن و ڕۆژنامەوانی ـ پاشكۆی پەرەموچ/ ڕێزنامە.

نووسینگەی  كوردستان،  لاوانی  ئازادی  ڕێکخراوی  ڕێزلێنانی  	.3
سكرتارییەت، لە سێهەمین ڤیستسڤاڵی لاوان بۆ شیعر و چیرۆك 2006/5/2
بەژداری  بە  سەبارەت  ئەسیری  لێكۆڵینەوەی  بازنەی  ڕێزنامەی  	.4
لە  شاعیر،  ئەسیری  لێكۆڵینەوەی  بازنەی  لەسەرخستنی  هاوكارییان  و 

2006/6/4 لەكەركوك بەڕێوە چووە.
مانگی  لە  چاوپێكەوتن  باشترین  بۆ  لڤین  گۆڤاری  خەڵاتی  	.5

تەموزی2006
كەركوك،  ناحییەكانی  قەزاو  پۆلیسی  بەڕێوبەری  ڕێزنامەی  	.6

سەرۆكایەتی ئەنجوومەنی وەزیران/وەزارەتی ڕۆشنبیری.
خێوەتگەی  بەڕێوبەرایەتی   2007 ڕۆشنبیری  وەزارەتی  خەڵاتی  	.7

ڕۆشنبیری 2007/11/21
وەزارەتی ڕۆشنبیری لەیادی 110ساڵەی ڕۆژنامە گەری كوردیدا  	.8
كارە  بەرەوپێشبردنی  زیاتر  بۆ  هاندەرێكە  )ڕێزگرتنتان  ناونیشانی  لەژێر 

هونەرییەكانی بواری ڕۆژنامە گەری(.
ڕێزنامەی كۆمەڵەی ڕووناكبیری و كۆمەڵایەتی كەركوك سەبارەت  	.9

بە هاوكاری و بەردەوامی لەبرەودان بە بواری ڕۆشنبیری و ڕۆژنامەوانی 
لەشاری كەركوك.  

ڕێزنامەی پەیمانگای هونەرە جوانەكانی كەركوك بەشی ڕاگەیاندن. 	.10
بڕوانامەی دەرچوونی بنكەی كۆمەڵایەتی و ڕۆشنبیری بەكرەجۆ  	.11

بەشی كۆمپیوتەر.
بڕوانامەی خولی ڕاهێنان، وەزارەتی پەروەردە. 	.12

ڕێزنامەی سەندیكای ڕۆژنامەنووسانی كوردستان، لقی كەركوك،  	.13
لەیادی ڕۆژنامەگەری كوردیدا.

kurdsh humaبڕوانامەیڕێزلێنانی 	.14
Rights watch, I N C

دوا بڕوانامەی شەهید سۆران دوومانگ پێش تیرۆركردنی بوو، كە  	.15
لە ستافی لڤین و دوا بڕوانامەی ڕۆژنامەوانییەتی  كە پێش شەهیدبوونی 
بەدەستی هێناوە لەلایەن ڕێخراوی )پرێس ناو(ی هۆڵەندییەوە لە رێکەوتی 
ئەنجامی  هۆڵەندی  ناوی  پرێس  بۆ  كە  لەبەرامبەرڕاپۆرتێكی   2008/5/22

دابوو.

لەدوای تیرۆركردنی سۆرانی مامە حەمە 
چەندین رێزلێنان بەخشرایە بنەماڵەكەی: 

خه‌ڵات و رێزلێنانی سۆرانی مامه‌ حه‌مه‌ له‌ دوای شه‌هیدبوونی سۆرانی 
مامه‌  سۆرانی  خه‌ڵاتی  ساڵانه‌  نه‌ریتێك  وه‌ك  لڤین  گۆڤاری  حه‌مه‌،  مامه‌ 
حه‌مه‌ ده‌به‌خشێت به‌و ڕۆژنامه‌نووسه‌ی جێ ده‌ستی له‌ پیشاندانی ڕاستی و 
خزمه‌تی ئازادی ڕاگه‌یاندندا دیاره‌. له‌ ساڵی 2009 ه‌وه‌ ئه‌م خه‌ڵاته‌ ساڵانه‌ 
ده‌به‌خشرێت و ماوه‌ی هه‌شت ساڵه‌ به‌رده‌وامه‌. بڕیار ئه‌م ساڵ له‌ هه‌مان 
خه‌ڵاته‌  ئه‌و  نۆیه‌می  گه‌ڕی  حه‌مه‌دا  مامه‌  سۆرانی  شه‌هیدبوونی  ڕۆژی 

به‌رێوه‌ بچێت.
كوردستان،  هەرێمی  و لاوانی حكومەتی  وەزارەتی وەرزش  1.خەڵاتی 

وەك ڕێزلێنانێك لەقەڵەم و كارەكانی شەهید.
2.خەڵات، لەیادی )111( ساڵەی ڕۆژنامەگەری كوردی.

كەركوكی  لقی  قەڵغانی  كوردی،  ڕۆژنامەگەری  ساڵیادی   )114(  .3
سەندیگایڕۆژنامەنووسانی كوردستان.

4. خەڵاتی ڕێزلێنانی)ڕێگا( لە دووەمین ساڵیادیدا. 2010/6/10.
سەندیكای  كوردی،  ڕۆژنامەگەری  ساڵەی   )115( لەیادی   .5

ڕۆژنامەنووسانی كوردستان.
دەنگی  دامەزراندنی  ساڵیادی  بیستەمین  ڕێزلێنانی  خەڵاتی   .6

یەكگرتووـڕادیۆی سلێمانی 2014 ز.
7. دەزگای هەواڵ چوارەم خەڵاتی جەمیل ڕۆژبەیانی 2009/4/22.

8. خەڵاتی سەردەشت عوسمان.
9. مەكتەبی پیوەندییە نیشتیمانی و كوردستانییەكان )ناوەندی كەركوك(

ساڵی 2009.
10. بڕوانامەی ڕێزلێنانی كەركوكی نوێ‌. 

11. مەدالیای سەرای ئازادی، لەسەرای ئازادی سلێمانی.
)ئەمانە و چەندانی تر(.

په‌نجه‌ره‌ی دووهه‌م 
سۆرانی مامه‌ حه‌مه‌ وه‌ك شاعیر

وێڕای كاری ڕۆژنامه‌نووسی، سۆران نمونه‌ی شیعری نه‌وه‌ی نوێ بوو، 
سۆران له‌ هه‌موو بوارێك زیاتر ده‌یویست شاعیر بێت، چونكه‌ خه‌ونی به‌ 
جوانییه‌وه‌ ده‌بینی، له‌م په‌نجه‌ره‌یه‌وه‌ ده‌یڕوانییه‌ باخچه‌ ڕازاوه‌كانی شیعر. 

سۆران، چامه‌یه‌كی ته‌واو نه‌كراو
له‌  شیعرێكه‌  نه‌كراوه‌،  ته‌واو  شیعرێكی  خۆی  بۆ  حه‌مه‌  مامه‌  سۆرانی 
پیت  هه‌موومان  پێویسته‌  شیعرێك  سپاردووه‌،  گیانی  ڕێگاكه‌وه‌  سه‌ره‌تای 
پێی  بوو  سۆران  مه‌رگی  ئه‌وه‌  بكه‌ین،  ره‌وانی  وشه‌  به‌  وشه‌  و  پیت  به‌ 
وتین، ده‌شێ له‌ جوانترین قوماش ناشرینترین كفن بدورن، ئه‌وان خه‌یاتی 
كفنن، شاره‌زای تابوت و قوڵی گۆڕ و به‌رزی كێل و سكێچی گه‌وره‌ترین 

گۆڕستانی جوانان. 
چاوت،  پێش  دێته‌   )1( نییه‌(،  ترسنۆكه‌كان  بۆ  )شیعر  كتێبی  كاتێك 
ئاخر  مامه‌ حه‌مه(‌،  دنیای شیعر لای )سۆرانی  بۆ  ئه‌گه‌ڕێته‌وه‌  ڕاسته‌وخۆ 
به‌  خه‌ونی  لێ  بوو،  رۆژنامه‌نووسی  پیشه‌ی  و  خولیا  ڕاسته‌  )سۆران( 
شاعیر  وشه‌  مانای  به‌  ده‌یویست  و  ده‌بینی  نه‌مره‌وه‌  ده‌قی  نووسینه‌وه‌ی 
ترسنۆكه‌كان  بۆ  ده‌بێژێت شیعر  كاتێك  كتێبه‌دا  له‌و   )2( هاو(،  )نیلس  بێت، 
نییه‌، ئاگاداری ئه‌وه‌ نییه‌ شاعیرێك له‌م كونجه‌ی دنیادا له‌ سه‌ر وشه‌ و وتنی 
هه‌قیقه‌ت ده‌كوژرێت، به‌ڵكو ده‌یه‌وێت پێمان بڵێت شیعر بۆ ئه‌و ترسنۆكانه‌ 
نییه‌ كه‌ ترسی له‌ ده‌ستدانی شتێكیان هه‌بێت، شیعر بۆ كه‌سانێكه‌ به‌ ڕاستی 
شاعیر بن، شیعر به‌ كه‌سێك نانووسرێت ترسی له‌ ده‌ستدانی شتێكی هه‌بێت، 
به‌ڵكو شیعر به‌وانه‌ ده‌نووسرێت، پشت له‌ دنیا ده‌كه‌ن و ده‌یانه‌وێت نه‌مری 
بخوڵقێنن، شیعر بۆ ئه‌وه‌ ده‌شێت هه‌میشه‌ زیندوو بێت، وه‌ك چۆن نالی بۆ 

هه‌میشه‌ زیندووه‌. 

1  -  كتێبی )شیعر بۆ ترسنه‌كه‌كان نییه‌( باس له‌ به‌رهه‌م و ژیانی شاعیری دانیماركی نیلس 
هاو ده‌كات، ئاماده‌كردن و وه‌رگێڕانی ئالان په‌ری، چاپی یه‌كه‌م 2016، له‌ بڵاوكراوه‌كانی 

ناوه‌ندی ڕۆشنبیری و هونه‌ری ئه‌ندێشه‌.
2 - نیلس هاو، شاعیر و چیرۆكنووس، ساڵی 1949 له‌ دانیمارك له‌ دایك بووه‌، هه‌مان 

سه‌رچاوه‌ی پێشوو. 

سۆران بۆچوونه‌كه‌ی )نیلس هاو( له‌ رێگه‌ی رۆژنامه‌نووسیه‌وه‌ په‌یڕه‌و 
ده‌كات و له‌ ڕێگای دنیای شیعرییه‌وه‌ ده‌یه‌وێت شیعرێكی نه‌مر بنووسێت. 
له‌ په‌یوه‌ندی نێوان )شیعر و سۆران(دا، ڕاسته‌وخۆ ده‌گه‌ڕێینه‌وه‌ بۆ دوو 
چیرۆك، نا بۆ دوو ژیانی هاوشێوه‌، )به‌كر عه‌لی(، )3( له‌ لایه‌ك و )كامۆ(، )4( 

له‌ گۆشه‌نیگایه‌كی تره‌وه‌. 
ته‌مه‌نی  هێشتا  )سۆران(  بوو،  شه‌هید  تێدا  عه‌لی(  )به‌كر  ڕۆژه‌ی  ئه‌و 
نه‌گه‌یشتبوو به‌ ده‌ساڵان، لێ په‌یوه‌ندیه‌كی ڕاسته‌وخۆ هه‌یه‌ له‌ نێوان به‌كر 
عه‌لی و سۆرانی مامه‌ حه‌مه‌دا، به‌كر عه‌لی كه‌ ژیان ته‌نگی پێ هه‌ڵچنیبوو، 
ته‌نانه‌ت گیرفانه‌كانی به‌شی چایه‌ك پاره‌ی تیادا نه‌بوو)5(، ئه‌و كاته‌ ئاواره‌یی 
زۆرێك له‌ كه‌ركوكیه‌كانی زه‌لیلی ده‌ستی ڕاگواستن و ده‌ربه‌ده‌ری و ماڵ 
به‌كۆڵی كردبوو، ئه‌و كاته‌ ماڵی سۆرانی مامه‌ حه‌مه‌ش له‌ نێو ئاواره‌كاندا 
حامییه‌  سه‌ربازی  نه‌خۆشخانه‌ی  و  به‌عس  شوێنەواری  پاشماوه‌ی  له‌نێو 
و  ئاواره‌كان  له‌  به‌رگری  بۆ  شاعیر،  عه‌لی  به‌كر  كاته‌دا  له‌و  ده‌گوزه‌رێن، 
هاوپشتی به‌شداری خۆپیشاندان دژی وه‌ده‌رنانی ئاواره‌كان له‌و سه‌ربازگه‌یه‌ 
ده‌كات و به‌ داخه‌وه‌ له‌ لایه‌ن پارێزه‌را‌نی شاره‌وه‌ شه‌هید ده‌كرێت. )به‌كر( 
له‌سه‌ر  شه‌قامه‌كان  له‌سه‌ر  هه‌ر  و  شه‌قامه‌كان  سه‌ر  هێنایه‌  ناڕازیه‌كانی 
كه‌ركوكیه‌كان له‌ په‌نای باخی گشتیدا شه‌هید كرا، لێ )سۆران( ده‌نگی ناڕازی 
بوونی له‌ نێو گۆڤار و ڕۆژنامه‌كانه‌وه‌ به‌رز كرده‌وه‌، له‌نێو ماڵه‌كه‌ی خۆیدا و 
له‌ به‌رده‌م كۆمپیوته‌ره‌كه‌وه‌ په‌نجه‌ی ئه‌خسته‌ سه‌ر برینه‌كانی شار، بۆیه‌ له‌ 

نێو ده‌رگای ماڵه‌كه‌یدا و له‌ ده‌می چاوه‌ڕوانی میواندا شه‌هید ئه‌كرێت، 

3  - به‌كر عه‌لی شاعیر، ساڵی 1994، له‌ لایه‌ن ده‌سه‌ڵاتی خۆجێی ئه‌و كاته‌ی پارێزگای 
سلێمانی، به‌هۆی به‌شداریكردنی له‌ خۆپیشاندان دژ به‌ وه‌ده‌رنانی ئاواره‌كان له‌ كه‌مپی 
به‌  كاسكێته‌كه‌م  كتێبی  ده‌كرێت،  شه‌هید  ئازادییه‌،  پارگی  ئێستا  كه‌  كاته‌،  ئه‌و  حامییه‌ی 
ئاماده‌كردنی  عه‌لی،  به‌كر  به‌رهه‌مه‌كانی  و  ژیاننامه‌  و  ئه‌زموون  و  بسپێرن، شیعر  پایز 

فه‌ره‌یدون عارف، چاپی یه‌كه‌م، ساڵی 2010.
4  - كامۆ كاتێك بكوژانی  ده‌یانه‌وێت بیكوژن، له‌ نیوه‌شه‌وێكدایه‌، وه‌ك دوا ئاره‌زوو سه‌ر 

هه‌ڵ ئه‌بڕێت و ئه‌لێت با دواجار ته‌ماشای مانگ بكه‌م. 
5 - سه‌رچاوه‌ی ژماره‌ سێ. 

سۆران ده‌رگای به‌ڕووی بكوژاندا كرده‌وه‌، به‌ره‌وپیری ده‌نگی ده‌رگاكه‌ 
ڕۆیشت تاكو له‌گه‌ڵیان چای ئه‌وشه‌وه‌ بخۆنه‌وه‌و كه‌مێك گفتوگۆ بكه‌ن، لێ 
تازه‌دا  ئێواره‌یه‌كی  سه‌ره‌تای  له‌  داخست،  له‌سه‌ر  دنیایان  ده‌رگای  ئه‌وان 
هه‌ر چۆن، بكوژانی )كامۆ( ئه‌یانبرد بیكوژن، كه‌چی ئه‌و ته‌ماشای جوانی 
مانگی ئه‌كرد، به‌ هه‌مان شێوه‌ )سۆران( رۆیشت بۆ پێشوازی، كه‌چی ئه‌وان 

ماڵئاواییان پێ كرد. 
ڕۆژنامه‌نووسێكی  ته‌نها  به‌  )سۆران(،  كردنی  شه‌هید  به‌  داخه‌وه‌  به‌ 
نوێشیان  شیعریی  ده‌نگێكی  به‌ڵكو  نه‌كرد،  شه‌هید  چاونه‌ترسیان  و  بوێر 
وه‌ك  و  بنووسیبایه‌  ناوازه‌ی  ده‌قی  چه‌ندان  ژیانی  به‌  ڕه‌نگه‌  ناوبرد،  له‌ 
خه‌سڵه‌تی كه‌ركوكی ئاسای شیعری نه‌مری به‌رهه‌م بهێنایه‌، ئاخر )سۆران( 
و كه‌ركوكییه‌كان سه‌روه‌سێتی )جان ده‌مۆ( و )سه‌رگۆن بۆڵسن(، ئه‌وانه‌ی 
شیعریان له‌ قۆناغی چه‌قبه‌ستنه‌وه‌ گواسته‌وه‌ بۆ سیحری وشه‌، ئه‌م شاره‌ 
له‌نێو  بوو، شیعریان  داهێنه‌رانه‌  ئه‌و  و  كه‌ركوك  گروپی  لانكه‌ی  ڕۆژانێك 
كۆڵانه‌ په‌ڕپووته‌كانه‌وه‌‌ گه‌یانده‌ شه‌قامه‌ ڕووناكه‌كانی دنیا، كه‌چی ده‌سه‌ڵات 
سۆران  تاریكی،  سه‌رده‌می  بۆ  ئه‌مانهێنێته‌وه‌  و  ئه‌بات  له‌ناو  شیعره‌كان 
له‌م باخه‌ وێرانه‌دا ئه‌یویست بپشكوێت، لێ باخه‌وانه‌كان كه‌مته‌رخه‌م و بێ 
ده‌ربه‌ست له‌ بوونی جوانی، پشتیان كرده‌ هه‌ڵوه‌رینی گوڵ و ته‌ماشای خوێن 
به‌ربوونی خونچه‌یان كرد، بۆیه‌ كه‌ركوك هه‌میشه‌ خوێنی له‌به‌ر ده‌ڕوات. 
حه‌مه‌( مامه‌  )سۆرانی  شیعری  ئه‌زموونی  خێرای  سه‌رنجێكی  ئه‌گه‌ر 
بده‌ین، ئه‌بینین له‌به‌رده‌م ئومێدێكی جوانداین، ئومێدێك ڕه‌نكه‌ به‌ به‌رده‌وام 
ئه‌زموونی شیعرنووسینی  بهێنابایه‌،  به‌رهه‌م  ده‌قی جوانی  چه‌ندین  بوونی 
)سۆران(، كه‌متر له‌ پێنج ساڵی ته‌مه‌ن بوو، سه‌ره‌تایه‌كی غه‌مگین و دنیایه‌ك 
خه‌ونی به‌دینه‌هاتوو، سۆران هێشتا له‌سه‌ر فۆڕمی نووسینی شیعر و دنیای 
خۆی یه‌كلایی نه‌بووبووه‌وه‌، گیانیان لێ سه‌ند، هێشتا بڕیاری نه‌دابوو كام 
شیعره‌ بنووسێت، كام رێبازه‌ بگرێت، هێشتا زمانی بۆ خۆی چێ نه‌كردبوو، 
هێشتا به‌ دوای فۆڕمێكی نوێدا ئه‌گه‌ڕا تاكو پیشانی بدات، شیعری سۆرانی 
وشه‌  واتای  به‌  ئه‌یویست  نییه‌،  خۆی  پێش  ئه‌وانه‌ی  شیعری  حه‌مه‌  مامه‌ 
و به‌ ڕاستیش شاعیر بێت، ئه‌و به‌ دوای شعریه‌تدا ده‌گه‌ڕا، گوێی ئه‌نا به 

له‌به‌رده‌م  و  ئه‌كرد  وه‌رزه‌كانی  ڕووتبوونه‌وه‌ی  ته‌ماشای  و  ئاوه‌وه‌  دڵی 
بۆ سه‌ر  بگوێزێته‌وه  برینانه‌  ئه‌و  ناتوانێت  كه‌  دائه‌ما  مه‌ینه‌تییه‌كاندا دۆش 
كاغه‌ز، سۆران جگه‌ له‌ شیعره‌ ته‌واو نه‌كراوه‌كانی بۆ خۆی قه‌صیده‌یه‌كی 
درێژه‌ و پێویسته‌ هه‌ریه‌كه‌مان له‌ جێگای خۆیه‌وه‌ ته‌واوی بكات، ئه‌وه‌ شیعر 
بوو سۆرانی نووسییه‌وه‌، ئه‌وه‌ ئه‌و ده‌نگه‌ زوڵاڵه‌ی هه‌قیقه‌ت و جوانی ناو 
له‌  بچێته‌وه‌،  ناشرینیه‌كاندا  گژی  به‌  ئه‌یویست  كاتێك  بوو،  سۆران  ناخی 
گه‌رویدا كوشتیان، ئه‌وان ده‌نگه‌كه‌یان له‌ گه‌رویدا كوشت، به‌ڵام بۆ هه‌میشه‌ 
گوێی  له‌  سۆران  ناوی  ده‌نگدانه‌وه‌ی  هه‌میشه‌  بۆ  ده‌رناچێت،  گوێیان  له‌ 

بكوژانیدا ئه‌مێنته‌وه‌ و دڵنیام نایه‌ڵێت ئارام بنوون. 
شیعرنووسینی  ئه‌زموونی  كۆی  ڕوو،  ئه‌خرێته‌  كۆكراوه‌یه‌دا  له‌م  ئه‌وه‌ی 
)سۆرانی مامه‌ حه‌مه(‌یه‌، مه‌خابن تا خۆی له‌ دنیادا بوو، وه‌كو كتێب رووناكی 
نه‌بینی، پاش مه‌رگه‌ دڵهه‌ژێنه‌كه‌ی شه‌هید سۆران، به‌شێك له‌ ده‌قه‌كانی به‌ ناوی 
له‌ لایه‌ن كۆمه‌ڵه‌ی ڕوناكبیری و كۆمه‌ڵایه‌تی  كتێبێكدا  له‌  بێتاقه‌تی(  )وه‌رزی 
ده‌قه‌كانی شه‌هید سۆران،  له‌  پێشتریش زۆرێك  ده‌كرێت،  كه‌ركوكه‌وه‌، چاپ 
له‌ ڕۆژنامه‌ و گۆڤار و وێبسایته‌ ئه‌ده‌بیه‌كاندا بڵاوبووه‌ته‌وه‌، ئێمه‌ لێره‌دا ته‌نها 
كتێبی  پێشتر  ئه‌وه‌ی  بنه‌مای  له‌سه‌ر  كردووه‌،  تیادا  ساده‌مان  پۆلێنكاریه‌كی 
درافت  وه‌ك  )به‌غداد(ی  كتێبی  خۆشی  وه‌  بڵاوبووه‌وه‌،  بێتاقه‌تی(  )وه‌رزی 
ئاماده‌ كردووه‌، ئه‌و ده‌قانه‌ی له‌ ده‌ره‌وه‌ی ئه‌و دوو كتێبه‌ن، لێره‌دا وه‌ك كتێبی 
سێهه‌م، پۆلێنمان كردووه‌. ئه‌وه‌ی پێویستی به‌ ئاماژه‌ بۆ كردنه‌، پۆلێنكارییه‌كه‌ 
به‌ڵكو  نه‌كردووه‌،  ده‌قه‌كانی  بڵاوبوونه‌وه‌ی  یان  نووسین  به‌رواری  ڕه‌چاوی 
به‌رواره‌كاندا  ڕیزبه‌ندی  له‌  تێكه‌ڵیه‌ك  بۆیه‌  دانراوه‌،  كتێبه‌كان  بنه‌مای  له‌سه‌ر 
هه‌یه‌، له‌گه‌ڵ ئه‌مانه‌شدا هیچ ده‌قێكی سۆران وه‌لا نه‌نراوه‌، ئه‌گه‌رچی هه‌ندێكیان 
ئه‌زموونی زۆر سه‌ره‌تایین و مێژووه‌كه‌یان ئه‌گه‌رێته‌وه‌ بۆ سه‌ره‌تای نووسینی 

شیعر لای سۆران، به‌ڵام به‌ پێویستمان زانی وه‌ك خۆی دایبنێینه‌وه‌. 
جگه‌ له‌مانه‌ هه‌ر له‌ ئه‌زموونی نووسینی سۆراندا، سێ نامه‌ی شیعری 
هه‌یه‌ و وه‌ك خۆی لێره‌دا داماناوه‌ته‌وه‌، هاوكات له‌و ده‌قانه‌ی سۆران كه‌ 
كۆتای  له‌  و  له‌به‌رده‌سته‌  شیعرمان  سێ  بیانی  زمانی  بۆ  وه‌رگێڕدراون 

شیعره‌ كوردییه‌كاندا دانراوه‌. 

كتێبی )وه‌رزی بێتاقه‌تی(

چاپی یه‌كه‌می كتێبی وه‌رزی بێتاقه‌تی، دوای شه‌هیدبوونی شه‌هید 
سۆران، له‌ لایه‌ن كۆمه‌ڵه‌ی رووناكبیری و كۆمه‌ڵایه‌تی كه‌ركوكه‌وه‌ 
چاپكرا، لیره‌دا جارێكی دیكه‌ ده‌قی شیعره‌كانی كتێبی وه‌رزی بێتاقه‌تی 
بڵاوده‌كه‌ینه‌وه‌، كه‌ مامۆستا له‌تیف هه‌ڵمه‌ت پێشه‌كی بۆنووسیوه‌ ..

پێشەكییەكی سپی بۆ كۆمەڵە شیعرێكی سوور

له‌تیف هه‌ڵمه‌ت

لەدوای پرۆسەی ئازادی‌ و رزگاربوونی كەركوكی تاجی كوردستان‌ و 
بەرجەستەبوونی هەندێك لە خواستە جوانەكانی جەماوەری كوردستان لە 
زەمینەی بینراودا، بەڕێز سەرۆكی كۆمەڵەی رووناكبیریی ‌و كۆمەڵایەتیی 
كۆمەڵەی  كە  پێسپاردم،  )بانەڕۆژ(ی  گۆڤاری  سەرنووسەرێتی  كەركوك، 
دوو  لە  بانەڕۆژ،  ستافی  ئیدی  دەریدەكات،  لەكەركوك  رووناكبیریی 
بۆ  كاركردن  كەوتە  كردەوەو  خۆی  جێی  كۆمەڵەدا  بیناكەی  ژوری  سێ 
ژمارەی  یەكەم  دەرچوونی  لەگەڵ  )بانەرۆژ(،  گۆڤاری  بەرجەستەكردنی 
گۆڤارەكەو بەشداریكردن تیایدا بە شیعرو چیرۆك‌و بابەتی دیکەی جوان 
گۆڤارەكەو  دیدەنییەیان، شوێنكاری  بەشداری‌و سەرگەرمی‌و  بەو  جوان‌و 
كۆمەڵەی روناكبیریی، چوستی ‌و چالاكییەكی وەكو چوستی‌و چالاكی كوورە 
هەنگی بەخۆیەوە دی، رۆڵە بە ئەمەكەكانی كەركوك بە هەنگوینی عیشق‌و 
جوانتر‌و  كوردییان  دەقی  كردوو  شیرینتر  )كورد(یان  وشەی  دڵسۆزی، 
بە  بوون  گۆڤارەكە،  كەركوك‌و  روناكبیریی  كۆمەڵەی  كرد،  ئەفسوناویتر 
بڵندگۆی ئازادیخوازی ‌و تەبایی ‌و برایەتی ‌و یەكسانیخوازی‌و بەرگریكردن 
بیرفراوانییەیش،  و  دڵڕەوانی‌  ئەم  كەركوك،  كوردستانێتی  كوردێتی‌و  لە 
ئازادی  ناحەزانی  بیرتەسكەكان‌و  كۆنخوازان‌و  خواستەكانی  بەپێچەوانەی 
و  كەركوك  ڕووناكبیری  كۆمەڵەی  جارێك  چەند  ئەوە  لەبەر  هەر  بوو، 
سووك  چەكی  بە  لەناكاودا  جارێك  چەند  بانەڕۆژ،  گۆڤاری  شوێنكاری 
بە سووتەمەنی  ئاربیجی هێرشی كرایە سەرو جارێكیشیان كردیان  بە  و 
یەكێك  كەوتەوە،  لێ  برینداری  شەهیدو  چەندین  گەورەو  تەقینەوەیەكی 
)مستەفا  جوانەمەرگ  ڕۆژنامەنووسی  وەرگێڕو  نووسەرو  شەهیدانە  لەو 



173

گەرمیان(ی بوو، گیانی خۆی لەپێناوی وشەی كوردیدا بەخشی، هەروەها 
گەمارۆی  ئەمەریكایی  هێزێكی  جارێكیان  )2004(دا،  لەساڵی  لەبیرمە 
سەربازە  و  دا  كەركوكی  كۆمەڵایەتیی  و  ڕووناكبیریی  كۆمەڵەی  بینای 
ئەمەریكییەكان لە زریپۆشەكانەوە رژانە ناو كۆمەڵەو سەربان و بنبانیان 
تەنانەت  شكاند،  پاژنەشەق  و  پێلەقە  بە  داخراوەكانیان  ژوورە  و  پشكنی 
ئەگەر  داو  بەسەریەكدا  دڕندانە  شێوەیەكی  بە  سەرنووسەریان  ژووری 
لێنەكردمایە،  بێدەنگبوونی  تكای  غەفور(  حاجی  عەلی  )كاك  بەڕێزم  برای 

ئەوڕۆژە تووشی كارەساتێك دەبووم.
ورە  و  چالاك  لاوە  لەو  یەكێك  یاد  بێنمەوە  ئەوە  لێرەدا  دەكەم  حەز 
گۆڤارەكەی  كۆمەڵەو  هامشۆی  كە  كوردی  وشەی  دڵسۆزانەی  بەرزو 
دەكرد، شەهیدی جوانەمەرگ )سۆران مامە حەمە( بوو، سۆران بە ڕواڵەت 
زۆر هێمن و لەسەرخۆ بوو، بەڵام لەناخەوە بزێوو چەلەنگ و یاخی و بزۆز 
بوو، تەنانەت هەندێ جار ئەویاخێتی و بزۆزییە لە جۆری جلوبەرگەكانیدا 
بەدیدەكرا، سۆران شاعیروڕۆژنامەنووس بوو، زۆر جار بەڕیكۆردەرێكەوەو 
هەندێك جاریش لەگەڵ ستافی تەلەفزیۆنی كەركوكداو جارجاریش بەناوی 
گۆڤاری)لڤین(ەوە كە كاری تیادا دەكرد، چاوپێكەوتنی لەگەڵ نووسەران و 
ڕۆژنامەنووساندا ساز دەكردو چالاكی و بزێوی دەنواندو دەیسەلماند كە 
تاریكی  لەجەنگەڵستانی  لێبووەتەوە  كەركوكەوڕۆژی  ستەمدیدەی  لاوێكی 
دەرباز بووەو ئێستا ئازادو سەربەخۆیەو دەیەوێ‌ خزمەتی وشەی پیرۆزی 
لە  بچوومایە  ڕۆشنبیری  بنكەیەكی  هەر  بۆ  جار  گەلێك  بكات،  كوردی 
كەركوك، سۆران لەوێ‌ بوو، سۆران لەپێناوی ڕۆشنبیریی كوردیدا پێیەكی 

لە كەركوك بوو، پێیەكی لە سلێمانی.
خزمەتی  ببوو  لەدایك  ئەوە  بۆ  كەركوكییە،  كوردە  لاوە  ئەم  بەڕاستی 
سەرگەرمییەی  ئەو  دەڵێن:  وەكوو  جار  هەندێك  و  بكات  كوردی  وشەی 
ئاژاوە،  سنوری  دەگەیشتە  كوردی  رۆشنبیری  خزمەتكردنی  بۆ  سۆران 

بەڵام ئاژاوەیەكی شاعیرانەی جوان.
پێوە  پەیوەندی  تەلەفۆن  بە  شەهید سۆران  ئەمساڵدا  پێنجی  مانگی  لە 
من  چاپكردنی  پێش  دەكات  حەز  هەیە  شیعرێكی  دیوانە  پێیوتم:  و  كردم 



174

ئەگەر  و  بنووسم  شیعرەكانەوە  لەبارەی  خۆم  سەرنجی  بیخوێنمەوەو 
دەستنووسی  پێموت:  بنووسم،  دیوانەكەی  بۆ  پێشەكییەك  كرد  حەزیشم 
لە  دابنێ‌،  شێخانی(  نەوزاد  لای)كاك  لە  كۆمەڵەیڕووناكبیریی  لە  دیوانەكە 
ڕووناكبیریداوڕەشنووسی  كۆمەڵەی  لە  سەرم  شەشدا  مانگی  ناوەندی 
دیوانەكەم لە كاك نەوزاد شێخانی وەرگرت، دوای خوێندنەوەی شیعرەكان 
كە  گووت:  پێم  تەلەفۆن  بە  نووسیبووم،  بۆی  كە  تایبەتییەی  نامە  ئەو  و 
شیعرەكانی و نامەكەیم خوێندۆتەوەو شیعرەكانم ئەوەندە بە دڵە شایەنی 
ناتەندروستی  باری  گەرماو  لەبەر  بەڵام  بنووسم،  بۆ  پێشەكیان  بن  ئەوە 
خۆم ناتوانم پەلەی تێدا بكەم و ئەویش وتی: كەی بوارت بۆ ڕەخسا، ئەو 

دەمە بینووسە.
شیعرەكانی سۆرانی مامە حەمە، شیعرگەلێكی سەر بە ڕێبازی شیعری 
نوێی كوردین، ئەو ڕێبازەی گرووپێك لاوی شاری كفریی سەر بە پارێزگای 
لە  دایانمەزراندو  ڕابردوودا  سەدەی  شەستەكانی  ناوەندی  لە  كەركوك، 
بە  كردیان  پێداو  پەرەیان  دیدا  لاوی  دەیان  لەگەڵ  حەفتاكاندا  سەرەتای 

ڕێبازێكی هەرەدیاری شیعری نوێی كوردی.
دەكرێت،  دی  بە  جوان  وێنەی  و  فراوان  خەیاڵی  سۆراندا  شیعری  لە 
مرۆڤ بە خوێندنەوەیان سەرسام دەبێ‌ و تاموچێژی شیعری ڕاستەقینە 
دەكات، لە دووتوێی وشەكاندا جیهانێكی نوێ‌ دەدۆزێتەوە، هەر بۆ نموونە: 

شەهید سۆران لە شیعری )وەرزی بێتاقەتی(دا دەڵێت:
 بەسە چیدی گوڵ بە باخەكەوە نەما

ئەم قارە تاكەی
تەنافێكمان لە بێدەسەڵاتی هەڵواسی

فەنتازیای كەلەپوری
پەلكەزێڕینەی وشەكانمان پێ‌ دەخنكان <<

و  ناسكی  بە  و  شاعیرانە  بە  زۆر  شیعردا،  هەمان  دی  كۆپلەیەكی  لە 
پیرۆزەكانمان  و  پاك  شتە  و  جوانی  و  حەقیقەت  كوشتنی  باسی  كپی  بە 
بۆ دەكات، بەبێ ئەوەی گوێمان لە شریخەی هەڵكێشانی خەنجەرێك بێت‌، 

هەست بەوە دەكەین كە تاوانی گەورەگەورە ڕوو دەدەن، ئەوەتا دەڵێ‌:

مرۆگەلێك
وەكو بایسكیل سواری ویژدانیان بوون

دۆگماترین بەقاڵێكن
چۆلەكەی بنگوێسەبانەكەی خۆمان
بەڕووتكراوەیی پێ‌ دەفرۆشنەوە

ئەم ئاسمانە شین دەكاتەوە
نەك لەبەر ئەوەی بێگەردە

بەڵكوو زەوی دەستی ناوەتە بیناقاقای و
دەیەوێ‌ باران ڕاونێ«

زۆرن ئەو شیعرو كۆپلە شیعرە بروسكانەی كە شایەتیی ئەوە دەدەن، 
سۆرانی مامە حەمە بە جۆرێك لە جۆرەكان خەسڵەت و مۆركی تایبەتمەندی 
خۆی هەیە، بەپێوانەو بەراورد كردن لەگەڵ زۆرێك لە شاعیرە هاوڕێ‌ و 
لە  شاكاری  شیعری  دێڕە  هەندێ‌  نموونە  بۆ  هەر  خۆیدا،  هاوتەمەنەكانی 

سەرانسەری دیوانەكەیدا دەخەمە ڕوو لە:

  *گەر چەپەڕنەی گوڵەكان نەبووایە
بۆ یارە پەشیمانەكانمان
كێ‌ پەپوولەی دەناسی
شیعری )وەرزی بێتاقەتی(

*دەرگا كرایەوە
كۆچەكان پڕ بوون لە تاریكی شەو

شیعری )مەرگ پێمڕادەبوێرێ‌(

*ئاو گۆڕمە
كێلەكانی ژوور سەرم

بەفروتەرزە
شیعری )ماڵئاوایی لە ئاو(

*ئای كە شێت دەبیت هەموو شتێك
وەك ڕەنگ دەفڕێت

شیعری )پەرستۆ.. ڕەنگی چوارەمی سروشت(

*پەنجەرەیەك یەخەم ڕادەوەشێنێت و چاو تاریكییەكەی
ئەودیو كوشتنی زات

هەستپێدەكات
شیعری )بێساڵی(

*قەقنەس سڵ لە تارمایی لوولەی با دەكات
شیعری )تەرمەكەم نشینگەی مێروولە پیرەكانە(

*تەنانەت ژێركراسی پاییزیشی
تەڕ كردبوو

شیعری )ماچە هەڵواسراوەكان(

*دەریا بەردێكی بە دەستەوەیە
شیعری )پیاسەیەك لەگەڵ باوكمد(

*پەپوولەیەك پێم دەڵێت:
بمسپێرە بە ڕووكەشی

شیعری )دڵنیا بن كچەكانی دنیا، دڵنیا بن شەیتانەكان(

*خەون بە ئەلبوومێكی نوێی ئەم نیشتمانەوە دەبینم
كە پڕە لە ژیان

پڕە لە ئاسوودەگی گەورەنەبوون
شیعری )چاوەڕوانی.. یانی تەرمیناڵی تەرم(

*گۆچان سیحری بۆ مەرگی پاڕانەوەی
ڕەنگەكان دەكرد

هەورەكە قاقایەكی لێ دا
دان سپیەكانی ئاسمان لەپڕ
بریسكەیەكیان گرتە چاو

شیعری )شەیتان و باڵی با(  .. هتد
شیعرەدا،  دەسكە  ئەم  سەرانسەری  لە  سۆران  شەهید  بڵێم:  ماوەتەوە 
هەوڵی جوانی داوە بۆ بەرجەستەكردنی هەندێ‌ وێنەو خەیاڵی سوریالیانەو 
شاعیرانی  لە  هەندێ‌  شوێنپێهەڵگری  سەركەوتوویی  بە  بوارەیشدا  لەم 

كوردی حەفتاكانی سەدەی ڕابردووەو كاریگەری ئەوانی پێوە دیارە.
لەكۆتاییدا دەڵێم: جێی داخە كە شەهید سۆران ئەم پێشەكییە ناخوێنێتەوە، 
سەیریش ئەوەیە شەهید سۆران لەم شیعرانەدا وشەی)مەرگ و مردن و 
كۆچ( و هاوچەشنەكانیان كە مانای نەمان دەدەن، زۆر بەكارده‌هێنێ‌، تۆ بڵێی 

لە ناخەوە خۆی پێشبینیی شەهیدبوون و جوانەمەرگی خۆی نەكردبێت؟.!

پەرستۆ
ڕەنگی چوارەمی سروشت

لەچی ڕەنگێك پێكهاتوویت؟
من گەلەرییەكم

نەسرەوتانە كار لە چیاكانی دۆزەخدا دەكەم..
بە دەیان فیردەوسی عیشقە سادەكان

وەك كاروانسەرا.. لەمندا پشوویانداوە..
بە كانیی زاماری موژەی بێئۆقرەییان

چەندین باقە وێنەی شكاوم تێدا نێژراوە..
هەرچەندە ناتوانم سۆسیۆلۆژیای من‌و تۆو پرسەی چاوەكانت

لە پرۆفایلی سێ‌ پەنجەدا بۆ باس بكەم..
بەڵام دەزانم فڵچەیەك مەلەق لە )ئاو( بێنم بەگەرووی نیگارەكەتدا

بەم شێتییەتەوە تۆ دەتەوێ‌ بگەیتە كوێی ئاوەكان؟!
كەنارەكانی؟

بندینی؟
سەفەری شەپۆلەكانی؟
یان فڕینی هەڵچوونی؟

ئای كە شێت دەبیت هەموو شتێك وەك ڕەنگ دەفڕێت..
هیچ شتێك نییە وەك ڕەنگ بفڕێت

دوور، دوور بفڕێت
بە زمانی كەڕوڵاڵی تاك‌و تەرایی من‌ و شێتی تۆ لە ڕەنگ بفڕێت..

شێتیی خۆر لە هەڵفڕین

شێتیی قەناعەت لە كورتی
شێتیی گۆرانی لە ئاوازی تەژی لە وتن

شێتی لە ژیان
شێتی لە هاوڕێتی

شێتی لە بەشێكی سكێچی ڕوخساری نازەنینان
شێتی لە شێتبوون

شێتی لە كچی دراوسێكەمان
شێتی لەڕەشترین ڕەنگی سروشت

واتا لە من..
ئای كە شێت دەبیت.. هەرچیی ئەسپە دەفڕن

هەرچیی عەشقە دەتەزن
هەرچی ڕەنگە دەتۆقن

هەرچیی ناونیشانە زراویان دەچێت
هەرچیی ماڵە دەڕۆن

هەرچیی شارە دەبن بە پاستیلێكی چەور..
هەرچیی قوماشە دەبن بە هەور

هەرچیی بەفرە دەبن بە تەختەدار
هەرچیی بازاڕە دەبن بە زیندان..

هەرچیی ئاگرە دەبن بە پەیكەری هەڵم
هەرچیی گەڕانەوەیە دەبن بە خەون..

كەس ناگەڕێتەوە كە ڕەنگی بەشەرییەتی پێ‌ بێت
هەرچیی خەمە دەبن بە پەشیمانی

پەشیمانی لە ڕەنگە خەشەبییەكانی چلەی تابلۆیەكی سوریالیی تۆ..
تۆ..

تۆ وێنەیەكی
فتوحاتی شمشێری هیچ شێوەكارێ‌

ئیمانی بەژێی كۆڵانە شێهەڵهێناوەكانی

گەڕەكی نەسیمی شێوەت نەبردووە..
تابلۆیەكی جێی ئەمانەتی چۆلەكەیەكی منیشت تێدا نەماوە

تا ڕووبارەكانم پڕت بكەن لە )ئاو(
پڕت بكەن لە جەنگ.. جەنگی ئاشتەواییەكی بوولێڵ..

ئاشتەوایی خنكاندنی ڕەنگەكانی تەنهایی 
تابلۆی ئەوینی دزراوی خۆكوشتن..

هاوڕێ‌ نەزانەكەم.. پەرستۆ
گوریسی عەشقی من كورت نییە كە ناگاتە چێوەی زەینت

ڕێگەم بدە..
ڕێگەم بدە..  تا سكێچێك لە گریانە ملەوەنەكانی ئارایشتێكت بكێشم..

ڕێگەم مەدە كە نەیەمەوە بۆ سەردەمی چاچەقوڵێی زمانگرتنم
تۆ سەهۆڵی خۆنەگرتووی شەوكوێری زستان‌ و قیبلەی گومانی

رێگەم بدە.. با تەنیاییت لە مەزاری دێڕێكم مارە بكەم
دەیبەم لەماڵی پێكەنینێكمدا هەڵیدەواسم..

بمگرە وەكوو خوا كە دەمگرێت
بۆ باوێشكدان لە قەراغی نیگارێكت

واز لەم عەشقە بێنە !!
ئاخر ڕووبار نە دیواری تێدایە هەڵتبواسێت بەخۆیەوە..

نە لێوێكیشی هەیە بۆ ماچكردنی لای سەری تابووتێكت..
ئا.. خۆ  دەریا ئاسمان نییە

كورتەنامەیەكی باران‌و زەنگێكی هەورەتریشقە‌و
گڤەی كوڵاوی خۆرت پێ‌ ببەخشێت..

منیش )چات(*ی كەلاوە بەهەڵمبووەكانی فیراقی عەزاب نیم
رۆژێك دەمبینی بەسەر زەمبیلی دێوەرەیەكەوە

وردورد دەبمە ڕەنگی كلاسی گێلاس..
ئازیزم پەرستۆ گەر ونیشت كردم بمناسەوە..

لە سەرماو سۆڵەی باڵە بچووكەكانم بگە..



181

بەم باڵە گچكانەوە دەمەوێت بە )خودا( بگەم
ئیدی تۆ كەی بوویت بە كچی تەتەری دەریا؟

دەریا هەرچەندە قوڵ بێت
ناگات بە قوڵیی زامی ئەوینی دەڵەمەی من..

بۆ هەڵواسینی تابلۆی چاوەكانت
گوریسەكەم بگرە با نەبم بە سەهۆڵ

كەس وەكو من خیرەتی فڕێ‌ ناداتە گۆمی بێ‌ شعوری كۆمەڵگایەكەوە
ڕەنگی لیباسەكەی ژێرەوەت دەزانن

وشەی لە دەمدەرنەهاتووت  پێ دەڵێن..
عەشق بە عانەیەك..

ئاخر كەس وەكوو من بەرگەی گزیی تۆفانی نزا بێتامەكانی ناوجوودیی
دیداری عادەتیی ئەڤینت ناگرێت..

تابلۆ بێنازەكە..تۆ لەونی چوارەمی تەبیعەت ‌و من هەنگاوێكی بێ‌ سلاید
من دڵێكی )كۆد( كراو و

تۆ شێوەیەكی خۆڵاوی سیخناخ بە پایز
تۆ هارمۆنییەتی وانەیەكی بزربوون‌ و

من مستێك هەڕەشەی مامۆستا..
من سەرەتای بیركردنەوەو

تۆ كۆتایی لەبیركردن..
تۆ نازانیت نا.. 

تۆ نازانیت بەكەروێشكەی شەپۆڵی پیاوەتیمان هەڵتدەلووشین
هەڵتدەقوڕێنین‌و هەرگیز ڕووبارەكان ناگەنەوە ماڵی بیابان !!

دە مەڵێ‌ لەوێندەر.. لەكن )حەمامۆك(ەكەی جاری جاران..   
چاوەنواڕی ئەوەتم  دەست بخەیتە سەر چاوەكانم

كە هەرگیز دەست نادەیتەوە لە پەنجەی تەزیوی شەقارشەقارم
چ فیكرێكە بە  دوای ئەدرەسی )با(دا وێڵیت‌و

پشتت لە سێبەری حەقیقەتت كردووە‌و

لەسەر بۆردی )ئاو( خوێندنەوە بۆ گەڕیدەییم دەكەیت.؟!!
وای.. وای لەو كچانەی سەرمیان جۆگەنمی  كرد

بەناو كەناراوەكانی كچێنیدا پەلكێشیان كردم ‌و
لەو سەری هاوكێشەیەكەوە

كەڕەتی تەفرەدانی خەزان بوومەوە !!
كەڕەتی بۆنی پیاوەتی

بۆنی خۆشۆردنی ئاشبەتاڵ
ئاشبەتاڵی قڵپبوونەوەی ڕەنگ بوومەوە..

كەڕەتی ڕەنگی بوراوەی كەڕەنا
كەڕەنای خەواڵووی مەلابانگدان

مەلابانگدانی شەڕبوومەوە..
كەڕەتی شەڕی وێنەیەكی دی

چاوێكی دی
بیرێكی دی بوومەوە

تابلۆ قەشەنگەكەی دیوی دووەمی )مۆنالیزا(و دڵە واقیعییەكەی من..
چۆن دەتوانی عەیامێك بە شەهوەتی بەستەڵۆكی 

قەدەرەوە دووگیان بیت؟
ئەو نازانێت ئاواز چییە و لە نۆتەكانی فڵچە ناگات
بەسە عەسفی خوڕەوگڤەی كۆنسێرتێك دەتگرێت

مەڕۆ.. چونكە گەڕانەوە درزێكی ترە لەسەر شوێنپێی بەفری سەفەر
درزەكانیش هەنگاوێكن.. بەشێكن لە بەرنامەی دوولەتبوون

دوولەتبوونیڕەنگ.. حەقیقەت.. شەهادەت.. نیشتیمان..
هەموو بێئاگاین لەو ڕاستییانەی پەراوێزمان خستوون‌و

خەبەریشمان لە گرنگیی شووناسی قەفەسینی ڕەنگ هەیە
پەرستۆ لەقەبی حەوتەمی بۆیە

ئەو نیگاركێشەی تۆی بۆ تەنها جارێك خەیاڵ كردبێت..
ویستوویەتی بتكڕێتەوە لە گەردوون گەر بۆ فرۆشتنەوەش بێت بە خودا

ترسی شەكەتی گلۆربوونەوەی زەمەن دەكەم
بۆنی یەقینی خیتابی ماسیگرێك دێت

بەدیار زەریایەك شەختەوە
تۆ سەر ئاوی قەدەر كەوتووی

گەر دەستم ناگریت بۆ پەڕینەوەی شەوەكانی بەتەمابوون
جارێكی دی مەیەوە..

مەیەوە بۆ خاڵی تەنهایی دەستپێكردن
مەیەوە بۆ كوژانەوەی ژن لە دێڕی ژیاندا

مەیەوە بۆ تەریقكردنەوەی نیشتیمان لە سەر رێگای دێ‌
مەیەوە بۆ سوێكردنەوە بەخۆشەی پێستی خۆشەویستی

خۆشەویستی مرۆڤایەتی دەوێت.. 
مرۆڤایەتی یانی مانەوەی ئەسەری پاكی

یانی سروشت
یانی هەڵاوێردی وجوود

مۆنتیڤی گوڵ
یانی خۆدۆزینەوە

گریانی پەپوولە
یانی ئاشتبوونەوەی منداڵەكان بە ڕەنگ..
مرۆڤایەتی.. یانی عەشق و گەڕانەوە بۆی

لە لای لێبوردەیی ئێمە
ئێمە كە قەرەجین
قەرەجی نیشتمان.

نەورۆزی 2006 / كەركوك
*پارچە پەڕۆی كۆن

 *گومەزە، كە منداڵان لە خۆڵ دروستیدەكەن بۆ یاریكردن.

مـاچە هەڵـواسراوەكان

ماچ
بەنرخترین گەوهەری یاخیبووەكان

موگناتیسی شاراوە
شەپۆلی دەریا خەمگرتووەكان
جریوەی ئەستێرەكانی شەوگار

وەك فریشكی ئاوێتەبوونێك
لەلێوی كوتراوی باڵندە نۆشدارەكاندا ڕەنگی داوەتەوە..

جریوەم دی بە باڵای شەودا
دەرژایە خواری خوارەوەی

ئەو چارشێوەی
سینەی زەوی گوڵزار كردبوو..

نكەنكی بوو
لێزمەی عەشقێكی خەرابات

تەنانەت ژێركراسی پاییزیشی

تەڕ كردبوو..
تەڕبوون.. گەرمبوون.. شانۆیە

هەموو شتێكە بۆ تێكشكانی لەشكری فەنابوون..
شانۆی ئەو كچانەی خۆیان بەخشی بەخودا

شانۆی شاخە بێئامێزەكان
ماچی سەر لێوی گوڵەكانی بەیانیان..

شانۆی ڤینۆسەكانی وڵاتمە..
ئێرە.. بەڵێ‌ ماچستانە

وڵاتی تینوو.. دوورگەی تینوو.. دەریای تینوو
دوامەنزڵگەو سەنگەری یاد كردنەوەیەكی خەراباتە

لەسەر ئەم لێوانلێوە
تا دوا ئاهی ماچی نامۆبوون

ئارەزوومان پێوە دەنێت
ئێرە بیابانی تینوو

ئاسمانی ماچەباران
مەڵێن كوا عەشق بۆ دیار نییەو بەندە؟

پێدەچێت هەر ئێستا
بەدەم لەدایكبوونی ماچێكەوە وەنەوز بدات

چواردە ماچ
چواردە چركە

چواردە خولەك
چواردە كاتژمێر

چواردە ڕۆژ
ئێشكگر بێت بۆ لەدایكبوونی نۆبەرەی

نازی ماسییەكی كوێر
لە ئەتڵەسی قەوزەكانی ڕوئیای وەهمدا

لەجێی )گیڤارای عیشق(

كە هەمیشە زیندووە
نەك لەڕۆم

نەك لە یۆنان
لە دڵی ئاوازو ئەو بەهارانەی بوون بەپاییز..

كە عەشق
دیوارە سامناكەكانی خۆشەویستی

وەك بكوژانی )ڤالانتاین(
بەماچدا هەڵواسیوە و
وردوخاشی كردوون
وەك ئاوێنە لێڵەكانی

كوفر..

كوفر..

كوفر..

16-2005/22 كەركوك

ماڵئاوایی لە )ئاو(

ئـاو  گۆڕمە ..
كێلەكانی ژوور سەرم

بەفر و تەرزە..
هەستم قرشێكی نەوسن و

دەریاوانێكی بێعەقڵە
سڵاو.. ئەی دەریا سڵاو..

منت لەبیرە؟
زەمانێك بەسەری پەنجەكانی گوڵەباخ

فلوت و كلارنێتی خوڕەوهاژەتم
دەچڕی.. 

دەمكردە پەخشانێكی سوور
بۆ جلی ئاهەنگ و سەیرانەكانت؟

منت لەبیرە ئەی دەریا؟!
شەوێك لەسەر بندینی قەڵبەزە پۆشت

سەمام بۆ كردی؟
دووڕۆژیش

هەر خەریكی تێكئاڵان بووم
لەگەڵ ڕەنگی تۆدا؟!

ئەی ) ئـاو(
شەپۆلان نامگەیەننەوە كەنار

ئەی ئاو وەرە !!
بە توڕەیی )ڕەشە با(بڵێ‌ بمبات

بەرەو
ڕەبەقترین..
پیرۆزترین..

ترسناكترین..
خەمناكترین..

چاڵی خودا وهەر لەوێ‌ بمسپێرێ‌.. 
ئەی )ئـاو(..

ئێرە ماڵی پر لە ژیانە
بەكەڵكی من نایە كە هەمیشە دەجەنگم بۆ مەرگ..

مەگەر ڕێبوارێكی بێسەرەو بەرەی وەك تۆفان
لەگەڵ تۆدا بژی..!!
بمبەخشە )ئـاو( گیان

من كوڕی خاكم
گوڵانی هاودەمم وەنەوز دەدەن

هێندە بانگیان كردم
هەناسەمان تێكەڵ بەیەك بوو

)ئـاو( گیان
ماڵئاوا )ئـاو(ی دەستگیرانم

با ماسییەكان زویر نەبن ‌و نەگرین
بە بێدەنگ.. دەچمەوە باوەشی خاكم
چونكە سونەتی كوفرم زۆری ماوە..؟!

ماڵئاوا )ئـاو..(
2005/5/4
كـەركـوك

وەرزی بێتاقەتی

كاژی مار..
نیشانەی لەدایكبوونی قومارچیەكی مناڵبازە

بەدەر لە قاپووتەكەی بەری..
من بۆیە عاشقی پەپوولە بووم..

دەمزانی دڵی نییە تا خراپەو ناشرینییەكانی
پەنجەرە بەڕووی گوڵی ناو ئینجانەكاندا بیتۆرێنێ‌..

كێ‌ رازییە؟
بە بینینی وێنەی هاودژەكەی لە ئاوێنەی خۆیدا

كێ‌ پەپوولەی دەناسی؟
گەر چەپەڕنەی گوڵەكان نەبووایە بۆ یارە پەشیمانەكانمان..

ئەو.. جیهانێكی هەبوو
بێدەنگی شەرمەزار بە چپەی رۆندكەكانی

لێوی من‌ و كلیلی جەللادو تاشەبەردی روومەتی
كەوانی تۆ لە ماڵێكدا ئۆقرە ناگرن

پچڕاندنی دارلاسیكی خۆشەویستی لە گەڕەكی شووشە سورەكاندا

واتای كوشتنی وەرزی مناڵیمە
دروستكردنی پەرژینی باخچەكان بە كەللەسەری پەپوولە

واتای لەدایكبوونی ئەهریمەنە
بۆیە من لێرەوە سوجدە بۆ شیعری ئەو شاعیرە دادەدەم

چونكە ئەو وتی: »وەرینی هەموو گوڵێ‌..
هاتنی پاییز نییە«

گوێگرتن لە شەپۆلی تینوێتی‌و..
تەماشاكردنی رەشبەڵەكی تەرزە باران‌و..

خانە خوێی ئێوە لە ماڵی میوانی ئێمەدا ملكەچی نییە
بۆ پاكی وتارە بێتامەكانی ئەوان.. بەڵێ‌

بیر لە كەسی چوارەمی كۆ دەكەمەوە بەر لەوەی
تاكەكان لەدەست بدەین

ئەهریمەنەكان زادەی خراپ جووتبوونی
پەپوولەیە.. دڕكەكان

لە ناسكی وەرینی گوڵەكانەوە ئەتروكێن
دە باوەشم پیا مەكە

پەپوولەیەكم لە دۆزەخەوە هاتووم بۆنی سەربڕینی وەرزو
بەشداری پرسەی جوانی بكەم

راستی جوانییە
بەڵام هەموو جوانییەك راستی نییەو درۆش زانستێكە
سیاسەتی وشە لەسەر پەتی گومان یەكاڵا دەكاتەوە

منیش هاتووم درۆیەك بكەم
بڵێم: ژیان حەرامە بۆ ئەو دەللاقانەی ناكرێنەوە

بەڕووی تریفەی تەنیایی  ‌و
لاولاوی غوربەتدا..

بڵێم: گوشینی دڵی شەقامە رووزەردەكان
كفرە.. بە پیاسەیەكی شەقاوانی من‌و تۆ

شێر هەمیشەپێچەوانەی خەت دەنوێنێ‌ 
وەرە با واز لە خۆمان بێنین..واتا لە درۆ

با ژیان ناشرین كەین.. ئەگەر بەدرۆوە جوانە
وەرە با درۆ لەگەڵ خۆمان بكەین.. لە پێناوی نەزیفنەبوونی ئەم باخچەیەو

لەبارنەچوونی بێدەنگی
بەدەست ئەو پێنكرۆشانەی..

سێوو ئادەمیان زویر كرد
بەسە چیدی گوڵ بە باخەكەوە نەما

ئەم قارە تاكەی؟
تەنافێكمان لە بێدەسەڵاتی هەڵواسی

فەنتازیای كەله‌پوری
پەلكەزێڕینەی وشەكانمان پێ‌ دەخنكان

ئاتەشگەی سەرفرازی پڕە لە سێبەری پەیكەری
ونبوونی دۆزەخ

وای.. لەدارێك دەچین
گەڵامان سەر بۆ وەیشوومەی پایزیش نەوی نەكا

جگە لە خۆمان ئاخر گەنیویی عەقڵە لە مێشكی تەپیوی مندا
وا باخچەی ساواكان

پڕ دەكەم لە پیرە پەپوولە..!!
زروانی* تەمتومانی “ژیاو”*ەكانی ئێمەیە

وا لە دووكانێكی لەشفرۆشیدا
ئەشێ‌ لە شەوێكدا

چەند جارێك دەستگیرانەكەی خۆت
وەك جلكە كۆنێك ئەمدیو ئەودیو بكەی

خەیاڵپڵاوی كه‌نارییەكانە
لە قەپاڵی پشیلە دانكەوتووەكان ڕادەكەن

ئەم چەشنە میكرۆبانە

ره‌دووی پەپوولە كەوتوون.. وان لە كۆڵان بە كۆڵانی شاری
گوێچكەماندا

ماڵ.. بە ماڵمان شارەزان
بۆیە گوڵ لە پەپوولەكان‌و

ئەوانیش لە سروشت ‌و نیگا بێزارن وای لەم وەرزە تابوتیییە.. 
وەرزی تاربوونی عەشقێك

بە فیكەفیكی جوانبازێك
ئەگینا گەردوون

تابلۆیەكی بێ‌ گوناهە لە گەلەری مرۆكاندا
رقم لەو نیشتمانەشە كە خۆری تیا كوژا

بەهۆی یاخیبوونی عەقڵەوە
مرۆ گەلێك..

وەكو بایسكیل سواری ویژدانیان بوون دۆگماترین 
بە قاڵێكن چۆلەكەی بن گوێسە بانەكەی خۆمان

بە رووتكراوەیی پێ‌ دەفرۆشنەوە
ئەم ئاسمانەشین ئەكاتەوە

نەك لەبەر ئەوەی بێگەردە
بەڵكوو زەوی دەستی ناوەتە بیناقاقای و

دەیەوێ‌ باران راوبنێ‌
گەرووی هەورە تریشقە بنووسێنێ‌

چ سەیرێكە خزوی دەم..
ناكاو.. ناكاو دەكرێتەوە
بەڵام وشەكان دەترسن!

دەڵێن: گەمژەیی شاعیرەكانە بەدیار چرای هەڵبەستێكەوە
وەسفی پەروینی پەپوولە دەنووسن ئەو پەیڤانە بشكێنە كە نووسراوە

پەپوولەیەك ئەهریمەنی دەبێ‌«
تازە بوویەتی.. مەگەر ئێمە بفڕین

نەك خزانی گۆچانی دەستی پەیامهێنەرێك 
ئەم مانشێتە درۆیە..بیسڕنەوە..!!

بەرد چۆن بە ئاو سكی پڕ دەبێت؟
كەی بەبێدەنگی ئاسودە دەبێت؟

قیبلە بەچی ئەتك ئەكرێ‌؟
ئەگەر وەرزی بێتاقەتی نەبێ‌..
مرۆڤ هەرچەندە گەورە بێت

عەشق بچووك‌و زەلیلی دەكات
بەڵام نەمدیوە..

پەپوولە عاشقی ئەهریمەن بێ!!
جگە لە باخچەكەی ئێمە دانەبێت.

مـەرگ پێـم ڕادەبوێـرێت!!

ئاسمان..
گریا.. گریا.. گریا

بەسەر لاشە پەمەیییەكەی وەنەوشدا
گریانێك وەك كۆچی قەرەج..

بەردێك شەقی بردو
شاخ درووستبوو.. بیابان نەما!

سەوزەڵانی ڕاكشا..
ئەجەل گەشتیارێكی مودمینە بە پێكەنین!!

دەیەوێت لە فڕۆكەی زەمەندا..
دەست لەملی مێگەلێكی كەوی بكات..
خەزانیش بە پەڕەشووتی مینگەمینگدا

بەر بداتە نێو
ئەتڵەسێكی پڕ شەپۆلی بێ‌ بەندەر..

دەرگا كرایەوە

كوچەكان پڕ بوون لە تاریكیی شەو !!
شوعلە بزر بوو..

گێژەڵۆكە ماچێكی بەخشی بە ئارامی..
مەرگیش بە زۆر سەمای بە ئارامی دەكرد..

پێوەرەكان بەدووی شەقامێكی نارنجیدا دەگەڕێن..
بۆ ئەوەی دیدارێكی ئەرخەوانی

لەبن پاییزی پرتەقاڵێكی پاڵاسئاسادا
مۆمیا بكەن..

بۆنی خاك
هەر لە ورتەورتی  پیرەژنێك دەچێت

كە چەند شەو لەگەڵ مەرگدا ڕایبواردبێت و
ئیستا تەماشای ئەو پەردە كرچ‌وكاڵانە بكات

كە لەو دیویانەوە
چەندین شەوی سوور  نەشتەر دەكرێن..

مەرگ.. بەڵێ‌ وا هاتووە لەم كەرەبانە پڕ پەنجەرە ئاگرینەدا
تاوێك بە دەمارە ساردەكانی بەختەوەریم ڕابوێرێ‌‌و

لەگەڵ سەحەردا
بە عەشقێكی دەرزیلەیی

پێش عەرشی عەزیم  زیندوومان بكاتەوە

 
 

    2006/5/30 كەركوك: 
شەوێكی خنكاوی دووشەممە.

شـەیتان‌ و باڵی با

ئەژدیهاو هەناسەكانی..
پیاسەیان بە ڕۆحی هێلكەشەیتانۆكەكان دەكرد..

منیش نوكتەی بیابانم بۆ تەڕیی باران دەگێڕایەوە
ئاسمان بزەی هاتێ‌

سەرەمان بۆ مەراقی لاشەیەك
لە توڕدانی هەوەسبازی گرتبوو..

گۆچان سیحری بۆ مەرگی پاڕانەوەی
رەنگەكان دەكرد..

هەورەكە قاقایەكی لێ دا
دانە سپییەكانی ئاسمان

لەپر بریسكەیەكیان گرتە چاو
خۆم دایە پاڵ سێبەری خەمێك

بیرم لەشەیتان دەكردەوە
چۆن ئەو هەموو ساڵە لە دۆزەخدا دەژی؟!

ئەوەتا ئێمە هێندەی هەناسەیەكی ئەو ناژێین
هەزارویەك تف دەگرینە ئەو زنجیرەی

تاڵە قژێكی جاویدانی پێوە بەستراوە

دووكەڵ لەسەرم بەرز دەبوویەوە
دوو باڵم لێ ڕوا..

تاشەڕەنگێزترین پرسیارم لێ دەرچێت‌و
خۆم لە پێناسە ون بكەم..

هەمیشەش بیر لەشكاندنی دەلاقەكانی
بێوەڵامی‌و بێئومێدی بكەمەوە..

ئەوەیە دەستلێدانی شەیتان
لە كرانەوەی پەنجەرەكانی پێكەنین بەڕووی )با(داو

كۆبوونەوەی رۆحی هێما ترسنۆكەكانی
نێو سندوقێكی مێشكم..

وەرە ئەی لوسترین ترس
زبرترین پێكەنین لەسەری پەنجەكانمدا

هەڵوەریوە.. ئاگر هەر ئاگرە
جا نەوەی شەیتان نەوتی پیادا كردبێت

یان پەڕەسێلكەیەكی خاوەن ئیمپراتۆرییەتی
تەمبەڵی پێمان بڵێت..

چۆن باڵەكانمان تامی هەورو بۆنی
)با( دەكەن!

ئەی خۆشترین گوناھ
ئۆزۆن كون بووە

بە كەس ناخرێتەوە دەمیەك
مەگەر هەمووی بدڕێت

درۆیە.. ئەم باڵانەش درۆن
ئەگینا هەرگیز باڵەكانی ئێمە

بەجووت نافڕن
مەگەر بەمردوویی..

وەكوو نەیزەكی خنكاو لە تەختەڕەشی شەودا

شەیتان لە ماڵمانە
بەهێزترین پێناسەمان هەموو وشەكانی ئاوییەو

بەس لەتاراوگەدا سیحر دەكەین..
وەرن سەیر بكەن

خەنەی قووڵترین مەرگم بۆ مەعشوقە
ناسكەكەم گرتووەتەوە

تیایدا نووسراوە:
جا چییە با بكەویتە دەریایەك ئاوەوە

خۆتۆ بەقومێك دەخنكێی!
با لە ئاسمانێكدا بفڕیت هەمووی ئاواز بێت

خۆ دەستگیرانی تۆ توانای باڵەفڕەیشی نەماوە
تا لەرەنگەكان گۆرانی ژیان بهۆنێتەوە

با ببییە كیمیاگەر
گەر نەتوانی توخمێك لەنەفامی بدۆزییەوە

ئیدی چی؟!
یان نەتوانی دەرگاوانی )با( یەكڕازی بكەیت

بە ئاشكراكردنی شوێنی لەدیكبوونی.. 
ژیان وەك من‌و تۆ وایە

یەكێك ئاو.. ئەوی دی ئاگر
هەی شەنگە بێرییە بێوەفاكە

كەم گوڵی سوورم بە دیاری بۆهێنایت؟!
خوێنی ئاو بەمن دەدرێت؟

ڕمی قەدەر بگرمە كێ‌؟
ئەی وادەزانی لەپەڕینەوەی غوربەت دەترسم..

جا ئەم باڵانەم بۆ چییە
غوڵام هەر پێت دەگەم

با عاشقترین چەمكی لەززەت

ئاوزنگی خۆی لێ بدات
یا من )پێ‌(بم‌و تۆ)باڵ(

ئای لە )دۆزەخ(ی من‌و )بەهەشت(ی تۆ
)سپێتی(ی تۆو )رەشێتی(ی من

)بیابان(ی من‌و )باران(ی تۆ
)بەهار(ی تۆو )پایز(ی من

)بچووكی(ی من‌و )گەورەیی( تۆ
)ئامۆژگاری(ی تۆو )گوێگر(ی من

)مەحكوم(یی من‌و )حاكم(یی تۆ
ئەی حەكیم..

ئەم دەستورە دائیمییە كەی هەڵدەوەشێتەوە؟!
دەبێ‌ رۆژێك ئەم فەلسەفەیە بەدی بهێنم

:«خۆر دەبێت بەئاو و ئاویش بەخۆڵ..
هیچ بوونەوەرێك ناتوانێك بستێك زەوی داگیر بكات.. رزگار بكات..

مەگەر بە پچڕاندنی خزوی كڵمدراوی
تاریكی و شكاندنی قفڵی دەرگای بێدەنگی پرسیار«..

ئەگینا باڵەكانی )با( نامانفڕێنن
لەم باخچە بەربڵاوەدا

گەر من‌و دڵدارەكەم سێوێك نەدزین
گەر سەركەشیی نەنوێنین

باڵەكانمان نادەن لە شەقەی خەم‌و ژان
لەم باخەدا دەمانگرن..

باڕابكەین ئەی )با(
ئەگینا تۆش دیل دەكرێیت

وەرە وەك شەیتان ڕابكە.. ڕابكە لەززەت لێرەیە!!
2005/11/23

پیاسەیەك لەگەڵ باوكمدا

پێنووسی شكستی باوكم..
وەك شۆڕەبی لەسەر تەوێڵی پڕ )گۆتاوەڕۆ(م دەلەرزێت

دەیەوێ‌ چاوی كتێب ‌و جەستەیەكی هەڵوەشاو لە گۆڕ نێت..
خەریكە هێرش بۆ )خرتۆڵی( هەناسەم دەهێنێت
شەوم دەكات بە رۆژە گەمژەكانی تەوەزەلیم..

رۆژیشم شەوە
تف لە چەتاوەرویی ئەو )چیل(ە دەكەم

كە چەند بێبەزەییانە
لێوی )چێرەی( قەتماغبەستووی باوكم دەلێسێتەوە..

لەم گۆڕەپانە چوار گۆڵیەدا
ئێمە چارەنووسێكمان هەیە بەبێ‌ سنوور..

وەنەوز دەدات
ئەو لایلایەی بۆ دەكات من تووڕەی دەكەم..



201

من چەلەنگی خۆمی پێشكەش دەكەم
ئەوڕۆحم ئاوەژوو دەكات..

كەچی لە یەك باخی عەدەندا..
دەبینە لالەو نەسرین‌و نێرگزو گوڵەجاڕی..

دەم ئەم زێیە
هەردووكمان خۆمان پێ‌ حەرامە

ئاوازێك نەما.. هەڵبەستێك نەما
دەیان جوانووی هەراشی دەربەندی درۆی پێ‌ خەفە نەكەین

باوكم هەرچەندە جووتیارێكی باش نەبوو
زوڕنایەكی باشی بۆ بەجێهێڵاوین

رۆژێ‌ من لەناوەڕاستەوە فوی پێدا دەكەم !!
رۆژێ‌ ئەو لە هەردوو سەرەوە

رووباری تیا قەڵس دەكات..
دەریا بەردێكی بەدەستەوەیە

ئەیەوێ‌ ئەو زوڕنا كۆنە بشكێنێت
سروودەكانیشمان ئازاد دەكات

بەڵام خۆر ئەو زوڕنایەی خۆش دەوێت
لە باخەڵی شاخدا شیری داوەتێ‌

نایەڵێ‌ هەروا بە ئاسانی
ئەستێرەیەكی بێ‌ ورشەی ئاسمانی خاڵی

بەگرەوێك ئەم میوان دارییەی باران بباتەوە
بێگومان من‌و براكەم

وەكو باوكی راستگۆمان
بەم زوڕنایە بانگ دەدەین ‌و
شاییەكەش گەرم دەكەین !!

كەچی دڵنیاشم
ئێمە واز لە درۆ بریسكەدارەكانی دارستان ناهێنین

بەڵام دەڕۆین‌و
گۆرانییەكانی )دۆنكیشۆت(ی باخەكەمان

هەرچەندە )ئارافتە(یە
بەڵام لێرە زەمەنی پێ‌ڕاو دەكرێت..

)ئارهان(و )ئاخباران(ی ئەم دەڤەری سڕبوونە
هەر دەمێنن

ئەم زوڕنا )ئاتە شپارەیە(ش هەر كۆڵ نادات
چەندین شایی بەبێ‌ دەهۆڵ بەڕێ كردووە

لەسەر ریتمی پیاسە كۆنەكەی باوكمان
بەسەر هەمان شەقامدا ئاژاژك دەدات..

لە خەویدا گۆرانیی بۆ دەستگیرانە ماندووەكەی
خۆی دەڵێت..
لەم ئاهەنگەشدا

من‌و كاكم لەسەر چۆپی تا گاوانی.
هەر خۆمان هەڵدەپەڕین..!!!!

2005/5/12 كەركوك پ
ێنجشەممەی بێهیوابوونێك لە نیشتیمان

چاوەڕوانیی
یانی تەرمیناڵی تەرم

بەیانییەو جریوەی هیچ تەیرێك
خەبەرێكی نوێی بۆ ژیانێكی نوێی ئەم دەڤەرە پێ نییە..

ئەگەر هاتی لەنێو بێستانە زەردهەڵگەراوەكانی
ئەم قەراغ شارەدا خۆتم پێ مەناسێنە..

قەلەباچكە نابووتەكانی ئەم سەحەرە هەر خۆیانن
داهۆڵەكان.. كۆمەڵێك پەپوولەی بێحەوسەڵە
پێڵووی چاوەكانم ختووكەی كۆچ دەدەن..

هەست دەكەم لەنێو پەنجە شینەكانتدا
قژەكەم لە تەرمە گەڵای سەر ئاوێك دەچێت

كەبەرەو مەلەكوتێكی نا وجوودیی پەلكێشم دەكەن
لەسەر چیمەنێكی سەوزی كاڵی خەیاڵیی ڕادەكشێم‌و

خەون بە ئەلبوومێكی نوێی ئەم نیشتیمانەوە دەبینم
كەپڕە لەژیان

پڕە لەئاسوودەگی گەورەنەبوون..
پڕپڕە لە لێبوردەیی گوڵی گوێچكە فیل 

بۆ تیشكە هەراسانەكانی بەغیلی هەتاوو
وێنەكانی هاوڕێیەتیی عەدەنیان پێیەو



204

موژدەی زیندووكردنەوەی
ئەو هەموو جەستە ڕزاوەی عاشقان دەدات

كە بەدووی گەمەی ڕووناكی
 فانۆسی دەستی جادووگەرێكەوە ون بوون..

ونبوون ‌و بۆ هەمیشە ئەوین لێرە باری..
بۆ قیامەت  گوڵەبەڕۆژەكان بەشەو هاتنە دەرەوە  تا ناكۆتا تەمەن..

شەمشەمەكوێرە لەبەرهەتاو هەڵكوڕما!!
تۆ دێیت‌و من خەون دەبینم خەون بە گەڕانەوەی تۆوە

تۆ بیرت لە هاتن نەكردووەتەوەو
دڵی من‌و پێڵوی هەنار‌و فەرشی سپی ڕچاوی غەمگینی دەریا

پێكەوە شەق دەبەن ئەی نوێ‌
نوێترین ئەوینی ئێمە

دەربازمان بكە لەهەڵنەهاتنی خۆر
لەبەیانیانی تەنیای كفندرووەكان

هەمووان لەپێناوی مانەوەدا مەترسییەكان دروێنە دەكەین
چۆلەكە دەرباز بكە

ئەو بۆمانەوەییەك وەرز مێشكمان پڕدەكات لەجریوە
ئێمە ناتوانین چەند گاڤێك یەقینی بۆ حاسڵ بكەین

گوڵ بۆمانەوە دەوەرێت‌و
باخەوان بۆ مانەوە ڕقی لە گۆڕانە جەمسەرییەكانی زەمینەو

زەردەواڵە بۆ نەفەوتانە حەكیمانە پێوەمان دەدات
قوربانی بۆ ژیان هەڵدێت‌و جەللاد لە بۆمانەوە دەمانكوژێت

دەربازیان بكە..
ئەم مەخلوقاتە نەفەسكورتانە دەرباز بكە

تۆ جەستەی من لە ژووی تەنگەبەری زیندانی 
كام بیركردنەوەتدا یەخسیر دەكەیت
كەخەیاڵم بە دیار دنیاوە تێفكریوە؟!

ناسكتر لە كوڵمەی پەمەیی كانییەك
كە لەگریانی سروشتەوە سەرچاوەی گرتووە

تەبیعەتت دەچێتەوە سەر وەحشەتی خەم
بەبێ ئەوەی نیازی تۆڵەسەندنەوەمان بۆ باس بكەیت

خوێنبایی كوشتنەكەمان دەخوێنیتەوە
كە بڕیارە لە نیوەشەودا بێیت

گازندە دەكەم كە لەكەشتییەكدا بمپەڕێنیتەوە
جەللاد ئیفتیتاحیی كردبێت

دەمەوێت تۆبێیت ئەی ژیانێكی نوێ‌
قاچەكانم لە قوڕی ئەم نیشتیمانەدا چەقیوە

دەنگم پایزەو مجێوری وەرینە..
وەرەو لێرە فێری ئایەتێكی نوێم بكە

لە خۆمدا من بدۆزەرەوە
تۆ ناتوانی من بكەی بەخۆت

وەرە دەرگاكانم گشت لەسەرپشتن
ئەوە عەقڵم كوێراییەتی

كە لووتی بەپشتەملی لەمپەرە بێهودەكاندا دەتەقێت
وەرە دوو قسە لەژیاندا بكەو

دڵی ئێمە جوان بخوسێنە لە بێدەنگیدا
ئەی نوێ‌.. نوێتر لە ئێستا وەرە..

2008/1/21

دڵنیا بن كچەكانی دونیا
دڵنیا بن شەیتانەكان

cv كوڕێك بەر لەوەی لەدۆزەخی كچێكەوە بچێت بۆ دۆزەخی خودا

»باڕبی مارمێلكەیەكەو پێی گرتووە
ئەمە ناكاتە ئەوەی من گەمژەم

ستایشی ئێواران دەكەم
سڕی قالۆنچە كچی بۆ هەڵماڵیم..

ئەمە بیركردنەوەیەكی خراپ نەبوو 
بۆ غوسڵدەركردن لە دڵداری حەشەراتەكان

تاق تاق
تاق  تاق

دەنگی  قاپقاپەی سۆزانییەك لە گوێمدا
چوون تەقینەوەی نامە نارنجییە نارنجۆكییەكان وەڕسی وەدڵ دەبەخشن..

سوپاس بۆ ناشوێنی ناشتن
سیرسكە كچ مەرحەبا

تەمومژ بەخێر..
جەهەنم ئاوا بۆگاڤێك خاڵی لەبێدەربەستی كچەكان«..

هەموو كچەكان
كچە جوانەكان

كچە زۆر عەیارەكان
شەیداییتان بۆ پیاسەیەك لەگەڵ خەیاڵی منیشدا

پووچییەكە وەك ژیان
نەزیفبوونێكە لە خوێنی شەیتاندا دەتانگەوزێنێت

ڕامانێكە هەستەوەرەكانتان بەدەم بای خەواڵووی زەردەپەڕێكەوە
تەسلیم دەبن..

حوكمێكە هەر خۆتان تێیدا تاوانبار دەردەچن‌و
ئێوە دەبن بە زیندانی‌و دڵی منیش زیندان..

دڵی من زەریایەكە لەگەنین‌و حەژمەتەكانی 
خاڵیبوونەوەی شەهوەتی پووچ..
هەڵدەوەرم‌و كچێك ماچ ناكەم

دەبم بە خوێڕیترین باڵندەو فڕین ناناسم
نیگایەك بۆ كیژۆڵەیەكی گزنگ بەهەدەر نادەم

نا.. كچەكان
كچە زۆر ناشرینەكان

ئەوانەی دەفتەری پێڵووی ئەوینتان پڕە لەزیندەخەو لەگەڵ مندا..
پڕە لەشەیتانییبوون

لەباوەشی خوێناوی كەسێكدا كە لەخەمی زەرنەقوتەیەكدا وشك هەڵگەڕا
مەلەقتان دێت لە حەسوودیی ئارەزووە گڵاوەكانی من



208

ئەو ئارەزووانەی بۆنی ئێوە
هەرەسی كرد بە سیمبوڵی‌و

گەمژەیی وەك ویقاری فەلەكناسەكانی دۆڕانێك تەماشا دەكرد..
با هەموو كچەكان

كچە ناسك‌و زۆر شیكەكان دڵنیا بن
گەمەیەكی نوێم پێیە
ئیدی چیتان بۆ بهێنم

بارانێك زووخاو خۆشی بوێت؟
قوڕو لیتەیەكتان لە شیری مەمكەكانی خۆتان بۆ دروست دەكەم

تێیدا بخنكێن
دنیایەكتان بۆ بینا دەكەم

من تێیدا نەبم
من خەیاڵێك بم‌و لەخەویشدا نزیكبوونەوەم مەحاڵێك بێت

مەمكتان پڕ دەكەم لە )tnt(و لەشێوەی بۆمبە چێنراوەكاندا دەیتەقێنمەوە..
لێوتان وەك پشتوێنێكی بەمینچێنراو

لەهەناسەم دەئاڵێنم‌و خۆم نایەم بەلاتاندا
ئێوە پێم دەڵێن:”ئەی شەو پەڕە شیكەكە تۆ دەتوانی 

لەیەك ڕێگاوە بەدووی بەختەوەریدا بگەڕێیت
لەئێمەوە..

لە كچەكانەوە ئومێد بدوێنە«..
من دەڵێم:”هەمووڕێگاكان تاقی دەكەمەوە

ئەو ڕێگایانەی بۆنی ئێوەی )70( سەعات لێوە دوورە..
لەسەرەڕێی جەللادەكاندا خۆم دەكەم بەپرد
بەو مەرجەی بەختەوەری لەئێوەیاخی بێت«..
پەپوولەیەك پێم دەڵێت: بمسپێرە بە ڕووكەشی
گوڵان ئێستا ماڵیان وا لە گەڕەكی ئینجانەی 

سەر لێوی بەلەكۆنە هەتیوبازەكانە..

من دەڵێم: ئەوان جوانترن كەئێمە بۆ كچەكان
كچە فێڵباز و دڵبەرەكان، ملیان هەڵناكێشین

دەڵێم: گەورەم پەپوولە.. تۆ چەند فرسەخێك ببڕە بۆ ماچی گوڵ
تۆ بمرەو تەنها بۆنی یەك گوڵ بكە

تۆ لەوە ناسكتر مەبەوەو باگوڵەكان لە چەمۆڵەی كچەكان
كچە شۆخ‌و كیوبیدەكان دەرباز بكەین..

منیش یەخسیرێكم لە سێبەری وەریوی گوڵی نێو پەنجەی ژەنگاویی
كچە سۆزانییەكانی ئەم شارەدا

ئەوین موعتادم دەكات
وەك ئەوەی كچەكان دڵمیان لەنێو

لێوە تەزیو‌و كەزییە بزماری‌و خەوی سەر مەمكە چەرپای 
خەزەڵوەرێدا كرۆشت

تاعون لێم دەدات‌و سستەرەكانی بیماراستان 
دڵم بەدەرزی ئەوعیشقە نەخۆشەیان

ئاژن ئاژن دەكەن..
فگور دەبم‌و پەڕەی شیعرەكانم چوون پارچە پەڕۆیەك

لەسەر شوێنڕاگوزەری سۆزانیخانەكاندا ڕادەخەم
كچەكان پێ دەنێن بە هەڵبەستەكانمداو 
)مەمكلغ(ەكانیان دەئاژوونە سەر پەڕەكەو

لیباسە ئاگرین‌و خوێنلێبڕاوەكانیان دەكەن بەخێرێ‌ پێم..
ئاواز بۆگۆرانی سەفەرێك دابین دەكەم

بەرەو میهرەجانی بیابان بچێتەوە
كچە شەوگەردەكان  لەنێو دەنكە لمێكدا دەمخوێننەوە

لەژێر گوڵە هەنجیرێكی دڕكاویدا شەوێكم بۆ دروست دەكەن
ئاڵتر بێت لەناشتنی تەرمی وەفا

نەخشینتر بڕوانێتە كەڵەگەتی ئەو خیانەتانەی بە)با(دا پۆستیان كرد
جرجە كچەكان فیلتەرێك لە زەینم دەدەن

تەلیسمەكانی پاڕانەوە لە چاومدا هەوار هەڵبدات
ئاه لە كچەكان..

كچە زۆربڵێ‌‌و منجڕ و كاتبەفیڕۆ دەرەكان
گەشتەكانتان دەستپێبكەن‌و كۆتایی بە مەكری كوشتندەی 

چاوە بزۆكەكانتان بێنن
گەشتێك بكەن بۆ خۆرئاوای ویژادن‌و

پرسەی دڵشكانی كوڕەكان بەسەر بكەنەوە
لەهجەیەكی نوێ بۆ پاكبوونەوەی تەرمەكانتان

لەشەهوەتی پیاوەتی لەكاژی درەختەكانی فڕین بەشەرابدا هەڵبكۆڵن
مەرحەبایەكی راستگۆیی لەخەودا بكەن‌و

دۆستایەتی دۆڕانتان دەنگی منداڵی بیرهێنامەوە
كچەكان.. كچە زۆر شەیتانەكان

ئەو كچانەی لە خۆم تەرەم دەكەن..

2008/3/3 كەركوك

بێساڵی

ئاوڕ مەدەوە..
زەمان كاتژمێرێكە بە دەستی هەموو كەسێك ناكات

ئەی ڕەشتر لە مەخلوقەكانی سەردەمی كۆنكرێتی وشەو
تەمەڵتر لە میوانی جەنگەڵەكانی دامەزرێنەری خوێن هەڵكشان.. 

تەرمێك بدە بەشانتاو ئاوڕ مەدەوە..
تەمەنێك بنێ‌ چاڵی ساڵەوەو ئاوڕ مەدەوە..

گوزگییەك بشكێنەو ئاوڕ مەدەوە
خۆشەویستییەك بنێژەو ئاوڕ مەدەوە

مناڵی بخەوێنەو ئاوڕ مەدەوە
باران بخنكێنەو ئاوڕ مەدەوە

)ئاوڕ(ێك بتۆرێنەو ئاوڕ مەدەوە
ئومێدێك نییە ئاییندەمان كامەرانییەكی ڕەزاگران پیشان بات..

ڕووناكی ون مەكە
ساڵنامەو

جەژنانەو تەورنامەو

باوێشكنامەو
ڕۆژگارو كاتژمێرە خەوتووەكەت هەڵگرەو بڕۆ..

لەم گوزەرە بێساڵییە.. ئەی )پەپولە( خۆ تۆ دەزانی بێساڵییە
خۆ تۆ ساڵ ناناسی..

چەند شادومانی ئەی پەپوولە ساڵ ناناسی
بۆ دێیتە باخچەكانی وەرینەوە؟

بۆ دێیتە دڵی كرمەژنەی مجێورەوە؟
بۆ دێیتە پیاسەكانی سەری ساڵی سەهۆڵەوە؟
بۆ دێیتە ناو وێنەی یادگارییەكانی بیابانەوە؟

بۆ..؟
ئاخر خۆش نییە )ئاو( وەڵامی ماسی نەداتەوە..

هەنارێك گوێ‌ لە زەنگیانە نەگرێت..
بۆ.. پاییز  لە گەڵای زەردی مردن نەچێت..؟!!

بۆ.. بۆ ماچ لەیادگاری شەوێكی تاڵی تۆ،  قێز بكاتەوە  ئەی ساڵ.؟
بڕۆ.. مەیەوە

پەنجەرەیەك یەخەم ڕادەوەشێنێت‌و
چاوم  تاریكییەكەی ئەو دیو كوشتنی زات هەست پێدەكات

كە ژیان لای پەنجەرەكان نەماوە
پێویستە گوڵەكان بە زویر بوون لە خۆر و

پەنجەرەش بەداخستن لە )لاولاو(ی ڤایرۆسی 
هەڵبزركانی بێدەنگی سزا بدەین..

ئەوان ڕێیان پێ‌ گرتم.. ئەگەرنا )با( پۆلیسمانەكان
پرچی تریفەیان كردبووە تەناف و ساڵیان ئەدایە بەر خۆر..

لەگەڵ دارتەلی كارەباكانیشدا بەدەم )ملە تاتكێ(وە
دڵدارییان دەكرد.. 

دووڕوویی ئاڵای سەر وێستگەكانی نائومێدیش نەبووایە
كۆترە باریكەیەكی بێهیوا  سیخوڕی بۆ )بابانوئێڵ( دەكرد..

كێ‌ وەك من هەناسەی سیخناخ و
كۆكتێلی هاوڕێیەتی و
گوێلی بەختەوەری و

)دڵگەش(یی ناهەمواری بن دڕك‌و
گەشبینی لە قومارخانەكانی ساڵدا دۆڕاندووە بە مەخسەرەیی سەراب؟

لەم خاڵە خەجاڵەتەوە دەستپێدەكات ژیان..
منیش وای دەبینم

ساڵم لێ‌ ون دەبێت..
كەس نییە بەدوایدا دۆزە دۆزە بكات

عیشقم لێ‌ دەكەوێت..
پەڕەسێلكەیەك شوێنەكەیم بۆ ئاشكرا ناكات

یادەوەریم قڵپ دەبێتەوە..
پرتەقاڵێك خۆی ناگوشێت  تا لیمۆیەك بۆی بگرێت

ڕۆژێك وەسیەت بۆ ساڵێكم دەنووسێتەوە..
هەفتەیەك ئامۆژگاری مانگی ئەخیری زەیستانیم بەساڵێكی تازەوە دەكات

قەڵافەتی پەپولە حەیران  بۆ ساتێك مەستبوونی باخچە دەڵێت:
ئەم ساڵ )بێساڵییە(

لەقلەقێك وای جاڕ دا..
ژنێك وای بە كچەكەی وت: كە ئەم ساڵ وەرزی دڵداری نییە و

ساڵی )شوو( پێڕانەگەیشت.. !
تابووتێك ئەمەی چرپاند بە گوێی تەرمی شەهیدێكدا ئەمساڵ )بێساڵییە(

جۆلانەیەك لە شاری یاری بەمنداڵێكی وت:”كوڕم مەفڕە” )بێساڵییە(..
سەدەفێك بە قرخەقرخی دەریاوە وای وت:

)ئەم نائومێدییەی كەنار بێساڵی پێوەیە(.!
گڵۆپێك لە نیوەشەودا بەدەم خەوەوە هاواری بەسەر 

شۆستەیەكی بووراوەدا دەكرد )سەری ساڵ نابینم، دەشكێم!.(
تەلەبەیەك لە مەسجێكدا بۆڕەحلەكەی )ئەمساڵمان لێ‌ ناچێتە سەر، 

هەموو دەمت پڕ دەكەم لە قۆپییە بۆ )سەری ساڵ(
گۆرانییەك لە پیریی تووڕە دەبێت

ئەم جوێنانەی لەدڵی بارانەوە پێتدەڵێت:” تف لە ساڵ 
وا گەیاندوونی بەم خەراباتە«..

من سەهۆڵێكم پێم بڵێن )ئاو( ناگەمە سەری ساڵ دەتوێمەوە..
عارەقێكم،  تا بمێنمەوە ترشاوترو كەفتەكار تر دەبم..

بێساڵیە ئەزیزم..
ئیتر بیر لە )كریسمس( مەكەوە

نا.. بۆ لەمەودوا  نابێت بچینە دەرەوە..
قولانجێكمان نابێت بۆیارییە ئاگرینەكان

خولەكێكمان نامێنێت بۆ تەماشاكردنی مانگ لە ئاوێنەی كانی
ئای چ ڕۆژێكی سەختە!

ناتوانین )بابا نوئێل( ببینین؟
چاوەڕێی دارسنەوبەریڕۆحی بەیامهێنەرێك ناكەین

خۆی بكات بە ماڵداو ئاشتمان بكاتەوە
سەرهەنگێكی مڕومۆچ.. راهیبێكی مەست.. سەركردەیەكی حەوسەر

دەبن بە )با بانوئێل(
هەر لە ئێستاوە فێڵ لە منداڵەكانمان دەكەن

ئەم ساڵە شەرمنانەی من  هەر ڕۆژێك بێت تەسلیم بە مێژوو دەبن..
ژیان بەشی شەوێكی پێ‌ نەماوە.. تا من پیاسەكانم بەو سەرمایە بفرۆشم

بە جادە پڕ لە ئینتیزارەكان..



215

ئێمە بەوڕۆژە ڕووناكانەی لای تارماییەكان بارمتەن
ناتوانین، لەسەر كێلی گۆڕەكان بنووسین: ژیان مرد..

ئێمە ناتوانین بە ڕێكەوت گوڵەكانی) باپیرە( ئاو بدەین..
وا من بووم بە قوتبی نائومێدی  لەم زەمهەریری عیشقەدا

بووم بە پەیكەر..
بووم بە شەپۆل و نەگەیشتم بە كەنار

بووم بە كڕێوە.. 
بووم بە )سیمپارە(و ساڵێكی ژەنگاویم خاوێن نەكردەوە..

چەند نا بەختەوەرە ئێستا
ئەو سەوڵەی قیافەتی لە ئەستوورایی ئاوی ئەویندا

تووشی فەقەراتی پەژارەی بەلەمەكان هاتووە..
چەند مولحیدە  ئەو ساڵەی بیەوێت

گەردنئازادی لە گوناهی وەرزە هەڵدێرەكان بكات
وەرز چەند كافرە

بیەوێت  بەتەوقەیەك ئەستێرەیەكی پەراش پەراش
بخاتە حوكمی نیگایەك

لە پەڕانەوەوە بۆ مانگ..
هەفتە و ڕۆژەكان ڕەجم دەكرێن،

ئەگەر بەیەكەوە تەماشای كاتژمێرەكانی دەستی پەڕینەوە لە )سزا( بكەن
ژیان وەك جاران نەماوە

ئێستا لە خۆی بایی بووە..
ناڕەحەتە بەو گوڵانەی كلێتەی بەفری كارەسات لەسەر لا دەبەن

ژیان خۆی پێی وتم كە: نا بەختیارە بەو روانینانەی
لە هەورە ئەسكڵییەكانی خەیاڵی ماشوبرنجی ئاسۆیەكی گەردوونەوە

)بۆران(ەكان پەست دەكەن

ئەی )با(.. لە سەفەركردنی گوڵ و
ڕاكەڕاكی باخچە توڕە مەبە بەدواتەوە..

ئەوان لەترسی )كات(ەكان.. )مەكان(ەكان جێگۆڕكێ‌ دەكەن
گوڵ چەند پاك و سەلارە كە ساڵەكان نابینێت

چەند خۆشگوزەرانە گوڵ لەوڕووەوەی  لای ئەو )ساڵ( بوونی نییە..
ئەو دەردی كریسمس ناكێشێت

نازی ڕێحانە چارەڕەشەكان نادات..
گوڵ نازانێت ناخی ئێكسپایەری شەوبۆیەك  

بۆ پیربوونی مەینەتی پاییزێك بدزێت
ئەو كاڵفامە بیر لە زۆر شت ناكاتەوە.. 

وەك باخەوان و باخچە لەسەری ڕێك كەوتوون..
ئەو دەچێتە ماڵی بوراقی مستەبەستووەكانی ئیرەیی و

میوانی ڕەشتاڵەیی دڵڕەقی ئیفلاسی دیلێك بە دادی توانەوە دەبێت
گلەیی مەكە.. ئەمساڵ ناتوانم كارتی پیرۆزبایی

وەرینی گەڵاكانت بۆ بنێرم
نەناسێك هەر لەخۆیەوە پێی وتم:” 

ناشرینترین سەپانی دنیای )بەتاڵ(یی، بمرە جوانتری«..
ڕاهیبێك لە بەینی دەرگای دێرەكەیەوە ئێڵنجی 

هیمۆگڵۆبینی ئیمانەكەی دەدات
ئەی ساڵ.. تۆمان پێوە نایەت حەسودتر لە )ئاو(..

ڕاوكەرێك دەیەوێت بە )خوێندن( ڕاوم بكات و بانگم دەكات..
نێچیرەكان بزەیان هاتێ‌  هەموو ڕۆیشتین..

ئەو دەیوت: باروودەكان بخەینە مێشكمانەوە، فیشەكەكان 
لەسەر زارمان قاو نەدەین، تا ئاوس بوونی گوللە..

كاژمێرەكان )12( یان تێدا نەماوە..

 )12(ی ڕێك ڕەدوو كەوتووە
ڕەدووی بیرەوەری..

بیرەوەری ئێمە دەژێنێت
بیرەوەری.. بەلەسە‌و منجڕمان دەكات..
بیرەوەری  ئاییندەمان لێ‌ دەشارێتەوە

بیرەوەری ئێمە، )داخ(مان دەكات..
بیرەوەری لە دەریادا دەمانفرۆشێت

ئەو كاتە دەمانفرۆشێت
كە كەشتییەكان نایەنەوە بۆ گوزەركردن بە تەراتێنی دەریادا

)با(یەكانیش بێكەسترین دەستەواژەی ناو دێڕەكانی )ئاو(ن..
لە دەریا بێساڵییە و هەڵكشانەكانیش ڕوو نادەن

لە ڕەگەزنامە بێساڵییەو كەس لەدایك نابێت
لای غەریبان بێساڵییەو نا )ئاگا(ن لەوەی گۆڕستان كۆدەكانی كەشف‌و

نیشتیمان قفڵێكی ژەنگاوییە وەكوو سەرم..
باوەڕم بە داهۆڵەكان نەماوە.. گەر فێڵ لە دزیكردنی خۆشمان نەكەن..

باوەڕم بە جەنگاوەرانی ڕێی )پاكی( نەماوە
گەر نەسەبی خۆیان لە تاقیگەكانی پرسیاردا نەشۆنەوە..

باوەڕم بە گۆڕهەڵكەنەكان هەیە..
ئەو درەختانەی لە گۆڕستاندا بژین
ناتوانن زیندەگی بەدەست بێنن..

باوەڕم بە دارگوێز نەماوە ڕۆژێك ببێتەوە بە نیشتیمانی )سمۆرە(
یان كوڕێكی ببێت بە دارهەلوك..

پەنجەكانی كچێنی ببێتەوە بە شوڵەكەی دەستی )مامۆستا كەریم( و
ببێتەوە بە تەختەشۆر و بەرگی ساڵ لەبەر بكات

ساڵی من رای گرتووم.. لە وێستگەیەكدا ڕای گرتووم

دەیەوێت كۆتایی بە بەربوونەوەی ئاورنگی پلیكانەكانی گەڵا بێنێت..
پێش ئەوەی بەدوای بەختەوەریدا بگەڕێم

دەبێت هەوڵ بۆ )ژیان( بدەم..!!
ژیان سەری هاروماری تێدایە.. وەرە با بژین خۆمان بەختەوەر دەبین

ئاه لە موودمینبوونی دڵم.. لەسەر خواستنی قودرەت
لە سووریی ڕوومەتی كورسییەك

بۆ پشوودان..
بەختەوەر بە.. ئەو كاتەی ئازارەكان هی خۆتن  هی مرۆڤایەتین..

هی پەنجەرەی ئاسمانن كە وەك فارگۆنی ڕزیو دۆشداماون..
تەوەزەلی دیوار.. بەدمەستی دەرگا..

لەبیریان چووەتەوە ئێمە پێچەوانەی ئاڕاستەكان دڵەكوتێمانەو
ویژدانی ساڵ وایە: 

چكلێتی نوزەنوزی هەفتە و مانگەكانی ڕێحانە كوشتن
بۆ باخچەكانی )ئاو( ببەینەوە..

ئای چەند عەریزەنووسێكی نا )ئاگا(ین
نا)ئاگا(ین.. لە بڕینی قۆناغەكانی تەواوبوون  لەلایەن ساڵەوە

ئیدی كەی شەوی زاكیرە وجودی ڕۆژ بێت؟
)با( كەی سیستەمی نا جوامێری و )دووشەفتی( هەڵكردنی دەگۆڕێت؟

ئەی )با( كەی لە قووڵی برینەكانی مەلەكوت دەگەی؟
زڵفنج لە دارسنەوبەرەكان دەبارێت كەی دێت؟

ئەم )پیاوە( كەی دێت بۆ ڕاكشان؟
من و بەردێك لە عیشقا سوواین، تێر تێر كوڵاین..

بەرد عاشق و من )ساڵژمێر(ێك  ڕەق و تەنیا
بۆ شاییەك لە گەردوونی دەلالەتەكانی ئومێدما هەیە.. ناوم ناوە )بێساڵی..(

بەفرانباری 2006
كەركوك

تەرمەكەم
نشینگەی مێروولە پیرەكانە

نامرم.. كە مردووم
زیندوم ئەو كاتەی مێروولە پیرەكان ژمارە مۆبایلەكەم لەبیر دەكەن

رزان لە وەختی ئەڵقەگۆڕینەوەی)گەنین(‌و )وردبوون(دا
مامەڵەم پێوە دەكات

دەمفرۆشێت هەڕاجم دەكات
كڕیارێكی زۆری بێخوێن

لە دووپشكی تەریقەت‌و
هەزارپێی بێئینتیمای دزی حەوسەڵەدرێژ‌و

بزنمژۆكی شاگرد لە كافتریای دۆزەخی گۆڕە داخوراوەكەم‌و
شەوگەردی خان‌ومان‌و عەیاری زانكۆی ئالوودەبوون بە ترس‌و

سیرسكەی مێباز كە سەر كۆڵانی هەموو wcییەكی گرتووە‌و
مارمێلكەی بێدەنگی كینە لەكلكی غەیبەتچی‌و

عەنكەبووتی توكنی بەدینی بەدبین‌و

لە دووریشەوە: مێروولە پیرەكان.. هاوڵاتییانی نیشتیمانی گۆڕم‌و
دوورتریش جرجە غەنییەكانی ناهەتاو

سەودام دەكەن..
كڵۆڵییەك ئینجانەی مەرحەمەت گلۆر دەكاتەوە

قەقنەس سڵ لە تارمایی)لورەی با( دەكات
توتییەك.. لە كەشتییەكی نائومێددا..

خەونە ئاڵۆسكاوەكانی كونەپەپوویەكی تیرۆریست
لە سەردابەكانی تەنگەدەروونیی گیادا شیتەڵ دەكات‌و

ریوایەتەكانی دۆلفینێكی ڕیوەڵە
لە گەشتێكی ئاوی سوارچاكدا بۆ حەزینیی ئەرشیف دەكات‌و

بەختەوەری.. ئەو كاتەی لە ریكۆتی گێلیدایە
بەسەرمای بەفری خۆشگوزەرانی

میوانخوانیم دەكات..
مێرولە پیرەكانی ئەم دۆڵی حەسارەتی شادومانییە

لەپەنجەی پێمەوە دەست بەخواردنم دەكەن
مێرولەكان.. ئەو تەرمە گەورەیەی من لە نووكی چڵێكەوە

بەرەو ماڵە دەرزییلەییەكانیان راپێچ دەكەن
چی لەمێروولە بچوكترە..؟!

كێ‌ تەرمی مێروولە بە لۆری دەگوێزێتەوە؟
كێ‌ لەئاگرێكدا لاشەی مێروولە بەبێ‌ سروتی ئاینی )گڵ( دەسوتێنێت؟

مێروولە دەمسپێرێت بە ورتەورتی ئیشكردنی ورد
بێچووەكانیان جۆلانێ‌ بە پێڵووەكانم دەكەن..

قوڵایی چاوەكانم دەكەن بە مەلەوانەگە
مێرولە پیرەكان.. نەخشە بۆ نەوەكانیان دادەنێن

تەرمەكەم لە خۆم جیا نابێتەوە

وەك خوانێكی خودایی لەژێر پێی)مێرولە باڵدارەكان(دا )تل( دەدەم
مێروولەیەك لە جێی فیشەكێكی سەرمەوە
بە یەك پێك شەرابی دەماغ سەرخۆشە..

مێروولە گچكەكان تەرمی من ونجڕ ونجر دەكەن
پاسارییەكان كوێوە چوون؟
كوێوە چوون پاسارییەكان؟

پێش ئەوەی گەڵا ئێسكەپەیكەری نەگبەتیم بەسەرلێشێوان دابپۆشێ
بەپاسارییەك دەڵێم: بە منداڵی نەمكوشتی..

هاوڕێیەكی بەوەفابە..
وەرە رۆحم بكێشە: مێروولە خواردمی.. مێروولەی گچەكە گچكە ..

2008/12/21 كەركوك

گریانی گیانەڵای  گیا

دایكم بۆ گیا گریا..
قوڕگی پڕ بوو لەڕەیحانە

بە دەستێكی تەزبیحاتی بەدەنكە ترێ‌ دەكرد
بەدەستەكەی دیكەی هێشووی بۆ شەراب دەكردین

گیا وشك‌و برینگ وەك شەرەفی
پاساریی مێبازی دەملیكاوی..

دەشتسوتا‌و
كانیاوی كورتەباڵا كەنەفتەو لاواز

چۆمی ئۆغر دەكرد..
درەخت بێكاژ ‌و

من بێئەوین ‌و
نیشتیمان بێحەقیقەت ‌و
جوانی لە مەزادخانە ‌و

گریانی دایكم بۆ گیا ‌و
ئێستای باخچەی شار لە فێستیڤاڵێكی ئینجانەدا هێشتا گوڵ بوون..

دوو مێروولە لە پاژنەی پێڵاوەكانی گەڵادا خەوتبوون
وەرین ئابڕووی بردن..

میلۆدی مرۆڤایەتی لە زۆربەی wcییەكاندا
دەسی بەلووتی ئازادییەوە گرتبوو..

منداڵەكانی هەور‌و نارنج‌و درۆی گڵۆپەكان
هاوتەریبی شیلەی لێوی پشیلەو تووڵە دڵدارەكان تووڕ دران

مێژوو خەتفی كردن..
حەقیقەتی ژیان

وەك حەقیقەتی تۆپین گەش‌و نەخشین دەینواند
كەچی دایكم بۆ گیا گریا..!

لە گیادا قوربانیی تاوان‌و
لە تاواندا مرۆڤـ ‌و

لە مرۆڤدا تاوانی بینی..
دایكم خوای بینی كاتێك: مرۆڤ ژیان ئازار دەدات

خوایش گیایەكان سزا دەدات..
دایكم چەند وردبینە! بۆ گیا گریا..

2008/4/25 كەركوك

ئاو لە ئیلحای تیشكدانەوەدا
كرژ دەبێتەوە ڕەنگی

ئیلحای تیشكدانەوە
وێستگەیەكی دیكەی كرێكارانی كۆمبارسی بندینمان بۆ كەشف دەكات

پڕاوپڕی خیانەت.. هیلاكبوون
دەرد بۆ بزوێنەری تەنیایی دابین دەكات..

بەفر.. نەسەبی ئاوەو شەڕ بە بێتاقەتی رەیحانە لە زستاندا دەفرۆشێت..
خیانەت بەفری ناساند بە چیا‌و
هاوەڵكاریی شەقامی پێ كرد‌و

باخچەی دڵكزیی وەنەوشەی دەگەڵ ئاشنا كرد..
هەر ئیلحای خیانەت بوو

بەفری كرد بە واریسی یەكەمی ئاو لەبیاباندا‌و
باڵوێزێكی سپی لە ئاسمان پێ‌ بەخشی..

چۆڕە ئیلحا لە خۆی دەكات
كاتێك لە گوێسەبانەی دڵەوە دەتكێت

نێرگزەجاڕ بۆیە شێت دەبێت..
گومانی هەیە لە”گرافیكی گوڵ” لە چاوی جەللاددا سەوز نەبێت‌و

پەنجەی ئاسن هەڵنەوەرێت لە باخی نارنجی ئاگردا
ناسكیی رێبوار لەوەدا خۆی دەنوێنێت

هەر شوێنێك چۆڵەوانی بێت بۆ تیایدا دەگری‌و
لەئاوەدانی مەیخانەكاندا تەنیایی دەرزییەكی ئایدزە و لە ناخی دەدرێت

تەماشای شوێنپێی شێتەكان بكەن..
بۆت فەرامۆش ناكرێت ئەو غرووبە ناهەموارەیان لەگوماندا

بۆ ئاسەوار
ئاسەوار‌و ئیدراكی ئاو شیزۆفرینیا حوكمی دەكات

حەنینی لە دۆزەخدا قومارچییەكی بەمانایە
دۆزەخ ئیلحایەكە

بۆ پاكبوونەوەی جەسارەتی مێروولە لەنزمیدا..
پاكبوونەوەی مێژووی مێرولە بە میز مردووەكان ناهاوسەنگ دەكات

تا لە بەهەشتدا ناكۆتا بژێت‌و هەست بەتام نەكەن..

2007/12/21  كەركوك

لێرە سێبەرەكانی مردنیش برسییە

لەم مەزارگەی ئافاتەوە
گوڵە پەژمووردەكانی ئاوابوون

پرچی ئێوارەیەكی پیریان دەڕنی..
ئێوارەیەكی شكاو

عەرشێ‌ ئاوی لێ‌ بوو بە هەڵمی سوور..
ئەو هەیڤەی خودا..

لەژێر پێی مەراقی تەنیایمەوە بەرەنیسكی دەدا
هەر لەو ناوەختەدا بوو

گۆڕی شاعیرێكم لێ‌ بوو بە كۆنە شار
شاری سپی..

هەنسكی ڕووتبوونەوەی منداڵێكی بەجێماو لەخۆی دەسڕی
كە دەیویست بڵێت: ئای خودایە.. سندوقێك بۆ سكاڵاكانمان دانێ‌
پاڕانەوەكانمان لەنێو دەستەكانماندا باڵەكانیان شكاوە و هەڵوەرین..

ئەگەرنا بۆ هەر دۆی دادەی ئێمە دەڕژێت..؟؟
بەر لە كڵۆمدانی پەنجەرەكانی دڵشكان و

دڕینی وێڵاشی برسێتی..

ئەمەیە خوداكەم..
پێم دەڵێت :”تۆ دەكەم بە فەرمانڕەوای

خەیاڵە بزێوەكانی نێو دڵی شەیتانی بەرەی ئاوابوون..
بە نووسەری ڕەشنووسی شانشینی تاوان..

بە چەتری سێبەری قورسی خوێن..
بە تراویلكەی لێڵبووی ئاسۆی خولیا زیزەكان..

بە ڕەنگی سپێتیی پرچی دیلی..
بە هەوای زەبوونی كاهینێك بەدەستی ژیانەوە«..

وای ئەم ئازارانە چەند بچووك‌ و خرپنن!
كەچی لەسەر نەخشەی هێلكەیەكی پیس كڕكەوتوون..

لێرە سێبەرەكانی مردنیش برسییە..
لەودیو تەلبەندەكانی ئەجەلەوە هاوار دەكات :”راپەڕین«

ڕاپەڕین.. نامۆیان دەكات بە سروشت.. بە نیشیمان..
بە تەڕیی رەنگەكان لەسەر وڵاتی فڵچە ڕیشنەكان

ڕاپەڕینێك.. وەك گەمەی منداڵی نێویاریگای خەفەبووی
ئارەزووە كوژراوەكانی حەزرەتی ڕەقیب..!

لەتێك نان بۆ پیاسەیەكی برسی بنكی كەڵەكەكانی سوێبوونەوە
پیاسەیەك وەك سواربوونی خۆشەویستێكی خودا

لە گالیسكە تەڕەكانی دۆزەخ و
ڕاكێشانی بەدبەختی بە هێڵەكانی ناولەپی كاریلەیەكی دڵپەتی..

چاو.. ون  هەناسە.. لوول
وەك لوولی گێژنەی پێكدادانی پێكەكان..

ڕاپەڕینی برسێتییە..!!! كنا.. ئەو زارۆیە هەستێنە لە خەو
لەناو ئەو سەلەی خۆڵەدا..

نەبادا خەو بە هەرەسهێنانی گومانەوە ببینێت..
دوایی هەستێت پرسیار دەكات..!!

من دەزانم ئەم زارۆیە زۆڵە
تەماشا.. تەماشا

بەهەر چوارپەلییەوە داوای هەڵفڕین دەكات
بەرەو باڵەكانی ئەزەل..

بۆنكردنی بەرد لە جێی گوڵ و
مژینی فرمێسكەكانی سێو بێ‌ حیكەمەتییە..

هێندە توێكڵی چرۆكانمان ماچ كرد لێومان هەڵوەری..
ئەوەتا بۆقەراغی قەرەجبوون دەچین

تكا دەكەم جاڕ فرۆشەكان..
من نامەوێت لە پەنجەرەیەكەوە دونیا ببینم..

سەفەرەكانیشم بە پەنجەیەكەوە بكەم.. !!
هێندە نانم دەنێ‌

ئیدی نەگریم.. بۆ ونبوونی قاچەكانم
چەرپاو جۆلانەم ناوێ‌.. !!

نە باخچەی منداڵان.. نەفەرموودە و دەستووری كەنیسە و مزگەوتەكان
تكا دەكەم.. گەر دەتوانن كێلەكان بە خۆڵ بەرز بكەنەوە

چونكە زۆرمان لە برسا مردووین..!
هێندەمان بەرد كرد بە كێل

وا خەریكە شاخەكانیش دەتاشین
گەر شاخ نەما.. ئێمەی برسی

هاوار بۆ كوێ‌ بەرین..
هاوار بۆ كوێ‌..

هاوار بۆ..
هاوار..

 ..
)20(ی حوزەیرانی 2005
كەركوك

بەشێك لە قەسیدەی
كۆمەڵێك شەهید لێرەوە تێپەڕین

بۆ بەختیار جیهاد

ئێمە لەڕەشنووسی ئەم گریانە تێناگەین
تاقیكردنەوەی چی بۆ باخچەكانی ئومێد ئەنجام بدەین

لێرەوە تێپەڕین كۆمەڵێك شەهید..
لێرەوە..

لێرەوە لەدایكبوو غوربەت
لێرەوە سەری خۆی هەڵگرت نائومێدی

لێرەوە گەشەی كرد شەهادەت
لێرەوە كۆتایی هات بیرەوەری

لەوێوە دێتەوە ڕابردوو
لەوێوە زەمەن بەماقپەڕیوی، بەدەستی چەپی

ئارەقی مێژوو پاك دەكاتەوەو
بە دەستەكەی دیكەی پرووشەی هۆن هۆن گریانی خۆر دەسڕێت

زەمەن لەم سەفەرەدا هەر لە چاوەڕوانی دەچێت...
»چ كارەساتێكە ئازیزم«!!

كراسی بێ )كووژەكە(ی دڵم، وەك )گوڵەبەڕۆژە( بەزەردەی خۆرتان 
دەگەشێتەوە..

شەقامەكان جمەیان دێت لە پێڵووی شەهید
شەقامەكان قەڕەباڵغی قامەتی شەهیدن..

شەهیدێك كراسە )ئووتوو(كراوەكەی پێیە و پێم دەڵێت:  خاڵۆ كیلۆیەك 
لەئافاتی چارەنووسی جوانم بۆ بكێشە لە خۆشەكەی

ئێوارە میوانمان دێت..
شەهیدێك.. وەك ئەوەی كاتی قسەكردنی نەمابێت

هەر بەسەر هێمای سەڵاوكردنم بۆ دەكات
منداڵێكی دیكەی شەهید )لەعابە(كانی لە باوەشدا و توڕە لە خودا

جەلادەكانیش لە كافتریای ئەوبەری شەقامەكەوە نیسكافەیەك فڕ دەكەن
شەهیدەكان سەركۆنەمان دەكەن

منداڵیی شەهیدو
گەنجێتی شەهیدو

كامڵبوونی شەهیدو
پیریی شەهید

نیگای ئێوارانی شاریش دەڵێی لە بندینی چەمی خوێنیندا زیندانی ئەوینە
ئەم تەرمە تەمە خەتمكراوە ببەنەوە بۆ نیشتیمان

نیشتیمان لەوێ‌ دانیشتووە
لەسەر بەرزایییەكانی پشت دێ‌

نزیك توولەڕێیەكە
چاوەڕوانی گەڕیدەیەكە تەفسیری جەنگی بۆ بكات

هاوڕێم.. هەرچی توایەوە ئەوین بوو.. 
ئەوینی ژیان دەمانمرێنێت

ئەوینی شار دەمانباتەوە بۆ تەنزیماتكردنی شەقامەكان و

شاردنەوەی نهێنییەكانی كۆڵان بەمەرگەوە
ئەوە ئێمەین دڵمان دەمرێت

ئەوە ویژدانی ئێمەیە بارگاوی نەكراوەتەوە بە ئاسوودەگی
ئەتككردنی حوزنێك شۆڕش تووشی حەیز دەكاتەوە

شەهیدەكان كۆمەڵێك بوون..
بەجلیڕەنگاوڕەنگەوە

بەنهێنی ترش‌و شیرینەوە
بەشەڕی ناسكی نێو پاسێكی خەتخەتی شینەوە

بە دڵداری ‌و چەند دەسكێك سەوزەی زەردەوە بووەوە
بە باقەیەك نووسینی ئاوییەوە

شەهیدەكان.. لێرەوە تێپەڕین
لەم لایەوە.. بەدەستی ڕاستدا دوو كۆڵان بەرەو خەفەت سەركەوتن و

بەرەو باخچەی ماڵئاوییڕۆیشتن..
لەوێوە سەفینەیەكی زەردیانگرت‌و گشتیان بەچەپەڵە لێدان‌و

بەخۆشییەكی پەمەیییەوە تێپەڕین
»چ كارەساتێكە ئەزیزم«!!

كێ ئەم هیلاكەتە لەسەرم دەردەكات ویژدانمی خەڵات دەكەم
بلوێری تووڕەیی ئەم شەهیدانە

ئالوودەی كردین
كەچی پاسۆردی گوێمان لەبیر چووەتەوە

شەهیدەكان هیچیان ناوێت
جگە لە عەشقی گەڕانەوە
سەرم پڕ بووە لە ڕۆیشتن

ڕۆیشتن شۆڕشێكە مەعسوومیەتمان پێ دەبەخشێت
زاكیرەی شەهید پڕە لە كامەرانی..

پڕترە لە بەختەوەریی
)لیپاولیپ(ە لە دۆڕانەكانی منداڵی شار بە ئێستای بەدبەختی

بەدبەختی ئەوان ئەوەیە
لەحیكمەتی فڕینیان تێناگەین

شەهیدەكان فێریان كردم كە لە خودا دڵنیا نەبم
چونكە هەر ڕۆژێك بێت دەمكوژێ و

ترسی لەرزین دەخاتە گیانمەوەو
موالیدی پەپوولەكان بۆ سەربازی دەخوێندرێتەوە:

ئەوەی تازە چاو بەژیان هەڵدەهێنێت
لە جێگەی مەمكەمژە گوله‌هاوەنێكی بدەن بەدەستەوە

ئەوانەی تەمەنیان گەیشووەتە چوار ساڵ لە باخچەكانی ساوایاندا
گۆرانی”من دڕندەم.. من دڕندەم، كەس

لە دڕندە نابێت گەورەتربێت”یان بۆ بڵێن..
دەبێت منداڵەكانی ئێمە فێری گەورەیی ببن

ئێمە بە گەورەیی لە دایك دەبین و بە منداڵی سەر دەنێینەوە
ئەوانەیشی تەمەنیان دەگاتە شەش ساڵ

لەسەر چۆنێتیی كوشتنی براكانیان پرۆڤەیان پێ بكرێت
ئەوانەی قۆناغی سەرەتایی تەواو دەكەن

دەبێت بەدروستكردنی چەكی ئەتۆم گەیشتبن
كە لەم تەمەنە گەورەتر بوون

ئیدی بەڕەڵایان بكەن
خۆیان فێری ژیان دەبن و حەز بە خۆشەویستی دەكەن!!

ئیدی مرۆڤیان خۆش دەوێت..!!

2007/8/6 - كەركوك



233

درێژترین شیعری دنیا

خودا

كەركوك
                               

2007                    

كتێبی  بەغداد

ئه‌م كۆمه‌ڵه‌ شیعره‌ی له‌م به‌شه‌دا له‌ژێر ناوی كتێبی به‌غداد بڵاویان 
ده‌كه‌ینه‌وه‌، له‌ لایه‌ن خودی شه‌هیده‌وه‌ له‌ فۆڵده‌رێكدا له‌ كۆمپیوته‌ره‌كه‌یدا 

جیای كردووه‌ته‌وه‌ و هه‌ر خۆشی ئه‌م ناونیشانه‌ی بۆ داناوه‌.



235

گوڵەبەڕۆژەی ئاونگ بە خوێنی هەتاو
ناعارییەكانی تۆو تەمبەڵی ڕەوێك ئەستێرە
من دەڵێم: تۆ دەمكوژی«باخچەی دڕك«

كوشتن، “بەچەقۆیەكی كول«
كوشتن، “بە وشەیەك لەزەرداوی مار بچێت«

كوشتن، “بە تەورداسی ماچێك«
كوشتن، “لە ڕێگای بارینی بەفرێكی زۆرەوە 

كە رێگای باخچەی وەفا دابپۆشێت«..
تۆ دەڵێی: وەرە باپیاسەیەك بكەین”وەك مارێك لە زوقمدا«

پیاسەیەك، “لەشێتخانەی مۆمدا«
پیاسەیەك، “با هەناوی گوڵێكی پێ بخەین«

پیاسەیەك، “با زەرفێك ناوكەشوتیمان بەدەستی چەپ گرتبێت«
پیاسەیەك، “لەتاریكیدا خوێنرشتن چەپڵە لێ نەدات«

**   **
تۆ مۆبایلەكەت دادەخەیت‌و

تیشكی سەرخۆشی گڵۆپەكانیش لە ئاود، چاوانی من
من لەچەلەنگیدا، بەدووی سێبەری مێروی ئاقیقدا، دنیا فەرامۆش دەكەم

نوشتەی پەپولە لەتەمەندرێژی ئەوین، شادمانت دەكات
نوشتەكەت بكەوە ئەویندارەكەم..

نوشتەكەت بخوێنەوە تەلبەند: شتێك نییە لەم سروشتە ئەفرێنراوەدا
لەیەك بچێت، دڵی من ‌و پێڵاوەكانی تۆ نەبێت«.

**   **
سروشت كارێزی مرۆڤایەتییە

ڕەوت بۆ جیهان دابین دەكات،
كەچی لەبوونی من‌و هامشۆ زیتەڵەكانی پەڕەموچەكەم خێسە دەكات.

**   **
چ تەرقبوونەوەیەكی ئابڕووبەرانەیە بۆ ژیان..
كە مردن، زیندووبوونەوەیەكی دیكە بێت..

***   **
چ دڵتەنگییەكە لە مەحزوونی مندا

ژیان ببێت بە پێشانگایەكی تایبەتی خودا‌و
بەرهەمەكانی خۆیمان بۆ نمانیش بكات)هەمووان بانگێشتی 

گوزەرێكین تیایدا، مەگەر هەستمان شلۆق بووبێت«
بڵێی منیش تابلۆیەك نەبم دیواری ڕەوت هەڵنەچنم!!

**   **
خودا خۆی لەدڵمایە..

گەر عومری گوڵ بەدەستی من بووایە..
تا تەعاروفی گشت وەرزەكان سێدارەم لە”با” بۆ هەڵنەدەخست

***   **
بەپێی ئەو سیستمەی خۆشگوزەرانی دانیاوە

بۆ ژیان..
من جگە..

لە كۆڵانێكی چۆڵی تەنگەبەر
كێرڤی بەدبەختیم هەمیشە لەهەڵكشاندایە..

***   **
من خەڵكی هۆسەم

قاچم لەم بێدەنگییە كەیفی نایەت
بێزوو بە بێدەنگیی خاكەوە دەكەم

لەم مەنفای تەزینه‌دا، چاوەڕوانی پاسپۆرتی ڕچینی ئاشتبوونەوە دەكەم
لەنیشتیماندا بەدوای نیشتیمان‌ و

لە عیشقدا بەدوای ئەوین‌ و
لە بازاڕدا بۆ سەودا و

لە فێرگەدا بۆ خوێنەوارو
لە جەنگدا بۆئاشتی‌ و

لەترسدا بۆئارامی ‌و لە خۆمدا بۆتۆ دەگەڕێم.
***   **

سروودی پاساری
كۆنسێرتی شیوەنی درەخت دەشارێتەوە

چوون تەرمی گەڵا بەسەرشانی ئاوەوە
بەرەو گۆڕسانی گێژەڵۆكە دەچێت..

2008/1/3

نامەیەك لە قوربانییەكی
تەقینەوەكەی7/16ەوە

من بەو پەنجەیەی شەهادەتی پاكی ئیلاهیم پێ هێنا
مەمكی كیژۆڵەیەكیشم پێ گرت..

بەو دەمەی وتم: أللەأكبر
لێوی كەنیشكەیشم پێ ماچكرد

تۆ ئەو پەنجەیەی شەهادەتی نەفامیت پێ هێنا
خستەر سەر ڕیمۆنكۆنتڕۆڵی قیامەت‌و

نیوەی شارێكت پێ خەلاس كرد
بەو دەمە هەڵوەریوەی وت: أللەأكبر

گشت جیهانت كافر كرد
من بەو عەقڵەی دینم پێ هەڵبژارد

سێكسیشم كرد
تۆ بەو دینەی عەقڵتی یەخسیر كرد

من ‌و خۆت‌ و ژیانیشت كوشت..
2008/2/5  

شەمشەمەكوێرە ئێژێ‌:
مرۆ دەبێت لە یەك رێگاوە وەدووی بەختەوەریدا بگەڕێت..

رێگای
ر
و
ن
ا

ك
ی

ئەگینا نایدۆزێتەوە
***   **

پەپولەیەك:
بمسپێرە بەڕووكەشیی

گ
و

ڵ
ا

ن

ئیستا ماڵیان لە گەڕەكی ئینجانەی سەرلێوی بەلەكۆنەكانە
***   **

تراك تراك بمكوژە
با دڵم

خ
ا
و

بچێتەوە..
***   **

كۆدی هەموو مرۆڤایەتی
لەنێو حینجەی ئەم خاكەدا ونبووە.. تەنها

م
ر
د
ن

دەیدۆزێتەوە
***   **

هەنگێك گیزاندی:
گیانەوەرە جوانەكان دوو ڕۆحیان هەیە

روحێك بۆ
ژ

ی
ا

ن
روحێكیش بۆ

ع
ی

ش
ق

ئەوەی هەركامێكیانی نەبێت
لە مردنی تەپوتۆز مسۆگەرترە بوونی..

***   **
گوڵی نیلۆڤەر لە وتارێكی كورتدا دەفەرموێت:

تاكو گوڵ، “سوراوی پەرژین” بە لێوی باخچەوە
كاڵ بكاتەوە..

دڵی ئەوینداران لە جەمسەره‌ دوورەكانی
ه
ە
ڵ
و
ە
ر

ی
ن

نزیك دەبنەوە..

2007/12/30 

قاچاخچییەك بووم لەنێوان 
هەورو گۆڕستاندا زه‌نده‌قم چوو

رۆیشتن فێریكردن
چاو لەسێبەری هەورەكانیش نەنووقێنم..

ئەو هەورانەی هاووڵاتی هەموو نیشتمانێكن
ئەوانەی هەتاو دەستگیریان دەكات‌و ناگەن

بە كازیوە
هەور، لە قۆناغی هەڵخەڵەتاندنی گۆڕستاندا وای وت

***   **
لەرینەوە، شەیتان توڕە دەكات

ورتەورت بە لێوی خوڕەی گوڵەباخ بكەن
تەوبە، كۆنسێرتێك لە خەوی گیایەكی سۆزانیدا ساز دەدات

لەرینەوە، بێدەنگیی توتڕكی حەسرەت قەڵس دەكات
لەرینەوە، هەورەكان بۆ مردووی گۆڕستان دەلاوێنێ‌

هەور، ئەو كاتەی ئیمان لەگۆڕستاندا ڕایدەژەند
***   **

پەپولە لە ئینقیلابی بەهاردا
سەدان لۆری ناسكیی فەرهود كرد

پەپولەش بیر لە شتی خراپ دەكاتەوە!
پەپولەش پڕە لە كینە!

تۆ چوزانی، لەگەڵ هەنگی كەمینەدا، لەسەر فیدڕاڵی ئاونگ شەڕیان نییە
هەور، حیكایەتی دڵدانەوە بۆجەللادەكانی گۆڕستان دەڵێت

***   **
دەموقەپۆزی مێروولە بشكێنە!

چاوبەشقەڵی لەهەناسەی ژەهراوی عەنكەبوتدا فریوی دەدات
مێرولە بچوكە..

بچووكترە لەوەی دەنكەگەنمێك ئیختیساب بكات
ئای مێروولەی خوێنمژ..

ئای زیندەوەری بچوك، جەللادو دزی گەورە..
هەور، لە خەیاڵی جەللادێكدا كە بیری گۆڕستانی نییە  ..

***   **
هەور میز بەزەویدا دەكات

بەهار بەسەوزەگیا بیجامەكەی دەشوات
میزی هەور، جوانترە لەگوڵی شەیتان، جوانترە

زۆر جوانتر..
هەور لە باڕێكدا كە لێی نووسراوە”تەنها ئێرە گۆڕستان نییە«

***   **
مەستم بەدارخورما..

گەڵا ناڕەحەتەكانی لە باوەش دەگرم

چاوی خورما ماچ دەكەم..
دارخورما دوژمنمە!

دەبێت ئاوها دارخورما فریو بدەم، بەو شێوەیە بیناسم..
هەور، لەو كاتەی تیغی دارخورمای دارستانێك فشی دەكاتەوە

***   **

تفەنگێك هاتە خەونم دەگریا!
لە بێكەسی ‌و مەنگی جاویدانیم ترسا

تارماییەك دەستی خستە دەمی تفەنگەوە
بە فیشەكێك منی هەژان

ئەویش ژیر بوویەوە..
هەور، لە گۆڕی تیرۆریستێكدا ئەم خەوەی بینی

***   **
هەور

خەیاڵی مردووەكان بە شەبەنگ تەڵقین دەكاتەوە
مشتومڕێتی گۆڕستان فێری جووڵەی كلكەئەستێرە بكات!

هەوری یاخی
خەیاڵی مردووەكان بۆ هەموو نیشتمانێك دەبات

هەوری مردوو
لەسەر شەقامی برووسكە پیاسە دەكات!

هەور لە موحازەرەی گۆڕستانییەكدا بۆئەم دێڕانە گریا
***   **

هەور بە وشە باری:
مرۆڤ فێری كردم لە وێستگەی هیچ جەنگێكدا ئۆقرە نەگرم

نەبا ببمە گولەی وێڵی “با”یەكەوە، یان

وشكەساڵیی بمكات بە چاوەوە ..
هەورێك كە2008 رێی كەوتبووە گەرمیان

***   **
گۆڕستان تەڵقینی ئەم وشانەیدا:

من براوەترین جەنگاوەری جەنگەكانم..
دەبم بە عەتاری ئەو جەنگاوەرانەی

جارێكی دیكە تەقە لە دەرگای ئەوین هەڵناسێنن
براوەترین منم،

منم براوەی هەموو جەنگەكان
هەور، لە رۆژێكی هەتاودا ئەمەی لەگۆڕستان بیست

2008/5/9
***   **

وا هەست دەكەم، ئێوارە بیرمدەكەی
رەنگە هەڵەش بم..

بەڵام وا هەست دەكەم تۆزێكی تر
چەند كاتژمێرێك كەمتر..

كە ئێوارە دادێ
تەواو تەواو بیرم دەكەی

 2008/6/1
***   **

بۆ ماچی دڕك ناكەی
تا بزانی چەند دۆستی گوڵە؟

گوڵ درۆ دەكات!
هاوڕێیەكی گیانی بەگیانی دڕكە..

بۆ بۆنی دڕك ناكەی

تا بزانی بۆنی شەوخەوتنەكانی گوڵی لێنایە؟
گوڵ درۆ دەكات!

سۆزانییەكی تەواوە، لە باوەشی دڕكدا رۆژ دەكاتەوە
بۆ تامی دڕك ناكەی

تا بزانی لەگەڵ گوڵدا گیراوەیەكی تەواو یەك نین؟
گوڵ درۆ دەكات!

مەسێكی مدمنە بە شەرابە زەرداوەكانی دڕك..
دڕكیش ماچ بكە

با گوڵت بیرنەچێتەوە، دڕكیش ماچ بكە
دڕكیش..

2008/5/20
***   **

سروشت منداڵێكی چ ترسنۆكە!
كە باوكەپایز دێت

شنەی سەوزەگیاكان
سێپەڕەو لاولاوی دڵگەش

گوڵەهێرۆی چاوكاڵی لێوئاڵ
كانی ناوقەدباریكی بێپشوو

لەگەڵ درەختەكاندا هۆڕهۆڕ دەگرین
ورد ورد

درەخت فرمێسكەگەڵا دەرژێ‌، كاتێ‌ باوكەپایز دێت
چ ترسنۆكە سروشت
كە باوكەپایز دێت.

2008/7/9

بهێڵە با سوپاست بكەم

خودایە..
بەر لەوەی بە مردن سەرزەنشتم بكەی..

بهێڵە با لەبری ئەو پەپوولانەی بە نیانی خەڵقت كردوون
لەبری ئەو جەللادانەی كۆرسەكانی خوێنت پێ وتنەوە

سوپاست بكەم..
هەموو سوپاست دەكەن..

پەپوولە لەبەر نازكی‌و جەللاد لەبەر كرمەژنی دڵەڕەقەكەی
من لەبەر هیچیان..

شۆكگرتوومی، كەمن نە پەپوولەم، نە جەللاد..
بهێڵە با سوپاست بكەن..

وەك لە قوڕ دروستكراوێك، وەك شتێك خۆت ناوی بنێ‌..
بهێڵە با سوپاست بكەم.

                      2007/11/3 كەركوك
***   **

وەك منداڵێك
پیاسەیەكم لەكن دەكەیت

هەرچی هەنگاوە ئومێدەوارەكانمە بۆ خۆت دەیانبەی..
نا نزیك لە سۆزی كەرنەڤاڵی وشە ئیرۆتیكییەكانت

پڵپڵەی تەمەنم دەبێت بەگەڵای ڕزیو..
شادییەكانم، خۆشگوزەرانییەكانم، لە نهێنیی مەسجێك دەشاریتەوەو

بە نیگای خەمی سەحەرێك كەنایەتەوە بۆ دەمەوبەیان
 خۆشەویستیم لەیەقین یاخی دەبێت

نازانم من وەك منداڵ گەمان دەكەم؟
یان تۆ، وەك منداڵێك ئەم شەڕی ئەوینە دەكەی؟

2008/2/5
كەركوك

***

زیندووم، ئەو كاتەی عیشقی تۆ دەمكوژێ‌
لەسەر لمی كەنار كاغەزێك

ویستم بە گوێچكە ماسییە قەڵەمێك بنووسم:
ئیتر خۆشم ناوێی، ئیتر نامەوێ لە مردنەوە نزیك بم

كەچی كارەبا، عەجوولی خۆی نواند
پێش ئەوەی لەو خەیاڵە ڕابم، تاریكی دەستگیری كردم

تا بۆتم نەنووسی خۆشەویستم: زیندووم، ئەوكاتەی عیشقی تۆ ئەمكوژێت
رووناكیی ئاشتی نەكردمەوە.

2008/2/5
كەركوك

»قەڵب”ەكان

ژ
ن
ە
ك
ا

ن
لە خۆشترین ئاهەنگەكاندا سەما دەكەن

بەختەوەر نین ..
ئامانجێك نییە پێی بگەن

بەرزاییەك نییە تێی بڕوانن با ناودارترین كەسی دونیاش بن
گرنگ ئەوەیە

ب
ە
خ
ت
ە
و
ە
ر

نین..
***   **

ژنێك دەناسم هەموو خۆشەویستیی خۆی دەدات بە پیاوێك
پ
ی
ا
و

ێ
ك

ناناسم، بەشێك لە خۆشەویستیی خۆی نەدابێت بە شارۆچكەیەك
ژ
ن

***   **
عیشق جوانترین دارسنەوبەرێكە

هەمیشە سەوز..
لە بارودۆخەكاندا.. لە پیاسەی ئاوەكانیشدا

هەر سەوزە، عیشق سەوزە
واتە هەیە..

***   **
ئێمە، ناتوانین بڕۆین

بۆ شۆخی بەوانە بكەین كە رادەكەن؟!
***   **

واز لەهەموو شوێنێكت بێنە
ئەگەر هەستت بە تەندروستیی مێشك و ئەندێشەت كرد

ئەوان بڕیار دەدەن
ئەوان شۆڕش دەكەن

***   **

هەموو پرسیارێك بكە، تەنانەت ئەوانەی وەڵامەكانیشیان لای خۆتە
دەكرێت، پرسیارێك چەندین وەڵامی هەبێت،

هەریەك لە گۆشەنیگایەكەوە
لەوانەیە “ژیان”یش هەر وا بێت.

***   **
تۆ كە رۆیشتوویت

بیر لەوانە مەكەوە چۆن هەڵدەستن بۆ رۆیشتن
ئەوانە ئەرشیفی تۆن هەوڵ بدە لەوانەوە فێر بە

ئەوانەی پێش تۆ شێوازەكانی ڕۆیشتن..،
بگەڕێ‌، بۆ دۆزینەوەی رێگاكان

ك
ل
ی
ل
ە
ك
ا

ن
لەسەر ڕێگای دەرگاكان شاردراونەتەوە

گەڕانێكی ورد، هەرچەندە بچوكیش بێت
دەتگەیەنێت بە

ئ
و
م
ێ
د..

***   **

هەموو شێك كاتی خۆی
مردنیش..

دەكرێت بتوانرێت ستایلەكانی بگۆڕدرێت
***   **
*     **

رووناكی،
با هەمیشە مشتێكت لێی پێ‌ بێت

ئەگەر ڕەفتاریشت ونیكرد
با لە زاكیرەی ئەندێشەتدا بمێنێتەوە.

2006/11/5
كەركوك

هەڵەبجە ناچێت بۆ بەغداد

هاتن.. 
ئەوان هاتن، بە بۆگەنی هاتن

دەرپێی چۆلەكەیان لەپێی بۆن و بەرامەی نەوەی فتوحات كرد، ئەوان..
ئێمە

ڕەزێك چوالە بووین
ئێواران بۆ پیاسەی قەدپاڵی باپیرە چیا

حیلكەحیلك و چریكەی ڕەوەنی و
پێكەنینی مزرو دەسماڵی تەنیای ماڵی خودا و

پشتوێنی سەوزی مەحوی ومەنجەڵێ‌ چامەی نالیمان دەبرد
لەگەڵ كەمێ‌ حەسرەتی مەولەویدا

هەڵەبجە قەت ناچێت بۆ بەغدا
ئەو وای وت

من نا..
سەنتەری یارمەتی نێوان پەڕەسێلكەو گوێسەبانەیەك..

كەژاوەی بەڕازیانە هەڵپەسێراوی
تەڕە خونچەیەكی ڕژاو

من نا..!!
تەرمی كەمانچەیەك وای وت:

یاع.. بۆن هات بۆن
كۆڵان بە كۆڵان

ماڵ بە ماڵ
ژوور بە ژوور

گەروو بە گەروو
قاسپە بە چریكەی تەمەنی ئێمەی كردە پسڵان

من نەموت.. ئەو وتی:
هەڕەمی ئەو منداڵەی بۆ هەمیشە چاوشاركێ‌ دەكات لەگەڵ غەمدا.،

مەمكە شووشەیەكی بێ‌ لێو وتی، 
كە لەسەر ڕێگای گشتیی پردی سیرات دانیشتبوو..

دەگریا..!! 
دەمژمێرێكی بێ چركەو زروان

گەڕەكێكی پانتۆماین.،
باخچەیەكی پر لە چۆلەكەی كۆمبارس

جگەرەیەكی بێ‌ سووتوو
جۆلانەیەكی بێ‌ پەتیڕیزاڵڕیزاڵ

زەردەپەڕێكی بێ‌ ئێوارەی ڕەوەنی
كڵاو جامانەیەكی بێ‌ سەری لای ڕەزی بەلەنگاز

ئائا..ئەوان وتیان
پرسەیەكی بێ‌ فاتیحا.. 

هەڵەبجەیەكی بێ‌ خودا..

ئەستێرەیەكی پەڕ ‌لێڕواو..
پەپوولەیەكی قژڕنراو..

وتیان : ئێمە ناچین بۆ بەغا..
بەغا شاری حەشرییەكان،

شاری نوقڵی خوێن و دوورگەی بێتامی بەشەرییەت..
لەگەڵ دامەزراندنی كۆماری عەقڵما

لەگەڵ دەستبەكاربوونی
نوێنەری هەست و نەستمەوە..

هەڵەبجەم ئەرشیفی فیراقێك كردووە لە خۆمدا و
بەدیوار دیواری مۆزەخانەو گەلەری زمانمەوە هەڵم واسییوە..

دە نما بكەن، بۆ خوا..
بە خێری خەزەڵی كانییەكەوە بگرین

نمایش بكەن بۆ تریفە..
هەڵەبجە كەوتۆتە بۆنەوە..؟؟

كانی عاشقانیش بە نەعناوە..!! 
هڤەرێك دەركەوێ‌ مامە شێخ

هەڵەبجە كەوتۆتە بۆنەوە ناچێت بۆ بەغا
چونكە لەلای سیروانەوە نووستووە

خەون بە ئازادییەوە دەبینێ‌؟؟!
ئازادییەك بۆ مردن

ئازادییەك بۆ باڵبەستكردنی پێكەنین
ئازادییەك بۆ بەڕەڵابوونی گریان..؟!!!

 2006/3/15
كەركوك
***   **

شـقـارتـە

یاسای عەشق و
پێكهاتەی دەنكە شقارتە.. وەك یەك وایە

لە غەم  وسۆزو وردە ئەوین دروست بووە..
یەك جار دادەگیرسێن، وڵاتێك دەسووتێنن
جیاوازیشیان تەنها ئەوەیە..ئەو دووكەڵی نییە

عەشقیش.. ئەشێ‌ شارێ‌ بخنكێنێ‌..
***   **

دووانە
ئەشێ‌ من وگوڵاڵەسوورە

دووانەی، ئاوایییەك پێدەشت بین..
سەرو كڵاوی لوتكەی چیایەك بین..

چونكە هەردووكمان جەرگمان بڕاوە
ئەو لەداخا بوو بە گوڵ

چی بكەم دڵم هەر بە خوێنی ماوە..
***   **

شــار
گەوجییە لەشارێكدا بژیت، شێتی تیا نەبێت!!

چونكە عاقڵیشی تیا نییە..
مەرجیش نییە..هەر شارێ‌ شێتی زۆر بوو 

پڕ نەبێت لە عاقڵی گەوج..!!
***   **

كــلـیل
هەستان كلیلە بۆ رۆیشتن

ڕۆیشتن بۆ راكردن..
لەدایكبوون كلیلە.. دەرگای ژیان بۆ مردن دەكاتەوە..

گەڕان كلیلە.. بۆ دۆزینەوەی ونبووەكان.
***   **

ستیان..
شتێك لە مندایە
من لە ماڵێكدا..

ماڵمان لە ئاو، درۆش لە ژیان..
ژیان، لە ستیانی نائومێدی و مەرگدا خۆی حەشار داوە.

***   **

وەرز..

پاییز
زستان
بەهار

هاوین
ساڵ وەرزی لێ‌ پێك نایەت

مەگەر سەدەیەك.. ساڵێك دروست بكات پڕ بێت
لە وەرزی نوێبوونەوە؟

***   **

راهـێنان
واز لەو شێرو پڵینگانە بێنن..

مەیان كوژن..
با هەوڵبدەین ڕایان بێنین بە ژیان!!

***   **

زیـنــدان
زۆر نووسین و وێنەمیان لەتلەت كردوو

هەموویان سوتان..؟؟
تەنها لەبەر ئەوەی لە دێڕێكدا

ژیانم ناونابوو زیندان..؟؟
***   **

شێـو

لەیادمە ئەو ئێوارە.. 
هەموو ماڵەكانی گەڕەك درەنگ شێویان كردەوە

چونكە دوو ماڵ ..
لەسەر مشتێ‌ قسەی كاڵ تۆوی یەكیان بڕییەوە.

***   **

قوماش
مرۆ وەك قوماش وایە
هەرجۆرەی ڕەنگێك..

جارێ‌ كراسین، جارێ‌ پانتۆڵ
من ئادەمی

تۆش نەوەی زۆڵ
سەیرە!! هەردووكمان

دەممان، پڕ دەكەن لەخۆڵ..
***   **

- چ - 
یەسوعیان كوشت بەقەد خاچا

منیش
لە دوو توێی ماچا.

***   **

تەریقبوونەوە
خودا بەتەنیا تەماشای دەكردین

ئێمە، خۆمان رووتكردەوە، جووت بووین..
تەنانەت تیخی تاریكیش كول بووبوو

بەس، مانگ ملە قوتێی دەكرد
پزیسكی ئاوی لێوی..دای لە ووتی جەستەمان

بەپەلە خۆمان كۆكردەوە،
خودا پێكەنی ومانگیش تەریق بۆوە.

***   **

شیعر
سیاسەتی زلهێزەكان شكست دێنێ‌

تاوانباری لای دادگرە پارەپەرستەكان ئازاد دەرێ‌
بەڵام هەر دەمرێ‌!!

چینی ئۆزۆن كون دەبێ‌ و نیوەی جیهان نامێنێ ..
كەچی شیعری شاعیران..

هەمیشە زیندوون، وان لە هەموو شوێنێ‌!!
** **

نارنجۆكـ
بەو خوایە..

مەم نارنجۆكیش بووایە
دەبێ‌، خۆم پێی بكوشتایە..

***   **

كوێـرەبا
»كوێرە با” خۆی لە شتە كان دەسوێ‌..

ئەگەر دەست بخەیتە سەر دەمی
باخنێ‌.. ناچار ..

یا باخن وەك گۆزەی كۆنە شار دەڕزێ‌
یا “با” دەخنكێ‌

***   **

هامبەرگر
من، هەرگیز گۆشتی كەنداو و هامبەرگری بیانی ناخۆم

دەترسم !! مەمكی كچە ئەنفالكراوێك بێت
بیفرۆشنەوە بەخۆم؟؟

***   **

تەرازوو
مەمكەكانت، دوو تای تەرازوون

هەرگیز لەنگ نابن..
عەدالەترین یاسایان پێیە

تا لە دنیادا مابن..
جگە لەو كاتانەی من خۆم

لە ژێرەوە بەتایەكیاندا هەڵدەواسم..؟
نەك بۆ ئەوەی فیڵ بكەم،

بەڵكو بۆ ئەوەی خۆم بناسم..؟
2006/1/6-2005/12/17                                                     
كەركوك
***   **

گەوجیپێو
نازانم مۆمیا كراوم

یان پەیكەری موختەبەرەكەی مەكتەبم
هاتوومە دەر؟؟

ئەوەندە دەزانم دڵیڕەشم لێ‌ كەوتووە..
عەشق دەرزییە لەنێو قوڵیی رۆحما

غیرە دەدورێتەوە..
تۆ هەم غیرەی، هەم عەشقی

لەلایەك دڵمی، لەلایەك دەرزییەكەی موحیتی رۆحم
دەم، دەمی پێیەك نام

تۆش بەدەم بەلەنگازی مۆڕەیەكی مۆرەوە
بەرەو شاری ئەشك دەڕۆیتەوە..

لە گەوجیپێوی ئەم تاقیكردنەوە شڵەژاوەی پۆلەكەماندا
توخمێك دەردەچێ‌ تف لە گەردەكانی خۆی دەكات و

بێوەفایی ئەو دەبێتە سەروەری بۆ قوتابخانەكەمان
 2006/7/10                                          
كەركوك
***   **

مردن هاتە لام
تەكلیفی لێكردم كە ئیزائیل ماوەیەك میوانم بێت

پێم وت«دەمێكە فەرشی ئاوابوونم بۆ راخستووە«..

***   **

هەر بـەتۆی دەبەخـشـم6•
گوڵـم

دڵـم بەشێكە لە تاڵی زولفت.. 
یان، تاوانبارێكە..

لە جەللادخانەی ئەم خێڵەدا.. 
دڵـم موولولەی خوێنینتە ..

یان، یاساغترین كەسی نایاسایی..
ژێر سەرپۆشی سنوورمە..

گوڵـم،..
پارچەیەكم لەتۆ..

یان.. خواردنی
قرشەكانی دەریای بێ‌ كەناری ئەزموونمە.. 

دڵـم فەرشێكە بۆ رۆحتی ڕا دەخەم،
یان..، ژێر پاژنەی سۆزانییەكی..

دوور.. دوور لە وڵاتی منە..
بەڵام ژیان هەر لە ئامێزی تۆدا جوانە و

دڵ.. 
مەدالیای پەنجەكانی تۆیە و

هەر بە تۆی
دەبەخشم”دڵ« 

2004/12/27                               
سلێمانی
***   **

 • - هەربەتۆی دەبەخشم / یەكەم شیعری بڵاوكراوەی شه‌هید سۆرانه‌، لە ژمارە سفری 
كوڕی  ئێوارە  لە  و  كراوەتەوە  بڵاو   2004/12/27 پیشەسازی(لە  )ئاسۆی  ڕۆژنامەی 
)یەكێتی نووسەرانی كورد ـ لقی كەركوك ( خوێندراوەتەوە، ئەم كۆرە بۆ پێنج شاعیری 

لاوی كەركوك ڕێكخرابوو.لە 2005/5/26، له‌ هه‌مان كۆردا خەڵاتی پێبەخشراوە.

مەسیح دەستەكانی دادەگرێت

وەرە خوارێ‌!
ئەگەر تۆ باڵەكانت شل نەبوون

ئێمە ملمان شكا..
هەنگاوێك بنێ‌ با ئێمە رابكەین!

پشت لەخاچەكەت هەڵكەو وەك گەڵا بوەرە
لەو خاچە رزیوە دووركەوە، با لێت نزیك ببینەوە

***   **
وەرە خوارێ‌

دەزانین تۆ نافڕیت، بەڵام باڵندەكان كفت بوون
نە گەرمیان دێیت ‌و نەكوێستانیشت لەبیرماوە

پێمان بڵێ‌ ئەی كاروانسەرا، ئەو ئاوفرۆشانە لە كام چاڵی ئاگرەوە
زوخاو بۆ ژیان دەهێنن

تۆ هەموو شت دەزانی، پێمان بڵێ‌
هەموو شت دەزانی نهێنیی ئەویندارەكەی من نەبێت

تەنها ماڵی ئێمە ناناسی
ژمارەی دەركەكەمانت لەبەر نییەو

بەخەیاڵتا نایەت، كۆڵانەكەمان قیرتاو كراوە
یان وەك جاران چەوڕێژە بە كاڵفامی..

***   **
زۆر جاران تۆ دەبینم، بەدیار خۆتەوە دادەنیشیت

نازانم، بیر لە خاچەكەت دەكەیتەوە، یاخود لەماڵە وێرانكراوەكەی ئێمە
2006 كەركوك

كتێبی سێهه‌م: 
فوو لە چرای وشە مەكەن

به‌ده‌ر له‌ كتێبی وه‌رزی بێتاقه‌تی و كتێبی به‌غداد، شه‌هید سۆران 
جیای  خۆی  ئه‌وه‌ی  له‌به‌ر  نووسیوه‌،  دیكه‌ی  شیعری  چه‌ندین 
له‌  یه‌كێك  ناونیشانی  دانه‌ناون،  بۆ  ناونیشانی  و  نه‌كردوونه‌ته‌وه‌ 
ده‌قه‌كانمان بۆ هه‌ڵبژارد و وه‌ك كتێبی سێهه‌م لێره‌دا بڵاوی ده‌كه‌ینه‌وه‌.

بۆچی هاتووم..؟

هاتووم تینوێتیم بە بەرد ئەشكێنم..
لەم نشێوی و كەندەڵانی عەشقەدا چۆك بە ئیرۆتیكای زەینم دابێنم

هاتووم باقەیەك تەنیایمت لێ‌ مارە بكەم
قەپاڵێكیش لەگورجی ئازارت بگرم

چیە لالۆ نامناسییەوە من كوڕی فیرعەونی عیشقم..؟
دایكم ڤینۆسی لەبار چوو

خزووی گیرفانیم قورس كردبوو خوداش پاڵێكی پێوە نام
كەوتمە سەرلەپی سێپەڕەیەك مانگایەگ وەخت بوو 

هەڵم لوشێ ‌ڕام كرد، وتیان: ئەوە ژیانە..
2006/5/28
كەركوك

جـێ مـاچ
	

هەمـوو شـتـێك ڕۆیــی
بەسـەرچــوو بـڕایــەوە ..

بەس جـێ مـاچـەكـەت
لەسـەر گـۆنـام مـایـەوە..
كە دەچـمە بـەر ئاوێـنـە

بەچەنـد شـێوە دەگـۆڕێـم..
بـەو گــۆڕانـە بــــــراوەم

كەچـی بەو ماچـە دەدۆڕێـم..

»كـۆڕش« ڕۆیی.. سـەلامیشی نەكرد

نا هاوڕێ‌ نەناسەكەم
نا..

كوا بەرد ئارەقە دەكات..؟
كوا زمان خۆی دادەكەنێت و پێیەكانی بەخوێن

ناشوات..؟
كوا؟

كوا جەللاد سەری هەڵدەبڕێت و
بڕبڕەی ویژدانی بەدەر دەكەوێت..؟

ژیان درۆی كرد
چۆن نەتناسی؟!!!

خۆ دەزانی ئێمە مووعتادین بە ژیان..
رۆژێك هەر دەمانكوژێت
ئیدی بۆ سەلام ناكەیت؟

*                               **                              *
كۆڕش رۆی، دەسەڵات سەری هەڵنەبڕی..

ئێوارەیەك، زەردەپەڕی نەكردە پرسە ..
كۆڕش سەلام لە كەس ناكات..

كەس، كەس
لە هەموومان تووڕەیە

»نەخۆشخانەكەی ئەو و

باخچەی پێكەكانی دەسەڵات، قولانچێكیان بەینە
مەیخانەكەی ئەو و

فڕۆكەخانەی خەیاڵی دڵڕەقی ..
لە شەقامێكدان..

سووتووی جگەرەكەی و بڕوانامەی دكتۆرا و ناسنامەكەی ..
لەیەك تەپڵەكدا سووتان«

كۆڕش رۆی و تەماشایەكی نەكردم
كۆڕش سەفەر ئەكا

نەجانتا ئەبا، نە ماچی چۆلەكە و نە بۆنی گوڵ دەكات،
سارد، سارد

وەك شەختەی زستانی سلێمانی شەقار شەقار دڵی
ئەم دەرزییەی لێ‌ نەدامەوە

نا.. كۆڕش سەلام ناكات
قەت، قەت

ئەو ناچێت لەبەر مزگەوتی گەورە حەب و دەرمانەكانی بفرۆشێتەوە..
ئەو ناچێت

بڕوانامەكەی بنێتە ناوگەڵی مەغریبانێكەوە و
بیباتە ماڵی خنكاوی ئاو..

ئەو حەزی لە تەڕییە..
تەڕ، تەڕ

كەچی بەو وشكییە ئاوڕی نەدایەوە
*                               **                              *

دكتۆر ڕۆی..
لێرەوە، بەشۆستەی گوماندا و

لە فولكەی سێدارەی خنكان پێچی كردەوە

دكتۆر نووسی و نەیفرۆشت
دكتۆر، وەك بەرد تەقی و دەسەڵات نەمرد

دكتۆر بە برین پێچێك خۆی خنكان
بۆ بەیانی لەكفڵی ڕووشاوی سۆزانییەكیان پێچابوو ..

دكتۆر چاویلكەكەی كوشت و ئیتر بیری چاوی نەكەوتەوە
چاوەكانی بۆ ئەبەد لە زەمبیلی مناڵێكی بەردەم پەیكەری ڕەش بەجێمان

دكتۆر ڕۆیی و نەخۆشەكانی مردن
دكتۆر مرد و كورد نەخۆشتر

حەیا هەرزانتر
هەستكردن بە بەلاش
ئینتیما بە ماچێك قوڕ

كرێی خانووەكەی دكتۆریش بە هەموو دوونیا
*                               **                                *
لاڕكەڕێكانی ژیانت دیبوو، شەڕیشت بە قەدەر دەفرۆشت.؟؟

ئەم قومارەت بۆ كرد؟ هاورێ‌ دژوارەكەی مەرگ
دەڵێن كۆڕش تووشی شیزۆفرینا بووە

ژیان ناناسێت
ئەبەدییەت و زیندەگی تەڵاق دا..

ئیتر كۆڕش بە پێ‌ ناچێت بۆ نەخۆشخانە
سەیری كاشییە زەرد و سەوزەكان ناكات

بەر دەركی سەراو چاوپیاخشانی وتارێكی قەڵسی خۆی
تەرك دەكات..

لەوێستگەی هیچ پاسێكدا تەمەنی نافەوتێنێت و
بیرەوەریی دوو دڵیشی لەگەڵ هیچ نەخۆشێكدا باس ناكات

كە هەموومان نەخۆشین..

نەخۆشییە، كەسمان حیرسی لێڕامانیمان نییەو
خۆمان لە وجوودیەتی گێل دەكەین..

ئا.. ئیتر ئاسیا مەسج بۆ دكتۆر كۆڕش نانێرێت
جەژنان ناچێتە ماڵی خودا و مۆڕە لە بێدەنگی ناكات

بێدەنگییەك، ئەوی كوشت
كەچی هەر غیرەت نەهات بەلامانەوە

*                              **                              *
ئەو كەسی نییە
كەس، كەس

ئەو خوداش كەسی نییە،
ئەو ماڵی نییە

هیچ، هیچ
گۆڕیش بەماڵی خۆی نازانێت

ئیتر ئەو تابووت دەناسێت
من نەمناسی و ژان گرتمی

بەخەمی قڕوقپی نوخبەیەك دەست بە ئاسمانەوە
بە لاڕەشەی كاسەلێسەوە مردین

لەلۆی خەفەتا..گینگڵ دەدەم
ئەو هەر نایەت دەرزییەكم لێ‌ بدات..

دێت و نامناسێت
پەستان پێوەكەی دەردەهێنێت  لە جیاتی ئەوەی لە قۆڵی منی ببەستێت

زەختی دەسەڵاتی پێ‌ دەپێوێت.!!!!!
نمرە، نمرە شەرمەزارتر دەبێت، كورد

دكتۆر كۆڕشیش
كانیۆلایەك وەك پەلكەزێرینەی ماتەمی خۆر دەكاتە ملی و

نەك بیر لە ئاییندەی موحیبەتی خۆی ناكاتەوە بۆ ژیان
بەلای مندا تێدەپەڕێت و

تەنها دەپرسێت “تۆش دێیت “؟؟؟
من دەڵێم”پرسیارێكم پێیە دەی فرۆشم

سەلامێك ناكەیت”؟؟؟
*                                 **                                 *

هاوڕێ‌ تۆ چیت كرد؟!
مێژووی شێتیت دەست پێكردەوە..

من پێمنەوتی ڕق لەو كچانە مەگرە
كە لەبەر ئاوێنەی حەزێكدا دەمرن.؟؟

سنوورەكانی خۆكوشتن هێندە كاڵبووه‌تەوە
وەك بۆیەی سەر نینۆكی كچی تەتەرێك

دێت و دەمانبات،
هاوڕێ‌، بۆ نەتزانیوە ڕەنگ من و تۆی تیا توایەوە

ئێمەش توخمی كۆمەڵگەیەك لە مەحفبوونەوە ..

   9/ 9 / 2006 كەركوك
 شەممەی پەراشپەراشبوونێكم

لە دڵی پاییزدا..

بۆ« ئاو«، چونكە لەو دەچێت قەت نایەیەتەوە«مەرزییە

ئارام بنوو..
سڵاوی گەرمی دڵی پڕ ئومێدی مەستت لێ‌ بێت

ئەی “ئاواز”ی پێشمەرگە..،
قفڵی ئاو بەمن ناشكێت

تا لە كونی دەرگا بەردینەكانی ئەو دیو ئەجەلەوە
قەترەیەك رۆح لە مردن بدزم ..

ئاواز لەرۆحم ناخواتەوە ..
تا بە دەستماڵی خەم،  تولەڕێی مەراقت بۆ پاك بكەمەوە..

شەم نەدەسووتا ..
گەر پەروانە بەسەر دەرگاكانی عیشقەوەو 

لە پەنجەرەكانی عیشوەوە
شەوی شانە نەكردبا.

ئەمە خەمە
ژیان سەری لێ تێك دەچێت و دوو كۆڵان

 لە توخمی توحفەیی خۆی  دەخات و
مەیلی تەنهاییان دەشكێنێت..

ژیان بەسەر ئەسپی عەرشەوە گرەو
بە زیندووبوونی هەنارێكەوە دەكات

هەنارێك..
پێكەنین لە هەناسەیدا ماڵییە

ماڵییە، وەك “دان”ەكانی ناودەمی گۆرانی رۆحكێشان و..
شمشاڵی نیشتمان و..

مرواری بەر پەنجەرەو..
پەنجەرەی غوربەت و..

غوربەتی لێوانلێو لە سۆز ..
شەپۆلێك لە نیگای خەم

ئەوینێك لە چڕین ..
لە ئێوارانی دوو باڵداری ناوەخت

لە كراسی شیعر و وەنەوشەی مناڵانی خەڕات
لە چەمی بەهەشت..

ئا.. ئەوانە تۆی ڕەنگاڵە ..
ئۆپەرێتی دەنگت

زەپەری بە شەختەی پیری بردبوو
وایییییی...

ماڵێكت هەبوو لە بێدەنگی
بێدەنگی جوانترین ئاوازێك بوو هەمیشە دەتوتەوە

پیریت، بە پێخاوسی..
بەڕەڵای نێو دڕكەڵانەكانی مردن كردبوو

وەكو شێرێك، نێچیرت  تەنها
هۆنراوە و هەڵبەستی قاوەیی كاڵ و ناسك

وەك سپێتی رۆحت ..
ئاوازت مزر و

هەڵهەڵەی ئەرخەوانی و
»یەڵا چەپڵە”ی نێو كۆنسێرتێكی نارنجی بوو

وەرەوە.. وەرەوە؟!

موحیبەت چۆڕاوەی لەبەر بڕاوە
مەلە تارەكەی نێو ئاسمانێكی چوار باڵ

لەم دەشتی ئاسمان و بیابانی ئاسمان وبەهەشتی كەوكەبانەدا
هێلانەی كڵاوكۆڕەیەكی ئەوسای شاخت پێ‌ نەبڕا
دڵپەیەك ئاوی بن مەتارەی شەڕێكتیش بۆنەمایەوە؟

بۆ....

بۆ....
بۆ......

بە سروشتی بەرد و
تەزیوی بەفر و

خوڕەی حەسرەت و
ئاونگی ناو لەپی گەڵایەك و

سێبەری تەڕی سەدای “ئەی ئەمان”ێكی
ناسری رەزازی دەژیای

ئاه.. مەرگ چەند ناشرینی
ئەم هەموو جوانییەی ناسكیمان چ لێدەكەی.؟!!

مەرگ .. چەند جوانتری كە نهێنییە دەگمەنەكانمان لێ‌ دەشاریتەوە و
بۆ ئەبەد دەرگای شادی دادەخەی و

نازانی
وێنەیەكی ژیانمان وا بەسەر سەری

دۆزەخەوە هەڵواسیوە
»شەش پەپوولەكەی گۆشەی باخەكەم«

سڵاوێك بنێرە
هەر بۆ تۆیە ئاخ وداخ و ناڵەی مەلەكان

با مەرگی تۆ درۆی سەركردەیەك بووایە و لەبیرمان بچوایە

با كۆچی هەڵكشانی ئاو پێشمەرگی ماسی با
چ دەبوو؟!

گەر لافیتە رەنگاورەنگەكان
هەمووی پر سەبان

هێندە تفی نائومێدیمان بۆ هاویشتن، خۆ كاڵ بوونەوە ..
چ دەبوو زیندەگی، تۆزێك دوا كەوتایە لەدڵی پاییزدا هەڵی نەگرتیتایە

كەرنەڤاڵێك ..
دوو كەرنەڤاڵ

سیان ..
.....

چاوەڕوانیی گەڕانەوەی گوڵن لەم سەفەری پاییزە
بۆ لێواری ئینجانەكانی تەئویل

ئەی دۆست
غەریبی، بكە بە كلیپێكی ئەم جارەت و

پڕ بەبێ‌ كەس كرماشانیش بچریكێنە
چۆلەكە تەڕەكان

لەو خەوە سینەما، تراژیدییە، بێدار بێنەوە
مەرزی مەرزان..

هەرچەندە تۆ لەم وڵاتی كزە خوێنە، نەمردی و
لەناو دڵی تەكنەلۆژیادا تەسلیمیان كردی

بەڵام، مەرگ بكە بە كۆنە كەشتی كەناری هیوایەك
خۆت لە سیروان هەڵبكێشە

لە خاسە دەتبینمەوە، پێت دەڵێم
»سڵاو..«

بەختەوەر بە

زیاتر نەژیای، بێدەنگی بۆتە جەللاد،  مەهێڵە نزیك ببێتەوە
ئێستا دەبوو لە دژی خۆت سروودێكت بگووتبا..

ئەها، لە دوودڵیدا
دەبینە هاوڕێی، مناڵیی پیری..

پیری گۆرانی..
پیری عیشق..

پیری نیشتمان..
پیری شارستانییەت..

پیری عەقڵ..
پیری شەو

كە تۆ چووی، ئەو شەو
خەوم بەتریفەوە دی ..

لە سنەوە دەهاتە خوارێ‌
كۆڵێك گۆرانی دابوو بە شانی مەریواندا

فەقیانەی دڵی، سەرچۆپیكێشێكی
مەریوانی بەدیاری بۆ هێنابووم..

پرسیاری گوڵفرۆشێكی خەڵكی سلێمانی لێ كردم
وتی “من چەند ڕۆژی ئافاتە .. چەند ساڵ شوومە بەرێوەم
كەمانچەیەكم پێیە، لەلایەن خۆرهەڵاتییەكەوە پێم دراوە..

هێناومە بۆ گوڵەباخ
عەزفی تەریقەتی بەهاری پێ دەكات

تا ژیان غەدر لە ئاو نەكات« 
كەمانچەكەی كە لە تابووتەڕەش پۆشەكەی دەر هێنا و ووتی

» ئاو..، یەك جار سەر دەنێتەوە«
لەسەر كاغەزێكی نیوەزەردبووی كۆن نووسرابوو

،..9 / 18
ئاوازی مەرگ..

بە دەنگی ژنێكی كەمانچەیی دوورە وڵات
هەڵبەستی عەشقێكی بێڕازی، دڵنسرم..

لە ئامادەكردنی..
غەمژەنی بەناو بانگ “ كۆتری ئاسمان “ و

مۆسیقاش ..
تیپی شیوەنگێڕانی نێو خەباتی شاخ

هەڵپەڕكێی ڕەشپۆشانی خوێندنگەی بەردی كچانی..«
ئەم كلیپە

رەنگی تیا نییە و كەس نازانێت كێ‌ دەریهێناوە “مەگەر خودا!«
دەنگێكی تیایە ئاونگ دێنێتە قسە

لە گوێی هەمووماندایە، كەس لێی ناگات.. نا
ئێمە گوێمان تەنها بۆ قسەی ڕەق و ووتەی زل هەیە

بەس زمانی بەرد شارەزاین..
ناسكی رێبوارێكی شڵەژاوە بەگوێچكەمان

جێ پێی حەسرەت بە جوودایمانەوە دیارە
لە دەشتایی دڵە بێڕەحمەكانی نیشتماندا

هیچ گەردەلولێك تینوێتی ئەم رێگا دوورەی پێ‌ ناشكێنێت،
ڕازی ئەم گوڵی سەحەرەی پێ‌ نادركێنرێت
جگە لەوەی خۆی گۆرانییەكمان بۆ نەڵێت..

2005/10 /22
كەركوك

ئاشووب7•

ئەی تارمایی: ئەو مۆمانە دەشكێنم كە دەیانەوێت
 ئیشراقی زوڵمەتی خۆیان

لەنێو پانتایی ونبوونی تۆدا نمایش بكەن
بارانێكم هەبوو، دڵۆپەی پەپولەی ناوبوو

جریوەیەكم دیبوو، باسی كیژۆڵەی تەپوتۆزی بۆ دەكردم
كەنارییەك لە قەفەسی ناو باخچەكەماندا قورئانی دەخوێند

ئێستا باخچەكەمان سەربازگەیە
كەنارییەكە لە مەلهایەك دەگ‌ و رەقس دەكات!

لەسەر تەختەشۆری مرۆڤایەتی رامكشێنن
نەغمەی جەفام پەپولە قاپووتی ماسی دەوەراند

دەریا هەستی بەشكاندنەوەی رەنگە نەمرەكان نەدەكرد
لە لێوی چرچولۆچی كەوێكی گەرمیانییەوە بیستم 

“ئەوكات حەقیقەت ئاژاژكی دەدا”، چونكە ئەو وتی:
كاتێ‌ تراكتۆرەكەم بەرەو لەیلان لێ دەخوڕی،

چاوەكانیم كوژاندبۆیەوە..

ئەو ناوە هەمووی تاریك‌و نووته‌ك بوو، گوندەكەی خۆم نەبێت دەسوتا”!!
سووتان چییە ئەمیرم

وشەیەك بۆی هەیە ژیان بسووتێنیت

پێنجەمی  پلەی  هەواڵدا  رۆژنامەی  لەپاشكۆی  )پەرەمووچ(دا  شیعری  پێشبڕكێی  له‌   • 
بەدەست هێناوە لەسەر ئاستی كوردستان.

ئەگەر كچێك رووخسەت لە ویژدان وەرگرێت، دەتوانێت 
بە ماچێ‌ هەرچی پێشەمەرگە هەیە بیانكات بە رەژووی هەناسە

فیشەكێك شیاوی ئەوەیە لەكاتی نووستندا گوێ لە وڕێنەكانی بگیرێت
ئەتوانێ‌ ئەو، ماڵی حورمەت لە گەڵ تەویلەی جەسارەتدا دەمج بكات..

فیشەكێك نەزانێت بۆچی لەگوڵی تفەنگەوە ئەوەرێت
بۆ بچێت لە دڵی ئەویندا مشەخۆری بكات..

من نەزانم بۆچی دەست پێدەكەم، تەواوبوون 
لەچ كۆڵانێك دڵداری دەكات!

ئەمیری گەلۆ: كۆڵانی كوردانە، عەرەبان دڵداری تێدا دەكەن..
من پرسە بۆ شەهید نەبوونم دەگێڕم

عەجاجیش شەریكی بوغزمە..
شەربەی شەرمی كچە كاڵەكانمان، لە لێوی عەسكەری 

عاجباتیی گۆج ‌و گەوجدا تەقینەوە..
ئیقاعی مانۆڕی مامزەكانیان لێگۆڕێن؟! ئەوان

ئێمە پیاسەی گوڵەگەنممان نەناسییەوە، ئەوكاتەی 
لە خۆر لە زەردەی ئاوابوونی ترسەوە

لە كۆڵوانەی ئیماندا بردیان.
دەچینە ماڵی هەموو دەنكە لمێكەوە..

دەركەكەم لێ بكەرەوە ئاشووب، لەنیشتمان گەڕەلاوژەیە
ئاشووبی ئەمساڵە لەمێژووی توحفەیی پایزدا چڵێك خوێنی لێ زا..

چڵ دەفڕێ‌ بەباڵۆنی”با”
“با” دەیبات بۆ كەناری دەریا 

چڵ دەنوسێ‌“ئەگەر گەڕایتەوە، قیامەتم لەدەسرازەی 
برازای فەتوایەكدایە..

رای مەژەنە.. نیشتمان رامەژەنە...

ئاو رامەژەنە..
كانی رامەژەنە..
هەنار رامەژەن..

دەچینە دڵی هەموو بێئیمانێكەوە
پەنجەرەكەم لێ بكەرەوە، هەتاو كوشتمی..

كچ‌و هەتاو سووراوێك نەبووایەن بەخاچەوە
لێوی ئاسمانی سەحرا ژاكاوەكانیان سوور نەكردبا

بۆچی؟ دەنكەهەنار دەباری
بۆچی؟

ڕەزی ئێمە، بێستانی ئێمە..
تەیری ئێمە.. كولانەی سوكنەتی ئێمە

چاوەزاری ئێمە وا عاشق دەبوون..
عاشق بەهۆگریی خەمێكین سەدەفی گشت ئەتڵەسەكان 

نوشتە بۆ ماسی دەنووسن
دەچینە پەڕەمووچی هەموو ویساڵێكەوە

بەلەكۆنەكەتم لێ مەشارەوە، مانگ زەیزستانە و مناڵانەش گۆرانی دەڵێ‌
باوكم لەگەڵ شەیتاندا چەڵەمشكێنەی لەسەر حەقیقەت دەكرد

بای باشووری تەمبوور، عەزفی ئاوازی ئەنفالی هێنا..
كە گێژەڵۆكە هەڵدەكات، گوڵ ئەمرێ‌‌ و درەخت 

“یاسین”بۆ گیا دەخوێنێت
لەبن دیوارەكانی بەرەنیسكدا، كۆمەڵێك كەڵەكوێوی”دامە”یان دەكرد

لەشیوەكاندا، گوڵەبەڕۆژە شمشاڵی سەهۆڵینی هەتاوی دەژەنی
ئەم خاكەی من سەدان ساڵ پاییزیی بێت، بەبەهارێك

تێر تێر دەگەشێتەوە
سەفەر لێرە ئاشوبەو

گەڕانەوەیش كوفرە، وەكو ژیان
وەكوو كورد

وەكوو زریزەكەی زارا
وەكوو گەڕانەوەی ئاو بۆخەجاڵەتی..

لەم زستانە سەختەدا ژیان فێری مەیین بووە
تا ئێستا چەندین جار وەك چلورەی جەهەنم

لەئاونگی گوڵی گەرمەسێردا ژاكاوە
ئێوە رەنگی ئاو و

ئاو رەنگە موتوربەكانی ئێوە بە عەزراكانی بیابانی هەڵزنان‌و
كونە دەدوورێتەوە

 پەپویەكیش دانیشتووە
لەشێوەی پیرەژنێكی جادووگەردا

بەدەم دوكەدوكەوە كڵاوڕۆژنەی هەڵتلیشاوی مێژوو ..

شەوێكی زستان

لە شەوەكانی زستان 
ڕەهێڵە و باران

دنیایەك پارچە سپی 
ئاسمانێكی ڕوو هەوراوی

ئەستێرە سپییەكان دادەبارین
وەكوو دیارییەكی جوان و شیرین 

لەمەڕمەڕی كۆشك و تەلاری ڕازاوە
نیشتمانەكەم بووە شاجوانی ئەم ناوە

لەداری بێ‌ گەڵای زەردهەڵگەڕاو
لەعاشقی دڵدار زوو پیروو تۆراو

لە بێجێگەیی و لانی ئازادی
ئەبارێت بەفر، بەفری شادی

لە دووكەڵی دیوەخانی گەرمی باو
لە گاڵتەوگەپی كۆ بەجێ‌ ماو
لە چەرەسات و میوەی زستان

لە چای ڕەش و دۆشاوی كوێستان
لادێ‌ بەیەك ڕەنگی  جوان

خۆزگەیە بۆ ئارامی ژیان
لە شاری پڕ لەسەمای دڵداری

لە جادەی ڕووناكی و بەختیاری
لەشێرەبەفرینەی بچووك و گەورە
لەخزمەتی دڵانا نەبووی لەورە ..

دیەی سەفەركردووم
نە شیعرێكی بنووسرێیتەوە 

نە پەرداخێك ئاوی بخورێیتەوە
نە گوڵێكی لە پایزدا نەگەشێیتەوە

نە مۆمی عیشقی و بتوێیتەوە ..
نەئاوی ڕووباری و ئیتر نەیەیتەوە

نە مەرگی و دییەی، ژین بەریتەوە
نە تەلە شقارتەیەكی دڵداری و دانەگیرسێیتەوە

نە ڕۆژژمێرێكی بەسەرچووی و ببڕێیتەوە ..
تۆ تەقولبابی هەمیشە وەختی

تۆچرای شەوی زستانی سەختی
تۆ بەهاری سەفەر نیت و دوری 

تۆ قیبلەگای بندین نیت و نەبوری ..

      ساڵی  )2003(

تیرۆر
بۆ ناپرسن دنیا سوور هەڵگەڕاوە؟
بۆ ناپرسن هەوا ئاڵۆزە بێ‌ ناوە؟

دەستی مەرگ خۆی بۆ كێ‌ مەڵاس داوە؟
خوێنی كام؟؟ چەندی تر  ڕژاوە؟
قەسابخانە لەكام خێڵی تر دانراوە؟

چەند كورد بووە بە نەمام و نێژراوە؟
چەند دایك و باوك جەرگی سووتێنراوە؟

دەستی تیرۆر كام لای تری گرتووە؟
كام ڕۆڵەی ساویلكەی بردووە؟
دڵی كام باوك و لاوت گۆڕی؟

عەقڵیت نایەوە و خستە ناو گۆڕی؟
كوردستان بووینە بەقەسابخانە؟

ئەمە خەڵاتە نێردراوە بۆ ئەم جوانانە
ئەمانە قۆچن بۆ جەژنی قوربان

ئەمانە مەڕن بۆ تیرۆرستان
تیرۆر دڕكە تەنها سینگ ئەدڕێنێ‌

نووكی شمشێرە تەنها مرۆڤ ئەتۆقێنێ‌
تیرۆر حۆرییە،كۆترە، بەڵام خەیاڵە!!

ئەوەی ئەوان ئەیگێڕنەوە هەمووی بەتاڵ
تیرۆر ئاگرە جەرگ ئەسووتێنێ‌

دەستڕەشە مەرگ بەزۆر دێنێ‌ ..

چۆنی؟ 8•
چۆنی ئازیزم، چۆنی گوڵەباخ

چۆنی عاشقی،هەناسەئاخ
چۆنی ئەی ماسی گلێنەی چاوم

ئەی بارانی، دڵەی سوتاوم
ئەی هەوری سپی پڕاوپڕ نیگا
تیمار كارەی برینداری جێگا
خەندەی قەترانی زوڵفی خاو
ماچی لیمۆیی پڕ بە لێوی ئاو

ڕوح سڵاوت لێ‌ دەكا گشت كەسم 
گیانی پاراوی وەك حەسحەسم ..

 • یه‌كه‌مین ده‌قی لە پاش گەڕاندنەوەی بۆ شاری كەركوك نووسیویەتی لە 2004/9/12.

فوولە چرای وشە مەكەن

با تاریكی سەرتان نەخوات 
گلێنەی قەڵەم كوێر مەكەن

با مێژوو نەفرەتتان لێ‌ نەكات  ..
لە هەر شوێنێ‌ زمانی ڕەخنەیان بڕی 
لە هەر شوێنێ‌ ڕەنگی ڕاستییان گۆڕی

لەو شوێنە ئازادی لغاو دەكرێ‌
دەسەڵات ترسنۆكە......

دیدار
دیداری خۆشەویسترینم
ساڕێژ بوو زام و برینم

نەورەسی چانسم كرایەوە
فرمێسكی چاوم وا بڕایەوە

بە سەفەری حەز و خەونەكان
لێوی تامەزرۆ بوو بە گریان

ئاهەنگی كۆچت خەیاڵی كردم
شەیدا و عاشقتم بۆیە نەمردم ..

ڕووتبوونەوە9•

پاییزێك تەوبەی دەكرد.!!
كەچیتر گەڵای درەختەكان نەوەرێنێ‌

وەرزیش..
بۆنەزرگەی بەهاری دەبرد

بەهاری پشتێن سەوز، ڕدێن سیمین
لێ‌.. بەهاریان گرت و..

 لەپەتی سێدارەیان مارە كرد.!!
ئاسكێك پەلكەزێڕینەی ڕژاوی، دوای نەرمە گریانی

ئاسمانی..
بو گەردنی خۆر دەچنییەوە..

وەك جامانەش لەسەری چیای تۆقیوی دەنا.!!
كەچی بە بۆنی گوڵێ‌ مرد.؟!

درەختێ‌ سەمای دەكرد
رەشەبایەك هات

نەیتوانی كەواو سەڵتەكەی كۆ بكاتەوە ..
مەخابن

ئەوان رووت رووتیان كردەوە.!!
شوانێ‌ خەمی بەبا دەكرد ..

 • له‌ ژمارە )80(ی ڕۆژنامەی )كەركوكی ئەمڕۆ( 14/ئاب/2005 بڵاوكراوەتەوە.

دنیای حەیران دەكرد ..
“جەهەمی”یەكان هاتن، بێزمانەكانیان بار كرد 

“شوان”ەشیان..
لە خوار ئاواییەوە زیندەبەچاڵ كرد.!!

گولیلكە سوورەیەك 
ناولەپی لە خەنە دەگرت..

بۆ ئەم بەهارە..
سەرچۆپی پەپوولەی بۆ چۆلەكە دەگرت ..

بەڵام پێش بەهار 
هەردوو دەستیان بڕی و
چاویشیان كوێر كرد!! 

وەك منداڵێك

پیاسەیەكم لەكن دەكەیت
هەرچی هەنگاوە ئومێدەوارەكانمە بۆ خۆت دەیانبەی..

نا نزیك لە سۆزی كەرنەڤاڵی وشە ئیرۆتیكییەكانت
پڵپڵەی تەمەنم دەبێت بەگەڵای ڕزیو..

شادییەكانم، خۆشگوزەرانییەكانم، لەنهێنی مەسجێك دەشاریتەوەو
بەنیگای خەمی سەحەرێك كەنایەتەوە بۆ دەمەو بەیان خۆشەویستیم لە 

یەقین یاخی دەبێت
نازانم من وەك منداڵ گەمان دەكەم؟

یان تۆ، وەك منداڵێك ئەم شەڕی ئەوینە دەكەی؟

2008/2/5 کەرکوک

زیندوم ئەوكاتەی عیشقی تۆ دەمكوژێ‌

لەسەر لمی كەنار كاغەزێك
ویستم بەگوێچكە ماسییە قەڵەمێك بنووسم:

ئیتر خۆشم ناوێی، ئیتر نامەوێ لە مردنەوە نزیك بم
كەچی كارەبا، عەجوولی خۆی نواند

پێش ئەوەی لەو خەیاڵە رابم، تاریكی دەستگیری كردم
تا بۆتم نەنووسی خۆشەویستم: زیندووم، ئەو كاتەی عیشقی تۆ ئەمكوژێت

رووناكیی ئاشتی نەكردمەوە.

 2008/2/5 کەرکوک

ئەوەی بە وتن ناچوێندرێت
تۆ هیچت نەبوو، جگە لە جوانی

هەموو شتم هەبوو، بەڵكو ئەوین نا..
هێندەی ئاسمان بارانیان هەڵگرتبوو.. چاوەكانت

سەد هێندەی ئیزرائیلیش ترس..
چاوەكانم، كەمتر لە شەمشەمەكوێرە ئاشنای جوانیت بوو

ملیۆنان هێندەی چاوەكانی گشت مرۆڤ
تەماشای تۆی تیا حەپەسا بوون، چاوەكانم..

قاچەكانت، پڕ بوون لە وزە
ناسیاوێتیان لەگەڵ شكان گرتبوو، قاچەكانم

لێوت، باڵی پەپوولە، گەردی نەگرتبوو
ئەمە جێی باوەڕ نییە!

كە وشەیش لەو لێوانەوە دێنەدەر!
شۆستەی شەقامێكی قەرەج، قەرەباڵغە بەهیچ‌و

جمەی دێت لە )نا( گووتن.. لێوم
ڕەقترە لە خوێن، تیژترە لەتیشكەكانی خووسانی گەڵای نێو قوڕاو لەبەر 

باران..دڵت
دڵم، ئاوێنەیەكە پەڵەی خوێن قاوەی بۆ گرتووه‌تەوەو وێنەی دڵت نەبێت

هیچ شتێك لەبەر ناگرێتەوە..
ئای لەمن
ئای لەتۆ

كەتەنها ئەوینە دووریمان نزیك دەكاتەوە.
2008/2/5 کەرکوک 

هێشتا بۆنی سەگەكەم لێ دێت

ئۆتۆمبێلێكی سوور ڕەنگی شڕ
توڵەسەگێكی ماتی ڕەشتووك..

چەند مەترێك لەپێشمەوە ئەمە ڕویدا:
بۆرە تایەی تاریكی دواوەی لای ڕاستی تڕومبێلەكە

سەریڕەشەتولەكەی پژان..
شۆفێرە ئیماندارەكە بێباكانە سەگەكەی تێپەڕاند

من ڕاسكە ڕاسكی مردنی تولەكەم بە چاوی خۆم بینی
دەستبەجێ‌، هەڵم گرت‌ و خستمەی لای ڕاستی شەقامەكەوە

مرۆڤەكان هەموو هاواریان دەكرد:
گڵاوە.. گڵاو.. گڵا..

كافر فڕێی بدە گڵاو بووی..
من ئەمەم چەند جارێك بەگوێی خۆم بیست

گیانسپاردنی تولەسەگە برسییەكەم بەڕۆح هەستپێكرد
من گڵاو بووم!
من كافر بووم!

من كەی مرۆڤم، من سەگم
باشتر كەمرۆڤ نەبم.

2008/1/26 کەرکوک

چەند خۆشە بە تەنیا پیاسە بکەیت 

لەكاتێكدا، هەمووان وا بڕوانن كە بیر لەوان دەكەیتەوە
چەند خۆشە بەتەنیا پیاسە بكەی

بیرت نەچێتە سەرهیچ شتێك
ئەمە لەكاتێكدا بێت..

هەمووان وا بڕوانن كەبیرلەوان دەكەیتەوە
خەیاڵت لە كەزیی جوانی كچە ئەسمەرو 

ڕەنگ گەنمییەكانی نێو باخچەكەیش
گیر نەبێت..

بێدەنگییەكەت بوون ئیحراج بكات
ڕوخسارت لەگەل گەڵا هەڵوەریوەكانی 

ژێر درەختەكاندا لێك جیا نەكرێتەوە
ئەمە لەكاتێكدا بێت..

هەمووان وا تێبگەن كە لەوێدایت، كەچی وایش نەبێت!

                   

                  2008/1/2 کەرکوک

چرپەیەك10•

هات.. هات
بەهێواشی... زۆر بەئارامی

چرپەیەك لەتەزووك
لەنووكی لووتمەوە...

چووە
ناو دارستانە چڕەكانی 

ئازارمەوە!!!
خورپەیەكی دا... خورپە

بەسەر لقە شكاوەكانی كەناردا 
بازی دا...باز

بازی دایە ئەوبەری عەشق
مستێ‌

دوو مست ئاوی 
لە كانییە هەڵبزركاوەكەی 

چەمی خەیاڵێ‌..
نۆشكرد

هۆرەی كرد..هۆرە

ەوە   2003/7/20 بەرواری  لە  ـ  یادەوەرییەكەی:  دەفتەری  نێو  نووسراوێكی   •بەپێی 
لەبواری هونەر و شیعر نووسیندا بۆ زیاتر برەودان بەشیعرم دەستم كرد بەنووسینی 
شیعری سەربەست )حور/ئازاد( كە یەكەم شیعری سەربەستم بەناونیشانی )چرپەیەك( 

نووسی.



296

بە لەهجەی عاشقانە
پایز دیوی..

فرمێسك
قەترە..قەترە

بەبێ‌ پرسی چاو..!!
دەریایەكی دروست كرد

لە گریان...
بۆ پەپوولە باڵزەردەكەی 

تەنیشت هەوار...
جیهانێكی دروست كرد.. جیهان

لەغەم و پەژارە...
بۆ هەنگە لادێییە

عاشقەكە!!!
ئینجا

بزەی پێكەنین
لەشكەوە لەدایك بوو..
بۆ پەپوولەی ئاڵتوونی

بەچرپەوە
بۆ هەناسە بڕكێیەكی ئۆڵۆمپیانە

خۆشم ئەوێی.. خۆش
ئاخر چۆن؟؟ كەی؟؟

بەدڵ.. دڵی دنیا!!
ئاخ دڵ

دڵم.. دڵت..

دایك
دایك ئەو ژانەی

بۆنی بەهەشتی لێ دێت
سنگی دایك

ناوەندی تێكەڵاوی 
تۆڕی هەژان دڵە

سۆزی دایك مامۆستای مرۆڤی خوێندكارە
بۆنی هەستی 
ژان و ئارامی

گڕی هیوای هەژار و بێلانەیە
فرمێسكی چەكی كۆكوژی بەرانبەرە 

هەڵقوڵاوی 
مەرگ وگیانە

دایك..ئاخ دایك
دایك
مۆمی

تاریكە دنیایە كە درەنگ و زووی
بۆ نییە

ڕۆژگارێكی بێناونیشانی تەمەنە
ئەگریجەی پەرچەمی ناسك و 

نازداری عەشقە
لانكەی خەمی تاراوگەیە

دایك.. دایك
گەورەترین مامۆستای ژیانە ..

بیركەوتنەوەی شتەكان لە بێتاقەتیدا

پێشكەشە بە »ئارام خەمبار«، كەسی تر نا.. 

شێتبوون چییە لە ئایۆنی تەنیایدا؟؟
هاورێم دەستم بگرە مەرگ رۆحم دەكرۆشێ‌..

تەنیایی چی لە من دەوێ‌ لە شەوانی بێئومێدیدا
دڵم بەوە خۆش بوو كە خوا ئاگای لە هەموومانە

من وتۆش...

**                            **                          **

كتێبێك دەخوێنمەوە لە دوالاپەڕەی مەرگی نووسیندا
لێی نووسراوە “رۆڵە، تۆ زۆڵی یان باوكت شەوێك لەژێر زەمینی 

جەللادا بە تەنهایی ژیر كراوەتەوە »..
»جیهان بەسەری پەنجەیەك دەخولێتەوە

منیش بەدەست نەخوێنەوارێكەوە«
ئەمە دواین وەسییەتی شیعرێكم بوو..، 

لەسووچی خوارەوەی دوالاپەڕەی رۆژنامەیەكدا
كەلە حەمامی ژنان..

كچێكی ناسك لە كاتی گوێزان پاككردنەوەدا لێی نووسیبوو:
خودا حەق بە تۆیە.، لەلای هەموومانە.، كەسمان نایناسین.؟!

تەنیا لە زەلیلیدا..

**                         **

»بێزەحمەت دەتوانی دیلێتم بكەی”؟
كچێك دەمێكە وام پێ‌ دەڵێ‌

من بە كڵاشینكۆفەكەی براكەم..
تەنیایی، بە چەنەبازی من و دووسێ‌ گەنجی یاخی.،
هیلاكبوون بە ئەوپەڕی پلەی جوێنەكانی حیزب.، 

... سەرەتای تەنیایی
ماندوێتیی منجەمنجەكانی مامۆستایەك لەدەست

تەلەبەیەكی سەربە عەشرەتی مۆنیكافرۆشەكان

2006/7/9 كەركوك
شەوێكی زەلیلی یەك شەممەیەكی داماو

وه‌رگێڕدراو بۆ سه‌ر زمانی عه‌ره‌بی

چه‌ند شیعرێكی شه‌هید سۆران، وه‌رگێردراون بۆ سه‌ر زمانی عه‌ره‌بی، 
ئێمه‌ سێ پارچه‌ شیعرمان له‌به‌رده‌ستدایه‌، یه‌كه‌میان له‌ لایه‌ن دكتۆر )ئازاد 
عه‌بدولواحید كه‌ریم(ه‌وه‌ وه‌رگێڕدراوه‌، لێ دوانه‌كه‌ی دیكه‌ ناوی وه‌رگێڕه‌كه‌ی 

له‌سه‌ر نییه‌، بۆیه‌ بێ ناوی وه‌رگێڕ دانراوه‌.

القبل المعلقة

شعر: سورانمامة حەمە*
ترجمة: د. ازاد عبدالواحد كريم*

القبلة، أثمن جواهر العاصين
و المغنطيس المخفي

وتيار البحور المهمومة،
و تنعكس شبق نجوم الليالي

كشهوة مركبة بفم مهضوم للطيور الشاربة
رأيت الشبق ينزل متدليا بقامة الليالي

و الظل الذي 
أورد صدر الارض

كان يأن
بلل مطر الخرابة حتى الملابس الداخلية للمطر،،

البلل، الآحترار مسرح
وهوكل شيء من أجل الظفر بجيش الفناء
و مسرح الفتيات اللآتي وهبن أنفسهن لله

و مسرح الجبال الخالية من الاحضان
أما قبلات فم الزهور الصباحية

هن مسارح جميلات بلادي
هنا...
نعم...

مكمن القبلات

بلد عطشى،. جزيرة عطشى،. بحر عطشان
و اخر معقل و ساتر للذكريات الخربة

على هذا الآمتلاء
و الى أخر قبلة الاغتراب

يجعلنا مشتاقين
هنا...

صحراء عطشى سماءها تنهمر منها القبل
لاتقولوا أين..؟

لماذا لا يتأتى العشق، وهو مأسور..؟
يبدو، الان ينعس مع ولادة ) قبلة (...،

اربعة عشر قبلة..،
اربعة عشر ثانية..،

اربعة عشر دقيقة..،
اربعة عشر ساعة..،

اربعة عشر يوما
كلهم يسهرون... لولادة البكر

لدلال سمك أعمى في اطلس طحالب الرؤيا الوهمية
بدل )) جيفارا العشق ((

الذي يحيا دوماا
ليس في بلاد الروم..،
و لا في بلاد اليونان..،

بل في قلب  الحان ذلك الربيع الذي أمسى خريفاَ..
الذي علق حيطان العشق الرهيبة كقتلة )) ظالانتاين ((

بالقبلة و مثل المرايا الظليلة 
حطمهم في الكفر...

الكفر...
 الكفر...

مثل الشوارع..
كمثل شرطي كادح..

بعد طرد العصافير الغريبة..
وتنصل الشمس من عتب الرياض..

يقبض رويدا رويدا..
على مشوارنا

ولكن لا أكف عن الطيران..

 *****     ****
 

»أطير نحو الجنون«*..
حتى أعلم.. 

ماهو أسرار الحب الحجرى فى العصر المائى..
وماهي خصائص الرجل الفضولى..

 في زمن النظرات المكسورة..
كي أستكشف..

 خسارتى في حرب عينيك..
 ومواقف وسبل دم يدي..

 على جسر صدرك وخيال طفل غير موجود فى الواقع..
*أقتبس من عنوان شعر لممدوح عدوان

كتێبی چواره‌م: ئه‌ڤیننامه‌

نامه‌ی  نووسینی  ئه‌زموونی  شیعر  ئه‌زموونی  وێڕای  سۆران،  شه‌هید 
ئه‌ده‌بیشی هه‌یه‌، ئه‌م نامانه‌ی لێره‌دان، هێند به‌ زمانێكی شیعری نووسراون، 
سه‌رشارن له‌ جوانی و پاكێتی، لێوانلێون له‌ راشكاوی و به‌یانی ناخی خۆی 

كردووه‌. 

نهێنیی ونبوو، گەڕانەوە بۆ سەرەتای خۆم

نە  بۆیە  ژانەوە،  و  خەم  بە  بەستێتەوە  نامان  شتێك  تۆ  و  من  ئیدی 
و  مزر  و  تەڕ  نامەی  نە  دەنووسم،  بۆ  پێشەكیت  نە  دەكەم،  لێ  سڵاوت 
ماچاویت بۆ دەنێرم، ئیدی نە هەواڵی دایە لە تۆ دەپرسم، نە دەڵێم “پێم بڵێ‌ 
شەختەیی  دەریای  نەخستۆتە  وات  ئازارێكی  بەلەمی  نا..  )چــۆۆنییییـــی(”، 
بەدەم  ئەوینم  ماسییەكانی  و  كاتەوە  كزر  دڵم  دی  جارێكی  كە  ژیانمەوە، 
.. جارێك بتریقێنەوە و جارێك بچنە شەرارەی مەرگەوە،  حەسرەتێكتەوە 
عیشقم بدەوە، من پێم وتیت “جوانێ‌“، هیچ گزنگێك نییە ئازارێكت دەست 
راوم  چاوەكانت  تاوێك  نییە  خەوێك  هیچ  و  خۆرەتاوم  بیناقاقای  نەخاتە 
بە خەڵكی  باوەڕ  زۆرم وت  ئاخر  “گوڵێ‌“..  فەتارەدا،  بە  نەمدەن  و  نەنێن 
مەكە زۆرم پێوتی “ بڕوا مەكە بەو كەسانەی كە تاسەر ئێسقان نەخۆشن، 
خۆیان لە ناخا دۆڕاون، شەڕ بەمن و تۆ دەفرۆشن*...”، خۆ لەبیرتە گەمەم 
بە ئاییندەی خۆمەوە دەكرد و وەك چۆن تۆ خۆت داوە دەست قەدەر منیش 

خۆم داوە دەست تۆ،  وەكو هیچ نا،  تەنها وەكو “ئازیز”ێك بۆ یەكتری.
نەیەتەگۆ..  زمانم  لێ كردووم من  بێ‌ شەرمییەكەت وای  گیان،  برادەر 
بەڵام ئەم جارە چوویتەوە بۆ شار لە گشت ئەم شوێنانە بپرسە، كەسیان، 
هیچیان تێپەڕ نەكەی لە سەكنی پاسەكان، لە پاسەوانی بەربارەگاو پۆلیسی 
بەردەرگاكان، لە ماستفرۆش و درۆزەكەرەكان، لە هەموویان، لەپەنجەرەی 
كرد  خیانەتم  من  بزانە  نیشینگەكامان...بپرسە  ئەوبەر  باڵابەرزەكانی  بینا 
یان خیانەتیان لێكردین.. بەڵام ئەوەش بزانە... ئەم بێوەفایی و  دڵڕەقییەت 

خیانەتێكە لە من، لە خۆت لە ئازارەكانما..
ئەوسا پێمدەوتی تۆ مامۆستای بوارەكانی، ئا.. تۆ مامۆستای، ئێستاش 
بۆ شتە  نهێنی بووی  ناسكی و  بۆ  تۆ مامۆستا بووی  ئەوجا  مامۆستای، 
بچوكەكان و ئاواز بووی بۆ گرفتەكان...، ئێستا مامۆستای بۆ بێدەربەستی 
ژیان و تێنەگەیشتن لە ماناكانی حەقیقەت ولێكنەدانەوەی راستییەكان..ئیتر 

هەرگیز پێت ناڵێم “ أذ ما جلست گویلا أمامی.. كملكە فی عبیر و مرمر...
فلا تحسبی أننی لا أراك.. د عینی أراك كما أتصور....* 

“دڵێ‌“، ڕێگەت پێ نادەم زەنگی مۆبایلەكەی من بەكاربێنیت بۆ مەسجە 
ترسنۆكەكانی بێشەرمیت، هەرچەندە ناتوانم نكۆڵیی لەو راستییانە بكەم كە 
تۆ گوڵ بووی، تۆ هاوڕێیەكی باش بووی، تۆ كەسێكی ئارام و نەرم بووی.. 
بەرژەوەندیی  بۆ  ئەوڕەفتارانەت  هەموو  بەڵام  بووی،  نوێ‌  ئەوینێكی  تۆ 
تایبەتی بوو، ویستت بمكەی بە پرد بۆ پەڕینەوەی هیوایەتە پووچەكانت لە 

سەرڕییانەكانی قەدەردا.
ئەو  هەر  من  خۆ  “ناتەواو”..  بڵێی  من  بە  توانیت  چۆن  “ڕۆحێ‌“  ئاخر 
كوڕە بووم كە پێت دەوتم” تۆ لە خەڵكی ئەم وڵاتە ناكەی، حەیفە تۆ لەناو 
ئەم ئاژەڵستانەدا دەژیت”، ئەی ئێستا بۆ.. ئەی ئێستا كێ ئاژەڵی ناو ئەم 

تەویلەی ژیانەیە؟
من بەترس و  گومانەوە  لە دایك بووم.. بەژان و گومانەوە گەشەم كرد، 
بە عیشق و گومانەوە ژیانم دەست پێكرد، بە ئەوین و گومانەوە لەگەڵ تۆ 

هاتمە زمان.
ڕۆژێك هەر دێت،بۆیەكلابوونەوەی گومانەكان و چرۆكردنەوەی ڕاستی، 

لەژێر گەڵا زیز و وەریوەكانی پایزی درۆ و خیانەتەوە!!!...
برادەر گیان، لەخۆت ناپرسی من خیانەتم لە تۆ كرد، یان تۆ خیانەتت لە 
ژیان كرد؟ لە خۆت ناپرسی “جەلادێك” خیانەتی لە من و تۆ و ژیان كرد، خۆ 
من پێم وتبووی ئەو غیرە دەكات.. ئەو دەیەوێت چیاكان بخاتە نێوانمانەوە.. 
ئەو حەز دەكات سڵاوەكانمان لەت و پەت بكات.. ئەو ئومێدەوار بوو من‌و 
مردنی  خۆزگەكانمان،  ئومێدەكانمان،  مردنی  مراندی..  وەكو  بمرێنێت  تۆ 
خۆمانە، تۆ بیرت لەوە نەكردەوە من ڕابردووی پڕ دەردەسەری خۆمم بۆ 
تۆ هێنایەوە بوون.. دەستم كرد بە بنمیچی سندوقە ئەبەدییەكانی دڵمدا و 

مێشكی خۆم ڕاماڵی و دووبارە بۆ  تۆو  لەسەرەتاوە بۆ تۆ ژیامەوە؟

تۆم  هاتم  من  بووی،  خۆت  بەمنەوە  تۆ  بزانی  دەبێت  هەر  نەتزانی.. 
و  ئەفسانەكان  و  خەیاڵ  لە  كردی  دەرم  و  حەقیقەت  ناو  بۆ  گێڕایەوە 
فێرمكردی ژیان واتە جەنگ، نزار قەبانی ڕاستی وتووە.. جوانی تۆ لەمنە 
و بەبێ‌ من هیچ نەدەبووی..  “جمالك منی... فلولای لم تك شیئا  ولولای 

لن توجد.*”  ناشمەوێت وابزانی ئەو كردارانەی لەگەڵ تۆ كردوومە ئێستا 
لە  دیكەم  كەسی  زۆر  نا،  چاوتا..  بە  بیدەمەوە  دەمەوێت  و  دەكەم  باسی 
بیبانەكانی جەهالەتەوە هێنایەوە بۆ ناو بەهارەكانی تێگەیشتن و لێبوردنم 
كرد بە بەریاندا و بە كەسانی پاك و هەستبەرزم ناساندن، بەڵام كەسیش 
وەكو تۆ نەیكوشتم، نەیسووتانم، نەیتارانم لە ژیان.. چونكە”تۆ درۆت كرد 

“؟!!
تۆ درۆت كرد لەگەڵ خۆت و خۆت لە راستییەكان و پاكی من گێل كرد، 
و   خوێنمژەكان  پیاوە  شمشێری  تانەی  بەرگەی  نەتدەتوانی  ئەوەی  لەبەر 
چەقە چەقی سۆزانییەكانی شار بگریت.. خۆ من ئەم فیلمانم پێ‌ پیشاندابووی!
ئیتر هەرگیز بیرمەكەرەوە لەو قسانەی كەدەتوت “ تۆ گەورەی.. هێندەی 
ژیان گەورەی، ئەوەتا ژیانت لەژێر پێنا و هەستت بە لەزەتت لە جوانییەكان 
نەكرد.. ئاخر كەمم پێوتی “ لا تبحپی عن خلال كتابتی.. شتان مابینی و مابین 
قصائدی.... أشعلت فی حڤب ألنجوم حرائقا و أنا أمامك كالجدار ألبارد.“ ..*.
ئەمە دوایین چیرۆكی حەسرەتەكانی تەمەنێكی تر و دونیایەكی ترم بوو 
بە  مۆبایلەكەت  كە شاشەی  نەكەیتەوە  لەوە  بیر  هەرگیز  و  كرد  یاداشتم 
زەنگی ژمارە “...0770” یان بە مەسجێكی شیرین تاڵییەكانی دڵت بشۆمەوە.. 
ئەمە نە پاكانەیە بۆ ئەو شتانەی تۆ لێكی دەدەیتەوە، نە بۆ ئاشتكردنەوەشمە 
لەگەڵ تۆدا.. چونكە تۆ نازانی ژیان یانی “چی”، منیش هاتووم لە ژیان بگەم 
چۆن  وەك  بژی  كامەران  “كەسم”،  بەختەوەربە  پێنەكەنم،  هەمیشە  بۆ  و 

چێژی دەبێت بۆت؟.

سوپاس بۆ ئەو فرمێسكانەی بۆت رشتم

خودا تواناو گەوره‌یی خۆی لە دڵی بچوكی تۆدا دەرخستووە ..
ئەو  نییە”،  لێم  ڕقیشی  ناوێم،  “هەرچەندە خۆشی  ئەو..  بۆ  نامەیە  ئەم 
یاساكانی  ئومێدەوارم  داوە،  لای  خۆی  ژنانەی  دەستووری  لە  ئافرەتەی 

عیشقیش بگۆڕێت ..

روحی “سوو سوو”، هەناسەم، ئەی ئەو مروارییەی لەبنی گۆمە لێڵەكانی 
تەنهایدا دەتدۆزمەوە و بەرەو كامەرانیم دەبەی، نازانم چ بڕگە و وشەیەك 
دوای  زاتێكە  چ  بكەن،  بەویقارت  ژیرانەو  هەڵوێستی  ستایشی  دەوێرن 
ئەوەی بڕیارت دابوو بۆ ئەبەد، بۆ مردن، بۆ فەوتانم، بۆ مەجنوونبوونم، 
“ناشرین  نەڵێی  پێم  هەرگیز  و  مۆبایلەكەتەوە  مەسجی  ناو  نەمخەیتەوە 
ڕقم لێتە”، دوای ئەو هەموو ئازارەی باوەڕم نەدەكرد بە كۆتا بگەن، پێت 
وتمەوە”ناشرین”،پێتوتمەوە”ئیتر ئەم شارە چۆڵ مەكە”، وتت”خەفەت مەخۆ 
ئیدی، با گوڵ لەسەفەر بێتەوە، وامنیش ئاشتبومەوە”، ئەی ماسی دەریای 
گەورە  ئەجەلەوە  دەشتی  لە  و  مەرگم  كوڕی  من  دەزانی  خۆشەویستیم، 

بووم و درۆ دەكەم بڵێم جاویدانیم پێ دەبڕێت، گەر تۆ نەبی.
شیرینەكەم.. سوپاس بۆ ئەو فرمێسكانەی بە پەنهانی و بە بێدەنگ بۆ 

رۆحی بریندار و ماندووی منت ڕشت..
لێرەدا دەمەوێت ئەوەت پێبڵێم : كە ئێستا هەست دەكەم من هاوڕێیەكم 
هەیە پاكە وەكو ئاوی ئومێدبەخشین، ناسكە وەكو هەنار و گوڵی نێرگز، 
بێدەنگە وەكوو پێكەنینی پەپوولە، دڵی هێندەی زەنگیانەیەك دەبێت، كەچی 
دنیایەك خەموخەفەتی تەپوتۆزاوی منی برینداری عیشق و ژیان و ئازادی‌و 
فرمێسكی  ئەوین  هەورەكانی  هەموو  پڕی  كۆمەڵگە‌و  دڵڕەقی  ئاسمانێك 

ئەویندارانەی بێسنوورت هەڵگرتووە.

و  دەبیت  شاگەشكە  من  ماتی  زەردەخەنەیەكی  بە  ئەوە  سەرباری 
بۆ  و  دەكەی  هەراشەكانی شار شەق  هەنارە  منیش وەك سوغمەی  دڵی 
ساتێك دەمبەیتە ناو فەزایەكی سۆفییانەی ڕۆمانسی جیاوازەوە، لە جیهانی 

خەڵوەتگای عاشقانی ڕووح.
دڵە بچووكەكەت چ سیحرێكی لێ كردووم، ئەم عیشقە پاك و بێگەردەی 
گەوره‌یی  تواناو  خودا  هەڵدەگرێت،  گەورەییەوە  هەموو  بەو  هاوڕێتیمان 
 .. ئەوین  ئاڵ وەكو  دڵێكت هەیە   .. تۆدا دەرخستووە  لەدڵی بچوكی  خۆی 
سۆزدارە  هەیە  هەستێكت   .. پەلكەزێڕینە  وەكو  قەشەنگ  هەیە  ڕوویەكت 

وەكو ژیان.
لێرەوە سوپاسی ئەو هەستەت دەكەم، كەبیستم لەكاتی ئەو رووداوەی 
ناوەختدا  لەوەرزێكی  بەسەرمدا هات كانی چاوەكانت تەقیون و بەهاریان 
هێناوە، بۆیە پێتدەڵێم گوڵی منیش لێرەوە چرۆی كرد، ئەشكی منیش پێكێك 
هاوڕێ  رۆمانسییانەی  دیداری  چاوەڕێی  و  هەڵگرت  رۆژگاریان  خەمی 

ئازیزەكەمم.
ئەمەوێ داوای لێبوردنت لێ بكەم، كە چەند جارێك تێلت كردبوو خۆم 
نەمتوانی وەڵامت بدەمەوە، بەڕاستی هیلاكی هزر و هۆشی پڕوكاندبووم، 
هیوایەكی  بەڵام  كردم،  زێدەتر  ئازارەكانی  و  سەر  هاتە  ئەوڕووداوەشی 
بۆ  بگێڕم  بەردەوام  ڕۆڵێكی  داهاتوودا  لە  كەبتوانم  هەیە  بەخۆم  گەورەم 
خزمەتی كارەكەم، دەخوازم تۆش هەمان گوڕوتینت مابێت بۆ خزمەتكردن 

بە كارەكەمان.
ئێمە دوو گۆشەنیگامان هەیە دەتوانێت ژیان بەرەو ئاسودەیی ببات.

تكا دەكەم، تكااااا.. وەرە بالێكتێگەیشتنەكەی جارانمان، گوێگرتن ولێبوردن 
بۆهاوڕێتیمان،  بێت  هەوێن  جارانمان  ڕاستییەكەی  و  عەشق  و  ومتمانە 

هەرچی بووە، وەلام نا، هەرچی بووە وەلای بنێ‌.
حەیاتی دڵ، لە كۆتاییدا دەستەكانم شل بوون لە نووسین، چونكە زۆر 
ئەم شارە  زۆربەی خەڵكی  لە  هەمیشە  من  دەزانی  وبێتاقەم، خۆت  بێزار 
و ئەم كاولییە بێزارم، بەڵام بڵێم چی ئەمە ناتوانم هەموو كاتێك بدركێنم، 
چونكە كەركوكم خۆش دەوێت، كەركوك تۆی تیا گەورە بووی، تۆ تیایدا 

دنیا دەنووسیتەوە.
ناشرین، دڵت لەخۆت دانمێنێ، بەشی تۆشم هەڵگرتووە لەخۆشەویستی 

پاك ..
ببوورە لێرەدا ڕات دەگرم.. فلاشباگێك بكە وبگەڕێرەوە بۆئەو ڕۆژەی 

بۆ یەكه‌مجاریەكمان بینی، بیرێكیش لەئێستا و داهاتوو بكەرەوە ..
دووبارە دەڵێم: بەقوربانی دڵۆپ بەدڵۆپی ئەو فرمێسكە ناسكانەتبم كە 
بۆت ڕشتووم، ئەو فرمێسكانە بۆ من دەریان، منیش مەلەیان تێدا دەكەم تا 
دەگەم بە كەناری ئەوین، بە كەناری هاوڕێیەتی.. تكا دەكەم لێم تێبگە من 
هەر هەمان كەسم، كەناسیوتەو ناخۆشییەكان لەبیر بكە، ئەگینا ژیانڕەش 

دەبینیت.
كاتێكی شاد، خەوێكی خۆش، شەوێكی پڕ خرۆش، بااااای ..

تۆ ناسكتری لە باڵی پەپولە، مەمبە بۆ دۆزەخ

ئەی پەپولە..
ئایەتەكانی  نێو  لە رەنگی كیژۆڵەی حیكایەتی  ئەوین، ئەوەی هەر  ئەی 

خودا دەكەی، خۆشەویستیت باش، دڵت پێشكەش، گەورەییت پێشكەش..
رەنگە بڵێی شێت بوویتە، یان گرەوێكی دیكەی ئەم ئەوینەم لێ دەبەیتەوە، 

ئەم گەمە زمانەوانییەم لەگەڵ دەكات.. وانیە؟!
نەكردووە،  گوزەرم  وشانەدا  ئەم  خاكی  بەسەر  عەیامێكە  دەڵێی:  پێم 

لەمێژە دڵت بایكۆتی ئێوارە یاقوتییەكانی خەیاڵی لەبیر كردووە..
رەنگە..

ئێستا دوانیوەرۆیەكی گەرم بێت و بەهۆی بێكارەباییەوە خەوت یاخی و 
ئەم پارچە ئەویننامەیە بخوێنییەوە، لەوانەیشە ئێستا كاتژمێر 11ی شەوی 
ئەشێ‌  بدەی،  بۆ پشوو  كارەكانت هەوڵ  تەواوكردنی  پاش  تێپەڕاندبێت و 
ئەم نامەیەم كە دەمێكە چاوەڕوانی دەكەیت، وات لێ بكات فرمێسكەكانت 
بڕژێن و قیامەت هەستێنی، ئەشێ‌ تەواوی نەكەیت و بیخەیتەوە نێو جانتا 
بكەی،  مژۆڵ  لۆكاڵییەكانەوە  تیڤییە  توڵباڕی  بەsmsی  وخۆت  بچوكەكت 

بزانی كام لە هاوڕێ‌ ناشرینەكانت مه‌سجت بۆ دەنێرن..هههههه ..

تیتە گیان..
گەلێك سەرقاڵی كارم، دەوامی پەیمانگا و كاری دووەمیشم زۆر ماندووم 
دەكەن، ئێمە دەبێت ئیش بكەین، بۆ ئەوەی داهاتوو بۆ خۆشەویستی دابین 
بكەین، دەبێت لەگەڵ ئەم مێشك پوتانەدا، زانایەكی مێشك پوت بین، دەبێت 
رێوییەكی ماڵی و كەروێشكێكی سرك بین لەپێناو ژیاندا، لەپێناو تۆدا ئەمە 

دەكەم..

بیرت دەكەم..
تۆ بێویژدانانە ئازاری من دەدەی، تۆ لە خۆشەویستیدا دەمنێژی، بەسەر 
باڵی پەپوولەدا دەمبەی بۆ جەهه‌نه‌می یادەوەریی چاوەكانت، بۆ زەردەخەنە 
و دیمانەكانمان، بەردەوام دڵم لەلاتە و تا دووربیت زیاتر هەست بە بوونت 

دەكەم..
تەقینەوەكان  دوای  مەگەر  ناكەی،  وتیلێكیش  دانانێیت  دیدار  بۆ  كاتێك 
مه‌سجێك بنێری و بڵێی “دڵە ماوی.. نەمری دوای ئەتكوژم”.. ئەوە ماوەیەكە 
لەگەڵ  دەكات،  شێتترم  ئەمە  دەدەیتەوە،  بەكەمی  مه‌سجەكانیشم  وەڵامی 

هەورەكاندا كۆچم پێ دەناسێنی..
لەم  ماوەیەك  بۆ  بكێشمەوە..  رۆژنامەكەم  كاری  لە  دەست  دەمەوێت 
بۆ ساز  پێدەچێت سەفەری وڵاتێكی عەرەبیم  جەنجاڵییە دوور كەومەوە.. 
گوڵە  نازانم  ئیدی  بێت،  دەكات، هەرچەندە كورتیش  ئاسودەم  ئەمە  بدەن، 
لە تورەكەی  ئەم وڵاتە  نا.. حەز دەكات  یان  باشە  پێی  هەمیشەیاخییەكەم 
دەزانن  وا  لەهاوڕێیانم  هەندێك  دەڕۆم”!!!،  دەڵێت”بڕۆی،  یان  سەفەرنێم 
مەترسییانەی  ئەو  دوای  بەتایبەت  بڕۆم،  ئەورپا  بەرەو  لەوێوە  دەمەوێت 
ئەگەر  لێرەیە  رۆحم  چونكە  ناكەم،  ئەمە  من  كردووە،  زیادی  لەسەرم 

بشمنێژن، تۆیش وا بیر مەكەوە رۆحم..
گوڵی بچوكم..

لێت تێدەگەم، دەزانم تۆ لەسەر هەقی، ئێستا دڵت لەئاوریشم بە بریسكەترە 
و ناسكترە لە رۆژی قیامەت.. دڵتەنگتری لەو چۆلەكانەی هاوڕێكانیان لە 

كەنار چۆمەكاندا سوور دەكرێنەوە، بەڵام خۆشەویستریشی ناشرین..
عیشق  ئەوەی  بۆ  تەنها  بكەوە،  جوانییەكانمان  لە  بیر  نەكەی..  لەبیرم 

زیندوو بێت، دەبێت من‌و تۆ هەبین.. لەبیرم نەكەی، خۆشم دەوێی.
كاتێكی خۆش..



317

له‌ په‌راوێزی شیعردا

شیعری لاوی عاشق..‌
شیعر لە ناخی شاعیردایە، زۆر كەس ناتوانێت پێناسە بۆ شیعر بكات، 
و  شاعیرە  هەر  و  جەستەدایە  لە  دڵدایە  لە  شیعر  چونكە  لاوان  بەتایبەت 
شوناس و ڕیتمی تایبەت بە خۆی هەیە، گەر پێناسەی تەواوی شیعر بكات 
كە  شاعیر  ئایا  دەكەین،  بەدی  تیا  خۆی  شیعرەكانی  ڕەنگدانەوەی  ئەوا 
شیعرەكانی كێش و سەروایە یان لە بەحری حوڕدا مەلە دەكات، شیعرەكانی 
وێنەیی یان مۆسیقین یان گۆرانی یانیش لیریكییە، یان سەر بە چی ڕێبازێكە، 
)كلاسیك، ڕۆمانتیك، ڕیالیزم( لاوی شاعیرمان كەمە بەڵام بە بڵاوكراوە و 
نامیلكە و بەناو شاعیر و بەزۆر خۆكردن بە شاعیرمان زۆرن و خاوەن 
نامیلكەی زۆرمان هەیە، بێ ئەوەی لەمانای شیعر و زمانی شیعری بگات و 
بەهرەیەكی تیا بێت و مافی شیعریش پێشێل دەكەن، تەنها لەبەر عاشقەكەی 
بەتایبەت لاوە كوڕەكان لەپڕ شتێك بڵاو دەكاتەوە و ناوی لێ‌ دەنێت شیعر 
و ناوی خۆیشی بە گەورەیی بە نازناوەكەیەوە نووسیوە، چەند وێنەیەكی 
نەستەلە  لەبەرگی  كە  كچێك  وێنەی  و  مۆبایل  ژمارەی  و  گەورەی خۆی 
 )1000( كتێبە  ڕەواجی  ئەوەی  بۆ  دەهێنن  دەری  ئینتەرنێتەوە  لە  یان  و 
چەندین  نەبێت،  شاعیرمان  لاوی  نەبێت  ئەوە  بكەن،  زیاتر  دینارییەكەیان 
شاعیری بەتوانامان هەیە وەكو: ڕەنج سەنگاوی و عومەر سەیدە و  ئاوێزان 
نووری و زۆری تریش .. وەزارەتی ڕۆشنبیری بەبێ‌ ئەوەی “شاعیرەكە، 
نەك شیعرەكە” بخوێنێتەوە، مافی لەچاپدانی دەداتێ‌ و چەند جارێكیش لە 
چاپی دەداتەوە و ساڵی چەند كتێبێك بڵاو دەكاتەوە، ناوی شیعر و گەنج 

و خۆشەویستیش ئەشێوێنن، ئەمە تەنیا لەبەر دڵدارەكەی یان بڵێین فڵان 
شاعیرە، كاكە تۆ شەخسیاتێكی جیاوازت هەیە لە كۆمەڵگەدا پێویستە هەوڵ 
دڵسۆزی  كەمی  كەسانێكی  یاخود  بدەیت،  گەشەسەندنەوە  و  مانەوە  بۆ 
شیعرمان ماوە كە بەزەیی بە شیعردا بێتەوە و لاوە عاشقەكان وریا كەنەوە 
بەڵكو  نییە،  خۆشەویستی  ئێستا  عیشقیش  بكەنەوە،  ڕاست  هەڵه‌كانیان  و 
كوڕی  و  كچ  بەهاكانی خۆشەویستییەوە لاوی  نەزانینی  بەهۆی  دڵدارییە، 
ئەم سەردەمە تووشی دەیان كێشە و ناكۆكی دێن لە ڕێگەی عەشقەكەیەوە 

بەهۆی لە یەكتێنەگەیشتن و كەمیی ڕۆشنبیریی هەردوو لاوە. 

ڕۆژنامەی دەنگ

